
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ ᐊᐃᕙᓂᖏᑦ. 

ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ ᐊᓯᐊᑎᒍᓪᓘᓐᓃᑦ ᓲᕐᓗ 

ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᒃ 

ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ 

ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 

27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ  

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑕᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 
 

 

ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ ............................................................................................................................................................ 1 

ᐊᖓᔪᖅᑳᑦ ᐅᖃᐅᓯᖏᑦ ......................................................................................................................................................................... 1 

ᒪᓕᒐᓕᐅᖅᑏᑦ ᐅᖃᐅᓯᖏᑦ ................................................................................................................................................................... 4 

ᐅᖃᐅᓯᒃᑯᑦ ᐊᐱᖅᑯᑎᑦ .......................................................................................................................................................................... 7 

ᓴᖅᑭᑕᐅᓂᖏᑦ ᑎᑎᖅᑲᐃᑦ ................................................................................................................................................................. 26 

ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ .................................................................... 27 

ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ ......................................................................................................................... 44 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ ................................................................................................................................. 44 

ᑲᑎᒪᔾᔪᑎᒃᓴᐃᑦ ..................................................................................................................................................................................... 44 

 



 

 

 

 

ᐃ. 

1 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᔫᓂ 3, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ ᐹᓪ ᖁᐊᓴ, ᐋᓚᓐ 

ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᑯᕋᐃᒃ ᓯᒪᐃᓚᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓗᒃᑯᑦ. ᐱᒋᐊᓚᐅᖅᑎᓐᓇᑕ, ᑐᒃᓯᐊᓂᑯᑦ ᒥᔅᑕ ᕿᔪᒃᑖᖅ, ᒪᑐᐃᕈᓐᓇᖅᐱᐳᒃ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᕿᔪᒃᑖᖅ. ᐅᓪᓗᒃᑯᑦ ᓄᓇᕗᒻᒥᐅᑕᐃᑦ, ᑐᓐᖓᓱᓚᐅᕐᒥᒋᑦᑎ, ᓈᓚᒃᑐᓪᓗ ᑕᐅᑐᖕᓂᐊᖅᑐᓪᓗ. 

ᐱᔭᒃᓴᑦᑎᓐᓂᒃ ᐅᓪᓗᒥ ᐱᓕᕆᓂᐊᓕᕐᒥᒐᑦᑕ.  

 

ᑲᔪᓯᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 641 - 5(2): ᕿᑭᖅᑖᓗᒻᒥ ᑐᒃᑐᐃᑦ ᖃᓄᐃᑦᑑᓂᖏᓐᓂᒃ ᖃᐅᔨᓴᐃᓂᖅ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. ᐊᕐᕕᐊᒥᐅᑦ ᐅᑉᓗᒃᑰᖅᓯᐊᑉᐸᕝᕕ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ, ᓇᓗᓇᐃᖅᓯᔪᒪᓪᓗᖓ ᖃᐅᔨᓴᐃᓂᐅᑉ ᒥᒃᓵᓄᑦ, ᕿᑭᖅᑖᓘᑉ ᑐᒃᑐᖁᑎᖏᓐᓂᒃ 

ᐅᐊᖕᓇᖓᓂ ᓂᒋᐊᓂᓗ ᕿᑭᖅᑖᓘᖕᒥ ᐱᔭᕇᖅᓯᓚᐅᖅᑐᒍ ᒫᑦᓯ ᐄᑉᐳᓗᒥᓗ, ᑕᒪᑐᒪᓂ ᐊᕐᕌᒍᒥ. ᐊᒻᒪᓗ ᒪᑯᐊ 

ᐃᕐᓂᐊᕆᔭᐅᕙᓪᓕᐊᔪᖅ ᖃᔅᓯᐅᖕᒪᖔᓪᓗ ᐸᖕᓃᑦ, ᐊᕐᓇᓪᓗᐃᑦ, ᓄᕐᕋᐃᓪᓗ.  

 

ᑕᒪᒃᑯᐊ ᐅᓄᕈᓐᓃᑲᓪᓚᒃᑐᐊᓘᓚᐅᖅᓯᒪᖕᒪᑕ ᑐᒃᑐᑦ. 4,ᑲ00-ᖑᓂᕋᖅᑕᐅᓚᐅᖅᖢᑎᒃ 2014-ᒥ. ᑲᑎᓕᒫᖅᖢᒋᑦ 250-

ᑐᒃᑐᒍᓐᓇᐅᑎᑦ, ᑕᐃᒪᓐᖓᓂᓗ ᑕᒪᓐᓇ ᐃᓕᓯᒪᓪᓗᓂ 2015-ᒥᓂᑦ. 25-ᓂᑦ ᐊᕐᓇᓪᓗᖕᓂᒃ ᐱᔪᓐᓇᕐᒥᔪᑦ ᑖᒃᑯᓇᓐᖓᓂᑦ 250. 

 

ᑕᒪᒃᑮᒃ ᖃᐅᔨᒪᔨᑐᖃᐃᑦ, ᖃᐅᔨᓴᒃᑎᒡᓗ ᐅᓂᒃᑳᕆᓯᒪᔭᖏᑦ. ᐅᓄᖅᓯᕙᓪᓕᐊᔪᓐᓇᖅᑐᒡᒎᖅ ᐊᕐᕌᒍᒐᓴᖕᓄᑦ, ᐃᓚᖏᓪᓗ 

ᓱᒃᑲᐃᓐᓂᖅᓴᐅᓪᓗᑎᒃ, ᐃᓚᖏᑦ ᓱᑲᓐᓂᖅᓴᐅᓪᓗᑎᒃ. ᐊᕐᕌᒍᑕᒫᑦ ᑕᒪᒃᑯᐊ ᖃᐅᔨᓴᐃᓂᖏᑦ ᐅᓄᖅᓯᕙᓪᓕᐊᕋᔮᖅᑐᑦ ᑕᒫᓂ 

ᕿᑭᖅᑖᓗᑉ ᓂᒋᐊᓂ. ᕿᑭᖅᑖᓗᖕᒥ ᑐᒃᑐᑦ ᖃᐅᔨᓴᖅᑕᐅᓂᐊᖅᑐᑦ ᖃᓄᐃᓕᖓᓕᕐᒪᖔᑦ ᐊᒻᒪᓗ ᐊᓯᔾᔨᖅᓯᒪᔪᖃᓕᕐᒪᖔᑦ. 

 

ᐅᖃᖅᑏ, ᐅᓄᖅᓯᕙᓪᓕᐊᓂᖏᑦ ᕿᑭᖅᑖᒪᖕᒥ ᑐᒃᑐᑦ, ᑕᒪᓐᓇ ᖁᕕᐊᓇᖅᑐᖅ ᐊᐅᓚᑕᐅᑦᑎᐊᕐᒪᑦ ᐊᒻᒪᓗ 

ᓄᖑᑉᐸᓕᐊᔪᓐᓃᖅᖢᑎᒃ. ᐊᒻᒪᓗ ᑕᒪᓐᓇ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᐊᑐᐃᓐᓇᕐᓂᐊᖅᑕᕗᑦ ᐅᓄᖅᓯᕙᓪᓕᐊᖁᓪᓗᒋᑦ 

ᑐᒃᑐᖃᑦᑎᐊᕐᓂᐊᕐᒪᑕ ᓄᓇᕗᒻᒥᐅᑦ. 

 

ᐊᖏᖅᓯᒪᑦᑎᐊᕐᓂᖅᐳᑦ ᐊᑐᖅᑕᕗᑦ ᐊᕙᑎᑦᑎᓐᓂᒃ ᑲᒪᑦᑎᐊᕐᓂᖅ ᐊᑐᖅᖢᒍ, ᐅᐱᒋᓗᒍᓗ, ᓄᓇ ᐸᖅᑭᑦᑎᐊᕐᓗᒋᓪᓗ ᓂᕐᔪᑎᖏᑦ 

ᐊᕙᑎᕗᓪᓗ. ᐊᖑᓇᓱᒃᑎᓄᑦ, ᐊᐅᓚᑦᑎᖃᑎᒋᔭᕗᓪᓗ ᐃᖅᑲᓇᐃᔭᖃᑎᒋᓗᒋᑦ, ᖃᐅᔨᓴᐃᔩᓪᓗ ᕿᑭᖅᑖᓗᖕᒥ ᑐᒃᑐᑦ 

ᐅᓄᖅᓯᕙᓪᓕᐊᓂᐅᓴᑐᐃᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ. 

 



ᕿᑎᖅᑰ, ᔫᓂ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 642 - 5(2): ᓄᑖᖑᕆᐊᖅᑕᐅᓂᖓ ᑲᓇᑕ ᓄᓇᕗᓪᓗ ᐊᖏᖃᑎᒌᒍᑎᖓ ᐃᓕᓐᓂᐊᕆᐅᒃᓴᓕᕆᓂᕐᒧᑦ 

ᐸᐃᕆᕕᓕᕆᓂᕐᒧᓪᓗ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᓄᓇᕗᒻᒥᐅᑦ. 

 

ᐅᖃᖅᑏ, ᓄᓇᕗᒻᒥᐅᓕᒫᑦ ᐊᔪᓐᖏᑦᑐᐃᓐᓇᐅᒋᐊᖃᕋᓗᐊᕐᒪᑕ, ᐊᑭᑐᓗᐊᖏᑦᑐᓄᑦ, ᐱᐅᑦᓯᐊᖅᑐᓄᑦ ᐊᒻᒪᓗ 

ᐃᓕᖅᑯᓯᕐᒨᖓᔪᓂᒃ ᐸᐃᕆᕕᖕᓂ, ᓇᒥᒥᐅᑕᐅᒐᓗᐊᖅᐸᑕ ᓄᓇᕗᒻᒥ. ᑕᒪᓐᓇ ᓴᖅᑭᑎᓐᓂᐊᕈᒪᒍᑦᑎᒍ, ᓄᓇᕗᒻᒥ 

ᐃᓕᓐᓂᐊᕆᐊᖅᓴᔪᑦ, ᐸᐃᕆᕖᓪᓗ ᐱᕈᖅᐸᓪᓕᐊᖏᓐᓇᖅᑐᑎᒃ ᐱᓕᕆᕝᕕᐅᒻᒪᑕ, ᐃᑲᔪᖅᓱᖅᑕᐅᕙᑦᑐᑎᒃ, ᐊᑦᓱᕉᑕᐅᓪᓗᑎᓪᓗ 

ᐱᓕᕆᐊᖑᕙᑦᑐᑎᒃ ᐃᓕᓐᓂᐊᕐᓂᓕᕆᔨᒃᑯᓐᓄᑦ. 

 

ᐅᖃᖅᑏ, ᖁᕕᐊᑉᐳᖓ ᑐᓴᖅᑎᑦᓯᔭᕆᐊᑦᓴᖅ ᐱᓕᕆᕝᕕᒐ ᓄᑖᓐᖑᕆᐊᖅᑎᑦᑎᕙᓪᓕᐊᒻᒪᑦ ᑲᓇᑕᒥ, ᓄᓇᕗᒻᒥᓗ 

ᐃᓕᓐᓂᐊᕆᐊᖅᓴᔪᑦ, ᐸᐃᕆᕕᓕᕆᔩᓪᓗ ᑕᒪᐃᓐᓄᑦ ᐊᖏᖃᑎᒌᒍᑕᐅᔪᖅ ᐅᑭᐅᒃᑲᓂᕐᓄᑦ ᓯᑕᒪᓄᑦ 2024-2025-ᖑᕋᓱᓐᓂᖓᓂ. 

ᑖᒃᑯᐊ ᑮᓇᐅᔭᑦ ᐱᕐᔪᐊᖑᓯᒪᕗᑦ ᐱᕙᓪᓕᐊᑎᑕᐅᑎᓪᓗᒋᑦ ᐃᓕᖅᑯᓯᕐᒧᑦ ᐊᒃᑐᐊᓂᓖᑦ, ᐃᓄᒃᑎᑐᑦ ᐅᖃᐅᓯᕐᒧᑦ. ᐃᑲᔫᑎᒃᓴᓄᑦ 

ᒪᒃᑯᑐᓄᑦ ᓄᓇᕗᒻᒥᐅᓄᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᐱᓕᕆᕝᕕᒃᑯᑦ ᐱᓕᒻᒪᒃᓴᐃᓯᒪᔪᑦ ᑕᒪᒃᑯᓄᖓ ᐃᓕᓐᓂᐊᖅᑎᑦᑎᔨᐅᓂᐊᖅᑐᓂᒃ 

ᐃᓕᓴᕆᐅᖅᓴᖅᑐᑯᓗᖕᓂᒃ, ᓴᓇᕐᕈᑎᖃᐅᓪᓗᒋᑦ ᐸᖅᑭᑦᑎᐊᕈᓐᓇᖁᓪᓗᒋᓪᓗ ᒪᒃᑯᖕᓂᖅᐹᖁᑎᑦᑎᓐᓂᒃ. ᑕᐃᒪᖓᑦ 

ᓱᕐᕋᓗᐊᔾᔭᐃᖅᓯᒪᔪᓂᒃ ᐊᕗᖓᐅᔨᓯᒪᔪᓂᒃ ᑮᓇᐅᔭᖃᓕᕈᑦᑕ, ᑮᓇᐅᔭᖃᕈᑦᑕ ᒪᐅᖓᑦᑎᐊᖅ ᐋᖅᑭᒃᓯᒪᔪᓂᒃ ᐊᑐᑲᐃᓐᓇᕐᓂᐊᖅᑐᒍᑦ 

ᑕᒪᓐᓇ ᓄᕙᒡᔪᐊᕐᓇᖅ ᐱᓪᓗᒍ, ᑕᒪᒃᑯᓄᖓ ᐃᓕᓴᕆᐅᖅᓴᖅᑐᓄᑦ, ᐸᐃᕆᕕᖕᓂᓪᓗ. 

 

ᐅᖃᖅᑏ, ᓄᑖᓐᖑᕆᐊᖅᑎᑕᐅᒋᕗᑦ ᑖᒃᑯᐊ ᐊᖏᕈᑏᑦ ᓄᓇᕗᒻᒥᐅᑦ ᐃᖅᑲᓇᐃᔭᖃᑎᖃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᒻᒪᓗ 

ᐋᖅᑭᒃᓯᓗᑎᒃ ᑲᓇᑕᓕᒫᒧᑦ ᐸᐃᕆᕕᐅᔾᔪᓯᕐᓂᒃ ᐱᐅᓂᖅᐹᓂᒃ ᓴᖅᑭᔮᖁᓪᓗᑎᒃᑯᑦ ᐊᑐᐃᓐᓇᖃᕐᓗᑎᒃ. ᑖᒃᑯᐊ ᐊᖏᕈᑏᑦ ᐊᑐᖅᖢᒋᑦ 

ᑲᓇᑕᐅᑉ ᒐᕙᒪᒃᑯᖏᑦ ᐊᒃᓱᕉᑎᖃᕐᓂᖏᑦ ᓇᓗᓇᐃᖅᐳᑦ ᐃᓕᓐᓂᐊᕆᐅᖅᓴᖅᑐᓄᑦ, ᐸᐃᕆᕕᖕᓄᓪᓗ. 

 

ᐊᕕᒃᑐᖅᓯᒪᔪᓂ ᓄᓇᓕᖕᓂ ᐊᒻᒪᓗ ᓯᕗᓪᓕᐅᔾᔭᐅᓯᒪᔪᑦ ᐱᐅᔪᑦ, ᐱᕚᓪᓕᐅᑎᒋᔭᐅᔪᓐᓇᖅᑐᑦ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 643 - 5(2): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᕕᑦᑐᖅᓯᒪᔪᓂ ᐅᖅᑰᓴᐅᑎᖏᑦ (ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᓪᓗ ᐃᓘᓐᓇᓯ, ᑕᐃᒃᑯᐊᓗ ᑕᑯᓐᓇᖅᑐᑦ. 

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ, ᐅᓂᒃᑲᐅᓯᖃᕈᒪᓪᓗᖓ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᐅᖅᑰᓴᐅᑎᓕᕆᓂᕐᒧᑦ ᑐᕌᖓᔪᓂᒃ 

ᐱᓕᕆᐊᖑᔪᖅ ᓴᓂᑭᓗᐊᕐᒥ, ᑕᓗᕐᔪᐊᒥᓗ. ᐃᓕᐅᖅᑲᖅᑕᐅᒃᐸᑕ ᐊᓯᐊᒍᖔᖅ ᐆᒻᒪᖅᑯᓯᐅᕈᓐᓇᖅᓯᓂᐊᖅᑐᒍᑦ, 

ᐊᑐᖅᓯᒪᕙᒌᖅᑐᓂᒃ ᐆᒻᒪᖅᑯᑎᓂᒃ ᐊᑐᒃᑲᓐᓂᕐᓗᑕ. ᑕᒪᓐᓇ ᐅᖅᑰᖅ ᓱᓪᓗᑯᑖᒃᑯᑦ, ᑖᒃᑯᓄᖓ ᐊᑐᖅᑐᓄᑦ ᑎᑭᐅᑎᖃᑦᑕᖅᑐᖅ. 

 

ᒪᒥᐊᓇᖅᑐᖅ ᐅᖃᖅᑏ, ᑕᐃᒫᑐᐃᓐᓇᖅ ᓄᓇᕐᔪᐊᕐᒥ ᐱᓕᕆᐊᖑᔪᑦ, ᑭᖑᕙᕆᐊᖅᓯᒪᔪᓪᓛᕇᑦ ᖁᓪᓕᒃᑯᑦ 

ᐱᓕᕆᐊᕆᔪᒪᓕᓚᐅᖅᑕᖓ ᓄᕙᒡᔪᐊᕐᓇᖅ-19 ᐱᓪᓗᒍ. ᒪᑯᐊᓗ ᒪᓕᒐᐃᑦ ᒪᓕᒋᐊᖃᖅᑕᕗᑦ. ᑕᐃᒪᓐᓇ ᑭᖑᕝᕕᐅᑎᓂᒃ 

ᐸᕐᓇᐅᑎᓂᒃ ᐋᖅᑭᒃᓯᓪᓗᑕ, ᐱᒋᐊᖅᑎᑦᑎᒃᑲᓐᓂᖅᓯᒪᔪᒍᑦ ᓴᓂᑭᓗᐊᕐᒥ, ᑕᓗᕐᔪᐊᕐᒥᓗ, ᐱᔭᕇᖅᑕᐅᕕᒃᓴᖃᓕᖅᖢᑎᒡᓗ, ᑕᒫᓂ 

ᐊᕐᕌᒍ 2021-2022 ᐊᒻᒪᓗ 2022-2023 ᑐᖏᓕᕇᓪᓗᒋᒃ. ᒪᕐᕉᒃ ᐃᒡᓘᒃ ᐱᑐᑦᑕᐅᓂᐊᒃᑐᑦ ᓴᓂᑭᓗᐊᕐᒥ. ᐊᒻᒪᓗ ᑕᓪᓕᒪᒃᑲᓐᓃᑦ 

ᓴᓇᕕᓐᓃᑦᑐᑦ ᑕᐃᑲᓂ ᑕᓗᕐᔪᐊᕐᒥ ᐱᑐᒃᑕᐅᓂᐊᕐᒥᔪᑦ.  

 

ᑕᒪᒃᑯᐊ ᐅᖅᑰᓴᐅᑎᓂᒃ ᐊᑐᒃᑲᓐᓂᕐᓂᖅ ᐅᖅᓱᐊᓗᒃᑐᖏᓐᓂᖅᓴᐅᔾᔪᑎᕐᔪᐊᒻᒪᕆᐊᓗᒃ, ᐃᓯᐊᕐᑭᔪᐃᓪᓗ ᒥᒃᖠᕚᓪᓕᖅᓯᒪᓪᓗᑎᒃ, 

ᐊᒻᒪᓗ ᐊᑐᖏᓐᓂᖅᓴᐅᓕᖅᖢᑎᒃ ᓂᐅᕕᖅᐸᒃᑐᑦ ᐅᖅᓱᐊᓗᖕᓂᒃ, ᐅᖅᑰᓴᐅᑎᓂᒡᓗ. 

ᐊᕐᕌᒍᑕᒫᑦ ᓴᓂᑭᓗᐊᕐᒥᓗ ᑕᓗᕐᔪᐊᒥᓗ ᑕᒫᓂ 340,000 ᖃᓪᓗᑎᓂᒃ ᐊᑐᖏᓂᖅᓴᐅᓂᐊᖅᑐᒍᑦ ᐊᒻᒪᓗ ᑕᓗᕐᔪᐊᕐᒥ, ᒪᒥᐊᓇᖅ. 

ᑖᒃᑯᐊ ᑕᑯᓐᓇᕐᓗᒋᑦ 900 ᑕᓐᔅ ᐃᓯᐊᖅᑭᖏᓐᓂᖅᓴᐅᓂᐊᖅᑐᑦ ᑕᖅᑲᐅᖓ. ᑕᒪᒃᑯᐊ ᐱᒋᐊᖅᑎᑕᐅᕗᑦ ᓄᓇᓕᖕᓄᑦ 

ᐃᑲᔫᑕᐅᑐᐃᓐᓇᔾᔮᖏᑦᑐᖅ, ᑭᓯᐊᓂᑦᑕᐅᖅ ᐊᒃᑐᐃᓂᖃᕐᓂᐊᕐᒥᔪᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ. 

 

ᓄᑖᑦ ᐃᓕᐅᖅᑲᖅᑕᐅᕙᓪᓕᐊᑎᓪᓗᒍ ᑕᐃᒪ ᓯᕗᓂᒃᓴᑦᑎᓐᓂ ᓴᓗᒪᓂᖅᓴᓪᓚᕆᐅᓂᐊᖅᑐᒍᑦ.  



ᕿᑎᖅᑰ, ᔫᓂ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᓂᖅᓴᐃᑦ ᓲᕐᓗ ᑕᒪᒃᑯᐊ ᐅᖅᑰᓂᕐᓂᒃ ᐊᑐᒃᑲᓐᓂᕐᓂᖅ, ᑕᐃᒪᓐᓇ ᓴᖅᑭᑦᑐᓐᓇᕋᔭᓐᖏᑕᕗᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐃᑲᔪᖅᑕᐅᓐᖏᓐᓂᕈᑦᑕ. ᐊᒻᒪᓗ ᖁᓪᓕᒃᑯᑦ ᓇᓗᓇᐃᖅᓯᔪᐃᓐᓇᐅᕗᑦ ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᑦᑎᐊᕐᒪᑕ ᐅᑭᐅᖅᑕᖅᑐᒥᐅᑦ 

ᓄᓇᓕᖁᑎᖏᓐᓂᒃ, ᑮᓇᐅᔭᖁᑎᖏᑦ ᐊᑐᕐᓗᒋᑦ. ᑕᐃᒪᐃᓐᓂᖓᓄᑦ ᐃᓕᐅᖅᑲᐃᔪᓐᓇᖅᓯᓚᐅᖅᐳᒍᑦ ᓴᓂᑭᓗᐊᕐᒥ ᐊᒻᒪᓗ 

ᑕᓗᕐᔪᐊᒥ ᐊᒻᒪᓗ ᐱᔭᕇᖅᑕᐅᓗᑎᒃ ᓴᓇᔭᐅᓂᖏᑦ. 

 

ᐅᖃᖅᑏ, ᑮᓇᐅᔭᓕᐅᕋᓱᐊᖅᑏᑦ ᓂᐅᕕᖅᐸᒃᑐᑦ ᐃᖃᓗᖕᓂ, ᐊᕐᕕᐊᑦ, ᖁᕐᓗᒃᑐᖅ, ᐸᖕᓂᖅᑑᖅ, ᑲᖏᖅᖠᓂᕐᒥᓪᓗ. ᒫᓐᓇ 

ᐊᑐᖅᑕᐅᑲᓐᓂᕈᓐᓇᖅᑐᓄᑦ ᐱᑐᒃᓯᒪᔪᑦ. ᐊᒻᒪᓗ ᑕᓗᕐᔪᐊᖅ ᓴᓂᑭᓗᐊᕐᓗ ᐱᔭᕇᖅᑕᐅᖅᐸᑕ ᑕᒫᓂ 30-ᖏᓐᓃᑦᑐᓂᒃ 

ᐱᔨᑦᑎᕐᓂᐊᖅᑐᒍᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ ᑮᓇᐅᔭᖅᑐᕈᑎᓂᒃ ᖃᐅᔨᓴᐃᓯᒪᔪᑦ ᑖᒃᑯᓇᓂ ᓄᓇᓕᖕᓂ 

ᐃᑲᔫᑕᐅᒃᑲᓐᓂᖁᓪᓗᒋᑦ ᐱᕚᓪᓕᐅᑎᒋᔭᐅᖁᓪᓗᒋᓪᓗ ᑕᖅᑲᒃᑯᓄᖓ ᓂᐅᕕᖅᐸᒃᑐᓄᑦ. ᓂᕆᐅᒃᐳᒍᑦ ᖁᓪᓕᒃᑯᑦ ᓄᑖᑦ ᐊᓯᐊᒍᖔᑦ 

ᐆᒻᒪᖅᑯᑎᑐᖅᑐᓂᒃ ᐊᑐᖅᐸᓪᓕᐊᓂᐊᖅᑐᑦ. ᐱᕚᓪᓕᑎᕗᑦ ᓯᕗᓪᓕᐅᔾᔭᐅᓯᒪᔪᑦ ᓄᓇᕗᒻᒥ ᐊᑐᒃᑲᓐᓂᕈᓐᓇᖏᑦᑐᑦ 

ᐊᑐᒃᑲᓐᓂᕈᓐᓇᖅᑐᓪᓗ ᐊᑐᖁᓪᓗᒋᑦ ᐃᑲᔫᑕᐅᓂᐊᕐᒪᑕ ᓄᓇᕗᒻᒥᐅᓄᑦ ᐊᕗᖓᐅᔨᓯᒪᓗᒍᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᒃᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 644 - 5(2): ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᐸᓐᓂᖅᑑᒥᐅᑦ ᐅᓪᓗᒃᑰᖅᑲᒃᑲ.  

 

ᐅᖃᖅᑎ ᐅᓐᓄᓴ ᓇᖏᖅᓯᕗᖓ ᐃᓕᓴᖅᓯᒍᒪᓪᓗᖓ ᐱᖓᓱᓂᒃ ᐃᓪᓗᓕᕆᔨᕐᔪᐊᒃᑯᓐᓄᑦ ᑲᑎᒪᔨᕈᖅᓯᒪᓕᖅᑐᓂ.  

 

ᔮᓐ ᐹᑉ, ᑖᓐᓇ ᐃᔅᓯᕙᐅᑕᐅᔪᖅ ᐃᓪᓗᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. ᐃᓕᓯᒪᓂᐊᖅᑐᓂ ᐊᕐᕌᒍᑦ ᐱᖓᓱᓄᑦ. ᑖᓐᓇ 

ᖃᐅᔨᒪᑦᑎᐊᖅᑐᓂ ᐱᓕᕆᐊᕆᓯᒪᔭᖏᓐᓂᒃ ᑲᑎᒪᔨᐅᖃᑕᐅᓯᒪᓪᓗᓂ ᑕᐃᒪᓐᖓᓂ 2014-ᒥᓂᑦ. ᑖᓐᓇ ᐃᓕᓚᐅᕐᒪᑦ ᐹᑉ ᓚᓄᑦ 

ᑲᑎᒪᔨᐅᖃᑕᐅᔪᖅ ᐃᔅᓯᕙᐅᑕᐅᑎᓪᓗᒍ ᐃᓅᒍᓐᓃᓚᐅᕐᒪᑦ 2014-ᒥ. ᖁᕕᐊᑉᐳᒍᑦ ᐅᐱᒍᓱᑦᑐᑕᓗ ᑖᔅᓱᒥᖓ ᖃᐅᔨᒪᔭᖃᑦᑎᐊᕐᒪᑦ 

ᐃᓪᓗᓕᕆᓂᐅᑉ ᒥᔅᓵᓄᑦ ᐊᒻᒪᓗ ᑖᒃᑯᐊ ᑲᑎᒪᔨᕈᖃᑎᒋᔭᖏᑦ ᔪᐊᔾ ᖁᓚᐅᑦ ᐊᒻᒪ ᑕᐃᕕᑦ ᐃᕙᓕᒃ. ᑖᒃᑯᐊᑦᑕᐅᖅ ᑲᑎᒪᔨᐅᓯᒪᔪᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ 2018-ᒥᓂᑦ.  

 

(ᑐᓵᔨᑎᒍᑦ) ᑖᒃᑯᐊ ᑲᑎᒪᔩᑦ ᑐᑭᒧᐊᑦᑎᒋᔭᐅᖃᑦᑕᖅᐳᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᐅᓄᖅᑑᑎᓪᓗᒋᑦ ᑖᒃᑯᐊ ᓱᕐᕋᓗᐊᕐᔭᐃᖅᓯᒪᔪᑦ 

ᐊᒻᒪᓗ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐊᑐᖅᐳᑦ ᐱᓕᒻᒪᒃᓴᕐᓂᖅ ᐱᔭᕆᐅᖅᓴᕐᓂᖅ ᑕᑯᓐᓇᕐᓂᒃᑯᑦ, ᐃᓕᓐᓂᐊᖅᑎᑦᑎᓂᒃᑯᑦ, 

ᐊᑐᕐᓂᒃᑯᑦ, ᐊᒃᓱᕈᕐᓂᒃᑯᓪᓗ. ᖁᔭᓐᓇᒦᖅᐸᕗᑦ ᑖᒃᑯᐊ ᓯᕗᒃᑲᖅᑕᖅᑎᐊᕙᐅᖕᒪᑕ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᒃᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 923 - 5(2): ᑲᖏᖅᖠᓂᕐᒥ ᐃᖅᑲᐅᒪᔭᐅᓂᖏᑦ 215 ᑎᒥᖏᑦ ᓄᓇᖃᖅᑳᖅᓯᒪᔪᑦ 

ᐃᓕᓐᓂᐊᖅᑏᑦ (ᑕᐅᑐᓐᖏ)  

 

ᑕᐅᑐᓐᖏ: ᖁᔭᓐᓇᒦᒃ ᐅᖃᖅᑎ. ᐅᑉᓗᒥ ᐃᓕᓴᖅᓯᔪᒪᒐᒪ ᑲᖏᖅᓯᓂᕐᒥᑦ, ᑲᖏᖅᓯᓂᕐᒥᐅᑕᐃᑦ ᐃᒻᒥᖕᓂᒃ ᐃᒃᐱᒍᓱᑦᑎᐊᖅᑐᑎᒃ 

ᑕᐃᒃᑯᐊ ᓄᑕᕋᑯᓗᐃᑦ ᑕᐅᓇᓂ ᐃᓗᕕᖏᑦ ᐃᓕᓐᓂᐊᕆᐊᖅᑎᑕᐅᔪᕕᓃᑦ ᐃᖅᑲᐅᒪᓚᐅᕐᒪᔾᔪᒃ ᑕᑉᐱᑲᓂ ᐃᓄᒃᓱᐊᓗᖕᒥ.  

 

ᐃᑲᓂ ᐃᓄᒃᓱᖃᕋᑦᑕ ᑲᖏᖅᓯᓂᕐᒥ. ᑖᓐᓇ ᐱᒋᐊᖅᑎᑦᑎᓯᒪᓚᐅᖅᑐᑦ ᔮᑭᓕᓐ ᐊᐸᒃ. ᓯᐅᓪᒪ ᐃᑯᔅ, ᒫᓂ ᐊᔅᑐ, ᑲᓵᓐ ᓇᑦᑎᑦ, 

ᓚᕖᓐᓂᐊ ᐳᕋᐅᓐ ᐃᓐᓇᕆᔭᐅᓪᓗᓂ ᐊᒻᒪ ᐃᓕᓐᓂᐊᕆᐊᖃᑦᑕᖅᓯᒪᖕᒪᑕᒎᖅ ᖃᑕᓐᖏᑎᖏᓪᓗ ᐃᒡᓗᓕᒑᕐᔪᖕᒧᑦ. ᑐᒃᓯᐊᖅᓱᓂᓗ 

ᑕᐃᑲᓂ ᐊᒻᒪ ᐳᑭᖅᑕᓖᒃ. ᑕᒫᓂ ᓄᓇᖅᑲᑎᖃᕋᑦᑕ ᑕᐃᒃᑲᓐᖓ ᑳᒻᓘᑉ ᐳᕆᑎᔅ ᑲᓚᒻᐱᐊᒦᓐᖔᖅᑐᖅ.  

 



ᕿᑎᖅᑰ, ᔫᓂ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4 

ᐊᖓᔪᖓᒎᖅ ᐃᓕᓐᓂᐊᕆᐊᖅᓱᓂ ᐅᑎᓐᖏᑕᐃᓐᓇᖅᑐᖅ ᑖᓐᓇ ᔭᓂᐳ ᐳᓗᐃᑦ ᐅᓂᒃᑳᖅᑎᓪᓗᒍ. ᑕᐃᑲᓂ ᑭᒃᑯᓕᒫᑦᑎᐊᑦ 

ᖁᕝᕕᐅᓕᓚᐅᕐᒪᑕ ᐅᑎᕐᕕᐅᓐᖏᑕᐃᓐᓇᖅᑐᕕᓂᖅ ᐃᓕᓐᓂᐊᕆᐊᑐᐃᓐᓇᖅᑎᓪᓗᒍ ᐊᖏᔪᖓ ᐅᕝᕙᓘᓐᓃᑦ ᓄᑲᖓ. 

ᐃᓕᓴᕆᔪᒪᑦᑎᐊᕋᒃᑭᑦ ᑕᐃᒃᑯᐊ ᓄᑕᕋᐃᑦ ᒫᓐᓇᐅᔪᒥ ᐳᐃᒍᕐᓇᖏᒻᒪᑕ ᐅᑎᓐᖏᑕᐃᓐᓇᖅᑐᕕᓃᑦ.  

 

ᖁᔭᓐᓇᒦᒃ ᑲᖏᖅᓯᓂᕐᒥᐅᑕᐃᑦ ᐳᑭᖅᑕᓖᓪᓗ ᑕᐃᑲᓃᓚᐅᕐᒪᑕ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓴᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 924 - 5(2): ᐊᐅᔭᖃᑦᑎᐊᖁᔨᓂᖅ ᐃᓕᓐᓂᐊᖅᑎᓂᒃ ᖃᒪᓂᑦᑐᐊᒥ (ᓯᒪᐃᓚᒃ)  

 

ᓴᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᐅᓪᓗᒥ ᐃᓕᓐᓂᐊᕌᓂᖕᓂᐊᓕᕐᒪᑕ ᕋᐃᑦᓱ ᐊᒥᑦᓈᖅ ᐃᓕᓐᓂᐊᕐᕕᖕᒥ, 

ᑑᓐᖓᕕᖔᓪᓗ ᐃᓕᓐᓂᐊᕐᕕᖓ. ᑕᐃᒃᑯᐊ ᐃᓕᓴᖅᑐᑯᓗᐃᑦ ᐃᓱᓕᑦᑎᓂᐊᓕᕋᒥᒃ ᖁᕕᐊᓱᒃᑐᒃᓴᐅᕗᑦ.  

 

ᐅᖃᖅᑎ, ᑕᒪᓐᓇ ᐊᔾᔨᐅᓐᖏᓯᒪᖕᒪᑦ ᒪᑯᐊ ᖃᐅᑕᒫᖅᓯᐅᑏᑦ ᑲᒪᒋᓯᓐᓈᕐᓗᒋᑦ ᐊᒻᒪᓗ ᐃᓱᒪᒋᓗᒍ ᓄᕙᒡᔪᐊᕐᓇᖅ 

ᓄᖅᑲᐅᔾᔨᓚᐅᓐᖏᑦᑐᑦ ᑕᐃᒪᐃᒃᑲᓗᐊᖅᑎᓪᓗᒋᑦ ᐃᓕᓴᖅᑎᑦ ᐃᓱᓕᑦᑎᓂᐊᓕᖅᑐᑦ ᐃᓕᓐᓂᐊᕐᕕᐊᓗᖕᒥ ᐊᒻᒪᓗ ᖁᕕᐊᓱᒃᑐᖓ 

ᐅᐸᒍᓐᓇᖅᓯᓛᕋᒪ ᐃᓱᓕᑦᑎᓪᓗᒋᑦ ᖁᕕᐊᓲᑕᐅᑎᓪᓗᒋᑦ.  

 

ᐊᒻᒪᓗ ᑕᕝᕙᐅᕗᑏᓚᐅᕆᓪᓗᒍ ᖁᑦᑎᖕᓂᓖᑦ 5 ᐊᔾᔨᓕᐅᕆᔪᓐᓇᓚᐅᕐᒪᑕ ᐃᓚᒌᖕᓂᒃ ᐃᓕᓴᐃᔨᖏᓐᓂᒡᓗ 

ᐊᔾᔨᓕᐅᖅᑕᐅᖃᑕᐅᓪᓗᑎᒃ ᐊᖏᔪᖅᑳᖏᑦ ᐅᐱᓐᓇᕋᓂ ᑕᒪᒃᑯᐊ ᒪᓕᒐᐃᑦ ᒪᓕᒃᖢᒋᑦ ᓄᕙᕐᔪᐊᕐᓇᕐᒧᑦ ᐊᑐᖅᑐᑦ. ᐃᓕᓴᐃᔩᑦ 

ᐃᖅᑲᓇᐃᔭᖅᑏᑦ ᐊᒃᓱᕈᖅᖢᑎᒃ ᑕᒪᑐᒥᖓ ᐋᖅᑭᒃᓱᐃᓚᐅᖅᑐᑦ ᐊᒻᒪᓗ ᐃᖅᑲᓇᔭᕐᓂᕆᓚᐅᖅᑕᖏᑦ. ᑕᐃᒪᑐ ᐊᐅᔭᖃᕐᓂᐊᖅᐳᓯ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᒃᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒥᔅᑕ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 925 - 5(2): ᖁᑦᑎᒃᑐᒧᑦ ᓅᑕᐅᓚᐅᖅᓯᒪᓂᖏᓐᓄᑦ ᖃᓄᐃᓕᐅᖅᑎᑦᑎᓚᐅᕐᓂᖏᑦ (ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᖃᖅᑎᑦᑎᔩ ᑕᑉᐸᐅᖓ ᐊᐅᓱᐃᑦᑐᒧᑦ ᓅᑕᐅᓂᑰᓪᓗᑎᒃ ᑲᓇᑕᒥᒎᖅ 

ᑖᖅᑐᐊᓘᓂᕋᖅᑕᐅᓯᒪᒐᓗᐊᕐᒪᑦ ᑭᓯᐊᓂ ᖃᐅᔨᒪᔪᕐᔪᐊᕌᓗᒻᒥᒃ ᑕᑉᐹᓂ ᖃᐅᓱᐃᑦᑐᕐᒥ ᖃᐅᔨᒪᖁᔨᓪᓗᖓ. ᑖᓐᓇᓗ 

ᓅᑕᐅᖃᑕᐅᓯᒪᔪᖅ ᕿᒥᕐᕈᐊᒐᕐᒥᒃ ᓴᖅᑭᑎᑦᑎᓚᐅᕐᒪᑦ ᐅᑭᐊᖅ.  

 

ᐅᓐᓅᔪᖅ ᑕᐃᒪ 6:30-ᒥ ᐊᑎᓕᐅᕈᓐᓇᕐᓂᐊᕐᒪᑦ ᑕᐃᑲᓂ ᓇᓗᓇᐃᒃᑯᑕᕆᔭᐅᔪᒥᒃ ᓴᓇᐅᒐᕐᒥᑦ ᑕᑉᐹᓂ ᐊᐅᓱᐃᑦᑐᕐᒥ. 

ᑏᑐᖃᑎᒌᓪᓗᑎᓪᓗ ᑕᒪᓗᖃᑎᒌᓪᓗᑎᒡᓗ ᐊᒃᓱᐊᓗᒃ ᖁᕕᐊᓇᖅᑐᒥᑦ ᑖᓐᓇ ᓴᖅᑭᑳᓪᓚᒻᒪᑦ.  

 

ᑕᐃᒪᐃᓐᓇᐃᑎᓪᓗᒍ ᑖᓐᓇ ᓕᐅᕆ ᐊᐅᓪᓚᓗᒃ ᑎᑎᕋᖅᓯᒪᒻᒪᑦ ᖃᓄᖅ ᐃᑉᐱᒋᔭᕕᓂᖏᓐᓂ ᐊᒻᒪᓗ ᒫᓐᓇᒧ ᐃᑉᐱᒋᔭᖓᓐᓂ. ᑖᓐᓇᓗ 

ᕿᒥᕐᕈᐊᒐᖅ ᐊᑐᐃᓐᓇᐅᓪᓗᓂ ᒫᓐᓇᐅᔪᖅ. ᑕᐃᒪᐃᓐᓇᐃᑎᓪᓗᒍ ᑕᐃᒪᓐᓇ ᕿᒥᕐᕈᐊᒐᕐᒥᑦ ᑎᑎᕋᖅᑐᕕᓂᕐᒥᒃ ᐊᐅᓱᐃᑦᑐᕐᒥᐅᑕᕐᒥᒃ 

ᐊᑎᓕᐅᕆᔪᖃᔾᔮᖅᑰᔨᓚᐅᖅᓯᒪᓐᖏᒃᑲᓗᐊᖅᖢᓂ ᑕᐃᒪᐃᓐᓇᐃᓐᓂᐊᖅᑐᐊᓘᒻᒪᑦ ᐅᐱᒋᔪᒪᓪᓗᒍ.  

 

ᐊᒻᒪᓗ ᑕᑉᐹᓃᑦᑐᐃᑦ ᐊᑏ ᐊᑎᓕᐅᖅᑕᐅᔭᖅᑐᕐᓂᐊᖅᐳᑦ ᕿᒥᕐᕈᒍᐊᖁᑎᓯ ᐊᒻᒪᓗ ᑎᑎᕋᖅᑲᐅᓯᒪᓪᓗ ᔭᐃᐱᑎ ᓄᓐᖓᖅ ᑕᐃᓐᓇ 

ᓰᐲᓰᒃᑰᒃᑲᐅᖕᒪᑦ ᑕᕝᕙᓂ ᓂᕆᐅᒋᑦᑎᐊᕐᓂᐊᕋᑦᑎᒍ ᓇᒡᒐᔾᔭᒥ ᑖᓐᓇ ᐅᖃᐅᓯᕆᓂᐊᕐᒥᒻᒪᐅᒡᒎ ᐊᓕᐊᓇᐃᑦ 

ᓴᖅᑭᔮᖅᑎᑕᐅᔪᐊᓐᓅᖕᒪᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ ᐋᖁᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 926 - 5(2): ᐅᐱᒋᔭᐅᓂᖓ ᔭᐃᒥ ᑕᑭᔪᖅ (ᐋᖁᐊᖅ)  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓐᓄᓴᒃᑰᖅᑲᒃᑲ ᐃᓘᓐᓇᓯ ᓄᓇᕗᒻᒥᐅᓕᒫᑦᑎᐊᑦ ᐅᖅᓱᖅᑑᒻᒥᐅᓪᓗ.  

 

ᐅᖃᖅᑎ, ᐅᓪᓗᒥ ᐃᓕᑕᖅᓯᔪᒪᔪᖓ ᔭᐃᒥ ᑕᑭᔪᕐᒥᒃ. ᐅᖅᓱᖅᑑᕐᒥᐅᑕᐅᔪᖅ ᑖᓐᓇ ᐱᔭᕇᑦᑎᐊᕈᓐᓇᖅᓯᒪᒻᒪᑦ 

ᐃᓕᓐᓂᐊᖅᑎᑕᐅᓂᕐᒥᓂᒃ ᓄᓇᕗᒻᒥ ᒪᓕᒐᕐᓂᐊᖅᑎᐅᓂᕐᒧᑦ.  

ᐅᖃᖅᑏ, 25-ᑐᐃᓐᓇᐃᑦ ᐊᖏᖅᑕᐅᔪᒻᒪᑕ ᑖᔅᓱᒧᖓ ᐃᓕᓐᓂᐊᕋᔅᓴᒧᑦ ᐱᒋᐊᓚᐅᖅᓯᒪᔪᒥᑦ 2017-ᖑᑎᓪᓗᒍ. ᔭᐃᒥ ᐊᒻᒪᑦᑕᐅᖅ 

ᐃᓕᓐᓂᐊᖃᑎᖏᑦ ᐊᔅᓱᕈᖅᓯᒪᔪᕐᔪᐊᕌᓗᐃᑦ ᐊᕐᕌᒍᑦ ᑎᓴᒪᑦ ᐊᓂᒍᕋᓱᑦᑎᓪᓗᒋᑦ ᐊᒻᒪᓗ ᐃᓕᓐᓂᐊᖅᑎᑕᕕᔾᔪᐊᕌᓘᕙᑦᑐᑎᒃ 

ᐊᒻᒪᑦᑕᐅᖅ ᑎᑭᑕᐅᓯᒪᔪᓄᑦ ᐃᓕᓴᑎᑕᐅᕙᒃᑭᓪᓗᑎᑦ ᓯᓚᑦᑐᖅᓴᕐᕕᒻᒥᑦ ᐃᓕᓴᐃᔨᓄᑦ.  

 

ᐅᖃᖅᑎ, ᐅᕙᓂ ᐅᖃᓕᖅᑭᑦᑖᓲᖑᒐᑦᑕ ᐃᓄᓐᓂᒡᒎ ᖃᐅᔨᒪᔨᑕᖅᑖᑲᓐᓂᕆᐊᖃᕋᓗᐊᕋᑦᑕ ᐃᖅᑲᓇᐃᔭᖅᑐᓄᑦ ᓄᓇᕘᒥ. 

ᑕᐃᒪᐃᑦᑐᓂᑦ ᖃᐅᔨᒪᔨᑕᖃᕆᐊᖃᖅᑐᒍᑦ ᓱᑭᓯᓯᒪᔪᓂᒃ ᐅᑭᐅᖅᑕᖅᑐᒥ ᐃᓕᖅᑯᓯᑦᑎᓐᓂ ᐅᑭᐅᖅᑕᖅᑐᒥ ᓅᓚᐅᖅᓯᒪᔪᓂᑦ ᐊᒻᒪ 

ᓯᕗᓕᖃᖅᓯᒪᔪᓂᒃ ᑕᒫᓂ. ᖁᕕᐊᑉᐳᖓ ᔭᐃᒻᔅ ᑖᓐᓇ ᐃᓚᒋᔭᐅᒻᒪᑦ 16-ᖑᔪᓄᑦ ᐃᓄᓐᓄᑦ ᐱᔭᕇᖅᑐᓄᑦ ᑕᕝᕙᓂ 

ᐃᓕᓐᓂᐊᖅᑕᖏᓐᓂᒃ.  

 

ᐅᖃᖅᑎ, ᑖᓐᓇᓗ ᐃᓅᓱᓛᖑᓪᓗᓂ ᒪᒃᑯᓛᖑᓪᓗᓂ ᐃᓕᓐᓂᐊᖅᑎᓂᒃ 21-ᓂᒃ ᐅᑭᐅᖃᖅᑐᓂᒃ. ᐅᖃᖅᑎ ᑖᒃᑯᐊ 

ᒪᓕᒐᕐᓂᐊᖅᑎᐅᓂᕐᒧᑦ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᑐᑦ ᐊᕐᕌᒍᓪᓗᐊᒥ ᒪᓕᒐᕐᓂᐊᖅᑎᐅᓂᕐᒥᒃ 

ᐃᖅᑲᓇᐃᔭᕆᐅᖅᓴᑎᑕᐅᓂᐊᓕᕐᒥᓂᒃ ᐊᔪᕆᖅᓱᐃᔾᔭᐅᖃᑦᑕᕐᓗᑎᒃ ᒪᓕᒐᕐᓂᐊᖅᑎᓄᑦ.  

 

ᐅᖃᖅᑎ, ᒪᓕᒐᓕᐅᖅᑎᐅᖃᑎᒃᑲ ᐅᐱᒍᓱᖃᑎᒋᔪᒪᕙᒃᑲ ᔭᐃᒥ ᑕᑭᔪᕐᒥᒃ, ᐅᖅᓱᖅᑑᒦᓐᖔᖅᑐᖅ, ᓄᓇᕗᒻᒥ, ᕿᑎᕐᒥᐅᑕᖅ ᐊᒻᒪᓗ 

ᑕᐃᒃᑯᐊ ᐱᔭᕆᖃᑎᒥᓂᖏᑦ ᒪᓕᒐᕐᓂᐊᖅᑎᐅᓂᕐᒧᑦ ᐃᓕᓐᓂᐊᖅᑕᒥᓂᒃ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᒃᑐᑦ 

  

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖃᑦᑕᖅᑕᕗᑦ ᑕᒪᒃᑯᐊ ᐃᓅᖃᑎᕗᑦ ᐱᔪᓐᓇᖅᓯᒑᖓᑕ ᐃᑲᔪᕋᓱᐊᕐᓂᐊᖅᑎᓪᓗᒋᑦ ᓄᓇᕗᒻᒥ. 

ᒪᓕᒐᓕᐅᖅᑏᑦ ᐅᖃᐅᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ ᑎᑭᕋᕐᔪᐊᒧᓪᓗ, ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 927 - 5(2): ᐃᓄᑐᖃᒃᑯᕖᑦ (ᒪᐃᓐ)  

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐅᖃᖅᑎᑦᓯᔩᑦ ᐅᓪᓗᒥ ᐅᖃᐅᕼᐃᖅᕼᐊᖅᑐᖓ ᐊᑦᑑᕼᐃᕐᕕᓕᕆᓂᐅᑉ ᒥᒃᕼᐋᓄᑦ.  

ᐅᖃᖅᑎᑦᓯᔩ ᐃᒻᒪᖄ ᒪᓕᒐᓕᐅᖅᑎᐅᖃᑎᒃᑲ ᐊᖏᖃᑎᖃᕋᔭᖅᐳᑦ ᐅᕙᓐᓂᒃ ᐅᖃᕋᔭᕈᒪ ᑕᒪᓐᓇ ᐋᑐᕚᒧᑦ 

ᐊᐅᓪᓚᑎᑦᓯᑦᑕᕆᐊᖃᕐᓂᖅ ᐃᓄᑐᖃᐅᔪᓂᒃ ᓈᒻᒪᖏᒻᒪᑦ. ᓈᒻᒪᖏᓐᓂᖓᓂᒃ ᐊᖏᖃᑎᒌᑦᑐᓗᑦᑖᖑᔪᒍᑦ ᐃᒻᒪᖃ. ᑭᕼᐃᐊᓂ 

ᐅᖃᖅᑎᑦᓯᔩ ᒐᕙᒪᒋᔭᑉᑕ ᐃᕼᐅᒪᓕᐊᕆᕼᐃᒪᔭᖏᑦ ᒫᓐᓇᒧᑦ ᑎᑭᖦᖢᒍ ᒪᓕᒃᖢᒋᑦ ᐱᖓᕼᐅᓂᒃ ᓄᑖᓂᒃ ᐊᑦᑑᕼᐃᕕᓐᓂᒃ 

ᕼᐊᓇᔭᐅᔪᖃᕋᔭᖅᐳᖅ ᐅᑭᐅᓂᒃ ᖃᐃᔪᓂᒃ.  

 

ᐊᐅᓪᓛᕆᐊᖃᑦᑕᕈᒫᖅᑐᑦ ᕼᐅᓕ, ᐃᓄᑐᖃᐃᑦ ᕼᐃᕗᓂᒃᕼᐊᒃᑎᓐᓂᒃ. ᓄᓇᓕᒋᔭᕐᒥᓂᒃ ᓄᓇᓕᒃᑲᓂᕐᒧᑦ ᐃᓚᖏᓐᓂ ᕿᒪᐃᓗᑎᒃ 

ᐃᒻᒪᖄ ᓄᓇᒋᖃᑦᑕᖅᑖᒥᓂᒃ ᕿᒪᐃᓗᑎᒃ ᐊᐅᓪᓛᕆᐊᖃᑦᑕᕈᒫᕐᒪᑕ.  

 

ᐅᖃᖅᑎᑦᓯᔩ, ᑕᒪᓐᓇ ᐅᒡᒍᓇᖅᑑᒐᓗᐊᖅ ᐃᕼᐅᒪᒋᑉᓗᒋᑦ ᑕᒪᒃᑯᐊ ᕼᐃᕗᓪᓕᖅᐹᒥ ᐃᓄᑐᖃᐃᑦ ᐱᔪᓐᓇᐅᑎᖃᕋᓗᐊᕐᒪᑕ 

ᐃᑲᔪᖅᑕᐅᔫᑉᓗᐊᕐᓂᖏᑦᑕ ᒥᒃᕼᐊᓄᑦ, ᐱᔪᓐᓇᐅᑎᖏᑦ ᐱᓯᒪᔭᐅᒍᓐᓇᓂᖏᑦ. ᒪᓐᓇᑦᑕᐅᖅ ᐃᕼᐅᒪᒋᑉᓗᒍ 

ᐊᐅᓪᓛᖅᑎᑕᐅᔭᕌᖓᒥ ᐃᓄᑐᖃᐃᑦ ᓄᓇᒋᓐᖏᑕᕐᒥᓄᑦ ᑕᒪᓐᓇ ᐊᑦᑐᐅᓂᖃᓪᓚᕆᑦᑕᕐᒪᑦ ᓯᓂᖓᑕ ᖃᓄᐃᓐᓂᖓᓄᑦ 

ᐃᕼᐅᒪᖓᑕᓗ ᖃᓄᐃᓐᓂᖓᓄᑦ, ᖃᓄᕐᓗ ᖃᑉᓗᓈᑎᑐᑦ harm, ᐱᐅᓐᖏᓐᓂᖃᖅᑕᕐᒪᑦ ᑕᒪᓐᓇ ᐃᓚᖓᒍᑦ.  

 

ᐊᒻᒪᑦᑕᐅᖅ ᐃᒻᒪᖄ ᐱᖓᕼᐅᒋᔭᖓ ᐅᖃᖅᑎᑦᓯᔩ ᑕᒪᓐᓇ ᐃᖅᑲᐅᒪᔭᐅᒋᐊᖃᔭᐅᒋᔭᕋ ᐃᓕᖅᑯᕼᐃᕐᒥᑦ ᐊᔾᔨᒋᔭᐅᓐᖏᑦᑐᒥᒃ 

ᐱᑕᖃᕐᒪᑦ ᓄᓇᕗᑦ ᐃᓗᐊᓂ. ᓄᓇᒋᔭᑉᑎᓐᓄᑦ ᑭᒡᒐᑐᖅᑕᒃᑲ ᓄᓇᒋᔭᕐᒥᓐᓂᒃ ᐊᐃᕼᐃᒪᕼᐅᐊᒡᒍᖅᓯᐊᒥᐊᕐᒪᑕ ᓄᓇᒥᑦ ᓄᓇᓕᖕᒥᓪᓗ 

ᐊᑕᖃᑎᓪᓚᕆᒃᑐᒥᒃ ᐆᒻᒪᑎᖓᓐᓄᑦ ᐊᑕᔪᒥᒃ ᐱᑕᖃᕐᒪᑦ.  

 

ᐅᖃᖅᑎᑦᓯᔩ, ᑕᒪᒃᑯᐊ ᐅᖃᐅᕼᐃᒋᔭᒃᑲ ᕼᐃᓱᒪᒋᔭᐅᒃᑲᓐᓂᕆᐊᖃᕋᕼᐅᒐᑉᑭᑦ ᒐᕙᒪᒋᔭᑉᑎᓐᓄᑦ. 

ᐊᐱᖅᑯᕼᐃᖅᕼᐊᕐᕕᒋᒋᐊᕐᓂᐊᖅᖢᒍ ᐋᓐᓂᐊᖅᑕᐃᓕᑎᑦᓯᔨᓂᕐᒧᑦ ᒥᓂᔅᑐ ᑕᒪᑐᒪ ᒥᒃᕼᐊᓄᑦ ᐱᕕᖃᓕᕈᒪ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᑎ ᐃᖃᓗᐃᑦ-ᓯᓈᖓᓄᑦ, ᒥᔅ ᓯᐅᑎᐊᐱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 928 - 5(2): ᐃᓚᐃᓚᐅᖅᓯᒪᓂᖓ ᐅᒡᒍᐊᕐᓇᖅᑐᒃᑯᑦ (ᓯᐅᑎᐊᐱᒃ)  

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ ᐅᖃᖅᑎᑦᓯᔨ. ᐅᓐᓄᓴᒃᑯᑦ ᐃᖃᓗᒻᒥᐅᑦ ᐃᖅᑲᐅᒪᒋᐊᖁᓪᓗᒋᑦ 

ᒪᑐᐃᒐᓛᖅᐸᓪᓕᐊᑎᓪᓗᑕ ᓱᓕ ᒪᓕᒋᐊᖃᕋᑦᑕ ᐃᖅᑲᐅᒪᒋᐊᖁᓪᓗᒋᑦ. (ᑐᓵᔨᑎᒍᑦ) ᐄ, ᐅᓪᓗᒥ ᓂᑯᕕᒃᑭᕗᖓᑦᑕᐅ 

ᐃᓕᓴᖅᓯᒍᒪᓪᓗᖓ ᐃᓛ ᐅᖃᕈᒪᓪᓗᖓ ᒐᕙᒪᑐᖃᒃᑯᑦ ᑕᐃᒪ ᐱᓕᕆᒋᐊᖅᓯᒪᒻᒪᑕ ᐅᓪᓗᒥ ᒫᓐᓇᐃᓛᒃ.  

 

ᐅᖃᖅᑏᑦ , ᐅᓪᓗᒥ ᓂᑯᕕᑦᑐᖓ ᐅᐱᒍᓱᒍᒪᓪᓗᖓ ᓄᑲᕆᓚᐅᖅᑕᕐᓂᑦ ᒥᐊᓕᐋᓐ ᐴᒥᖕᕼᐊᒻ ᐊᒻᒪᓗ ᐊᓈᓇᒋᓚᐅᖅᑕᓄᓪᓗ 

ᐃᓅᒍᓐᓃᓚᐅᕐᒥᒻᒪᑦ ᐋᒡᒌᔅ 6-ᖑᑎᓪᓗᒍ ᐊᕐᕌᒍᓂ. ᑕᐃᒪᐃᖁᔨᓚᐅᖅᓯᒪᔫᒐᓗᐊᖅᑖᓐᓇ, ᑭᓇ ᐃᓄᐊᖅᓯᓂᕐᒪᖔᖅ 

ᖃᐅᔨᔭᐅᖁᔨᓯᒪᓕᓚᐅᖅᓯᒪᔫᒐᓗᐊᖅ. ᐊᒻᒪ ᑎᐊᐱ ᑭᐸᒥᑦᑕᐅᖅ ᐃᓱᒪᒋᕐᒥᔭᕋ, ᐃᓄᐊᖅᑕᐅᓚᐅᖅᓯᒪᒻᒥᒪᑦ ᐃᓚᖓᓄᑦ, 

ᐃᓚᒋᔭᖓᓄᑦ. ᐃᓱᒪᒋᔭᒃᑲ ᐃᓚᒌᓕᒫᑦᑎᐊᑦ ᓄᓇᕗᒻᒥ ᐊᑦᑐᖅᑕᐅᓯᒪᔪᐃᑦ ᑕᐃᒪᐃᑦᑐᒧᑦ. ᖃᐅᑕᒫᑦ ᐃᓱᒪᒋᕙᒃᑭᔅᓯ, 

ᐊᑕᖏᖏᒃᑲᓗᐊᕐᓗᓯ ᐃᕿᑉᐸᔅᓯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᒃᐱᒋᑦᑎᐊᖃᑦᑕᖅᑕᕗᑦ ᑕᒪᒃᑯᐊ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, ᒥᔅ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 929 - 5(2): ᐅᐱᒋᔭᐅᓂᖏᑦ ᒪᓕᒐᓕᕆᔨᐅᓂᕐᒧᑦ ᐃᓕᓐᓂᐊᕐᓂᕐᒥᒃ ᐃᓱᓕᑦᑎᔪᑦ (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ. ᐃᓕᓴᖅᓯᒍᒪᒻᒥᒐᒪᑦᑕᐅᖅ ᐅᓪᓗᒥ, ᐅᖃᐅᓯᐅᕋᑖᖅᑑᒐᓗᐊᖅ 

ᑕᐃᒃᑯᐊ ᒪᓕᒐᓕᕆᓂᕐᒧᑦ ᐃᓕᓐᓂᐊᖅᓯᒪᔪᐃᑦ, ᐱᔭᕇᖃᑕᐅᓂᐅᓴᒻᒥᒪᑦᑕᐅᖅ ᓄᐊᕋ, ᐄᒪᓕ ᖄᐱᒃ. ᑕᐃᒪ ᐅᐱᒋᔪᒪᓪᓗᒍ.  

 

ᐊᒻᒪᓗ ᐊᓂᑯᓗᐊᑦᑕᐅᖅ ᐲᔭᕇᕐᓂᖃᓪᓗᐊᕐᒥᒻᒪᑦ ᐊᕙᑎᓕᕆᓂᕐᒧᑦ ᑕᐃᑯᐊ ᐊᕙᑎᓕᕆᔨᕈᕆᐊᖅᓱᓂᕐᒥᒃ ᐃᓕᓐᓂᐊᓂᕐᒥ, 

ᑕᐃᒃᑯᐊ ᐅᐱᒋᔪᒪᓪᓗᒋᒃ.  

 

ᐊᓈᓇᖃᓚᐅᕐᖓᑎᑦᑕᐅᖅ ᐊᔪᐃᓐᓇᒃᑲᖁᓘᔮᓗᒻᒥ ᐊᓈᓇᖓ ᐊᖏᔪᒋᓚᐅᖅᑕᕋ ᐃᓅᒍᓐᓃᑲᓪᓚᓚᐅᕐᒥᒻᒪᑦ ᖁᕕᐊᓱᕝᕕᐅᑉ 

ᑕᖅᑭᖏᓐᓂ, ᐃᖅᑲᐅᒪᑦᑎᔪᑯᓘᒃ ᓇᓗᓇᖏᑦᑐᖅ. ᑭᓯᐊᓂ ᐊᔅᓱᐊᓗᒃ ᐅᐱᒍᓱᒃᑲᔭᕐᒥᔪᖅ ᑭᑐᕐᖓᖏᓐᓂ, ᐅᐱᒋᑦᑎᐊᕆᕙᒃᑲᑦᑕᐅᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᐃᖅᑲᐃᑎᒃᑲᓐᓂᑐᐃᓐᓇᖅᑕᒃᑲ ᒪᓕᒐᓕᐅᖅᑏᑦ, 

ᓂᓪᓕᕈᒪᓂᐊᕌᖓᔅᓯ, ᑲᑎᒪᓂᖅ ᐱᒋᐊᓚᐅᖅᑎᓐᓇᒍ ᐊᑎᖏᓐᓂᒃ ᐱᖃᑦᑕᕈᒪ ᐊᑲᐅᑦᑎᐊᕋᔭᖅᐳᖅ.  

 

ᑲᔪᓯᓗᑕ. ᓈᓴᐅᑎᓕᒃ 4. ᐅᑎᖅᑎᓂᖅ ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓂᒃ. ᓈᓴᐅᑎᓕᒃ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᑕᒫᓂ 

ᐳᓚᕋᕐᕕᑦᑎᓐᓄᑦ. ᖃᑯᒍᑭᐊᖅ ᐅᑎᓛᖅᑐᐊᐱᐅᓕᖅᑑᒐᓗᐊᑦ. ᓂᕆᐊᓇᖅᐸᒃᑑᒐᓗᐊᑦ ᐳᓛᖅᑎᖃᖃᑦᑕᕈᒪᓪᓗᓂ ᑭᓯᐊᓂ 

ᑕᐅᑐᒃᑐᑦ ᑐᓐᖓᓱᑦᑎᐊᖃᑦᑕᕆᑦᑎ. ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ ᒥᑦᑎᒪᑕᓕᒃ, ᒥᔅᑕ 

ᖃᒪᓂᖅ. 

 

ᒪᒥᐊᓇᖅ. ᑐᓴᖅᓴᐅᖏᑦᑎᐊᕐᒪᑦ, ᒪᓕᒐᓕᐅᖅᑎ. ᐆᒃᑐᒃᑲᓐᓂᐊᓪᓚᓚᐅᕐᓗᑕ, ᒥᔅᑕ ᖃᒪᓂᖅ. 

 

ᖃᒪᓂᖅ: ᑐᓴᖅᓴᐅᖏᓪᓚᖓ ᓱᓕ? ᑐᓴᖅᓴᐅᓕᖅᑑᖅ? ᑕᕝᕙᒃᓴᐅᖏᑦᑐᖓᐅᓐᓃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᖅᑲᑎᒃᑲ 

ᑕᕝᕙᐅᕗᑏᖅᐸᒃᑲ, ᐅᓪᓗᒃᑰᖅᑐᒋᓪᓗ, ᒪᓕᒐᓕᐅᖅᑎᐅᖃᑎᒃᑲ, ᓄᓇᕘᒻᒥᐅᕐᓗ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕᕆᔭᐅᔪᒧᑦ ᐃᓄᓕᕆᔨᒃᑯᓐᓄᑦ.  

 

ᐅᖃᖅᑏ, ᒫᑦᓯᖑᑎᓪᓗᒍ ᐅᓇ ᒪᓕᒐᓕᐅᕐᕕᒃ ᐊᖏᖅᓯᔪᒻᒪᑦ (ᑐᑭᓯᓇᑦᑎᐊᖏᑦᑐᖅ) ᑖᒃᑯᐊᓗ ᐱᓕᕆᐊᔅᓴᓄᑦ ᐸᕐᓇᐅᑎᖏᑦ 

ᓇᓗᓇᐃᖅᓯᒪᔪᑦ ᖃᓄᐃᓕᖓᓕᕐᒪᖔᖅ ᓄᓇᕗᒻᒥ, ᓇᓗᓇᐃᕈᓐᓇᖅᑲᐅᖅ ᒥᓂᔅᑕᐅᑉ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᒪᒥᐊᓇᖅ. ᑐᑭᓯᓇᓐᖏᑦᑎᐊᓵᕐᒪᑦ ᐊᐱᖅᑯᑖ. ᑕᒪᓐᓇ ᓂᓪᓕᐊᔾᔪᑖ ᓈᒻᒪᓐᖏᓵᕐᒪᑦ. ᐅᑎᕐᕕᒋᒃᑲᓐᓂᕐᓂᐊᖅᐸᒋᑦ, ᒥᔅᑕ 

ᖃᒪᓂᖅ. ᒪᒥᐊᓇ. ᑖᓐᓇ ᐋᖅᑭᑦᓯᐊᓚᐅᖅᑳᖅᑎᓐᓇᒍ, ᐅᑎᕐᕕᒋᓂᐊᖅᐸᒋᑦ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ 

ᓇᑦᓯᓕᖕᒧᑦ, ᒥᔅᑕ ᕿᓐᖑᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1346 - 5(2): ᐃᓄᓕᒫᖅᓯᐅᑎᓄᑦ ᐃᒡᓗᐃᑦ ᓴᓇᔭᐅᓂᖏᑦ (ᕿᓐᖑᖅ) 



ᕿᑎᖅᑰ, ᔫᓂ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓐᖑᖅ: ᖁᔭᓐᓇᒦᒃ, ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒋᔭᒃᑲᑦ. ᑖᒃᑯᐊᓪᓗ ᒥᓂᔅᑕᕆᔭᐅᔪᑦ, 

ᓄᓇᕗᒻᒥᐅᓗᑦᑖᓪᓗ. 

 

ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᖃᑦᑕᖅᑕᕋ ᐅᑉᓗᓄᑦ ᑕᓪᓕᒪᓅᓕᖅᑐᑦ, ᐅᑎᕐᕕᒋᓂᐊᕆᕙᕋ ᐅᑉᓗᒥ ᓱᓕ. 

ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᖃᕐᕕᒋᔪᒪᔭᕋ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑐᖓᓄᑦ, ᐅᑉᓗᒥ ᓱᓕ.  

 

ᐅᑦᑑᕐᓂᐊᕆᕗᖓ ᓱᓕ ᐊᐱᖅᑯᑎᒋᓗᒍ ᑕᐊᐃ’ᓇ ᐊᐱᖅᑯᑎᒋᖃᑦᑕᖅᑕᕋ. ᑐᑭᓐᓇᖅᑰᖅᑐᑦ ᓯᐊᖅᑰᖅᑐᒥᒃ 

ᐊᐱᕆᖃᑦᑕᕋᓗᐊᖅᑐᖓ. 

 

ᒥᓂᔅᑕ ᐊᐱᕆᕙᕋ ᓱᓕ, ᐅᑉᓗᒥ ᑐᑭᓯᓐᓇᖅᑐᒥᒃ-ᓯᐊᖅᑐᒥᒃ ᑭᐅᔭᐅᔪᒪᓪᓗᖓ. ᒥᓂᔅᑕ ᐊᐱᕆᕙᕋ, ᑖᑉᑯᐊ ᐃᑦᓯᕙᐅᑕᐅᔪᖅ, 

ᑲᑎᒪᔨᒋᔭᐅᔪᓪᓗ ᑕᐃᑲᓂ ᑕᓗᕐᔪᐊᓂ, ᓇᖕᒥᓂᖅ ᐅᖃᖃᑎᒋᓯᒪᕙᖏᑦ? ᑖᑉᓱᒥᖓ ᐃᖢᐊᓐᖏᓕᐅᕈᑕᐅᔪᒥᒃ ᑕᐃᑲᓂ 

ᐃᒡᓗᒃᓴᐅᔫᒐᓗᐃᑦ ᑕᐃᒃᑯᐊ ᓴᓇᐅᒐᔅᓵᖅ ᐅᓂᒃᑎᑕᐅᓯᒪᓂᖓᓄᑦ, ᑕᓗᕐᔪᐃ ᓄᓇᖓᓂ. ᐊᖏᕐᓗᒋᓘᓐᓃᑦ, ᐋᒃᑳᓗᓂᓘᓐᓃᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᑕᓐᓇ ᐊᐱᖅᑯᑎᒋᒻᒪᒍ. ᐅᓪᓗᒃᑰᖅᐸᒋᑦ. 

ᑕᐃᒪ ᑎᑎᖅᑲᒥᒃ ᓇᓗᓇᐃᔭᖅᓯᒪᔪᒥᒃ ᐃᓪᓗᓕᕆᔨᒃᑯᑦ ᐊᓪᓚᕝᕕᖓᓄᑦ, ᑲᒪᒋᔭᐅᓕᖅᑐᖅ ᓇᓗᓇᐃᔭᖅᑎᒪᑦᑎᐊᖅᑐᖅ ᓱᒻᒪᑦ ᑖᓐᓇ 

ᐊᕐᕌᒍᒥ ᑲᔪᓯᔾᔮᖏᒻᒪᖔᖅ. ᓇᓗᓇᐃᖅᓯᕕᐅᓐᖑᓱᑦᑐᐃᑦ ᐱᔾᔪᑎᖓᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᑉᐸᒃᓴᖅ ᒥᓂᔅᑕ ᐅᖃᖅᓯᒪᕗᖅ, ᑖᒃᑯᐊ ᓴᓇᓂᐊᖅᑐᑦ ᐃᒡᓗᒃᓴᒥᒃ ᓄᑖᕐᒥᒃ ᑕᐃᑲᓂ ᑕᓗᕐᔪᐃᑦ 

ᓄᓇᖁᑎᖓᓂ. ᐅᓇ ᐅᖃᐅᓯᕆᕙᕋ, ᐊᔪᕈᑎᖃᕐᒪᑕ ᑖᑉᓱᒧᖓ ᓇᓪᓕᐅᒃᑯᒫᒥᒃ, ᑕᐃᓐᓇᐃᑦᑐᒥᒃ ᐲᑖᕐᓂᖅ ᐊᔪᕈᑎᖃᕐᒪᑕ.  

 

ᒥᓂᔅᑕ ᑐᑭᓯᑉᑲᐃᑦᓯᐊᕈᓐᓇᖅᐸ, ᑖᑉᑯᐊ ᓴᓇᓂᐊᖅᑑᒐᓗᐃᑦ, ᖃᓄᐃᒻᒪᑦ ᑎᐊ’ᓇᐃᑦᑐᒥᒃ ᐊᔪᕈᑎᖃᖅᓯᒪᕙᑦ ᐃᓪᓗᐊᖅᓯᓂᖓ 

ᓇᓪᓕᐅᒃᑯᒫᖅ? ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᒡᓱᒥᖓ ᐊᐱᖅᑯᑎᖃᒃᑲᓂᕐᖓᑦ. 

ᓇᓗᓇᐃᒃᑲᓂᕐᓗᒍ, ᑕᐃᒃᑯᐊ ᐃᓪᓗᓕᐅᕐᓂᕐᒧᑦ ᐊᑭᑦᑐᕋᐅᑎᓂᑦ ᑕᐃᓯᖃᑦᑕᓲᑦ, ᐃᓪᓗᓕᕆᔨᕐᔪᐊᒃᑯᑦ ᓴᖅᑮᒐᐃᒻᒪᑕ ᐅᑯᐊ 

ᐃᒪᓐᓇᓂᑦ ᐃᓪᓗᓂᓪᓗ ᓴᓇᔭᐅᔪᖃᕆᐊᖃᖅᑐᖅ ᓄᓇᓕᓐᓂ. ᑕᐃᒃᑯᐊ ᑐᔅᓯᕋᐅᑎᓖᑦ ᐊᑭᑦᑐᕋᐅᑎᔪᐃᑦ, ᑐᓂᓯᒐᐃᒻᒪᑕ 

ᐃᓪᓗᓕᕆᔨᕐᔪᐊᒃᑯᑦ ᓂᕈᐊᕋᐃᒻᒪᑕ, ᑕᐃᒃᑯᐊᓗ ᓂᕈᐊᖅᑕᒥᓂᐅᔪᑦ ᑕᓗᕐᔪᐊᒥ ᓴᓇᓂᐊᖅᓯᒪᔪᑦ. 

ᐸᐃᑉᐹᒥᒃ ᑐᑦᓯᕋᕐᕕᐅᓲᖑᒻᒪᑕ.  

 

ᓴᓇᓂᐊᖅᑎᓪᓗᓯ ᓇᓪᓕᐅᒃᑯᒫᔅᓴᓯ ᖃᓄᐃᓕᖓᕙᑦ, ᓇᓕᖅᑲᖏᓐᓂᑦ ᐃᓪᓗᓕᕆᔨᕐᔪᐊᒃᑯᑦ ᐱᒋᐊᖃᕐᖓᑕ, ᑕᐃᔅᓱᒪ ᐊᔾᔨᖓᓂᒃ 

ᐱᒍᒪᔪᒍᑦ. ᑕᐃᒪᐃᓕᖓᓂᖓᓄᑦ, ᑕᐃᒃᑯᐊ ᐃᓪᓗᓕᐅᕐᓂᐊᖅᓯᒪᓚᐅᖅᑐᐃᑦ ᓇᓪᓕᐅᑯᒫᖅᑖᕈᓐᓇᐃᓕᓯᒪᓂᖓᓄᑦ ᐃᓪᓗᓕᕆᔨᒃᑯᑦ 

ᐊᑲᐅᓈᕈᑎᒎᓐᓃᖅᓯᒪᔪᑦ ᑕᕝᕘᓇ. ᐃᓪᓗᓕᕆᔨᒃᑯᑦ ᐸᐃᑉᐹᒥᑦ ᐱᒋᐊᖃᖅᓯᒪᓂᖓᓄᑦ ᑕᐃᒃᑯᓄᖓ ᓴᓇᔨᐅᔪᓄᑦ. 

ᐊᑲᐅᓇᕈᑎᒍᓐᓃᖅᓯᒪᒻᒪᑕ, ᑖᓐᓇ ᐱᔾᔪᑕᐅᕗᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓇᒦᒡᓗ ᒥᓂᔅᑐ ᑕᐃᑉᓱᒥᖓ ᑐᑭᓯᒃᑲᕝᕚᓪᓕᕈᓐᓇᕐᒪ, ᓱᓇᒧᑦ ᐱᔾᔪᑕᐅᔪᖅ ᑕᐃᑲᓂ 

ᑕᓗᕐᔪᐊᓂ, ᑕᐃᒃᑯᐊ ᐃᒡᓗᒃᓴᑦ ᓄᖅᑲᖅᑎᑕᐅᓂᕐᒪᑕ.  

 

ᐅᖃᖅᑎᑦᑎᔩ, ᐅᓇ ᑭᖑᓪᓕᖅᐹᖅ, ᖃᓪᓗᓈᑑᕐᓗᒍ ᑐᑭᓯᓐᓇᑦᓯᐊᕐᓂᐊᕋᒪ. (ᑐᓵᔨᑎᒎᓕᖅᑐᖅ) ᐃᑉᐸᒃᓴᖅ, ᒥᓂᔅᑐ ᐅᖃᓚᐅᕐᒪᑦ 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᐊᒻᒪ ᐅᖃᖅᐸᒃᑲ, ᑲᔫᓰᓐᓇᓂᐊᖅᐳᑦ ᒐᕙᒪᑐᖃᒃᑯᓐᓂᒃ ᐱᓕᕆᖃᑎᖃᕐᓗᑎᒃ ᐊᖑᒪᐃᓐᓇᒐᓱᓪᓗᑎᒃ 

ᐊᑭᑦᑐᐸᓪᓕᐊᓂᖏᑕ ᐃᓪᓗᓕᐅᖅᑕᐅᕙᑦᑐᑦ ᑭᒃᑯᓕᒫᓂ ᐃᓪᓗᒃᓴᑦ. 

ᒥᓂᔅᑕᐅᔪᖅ ᐅᖃᑦᓯᐊᕈᓐᓇᖅᐸ, ᖃᓄᓪᓚᑦᑖᖅ ᐱᓐᓂᐊᖅᓯᒪᒻᒪᖔᑕ, ᑕᒪᓐᓇ ᐊᑲᐃᓪᓕᐅᑕᐅᔪᖅ ᐋᖅᑭᑦᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ. ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕐᖓᑦ. ᒐᕙᒪᑐᖃᒃᑯᓐᓄᑦ, 

ᐊᔾᔨᒌᖏᑦᑑᑕᓂᑦ ᐱᓕᕆᖃᑎᒋᖃᑦᑕᖅᓯᒪᒐᑦᑎᒍ ᐊᒻᒪ ᑐᔅᓯᕋᕐᕕᒋᓯᒪᓪᓗᑎᒍ ᐃᓪᓗᓄᑦ ᓴᓇᔾᔪᑎᔅᓴᓂᒃ ᐃᑲᔫᑎᔅᓴᑲᓐᓂᕐᒥᑦ. 

ᐃᓪᓗᓕᐅᒃᑲᓐᓂᕈᒪᓗᑕ ᑕᒫᓂ ᓄᓇᕘᒥ. ᐊᒻᒪᓗ ᐃᓱᒫᓘᑎᐅᓯᒪᔪᖅ ᑖᓐᓇ, ᒫᓐᓇ ᐱᓗᐊᖅᑐᒥ ᐊᑭᑦᑐᖅᓯᒪᓂᖏᓐᓄᑦ ᐊᒻᒪᓗ 

ᓇᓪᓕᐅᒃᑯᒫᕐᓗ ᐊᑭᑦᑐᑲᓐᓂᕈᑎᒋᓯᒪᔭᖓ, ᓇᒧᓕᒫᖅ ᑲᓇᑕᒥ ᑖᓐᓇ ᐊᑦᑐᖅᑕᐅᒥᒻᒪᑕ. ᑖᒃᑯᐊ ᐃᓱᒫᓘᑎᐅᓗᐊᖅᑐᐃᑦ ᑕᕝᕙ.  

 

ᑭᓯᐊᓂ ᐃᓪᓗᓕᐅᕐᓂᕐᒧᑦ ᑐᕌᖓᔪᓂᑦ ᐊᕕᑦᑐᖅᓯᒪᕐᒥᒪᒻᒪᑕ, ᓇᓪᓕᐊᓐᓄᑦ ᓇᒻᒥᓂᖅᑖᕋᓱᐊᕐᓂᕐᒧᑦ ᐅᕝᕙᓘᓐᓃᑦ ᓄᓇᓕᓐᓄᑦ 

ᐃᓪᓗᔅᓴᓂᒃ ᐅᕝᕙᓗ ᐊᓯᖏᑎᒍᑦ ᐊᔾᔨᒌᖏᑦᑐᕈᓘᔭᓂᒃ ᑕᕝᕘᓇ ᐱᓕᕆᖃᑎᖃᕋᓱᑦᑐᒍᑦ ᒐᕙᒪᑐᖃᒃᑯᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ. ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᕐᒧᑦ−ᐃᒡᓗᓕᕌᕐᔪᖕᒧᑦ, ᒥᔅ ᑕᐅᑐᓐᖏ. 

 

ᐊᐱᖅᑯᑦ 1347 - 5(2): ᑐᑦᑐᓕᕆᓂᖅ ᑲᖏᖅᖠᓂᕐᒥ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐅᑉᓗᒃᑰᖅᐸᒃᑲ ᐃᒡᓗᓕᒑᕐᔪᖕᒥᐅᑕᐃᑦ ᐊᒻᒪ ᑲᖏᖅᓯᓂᕐᒦᑦᑐᑦ. ᐊᐱᖅᓱᒍᒪᒐᒃᑯ ᐊᕙᑎᓕᕆᓂᕐᒧᑦ 

ᒥᓂᔅᑑᔪᖅ, ᔫ ᓴᕕᑲᑖᖅ. ᑕᐃᒪ ᒫᓐᓇ ᐊᒥᖅᐸᐃᑦ ᑕᒪᐅᓇ ᑲᖏᖅᓯᓂᒃᑯᑦ ᑕᒪᐅᓈᕐᓂᐊᓕᕐᒥᖕᒪᑕ ᐱᓇᓱᐊᕈᓯᖅᑲᐃ ᓈᒃᐸᑕ, ᑕᓐᓇ 

ᑕᖅᑭᖅ ᐃᓂᖅᐸᑦ. ᖃᓄᖅ ᐃᓂᓪᓚᒃᓴᖅᓯᒪᔪᒥᒃ ᐃᖅᑲᖅᓴᐅᑎᖃᖅᓯᒪᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ. ᖁᔭᓐᓇᒦᒃ. ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, ᑕᐃᒃᑯᐊ ᑐᒃᑐᑦ ᐊᒥᕐᕋᐅᓂᕋᖅᐸᒃᑐᑦ, ᓄᕐᕆᐅᒑᓂᒃᑳᖓᑕ, ᑲᖏᖅᖠᓂᐅᑉ 

ᓴᓂᐊᓂᐅᒃᑰᖕᒪᑕ ᐊᐅᔭᒃᑯᑦ, ᐃᒻᒪᖄ ᔫᓂ ᓄᖑᓕᖅᐸᑦ ᐅᕝᕙᓘᓐᓃᑦ ᔪᓚᐃᓐᖑᖅᐸᑦ ᓇᓗᓇᕈᓐᓇᕐᓂᐊᖅ. 

 

ᑲᖏᖅᖠᓂᖅ ᒪᕐᕉᖕᓂᒃ ᐆᒪᔪᓕᕆᔨᖃᕐᒪᑦ, ᐆᒪᔪᓕᕆᔨᖃᕐᒪᑕ ᑕᐃᒃᑯᐊ ᐱᓕᕆᓂᐊᕐᒥᔪᑦ, ᑭᓯᐊᓂ ᐃᑲᔪᖅᑕᐅᒍᐊᖅᐸᑕ 

ᐆᒪᔪᓕᕆᔨᒃᑯᓐᓂᒃ ᑕᐃᑲᖓᑦ ᑲᖏᖅᖠᓂᕐᒧᑦ ᐊᐅᓪᓚᔫᓗᐊᕋᔭᖅᑐᒍᑦ. ᒪ’ᓇ, ᐅᖃᖅᑏ. 

 

ᐅᖃᖅᑎ. ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ ᑕᑉᐹᓃᔅᓱᓂ, ᖃᓂᑦᑐᑯᓘᖕᒪᑦ ᐃᑳᓕᕌᖓᑕ ᐊᒥᕐᕋᐃ ᑲᖏᖅᓯᓂᕐᒧᑦ ᑕᒫᓂᖃᐃ 5- 

ᒥᓂᔅ 10-ᒥᓂᑦᐸᓗ 15-ᒥᓂᑦᔅ. ᐅᓗᕆᐊᓇᖅᓯᑦᑎᐊᖃᑦᑕᕐᒪᑦ ᖁᑭᐊᓗᕿᓕᕌᖓᑕ ᑐᒃᑐᓂᒃ. 

 

ᐅᑭᐅᓂᒃ ᑭᖑᓪᓕᐅᔪᓂᒃ ᐅᖅᑯᐊᖅᑕᐅᓯᒪᖃᑦᑕᕐᒪᑦ ᐆᒪᔪᓕᕆᔨᓄᑦ. ᑕᐃᒪᖃᐃ ᐃᓂᓪᓚᒃᓴᖅᑕᐅᓯᒪᕙ ᐅᖅᑯᐊᖅᑕᐅᓯᒪᓂᕆᔭᖓ, 

ᐃᑳᕐᓂᕆᔭᖓᓄᑦ ᐊᒥᕐᕋᐃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ. ᖁᔭᓐᓇᒦᒃ. ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, ᑕᐃᒃᑯᐊ ᑐᒃᑐᐃᑦ ᑲᖏᖅᖠᓂᐅᑉ ᓴᓂᐊᓅᓕᕌᖓᑕ, ᐊᖅᑯᑎᒃᑯᑦ ᐃᑳᓕᕌᖓᑕ, 

ᑖᓐᓇ ᐊᖅᑯᑎᕐᔪᐊᖅ ᐅᔭᕋᖅᑕᕆᐊᓅᖓᐅᔪᖅ ᐅᒃᑯᐊᖅᓯᒪᓱᒃᑐᑦ, ᑖᓐᓇ ᖃᐅᔨᒪᔭᕋ. 

ᐊᒻᒪᑦᑕᐅᖅ, ᐅᓗᕆᐊᓇᓗᐊᓕᕐᓂᖅᐸᑦ ᒪᖃᐃᑦᑐᓄᑦ. ᐊᒥᓱᓪᓗ ᓯᖅᑯᑎᑖᕋᔭᕐᓂᖅᐸᑦ ᑕᒪᐅᖓ, ᑖᓐᓇᑦᑕᐅᖅ ᓄᓇ ᐃᓚᖓ 

ᐅᒃᑯᐊᖅᑕᐅᔫᓪᓗᐊᕋᔭᖅᑐᖅ ᒪᖃᐃᓐᓂᕐᒧᑦ, ᐅᓗᕆᐊᓇᖅᑐᒦᓗᐊᕐᓂᖅᐸᑕ ᑖᒃᑯᐊ ᐃᓄᐃᑦ. ᒪ’ᓇ, ᐅᖃᖅᑏ.  

 

ᐅᖃᖅᑎ. ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᖅᐸᕋ ᐊᕙᑎᓕᕆᓂᕐᒧᑦ ᒥᓂᔅᑑᔪᖅ. ᒪᕐᕉᖅ ᐊᖅᑯᑎᐅᖕᒪᑎᒃ, ᖃᓂᓐᓂᖅᓴᖅ ᐊᒻᒪ 

ᐅᔭᕋᒃᑕᕆᐊᖅ ᐊᖅᑯᑎᖓ, ᒪᕐᕉᖕᒪᑎᒃ.  

 

ᑭᓯᐊᓂ ᐅᓇ ᐊᐱᖅᑯᑎᒋᔪᒪᔭᕋ, ᑭᖑᓪᓕᖅᐹᕆᓕᕐᓗᒍ. ᑕᒫᓂ ᒪᓕᒐᖃᖅᑐᒍᑦ ᓄᓇᕗᒻᒥ ᑭᓇᒎᖅ ᑭᓇᑐᐃᓐᓇᖅ ᐃᒃᓯᓐᓇᐃᔪᖅ ᓂᕿᓂᒃ 

ᐸᓯᔭᒃᓴᓐᖑᓐᓇᕐᒪᑦ ᑮᓇᐅᔭᐃᖅᑕᐅᓪᓗᓂᓘᓐᓃᑦ. ᑖᓐᓇ ᑕᑯᓯᒪᓐᖏᓐᓇᑉᑯ ᐊᑐᖅᑕᐅᑎᓪᓗᒍ. ᑕᑯᖃᑦᑕᓕᖅᑐᒍᑦ ᐊᑦᑕᑯᓃᑦᑐᓂᒃ 

ᓂᕿᓂᒃ ᑐᒃᑐᓂᒃ ᐊᒻᒪ ᐆᒪᔪᓕᕆᔩᑦ ᑲᖏᖅᓯᓂᕐᒥ ᑕᒪᑐᒥᖓ ᓴᖅᑭᑎᑦᑎᓚᐅᕆᓪᓗᑎᒃ. ᑕᒪᓐᓇᓕ ᐊᒥᕐᕋᐃᑦ ᐃᑳᓕᕌᖓᑕ 

ᑭᓇᑐᐃᓐᓇᖅ ᐃᒃᓯᓐᓇᐃᓐᓂᖅᐸᑦ ᖃᓄᖅ ᐃᓂᓪᓚᒃᓴᖅᑕᐅᓯᒪᕙ ᑕᐃᓐᓇ ᒪᓕᒐᖅ ᖃᓄᖅ ᐊᑐᖅᑕᐅᓕᕈᓐᓇᖅᐹ, ᖃᓄᖅ 

ᓱᑲᑎᖅᑕᐅᔪᓐᓇᖅᐹ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ ᐅᖃᖅᑎ. ᐅᖃᖅᑏ, ᐄ, ᑕᐃᓐᓇ ᐱᖁᔭᖃᕋᑦᑕ ᑖᒃᑯᐊ ᐃᑦᓯᓐᓇᐃᒋᐊᖃᓐᖏᒻᒪᑕ ᓂᕿᒥᒃ 

ᕼᐅᓐᖏᑦᑐᒥᒃ ᓂᕆᔭᒃᕼᐊᔪᒥᒃ ᑭᓇᒥᐊᖅ ᑐᒃᑐᒥᒃ ᕿᒪᐃᓐᓂᖅᐸᑦ ᑖᓐᓇ ᓂᕆᔭᒃᕼᐅᒃᖢᓂ ᐋᓐᓂᐊᖏᑉᐸᑦ ᕼᐅᓐᖏᑉᐸᑦ ᐱᖁᔭᕐᒥᒃ 

ᕼᐃᖁᒥᑦᑎᒐᔭᖅᑐᖅ.  

 

ᑖᓐᓇ ᐊᔪᕐᓇᕈᑕᐅᑦᑕᖅᑐᖅ ᖃᐅᔨᔭᐅᒃᐸᑦ ᑭᓯᐊᓂ ᑖᓐᓇ ᑭᓇᐅᖕᒪᖔᑦ ᑕᐅᑐᒃᑕᐅᒃᐸᑦ ᑭᓇᑭᐊᖅ ᐅᖃᕐᓗᓂ ᐆᒪᔪᓕᕆᔨᒃᑯᓐᓄᑦ 

ᐄ, ᑖᓐᓇ ᐃᓄᒃ ᖃᐅᔨᓚᐅᖅᑕᕋ, ᑕᑯᓚᐅᖅᑕᕋ ᕿᒪᐃᔪᖅ. ᓇᓂᕼᐃᓐᖏᒥᐊᖅᖢᓂ ᐊᔪᕐᓇᖅᑐᔾᔫᖕᒪᑦ ᑭᐊᑉ ᕿᒪᐃᓚᐅᕐᒪᖔᒍ 

ᖃᐅᔨᓂᓗᒃᑐᓂ.  

 

ᑕᐃᒪ ᑭᓇᒥᐊᖅ ᖃᐅᔨᓐᓂᖅᐸᑦ ᑐᒃᑐᒥᒃ, ᑐᒃᑐᒥᒃ ᕿᒪᐃᒥᐊᖅᑐᓂ ᐆᒪᔪᓕᕆᔨᒃᑯᓐᓄᑦ. ᐅᖃᕐᓗᓂ ᐅᖃᖅᑑᓪᓗᐊᖅᐸᑦ ᐄ, ᑖᓐᓇ 

ᐃᓄᒃ ᑕᐅᑐᓚᐅᖅᑕᕋ ᕿᒪᐃᔪᖅ ᑐᒃᑐᓂᒃ, ᑕᐃᑲᓐᖓᑦ ᐃᖅᑲᖅᑐᐃᕕᖕᒨᕆᐊᕋᔭᕐᓂᕐᒪᑦ ᑭᓯᐊᓂ ᑐᒃᑐ ᕿᒪᒃᑕᐅᒥᐊᖅᐸᑦ 

ᐆᒪᔪᓕᕆᔨ ᐅᖃᐅᑎᔭᐅᒃᐸᑕ, ᖃᐅᔨᕼᐊᕆᐊᖅᑐᕋᔭᖅᑐᖅ ᑖᓐᓇ ᑐᒃᑐ. ᑭᕼᐃᐊᓂ ᐊᔪᕐᓇᖅᑐᕐᔪᐊᓐᖑᖅᑐᖅ ᑭᐊ ᕿᒪᖕᒪᖔᒍ 

ᑕᑯᔭᐅᓐᖏᑦᑕᕌᖓᑦ ᑖᓐᓇ ᕿᒪᐃᔪᖅ. ᒪ’ᓇ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥᒃ ᒪᒥᐊᑐᐃᓐᓇᖅᐳᖓ ᒥᔅ-ᓚᖅᑲᐅᒐᒪ ᒥᔅᑐ ᓴᕕᑲᑖᖅ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. 

ᐆᒃᑐᕐᓂᐊᕋᑦᑎᒍᑦ ᒪᓕᒐᓕᐅᖅᑎ, ᑐᓄᓂᕐᒧᑦ ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ ᐅᖃᖅᑎ. ᑐᓴᖅᓴᐅᓕᖅᐳᖓᖃᐃ? ᑐᓴᖅᑕᐅᓕᖅᐳᖔ? ᖁᔭᓐᓇᒦᒃ ᐅᖃᖅᑎ.  

 

(ᑐᓵᔨᑎᒍᑦ) ᐅᖃᖅᑎ, ᐊᐱᕆᔪᒪᑉᓗᒍ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ, ᒥᔅ... 

 

>>ᓂᐱᖃᖏᑦᑐᖅ  

 

ᐅᖃᖅᑏ, ᒫᔾᔨᒥ 2021-ᒥ ᓂᖓᖅᐸᑦᑐᑦ ᐋᓐᓂᖅᑎᕆᕙᑦᑐᑦ ᐱᓪᓗᒋᑦ ᖃᓄᕐᓕ ᑭᓱᑦ ᐸᕐᓇᐅᑕᐅᕙᑦ ᑕᒪᒃᑯᐊ ᐃᓚᒌᓐᓂᒃ 

ᖃᓄᐃᖃᑕᐅᕙᑦᑐᑦ ᐱᔾᔪᑎᒋᓪᓗᒋᑦ ᓄᓇᕘᒥ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᒪᒥᐊᒃᑲᓐᓂᑐᐃᓐᓇᖅᐳᖓ ᐊᐱᖅᓱᕆᐊᕌᖓᕕᑦ ᑖᓐᓇ ᓂᐲᑦ ᑐᑭᓯᓇᕈᓐᓃᑲᑕᒻᒪᑦ ᖃᕋᓴᐅᔭᐅᕙᓚᑦᑎᓐᓇᕆᖃᑦᑕᕐᒪᑦ. 

ᒪᒥᐊᓇᖅ ᐆᑦᑐᒃᑲᓐᓂᕐᓂᐊᕆᕗᒍᑦ ᒥᔅᑕ ᖃᒪᓂᖅ ᐅᑯᐊ ᐊᓯᖏᓐᓅᓚᐅᕐᓗᖓ. ᖃᕋᓴᐅᔭᐅᕙᓚᑦᑎᔪᖅ.  

 

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ, ᖃᒪᓂᖅᑐᐊᕐᒧᑦ, ᒥᔅᑕ ᓴᒪᐃᓚᒃ. 

 

ᐊᐱᖅᑯᑦ 1348 - 5(2): ᖃᕋᓴᐅᔭᑎᒍᑦ ᐱᓕᕆᔾᔪᑏᑦ ᐃᓕᓐᓂᐊᖅᑎᓄᑦ (ᓯᒪᐃᓚᒃ) 

 

ᓴᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᒻᒪ ᐅᓪᓗᒃᑯᑦ ᓂᕈᐊᖅᑎᖁᑎᒋᔭᒃᑲ ᖃᒪᓂᑦᑐᐊᕐᒥ ᐊᒻᒪ ᒪᓕᒐᓕᐅᖅᑎᖁᑎᕗᑦ, 

ᐃᖅᑲᓇᐃᔭᖅᑏᓪᓗ ᐊᐱᖅᓱᖃᑦᑕᖅᑎᓪᓗᑕ ᐅᕙᒍᑦ ᑕᕆᔭᐅᔪᑎᒍᑦ ᑲᔪᓯᑦᑎᐊᕐᓂᐊᕋᓗᐊᕆᕗᒍᑦ.  

 

ᐅᖃᖅᑎ, ᐊᐱᖅᑯᑎᒋᔪᒪᑉᓗᒍ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᐅᖃᖅᑎ, ᒥᓂᔅᑕᐅᔪᖅ ᐅᖃᖅᓯᒪᒻᒪᑦ ᐱᓕᕆᕝᕕᖓᒎᖅ 

ᓂᐅᕕᕐᓂᕐᒪᑕ 5,000 ᖃᕋᑕᐅᔭᖅᓯᐅᑎᓂᒃ ᐃᑲᔪᖅᑕᐅᖁᓪᓗᒋᑦ ᐊᖏᕐᕋᒥ ᐃᓕᓐᓂᐊᐸᑦᑐᑦ ᓄᕙᔾᔪᐊᕐᓇᖃᖅᑎᓪᓗᒍ. ᒥᓂᔅᑐ 

ᑐᓴᖅᑎᑦᓯᔪᓐᓇᖅᐹ ᖃᑦᓯᑦ ᑐᓂᔭᐅᓯᒪᓪᓚᑦᑖᓕᕐᒪᖔᑕ ᐃᓕᓐᓂᐊᖅᑎᓄᑦ ᐊᒻᒪᓗ ᓇᓕᖏᓐᓂ ᓄᓇᓕᐅᔪᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᔨᕐᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᐊᓄᑦ. ᐅᖃᖅᑎ, 

ᓂᐅᕕᖅᓯᒪᓕᖅᐳᒍᑦ 5,000-ᓂᒃ ᖃᕋᓴᐅᑕᐅᔭᕐᓂᒃ ᐅᓪᓗᒥᒧᑦ. ᑐᓂᓯᐅᖅᑲᐃᓯᒪᓕᖅᓱᑕᓗ ᖁᑦᑎᓐᓂᓖᑦ 10, 11 ᒪᒥᐊᓇᖅ, 

ᑐᓂᓯᐅᖅᑲᐃᓯᒪᕗᒍᑦ ᐃᓕᓐᓂᐊᕐᕕᓗᒃᑖᓄᑦ. ᖁᑦᑎᓐᓂᓕᓐᓂᒃ 11, 12-ᒧ ᐱᔪᓂᒃ. ᑲᑎᑦᑐᒋᑦ 1,435 ᑐᓂᔭᐅᓯᒪᔪᑦ ipad-

ᖃᖅᑐᑎᒃ ᐊᒻᒪᓗ ᖄᒃᑲᓐᓂᐊᒍᑦ ᐃᓕᓴᐃᔩᑦ ᑐᓂᔭᐅᓯᒪᒻᒥᔪᑦ laptop-ᓂᒃ 214-ᓂᒃ, ᑲᑎᑦᑐᒋᑦ 1,649.  



ᕿᑎᖅᑰ, ᔫᓂ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᓴᒪᐃᓚᒃ. 

 

ᓴᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ. ᖁᔭᓐᓇᒦᓪᓗ ᑭᐅᓂᖓᓄ ᒥᓂᔅᑕᐅᔪᖅ. ᐅᖃᖅᑎ, ᐃᑲᔪᖅᑐᐃᑦᑎᐊᖅᑐᖓ 

ᐃᓕᓐᓂᐊᖅᑎᓂᒃ ᐃᒫᒃ ᐃᓛᒃ ᐱᖁᑎᖃᑦᓯᐊᖁᑉᓗᒋᑦ ᐃᓕᓐᓂᐊᖏᓐᓇᑦᓯᐊᖁᓪᓗᒋᑦ ᐃᓕᓐᓂᐊᖅᑕᒥᓂᒃ. ᖃᕆᑕᐅᔭᐃᑦ ipad-ᓗ 

ᐊᑑᑎᖃᑦᓯᐊᕐᒪᑕ ᑭᓱᐊᓂ ᐊᑐᐃᓐᓇᖃᕐᓂᖅ ᖃᕋᑕᐅᔭᕐᒥᒃ ᐃᓚᒋᓪᓗᐊᑕᕐᒥᒻᒪᒍ ᐅᖓᓯᑦᑐᒥᒃ ᐃᓕᓐᓂᐊᓂᕐᒧᑦ.  

 

ᒥᓂᔅᑕᐅᔪᖅ ᐅᓂᒃᑳᕐᓕ ᖃᓄᐃᑦᑐᑦ ᐊᔅᓱᕉᑕᐅᕙᑉᐸᑦ ᓇᕐᕚᕋᓱᑦᑎᓪᓗᒋᑦ ᖃᕋᑕᐅᔭᕐᓂᒃ ᐃᓕᓐᓂᐊᖅᑎᓕᒫᑦ 

ᐊᑐᐃᓐᓇᖃᑦᓯᐊᖁᓪᓗᒋᑦ ᖃᕋᑕᐅᔭᒃᑯᑦ ᐊᒻᒪ ᐃᑭᐊᕐᕆᕕᑦᑎᒍᑦ. ᑭᓱᑦ ᐊᔅᓱᕈᓐᓇᖅᑑᓯᒪᕙᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑐᓂᓯᐅᖅᑲᐃᒑᖓᑦᑕ ᖃᕋᑕᐅᔭᕐᓂᒃ 

ᐱᓇᓲᑎᐅᔪᓐᓇᖅᑐᓂᒃ ᖁᑦᑎᓐᓂᓕᓐᓄᑦ 11, 12 ᐃᓕᓐᓂᐊᖅᑎᓄᑦ ᐊᑐᓂ ᖃᕋᑕᐅᔭᒃᑯᑦ ᖃᖓᑦᑕᖅᑎᑕᐅᓯᒪᔪᒧᑦ 

ᐊᖅᑯᑎᒍᓐᓇᓲᖑᔪᖅ ᐆᒧᖓ ᐊᑐᕐᓗᑎᒃ. ᐊᑐᓂᓪᓗ ᖃᕋᓴᐅᔭᒃᑯᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᐊᑐᕈᓐᓇᖅᑐᑦ 10 ᒋᒐᐸᐃᑦᔅ-ᓂᒃ 

ᐊᖏᓂᓕᒻᒥᒃ ᓇᕝᕙᕈᓐᓇᖅᓱᑎᒃ ᐊᑐᕐᓂᖏᑦ ᐊᑐᕐᓂᖏᑦ ᑕᖅᑭᑕᒫᑦ.  

 

ᐊᔅᓱᕈᓐᓇᖅᑐᖃᖅᐸᑦ ᐱᑕᖃᓗᐊᖅᓯᒪᖅᑰᓐᖏᑦᑐᕐᓕ. ᐊᑐᐃᓐᓇᖃᑦᓯᐊᖏᒧᑦ ᖃᕋᓴᐅᔭᒃᑯᑦ ᐱᔪᓂᒃ ᐃᒫᒃ ᐋᖅᑭᒋᐊᕈᑎᐊᕐᔪᓂᖅᑲᐃ 

ᐊᕝᕕᐊᒍᑕᐅᒐᓛᔾᔪᑐᐃᓐᓇᓂᖅᐳᑦ online-ᓕᐊᕐᓗᓂ ᑕᒪᒃᑯᐊ ᑲᒪᒋᔭᐅᖏᓐᓇᖅᑐᑦ ᓴᖅᑭᐸᓐᓂᖏᑦ ᒪᓕᑦᑐᒋᑦ ᐃᓕᓐᓂᐊᕐᕕᒻᒥ 

ᐃᖅᑲᓇᐃᔭᖅᑎᖁᔨᕗᓪᓗ ᑖᑉᑯᐊ ᐃᑲᔪᖅᑐᐃᕙᑦᑐᑦ ᑕᕝᕙ ᐃᓕᓐᓂᐊᖅᑎᓂᒃ ᐊᖏᔪᖅᑳᕆᔭᐅᔪᓂᒃ ᐃᑲᔪᖅᑕᐅᓪᓗᐊᖅᑐᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑏᑦ, ᒥᔅᑕ ᓴᒪᐃᓚᒃ. 

 

ᓴᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ ᑭᐅᔪᓐᓇᕐᒪᑦ ᑖᒃᑯᐊ ᐱᓕᕆᐊᕆᔭᐅᓯᒪᑦᑎᐊᕐᒪ 

ᑕᒪᒃᑯᐊ ᖃᕋᓴᐅᔭᕈᓗᐃᑦ ᐋᖅᑭᑦᑕᐅᓯᒪᖁᓪᓗᒋᑦ ᐊᒻᒪᓗ ᖁᕕᐊᓱᑉᐳᖓ ᑕᐃᒪᐃᑦᑐᒥᒃ ᐃᓕᑦᑕᖅᑐᕈᓗᓐᓂ ᐱᑕᖃᐅᕐᒪᑦ.  

 

ᐅᖃᖅᑏᑦ ᐄ, ᖁᔭᓕᔪᖓ ᑕᐃᒪᐃᑦᑐᓂᑦ ᓂᐅᕕᖃᑦᑕᕐᒪᑕ ᓄᓇᕗᒻᒥᐅᑦ ᐃᓕᓴᖅᑎᓂᒃ ᑕᐃᒪᐃᑦᑐᑖᖅᑎᑦᑎᓪᓗᓂ 

ᐊᑭᑐᔪᑯᔅᓲᔪᔅᓴᐅᒻᒪᑦ ᑭᓯᐊᓂ ᐃᓕᓐᓂᐊᕐᓂᓕᕆᓂᐅᑉ ᐃᓗᐊᓂ ᐊᑐᖅᑕᐅᕙᓪᓕᐊᑐᐃᓐᓇᕐᒪᑦ ᓄᕙᓐᓇᕐᔪᐊᖅ ᐊᓂᒍᕋᓗᐊᖅᐸ 

ᐊᑐᖅᑕᐅᖏᓐᓇᕐᓂᐊᖅᑐᑦ. ᑖᓐᓇ ᒥᓂᔅᑕᕆᔭᐅᔪᖅ ᕿᓂᖁᔭᕋ ᐊᓯᐊᒎᕐᕕᔅᓴᐅᒍᓐᓇᖅᑐᓂᒃ ᓯᕗᓂᒃᓴᒥ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐊᒻᒪᓗ ᒪᑯᐊ ᕿᓪᓕᖅᑕᐃᑦ ᑕᒪᒃᑯᐊᓗ ᖃᕋᓴᐅᔭᐃᑦ ᐊᑐᐃᓐᓇᕈᖅᑎᑕᐅᒃᑲᓐᓂᕆᐊᓖᑦ ᑕᒪᒃᑯᓄᖓ 

ᐃᓕᓴᕐᕕᓐᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ ᐊᐱᖅᓱᕈᓐᓇᕐᒪᑦ. 

ᐅᖃᖅᑏ ᑕᒪᓐᓇ ᓄᕙᖕᓇᕐᔪᐊᖅ ᐱᓪᓗᒍ ᐱᔭᕐᓂᖏᑦᑐᒃᑰᖃᑦᑕᖅᓯᒪᔪᒎᒐᓗᐊᖅ ᐃᓕᓐᓂᐊᖅᑐᓕᕆᔨᐅᔪᒍᑦ. ᑭᓯᐊᓂ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐃᑲᔪᖅᑐᖅᑕᐅᓯᒪᔪᒍᑦ ᑕᒪᒃᑯᐊ ᐱᒋᐊᖁᓪᓗᒋᑦ.  

 

ᐊᒻᒪᓗ ᐅᓄᖅᑐᐊᓗᖕᓂᒃ ᖃᕋᓴᐅᔭᕐᓂᒃ ᓂᐅᕕᕈᓐᓇᖅᑎᑕᐅᓪᓗᑕ. ᖄᒃᑲᓐᓂᐊᒍᑦ ᐱᕕᖃᒃᑲᓐᓂᕐᓂᐊᕐᒥᔪᒍᑦ 

ᐃᖅᑲᓇᐃᔭᖃᑎᒋᓪᓗᑎᒃᑯᓪᓗ ᐃᓄᐃᑦ ᑎᒥᖁᑎᖏᑦ. ᑕᒪᒃᑯᐊ ᖃᕋᓴᐅᔭᐃᑦ ᑐᓂᐅᖅᑲᖅᑕᐅᔪᓐᓇᕐᓂᐊᕐᒪᑕ ᐃᓕᓴᖅᑎᓄᑦ. 

ᑕᐃᒪᐃᑦᑐᓂᒃ ᓂᐅᕕᕈᓐᓇᖏᑦᑐᓄᑦ. ᐱᕚᓪᓕᐅᑎᖃᖃᓯᐅᑕᐅᔪᓐᓇᕐᓂᐊᕐᒪᑕ ᐃᓕᓐᓂᐊᕈᑎᒃᓴᕆᔭᐅᓂᐊᖅᖢᑎᒡᓗ ᓄᓇᕗᒻᒥ 

ᐃᓕᓐᓂᐊᖅᑎᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᕿᔪᒃᑖᖅ. 

 

ᐊᐱᖅᑯᑦ 1349 - 5(2): ᑐᑦᑐᓕᕆᓂᖅ ᕿᑭᖅᑖᓗᒻᒥ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᑰᖅᑲᒃᑲ ᑕᐃᒃᑯᐊ ᑐᓵᔪᑦ ᑕᑯᓐᓇᑐᓪᓗ ᑲᖏᖅᑐᒑᐱᒻᒥ ᕿᑭᖅᑕᕐᔪᐊᒥᓗ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ.  



ᕿᑎᖅᑰ, ᔫᓂ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩᑦ, ᐊᐱᖅᓱᕈᑎᖃᕈᒪᔪᖓ ᓯᕗᓪᓕᕐᒥ ᐊᐱᖅᓱᕈᑎᒋᓚᐅᖅᓯᒪᔪᓐᓃᒻᒪᕆᒃᑲᒃᑯ ᑐᑦᑐᓕᕆᓂᖅ.  

 

ᐅᖃᖅᑎᑦᑎᔩ, ᑕᐃᒪ ᓇᓗᓇᐃᔭᕐᕕᐅᖅᑲᐃᒐᑦᑕ ᑕᒪᒃᑯᐊ ᑐᑦᑐᐃᑦ ᖃᓂᑉᐸᓪᓕᐊᓂᖏᑦ ᑕᒫᓂ ᕿᑭᖅᑖᓗᒻᒥ ᐅᓪᓗᒥᐅᔪᖅ ᑕᒪᓐᓇ 

ᑐᓴᕈᒥᓇᖅᓯᕙᓪᓕᐊᓂᖓ ᑐᓴᖅᑲᐅᒐᑦᑎᒍ.  

 

ᐅᖃᖅᑎᑦᑎᔩ, ᓄᓇᓖᒃᑭᐊᖓᐃᑦ ᖃᑦᑎᑦ ᑕᒫᓂ ᕿᑭᖅᑖᓗᒻᒥ ᑐᑦᑐᒐᔅᓴᒥᓂᒃ ᐊᕐᕌᒍᒋᔭᑦᑎᓐᓂ ᓈᕆᓚᐅᖅᑲᑦ ᐊᒻᒪᓗ ᖃᑦᑎᑦ 

ᓈᕆᓚᐅᓐᖏᓚᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕙᑎᓕᕆᓂᕐᒨᕙᓪᓚᐃᖕᒪᑦ, ᐊᕙᑎᓕᕆᔨᒃᑯᑦ ᒥᓂᔅᑕᖓ ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ ᐅᖃᖅᑎ. ᐅᖃᖅᑏ ᑖᒃᑯᐊ ᑲᖏᖅᖢᒑᐱᓪᓗ ᑭᕼᐃᒥᒃ ᑐᒃᑐᒍᑏᑦ ᓄᖒᑦᓯᓐᖏᓚᐅᑦ ᐊᒻᒪ ᑖᓐᓇ 

ᐅᒡᒍᓇᖅᑑᒐᓗᐊᑦ ᑕᐃᒃᑯᐊ 250 ᑐᒃᑐᓂᒃ ᐊᔪᓐᖏᔾᔪᑎᖏᑦ ᓄᖑᑕᐅᓚᐅᕐᒪᑕ 250-ᒧᑦ ᑎᑭᒻᒪᑦ ᑐᒃᑐᕼᐃᐅᕐᓂᖅ ᕿᑭᖅᑖᓗᖕᒥ 

ᐅᒃᑯᐊᖅᖢᓂ ᑖᒃᑯᐊ ᓄᖒᑐᓐᖏᓕᓚᐅᖅᑐᑦ ᑖᒃᑯᐊ ᓄᓇᓖᑦ ᒪᕐᕉᒃ. ᒪ’ᓇ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᖁᔭᓐᓇᒦᓪᓗ ᒥᓂᔅᑕ ᓇᓗᓇᐃᖅᓯᒻᒪᑦ ᑕᒪᑐᒥᖓ.  

 

ᐅᖃᖅᑎᑦᑎᔩ, ᐊᑲᐅᓐᖏᓕᐅᕈᑎᖃᕋᑦᑕᓕ ᑕᒪᑐᒥᖓ ᑐᑦᑐᓯᐅᕐᕕᒋᔭᑦᑎᓐᓂ ᑖᒃᑯᐊ ᓄᓇᓖᑦ ᓈᕆᓚᐅᓐᖏᑦᑐᑐᐊᖅ 

ᓇᓗᓇᓐᖏᑦᑐᑎᒃ ᐱᓗᐊᖅᑐᒥᑦ ᐊᐃᑉᐸᖓ ᑖᓐᓇ ᕿᑭᖅᑕᕐᔪᐊᖅ ᐱᓂᖅᓴᐅᓪᓗᓂ ᐊᖅᑯᑎᒋᔭᑦᑎᓐᓂ ᐊᒃᓱᐊᓗᒃ 

ᐃᓱᒪᖅᓱᖃᑦᑕᖏᓐᓇᑦᑕ ᑐᑦᑐᓕᐊᕐᕕᒋᔭᑦᑐᓐᓄᑦ.  

 

ᑕᒪᓐᓇ ᑐᑦᑐᓕᐊᕐᕕᒋᔭᑦᑎᓐᓄᑦ ᐊᖅᑯᑎᖓ ᐃᓛᓐᓂᑦ ᓈᒻᒪᔅᓯᓕᕋᓗᐊᖅᑎᓪᓗᒍ ᐊᑐᕋᔅᓴᕈᕋᓗᐊᖅᑐᓂᓗ ᑐᑦᑐᒐᔅᓴᐃᓪᓗ 

ᒪᑐᔭᐅᓪᓗᑎᐅᕙᒻᒪ. ᑕᒪᓐᓇ ᓄᓇᑦᑎᓐᓄᑦ ᐊᑲᐅᓐᖏᓪᓚᕆᑦᑐᖅ ᐱᓗᐊᖅᑐᒥᒃ ᕿᑭᖅᑕᕐᔪᐊᒥ. ᑐᑦᑐᓕᐊᕐᕕᑎᓐᓄᑦ ᓯᑭᑑᒃᑯᑦ 

ᐊᐅᔭᒃᑰᖏᑦᑐᖅ ᑐᑦᑐᓕᐊᕐᕕᑎᓐᓅᕈᓐᓇᓯᓪᓚᕆᒃᑲᓗᐊᖅᑐᑕᓗ ᑐᑦᑐᒐᔅᓴᐃᓪᓗ ᐲᖅᑕᐅᓪᓗᑎᓪᓘᕙᒻᒪᑕ.  

 

ᐅᖃᖅᑎᑦᑎᔩ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑲ ᑕᒪᒃᑯᐊ ᓄᓇᓖᑦ ᐊᑲᐅᓂᖅᓴᖔᖏᑦᑎᒍᑦ ᑐᑦᑐᓕᐊᕐᕕᒋᔪᓐᓇᖅᑕᖏᑎᒍᑦ 

ᒪᑐᐃᖅᓯᒪᓂᖓᓂ ᐋᖅᑭᔅᓯᒪᖃᑦᑕᕈᓐᓇᕐᒪᖔᑕ ᑭᓇ ᑕᐃᒪ ᑕᒪᑐᒥᖓ ᐃᓱᒪᓕᐅᕈᓐᓇᕋᔭᖅᑲ.  

 

ᓲᕐᓗ ᕿᑭᖅᑕᕐᔪᐊᒥ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᑕᒪᑐᒥᖓ ᐱᓕᕆᓪᓗᐊᑕᕋᔭᖅᑐᑦ ᓇᓗᓇᓐᖏᑦᑐᖅ. ᑕᒪᑐᒥᖓ 

ᐱᓕᕆᔪᒪᑉᐸᑕ ᑐᑦᑐᓕᐊᕐᕕᒋᖃᑦᑕᕈᓐᓇᖅᑕᖏᑕ ᑕᖅᑭᖏᓐᓂ ᐅᓪᓗᖏᓐᓂᓪᓘᓐᓃᑦ ᐋᖅᑭᑦᑎᕆᖔᕈᒪᑉᐸᑕ ᖃᓄᑭᐊᖅᑕᐃ 

ᑕᒪᓐᓇ ᐋᖅᑭᑐᖅᑕᐅᔪᓐᓇᕋᔭᖅᑲ, ᓇᐅᒃᑯᑎᒍᑦ?  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᐊᖑᔪᖅᑳᖅ ᔫ ᓴᕕᑲᑖᖅ: ᒪ’ᓇ ᐅᖃᖅᑎ. ᐅᖃᖅᑎ, ᑖᒃᑯᐊ ᕿᑭᖅᑖᓗᒻᒥᐅᑦ ᑐᑭᕼᐃᒪᑦᑎᐊᕐᓂᐊᕐᒪᑕ ᖃᓄᖅ ᑖᓐᓇ 

ᑐᒃᑐᕼᐃᐅᕐᓂᖅ ᕿᑭᖅᑖᓗᖕᒥ ᐊᐅᓪᓛᕐᒪᖔᖅ ᐅᓂᒃᑳᓂᓗᖕᓂᐊᖅᐳᖓ.  

 

ᑖᒃᑯᐊ ᒐᕙᒪᒃᑯᑦ 250-ᓂᒃ ᑐᒃᑐᒍᑎᒃᕼᐊᓂᒃ ᑐᓂᕼᐃᕼᐅᕐᒪᑕ ᕿᑭᖅᑖᓗᒃ ᐆᒪᔪᓕᕆᔨᕐᔪᐊᒃᑯᓐᓄᑦ ᑖᓐᓇᓕ 250 ᑕᐃᑯᖓ 

ᑐᓂᔭᐅᒃᐸᑦ ᑖᒃᑯᐊ ᐆᒪᔪᓕᕆᔨᕐᔪᐊᒃᑯᑦ ᐊᑉᒍᓕᕐᓗᓂᐅᒃ ᑖᒃᑯᐊ ᕿᑭᖅᑖᓗᑉ ᓄᓇᓕᖕᓄᑦ ᑐᑦᑐᕼᐃᐅᕐᓂᐊᖅᑐᓄᑦ ᖃᑉᕼᐃᒻᓂᒃ 

ᑐᒃᑐᒍᑎᑖᕐᓂᐊᕐᒪᖔᑕ ᑖᒃᑯᐊ ᓄᓇᓖᑦ.  

 

ᑖᒃᑯᐊ ᓄᓇᓖᑦ ᑐᓂᔭᐅᒑᖓᑉᑕ ᑐᒃᑐᒍᑎᒥᒃ, ᑖᒃᑯᐊ ᓄᓇᓖᑦ ᐆᒪᔪᓕᕆᔨᖏᑦ ᑎᑎᖅᑲᖃᐅᖅᑐᑦ ᖃᓄᖅ ᑖᒃᑯᐊ 

ᐊᑐᕐᓂᐊᕐᒪᖔᑎᒋᑦ, ᖃᑯᒍ ᐅᒃᑯᐃᕐᓂᐊᕐᒪᖔᑦ, ᐅᒃᑯᐊᕐᓂᐊᕐᒪᖔᑦ, ᑖᒃᑯᐊ ᓄᓇᓖᑦ ᐃᓱᒪᖅᓱᖅᑕᖅᑐᑦ. ᑖᓐᓇ 

ᐃᖢᐊᖏᔾᔫᑕᖅᑐᖅ ᐅᑭᐅᒃ ᒪᕐᕉᖑᓕᒃ, ᑖᒃᑯᐊ ᓄᓇᓖᑦ ᐃᓚᖏᑦ ᐅᖓᑕᐅᑦᑕᕐᒪᑕ ᑖᒃᑯᐊ ᑐᓂᔭᖏᓐᓂ.  

 

ᐊᒻᒪ ᑖᓐᓇ 250 ᑐᒃᑐᒍᑎ ᑎᑭᒃᑳᖓ ᐅᒃᑯᐊᖅᑕᕐᒪᑦ. ᑖᒃᑯᐊ ᓄᓇᓖᑦ ᑐᒃᑐᒍᑎᓂᒃ ᑐᓂᔭᐅᖔᖓᑕ, ᑖᓐᓇ ᓈᓴᐅᑎ 

ᐃᓗᐊᓃᖏᓱᖓᑉᐸᑦ ᑖᒃᑯᐊ ᑐᒃᑐᑕᖏᑦ ᓈᒻᒪᑦᓯᐊᕋᔭᖅᑑᒐᓗᐊᖅ ᑭᓯᐊᓂ ᑖᒃᑯᐊ ᓄᓇᓖᑦ ᐅᖓᑕᐅᒑᖓᑕ 250 

ᑎᑭᐊᓪᓚᑐᐊᕌᖓᑦ. ᑖᒃᑯᐊ ᐅᑭᐅᒃ ᒪᕐᕉᖑᓕᖅ, ᕿᑭᖅᑕᕐᔪᐊᖅ ᐊᒻᒪ ᖃᖏᖅᖢᒑᐱᒃ ᓄᖒᑎᖏᖦᖢᑎᒃ ᓱᓕ ᐅᖅᑯᐊᖅᑕᕐᒪᑕ, ᑖᓐᓇ 

ᑐᒃᑐᓯᐅᓐᓂᖅ ᕿᑭᖅᑖᓗᖕᒥ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᓂᔅᑕ ᑖᔅᓱᒥᖓ ᓇᓗᓇᐃᖅᓯᒻᒪᑦ.  

 

ᐅᖃᖅᑎᑦᑎᔩ, ᑖᒃᑯᐊᖏᓛᖅ ᓄᓇᓖᒃ ᑭᒡᒐᑐᖅᑖᒃᑲ, ᖃᓂᑦᓴᖏᓐᓂᖅᐹᑦᑎᐊᖑᖅᑰᕐᒪᑎᒃ ᑐᒃᑐᓕᐊᕐᕕᒋᔭᖏᓐᓂᒃ. ᐱᓗᐊᖅᑐᒥ 

ᕿᑭᖅᑕᕐᔪᐊᒥ. ᑐᑦᑐᓕᐊᕈᑦᑕᓂ, ᕿᑭᖅᑕᕐᔪᐊᒥ ᑐᑦᑐᓕᐊᕈᑦᑕᓕ ᕿᑭᑦᑕᕐᔪᐊᒥ ᑐᑦᑐᓕᐊᕋᓱᒃᑯᑦᑕ ᐅᓪᓗᑦ ᐱᖓᔪᐊᓂ ᑭᓯᐊᓂ 

ᑐᑦᑐᓯᐅᕐᕕᔅᓴᒨᕈᓐᓇᖅᓯᖃᑦᑕᕋᑦᑕ. ᐅᓪᓗᑦ ᐱᖓᓱᑦ ᐃᖏᕐᕋᓚᐅᖅᑐᒋᑦ. ᓄᓇᓖᑦ ᐃᓚᖏᑦ ᐃᕐᖐᓐᓇᖅ, ᓄᓇᒥᓂᒃ ᑕᕝᕙᖓᑦ 

ᐊᐅᓪᓚᕋᒥᒃ ᑐᑦᑐᓯᐅᕈᓐᓇᖅᓯᑲᐅᑎᒋᖃᑦᑕᖅᑐᑦ.  

 

ᑕᒪᒃᑯᐊ ᐊᔾᔨᒌᖏᒻᒪᑕ, ᐱᓗᐊᖅᑐᖅ ᑖᒃᑯᐊ ᓄᓇᓖᒃ ᒪᕐᕉᒃ ᑭᒡᒐᑐᖅᑖᒃᑲ, ᖃᓂᑦᓴᖏᓐᓂᐹᑦᓯᐊᓐᖑᖅᑰᕐᒪᑎᒃ ᑐᑦᑐᓕᐊᕐᕕᓐᓂᒃ. 

ᑕᐃᒪᐃᓐᓂᖓᓄᑦ ᐊᑲᐅᖏᓪᓕᐅᕈᑎᖃᕋᑦᑕ, ᑐᑦᑐᓕᐊᕐᕕᕗᓪᓗ ᐅᐸᒍᓐᓇᖅᓯᑦᑎᐊᑕᐃᓐᓇᖅᑐᑎᒍ, ᑐᑦᑐᒐᔅᓴᑎᓐᓂᓪᓗ 

ᐋᑕᐅᓪᓗᑕᐅᕙᒃᑲᑦᑕ. ᑕᒪᓐᓇ ᖃᓄᖅᑑᕈᑕᐅᒋᐊᒃᑲᓐᓂᕈᓐᓇᖅᑯᖃᐃ ᐅᕝᕙᓗ ᓄᓇᓖᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ 

ᐋᖅᑭᔅᓯᑦᑎᐊᑲᓐᓂᕈᓐᓇᖅᑳᑦ? ᑲᓄᐃᒃᑲᔭᖏᓚᖅ ᓇᒻᒥᓂᖅ ᐊᖅᑭᑦᑎᕆᑉᐸᑕ ᑖᔅᓱᒥᖓ, ᑖᒃᑯᐊᓂ ᐅᓪᓗᓂᒃ 

ᑐᑦᑐᓕᐊᕐᕕᒋᖃᑦᑕᖁᔭᐅᔪᓂᒃ ᑕᕝᕗᖓ ᓄᓇᓕᓐᓄᑦ. 

 

ᒪᓕᑦᑎᑦᑎᔪᓐᓇᓂᖅᓴᐅᒻᒪᑕ ᑐᑦᑐᓕᐊᕐᕕᒋᔭᐅᔪᓐᓇᖅᑐᑦ ᐅᓪᓗᖏᓐᓂᒃ, ᓯᑯᖓᓗ ᖃᓄᐃᓐᓂᖓᓂᒃ, ᑕᒪᒃᑯᓂᖓ 

ᖃᐅᔨᒪᑦᑎᐊᕐᖓᑕ ᓄᓇᓖᑦ ᐃᒻᒥᒃᑯᑦ. ᐃᒻᒥᒃᑯᖅᑲᐃ ᐋᖅᑭᔅᓯᓯᒪᔪᓐᓇᖅᑲᑦ ᓄᓇᓕᐅᔪᖅ, ᖃᖓᒃᑯᑦ ᑐᑦᑐᓕᐊᖅᑎᑦᑎᔪᓐᓇᕐᒪᖔ ᐊᒻᒪ 

ᖃᖓᒃᑯᑦ ᒪᑐᑎᑦᑎᖃᑦᑕᓂᐊᕐᒪᖔᑕ. ᐊᖅᓵᖅᑕᐅᑐᐃᓐᓇᕋᑦᑕᖏᓪᓗᑎᒃ ᑐᑦᑐᒐᔅᓴᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᔨᒃᑯᑦ ᒥᓂᔅᑐᖓᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, ᐅᕙᑦᓯᐊᖅ ᐅᖃᖅᑲᐅᒐᒪ, ᑖᒃᑯᐊ ᓄᓇᓖᑦ ᐃᓱᒪᓱᖅᑕᖅᑐᑦ ᑖᒃᑯᐊ ᑐᒃᑐᒍᑎᓂᒃ 

ᑐᓂᔭᐅᒑᖓᑕ, ᑖᒃᑯᐊᓪᓕ ᒪᖃᐃᑎᑦᑎᔨᒃᑯᑦ ᑲᑎᒪᔨᖏᑦ, ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᖅᓱᖅᑕᕐᒪᑕ ᑖᒃᑯᐊ ᖃᐃᑕᐅᔪᑦ 

ᑐᒃᑐᒍᑎᑦ ᑕᕝᕗᖓ ᓄᓇᓕᖕᓄᑦ ᖃᓄᖅ ᐊᑐᕐᓂᐊᕐᒪᖔᑎᒋᑦ, ᖃᑯᒍ ᐊᑐᕐᓂᐊᕐᒪᖔᑎᒌᑦ ᐃᓱᒪᖅᓱᖅᑕᖅᑐᑦ.  

 

ᑖᓐᓇ ᐅᕙᑦᓯᐊᖅ ᐅᖃᓚᐅᕋᒪ, ᑖᓐᓇ ᐃᖦᖢᐃᓗᑕᐅᑉᐸᔪ ᐅᕝᕙᓘᕝᕙ ᐊᔪᕐᓇᕈᑕᐅᑦᑕᖅᑐᖅ, ᑖᒃᑯᐊ ᓄᓇᓖᑦ ᐃᓚᖏᑦ 

ᐅᖓᑕᐅᑦᓯᑕᕐᒪᑕ ᑐᒃᑐᒍᑎᓂᒃ. ᐅᖓᑕᐅᑦᓯᒑᖓᑕ ᑖᓐᓇ 250 ᑎᑭᒃᑳᖓᑦ ᐅᒃᑯᐊᕆᐊᖃᑦᑕᕐᒪᑦ, ᕿᑭᖅᑖᓗᖕᒥ, 250-ᓂᒃ 

ᑐᒃᑐᑦᑑᓪᓗᐊᕐᒪᑕ. ᑖᓐᓇ 250 ᑎᑭᑉᐸᑦ ᐅᒃᑯᐊᕐᓂᐊᕐᒪᑦ. ᑖᒃᑯᐊ ᓄᓇᓖᑦ ᐅᖓᑕᐅᑦᓯᑕᓐᖏᑉᐸᑕ, ᑖᒃᑯᐊ ᕿᑭᖅᑕᕐᔪᐊᖅ ᐊᒻᒪ 

ᑲᖏᖅᖢᒑᐱᒃ, ᐄ, ᑕᐃᑯᖓ ᐃᓱᓕᑦᓯᒐᔭᖅᑑᒐᓗᐊᑦ ᑭᓯᐊᓂ ᓄᓇᓖᑦ ᐃᓚᖏᑦ ᐅᖓᑕᐅᑦᓯᓚᐅᕐᒪᑕ ᐊᕐᕌᓂ.  

 

ᐊᒻᒪ ᒫᓐᓇᐅᓕᕐᒥᔪᖅ ᐅᖓᓴᐅᑦᑎᑲᓐᓂᕐᒪᑕ ᓄᓇᓖᑦ ᐃᓚᖏᑦ, ᑖᓐᓇ ᐱᔾᔪᑕᐅᔪᖅ ᓄᓇᓕᐅᑉ ᐃᓚᖏᑦ ᐅᖓᑕᐅᑦᓯᑕᕐᒪᑕ 

ᑐᒃᑐᒍᑎᖏᓐᓂᒃ. ᑭᓯᐊᓂ, ᑕᒃᑯᐊ ᓄᓇᓖᑦ ᐃᓱᒪᖅᓱᖅᑕᖅᑐᑦ ᖃᓄᖅ ᑖᒃᑯᐊ ᑐᒃᑐᒍᑏᑦ ᖃᑯᒍ ᐅᒃᑯᐊᕐᓂᐊᕐᒪᖔᑕ, ᓇᒧᑦ 

ᑐᒃᑐᓯᐅᖅᑑᓪᓗᐊᒻᒪᖔᑕ, ᑖᒃᑯᐊ ᐃᓱᒪᖅᓱᖅᑕᖅᑐᓪᓕ ᑖᒃᑯᐊ ᓄᓇᓖᑦ, ᒪᖃᐃᑎᒃᑯᓐᓂᒃ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᕐᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1350 - 5(2): ᐃᓄᑑᒃᑯᕕᒻᒦᑦᑕᕆᐊᖃᕐᓂᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖅᑯᑎᒃᑲ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐄ, ᑕᐃᓐᓇ ᐃᓄᑑᔪᒃᑯᕕᖕᒦᑦᑐᓄᑦ ᑐᕌᖓᔪᓂᒃ ᐅᖃᐅᓯᖃᕈᒪᒐᒪ, ᓄᕙᒡᔪᐊᕐᓇᖅ ᑕᒪᓐᓇᐅᑎᓪᓗᒍ. ᐊᕐᕌᓂ, ᑕᖅᑭᓪᓘᓐᓃᑦ 6 

ᐊᓂᒍᖅᓯᒪᔪᑦ. ᒪᓕᒐᖅᑎᒍᑦ ᐃᓄᑑᔪᒃᑯᕕᖕᒦᖃᑦᑕᕆᐊᖃᕐᒪᑕ ᒪᕐᕉᖕᓄᑦ ᐱᓇᓱᐊᕈᓰᖕᓄᑦ, ᐊᒻᒪᓗ 60-ᐳᓴᖏᓐᓃᖅᑰᖅᑐᓂᒃᑯᐊ 

ᑲᐱᔭᐅᓯᒪᓕᕐᒪᑕ, ᐃᖃᓗᖕᓂ ᑕᒫᓂ 75-ᐳᓴᓐᑎᖏᓐᓃᓕᖅᖢᑎᒃ. ᐊᐅᓱᐃᑦᑐᖅ, ᖃᐅᓱᐃᑦᑑᖅᑰᖅᑐᕆᖕᓇ 95-ᐳᓴᓐ 

ᑲᐴᖅᑕᐅᓯᒪᓕᖅᑐᑦ. 

 

ᑕᐃᓐᓇ ᒪᕐᕉᖕᓄᑦ ᐱᓇᓱᐊᕈᓰᒃ ᐃᓄᑑᔪᒃᑯᕕᖕᒦᑦᑕᕆᐊᖃᕐᓂᖅ ᐊᑐᓗᐊᕆᐊᖃᕈᓐᓃᖅᑐᑦ, ᑲᐴᖅᑕᐅᓯᒪᓕᖅᑎᒡᓗᑕ, ᒪᕐᕉᖕᓄᒃ 

ᐱᓇᓱᐊᕈᓰᖕᓄᒃ ᓯᓂᒃᑕᕐᕕᖕᒦᖦᖢᓂ ᐊᒃᓱᕈᕐᓇᖅᑐᕐᔪᐊᒻᒪᕆᐊᓘᖕᒪᑦ, ᐃᓱᒫᓘᑕᐅᓐᓇᖅᑐᓂᒡᓗ ᑐᓴᖃᑦᑕᖅᓯᒪᓪᓗᑕ ᓱᕈᓯᕐᓄᑦ 

ᐊᑐᖅᑕᐅᓯᒪᔪᑦ. 

ᑕᐃᒃᑯᐊ ᐱᐅᓂᖏᑦ ᐱᐅᓐᖏᓐᓂᕐᓗ ᒪᕐᕉᖕᓄᑦ ᐱᓇᓱᐊᕈᓰᖕᓄᒃ ᐃᓅᑐᔪᒃᑯᕕᖕᒦᑦᑕᕆᐊᖃᕐᓂᖅ 

ᐃᓱᒪᒃᓴᒃᓯᐅᕈᑎᒋᔭᐅᒃᑲᓐᓂᕆᐊᖃᖅᑰᓕᖅᑐᖅ. ᑕᐃᒃᑯᐊ ᑲᐴᖅᑕᐅᓯᒪᔪᑦ ᒪᕐᕈᐊᖅᑎ, ᓴᐳᒻᒥᐅᓯᖅᑕᐅᓯᒪᓂᖅᓴᐅᖕᒪᑕ ᐊᓯᒥᓐᓄᓪᓗ 

ᐊᐃᑦᑐᐃᖏᓐᓂᖅᓴᐅᔪᓐᓇᖅᖢᑎᒃ. 

 

ᐅᖃᖅᑏ, ᑲᓚᑕᐅᑉ ᒐᕙᒪᒃᑯᖏᑦ ᑲᑎᒪᔨᕋᓛᖏᑦ ᐊᑐᓕᖁᔭᓕᐅᖅᓯᒪᖕᒪᑕ, ᑕᐃᒃᑯᐊ ᐃᓄᑑᔪᒃᑯᕕᖕᒦᖃᑦᑕᕈᓐᓃᕐᓗᑎᒃ ᒪᕐᕈᐊᖅᑎ 

ᑲᐱᔭᐅᓯᒪᔪᑦ.  

 

ᐅᖃᖅᑏ, ᑕᐃᒪᓐᓇ ᐋᖅᑭᒃᓯᔪᓐᓇᖅᑰᓕᖅᑐᒍ ᑕᒫᓂ, ᑕᒪᒃᑯᐊ ᑲᐳᖅᑕᐅᕌᓂᒃᓯᒪᔪᑦ ᐱᓪᓗᒋᑦ. ᑕᐃᒪᐃᑉᐸᓪᓗ, 

ᐅᓄᒃᑲᓐᓂᕈᓐᓇᖅᑐᒃᓴᐅᔪᑦ ᑲᐱᔭᐅᔪᒪᔪᑦ. ᓂᐅᕙᐅᓐᓛᓐ ᐃᒃᑯᐊ ᓂᐅ ᐳᕋᓐᓯᕕᒃ, ᔫᑳᓐᓗ ᑕᐃᒪᓐᓇ 

ᐃᓄᑑᔪᒃᑯᕕᖕᒦᑦᑕᕆᐊᖃᖅᑎᑦᑎᔪᓐᓃᖅᑐᖅ ᑲᐴᖅᑕᐅᓯᒪᔪᓂᒃ, ᓄᕙᒡᔪᐊᕐᓇᕐᒥᒃ ᑕᐃᒃᑯᐊ ᑲᒪᔨᐅᔪᑦ ᑕᒪᑐᒥᖓ 

ᐅᖃᐅᓯᖃᖅᐸᓪᓕᐊᖕᒪᑕ. ᒥᓂᔅᑕ, ᐊᐱᕆᔪᒪᔭᕋ, ᖃᖓ ᐃᓄᑑᔪᒃᑯᕕᖕᒦᑦᑕᕆᐊᖃᕈᓐᓃᖅᑎᑕᐅᓂᐊᖅᐸᑦ ᑕᐃᒃᑯᐊ ᒪᕐᕈᐊᖅᑎ 

ᑲᐱᔭᐅᓯᒪᔪᑦ ᓄᓇᕗᒻᒥᐅᑕᐃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᑯᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ, ᐅᖃᐅᓯᒃᓴᖃᕐᒪᓪᓗ. ᐄ, 

ᑖᒃᑯᐊ ᑐᓴᖅᐸᓪᓕᐊᖃᑦᑕᕋᑦᑎᒃᑯ ᐱᕙᓪᓕᐊᔪᒃᑯᑦ.  

 

ᐊᔾᔨᐅᖏᑦᑐᒦᒃᑲᑦᑕ ᓂᐅᕙᐅᓐᓛᓐ ᖃᓪᓗᓈᑉ ᓄᓇᖏᓐᓃᑦᑐᑦ ᐊᔾᔨᒌᔭᐅᓐᖏᓇᑦᑕ. ᐋᓐᓂᐊᕕᖃᐅᑦᑎᐊᖅᖢᑎᒡᓗ, ᐱᔨᑦᑎᕈᑏᑦ 

ᑕᒪᒃᑯᐊ ᓇᓖᕌᕈᑎᒃᓴᕐᔪᐊᒻᒪᕆᐊᓘᖕᒪᑕ. ᐊᑕᐅᓯᑐᐊᑯᓗᖕᒥᒡᓕ ᓇᓖᕌᕈᑎᖃᕋᑦᑕ. ᐋᓐᓂᐊᓯᐅᑏᑦ ᐅᖁᒪᐃᒃᓴᓗᐊᖅᑐᑦ, ᒪᑯᐊᓗ 

ᐋᓐᓂᐊᕕᕋᓛᖅᐳᑦ ᑭᓱᓂᒃ ᐱᔨᑦᑐᕈᑎᖃᑦᑎᐊᖏᖦᖢᑎᒃ, ᐋᓐᓂᐊᓗᐊᖅᑐᓂᒡᓗ ᑲᒪᔪᓐᓇᖏᖦᖢᑎᒃ.  

 

ᓄᕙᒡᔪᐊᕐᓇᖅ ᓄᓇᓕᖕᓄᑦ ᑎᑭᒃᑳᖓᑦ ᐅᓄᖅᓯᑲᓪᓚᒃᑐᐊᓘᖃᑦᑕᖅᑐᑦ, ᓲᕐᓗ ᐃᖃᓗᖕᓄᑦ ᑎᑭᓵᓚᐅᖕᒪᑦ. 

ᐊᒃᓱᕈᖅᓯᒃᐱᒃᓯᓐᓇᖅᑐᓂᒃᑯᐊ ᐃᓅᓕᓴᐃᔩᑦ, ᐊᒃᖢᕈᒃᑲᓐᓂᓕᖅᖢᑎᒃ ᐱᓕᕆᒃᑲᓐᓂᓕᖅᖢᑎᒃ ᑕᖃᓱᐃᑦᑑᔮᖅᖢᑎᒃ, ᑲᐳᐃᓪᓗᑎᒡᓗ 

ᐃᓄᖕᓂᒃ, ᓄᕙᒡᓇᔾᔪᐊᖅᑐᓪᓗᐃᒃᑯᐊ ᑲᒪᒋᔭᐅᒋᐊᖃᖅᖢᑎᒃ.  

 

ᑕᐃᒪᓐᓇᐅᑎᓪᓗᒍ, ᐅᔾᔨᖅᓱᑦᑎᐊᕐᓂᖅᓴᐅᒋᐊᖃᖅᐳᒍᑦ. ᐃᓛᒃ ᐃᓱᒪᒋᔭᕆᐊᖃᕋᑦᑎᒃᑯ ᑕᐃᒃᑯᐊ ᓄᓇᕗᒥᐅᑕᐃᑦ 

ᓄᕙᒡᔪᐊᕐᓇᕐᓂᖏᑦ ᐊᕕᓂᐊᓘᖅᑐᑦ. ᐄ, ᐃᓱᒪᒋᖃᓯᐅᑎᔭᕗᑦ, ᑭᓯᐊᓂ ᐅᓪᓗᓕᖅᓯᔪᓐᓇᖏᑦᑐᖓ, ᖃᖓ ᐊᑐᓕᕆᐊᓛᕐᒪᖔᑦ.  

 

ᓇᓗᓇᐃᖅᓯᔪᓐᓇᖅᑐᖓ ᐊᐅᔭᖅ ᐃᓱᓕᓚᐅᓐᖏᓐᓂᖓᓂᖃᐃ? ᐱᓇᓱᐊᕈᓯᐅᔪᓐᓇᖅᑐᖅ. ᓂᕆᐅᖕᓂᕐᔪᐊᕌᓗᖕᒥᒃ 

ᓂᓪᓕᕈᒪᓐᖏᓐᓇᒪ. ᐊᑏ, ᐅᑕᖅᑭᑦᑎᐊᕆᔅᓯ. ᑭᓱᕈᓘᔮᓗᐃᑦ ᑕᒪᒃᑯᐊ ᐃᓱᒪᒋᔭᒋᐊᖃᕋᑦᑎᒃᑯᑦ. 

ᐊᒻᒪᓗ ᖁᔭᓕᓪᓗᖓ ᓄᓇᕗᒻᒥᐅᑕᐃᑦ ᐅᑲᖅᑭᑦᑎᐊᖃᑦᑕᖅᓯᒪᖕᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑐ ᑕᐃᒫᒃ ᑭᐅᒻᒫᖓ. ᖁᕕᐊᓇᖅᑯᖅ ᖃᐅᔨᒪᓂᐊᓕᕋᒪ. ᑕᒪᒃᑯᐊ 

ᐱᒻᒪᕆᐊᓘᑎᑕᐅᖃᑦᑕᕐᖓᑕ. ᒥᓂᔅᑐ ᐊᖏᖃᑎᒋᒻᒥᔭᕋᑦᑕᐅᖅ ᓄᓇᕗᑦ ᐊᔾᔨᐅᑎᑦᑐᒦᓪᓚᕆᒻᒪᑦ. ᑕᒪᒃᑯᓂᖓ 

ᐱᕈᑎᕐᔪᐊᖃᑦᑎᐊᖏᑦᑐᐊᓘᒐᑦᑕ ᐱᑕᓕᓐᓂᓕ ᑕᐅᓇᓂ. ᓄᓇᕗᓄᓇ ᓯᕗᓪᓕᐅᑎᑕᐅᖃᑕᐅᕈᓘᔭᖅᓯᒪᔫᒐᓗᐊᖅ ᑲᓇᑕᒥᐅᑕᐃᑦ 

ᑲᐱᔭᐅᖃᑦᑕᑎᓪᓗᒋᑦ. 

 

ᐅᖃᖅᑏ, ᐅᖃᖅᑲᐅᒻᒥᒐᒪᑦᑕᐅᖅ ᐅᐊᑦᑎᐊᕈ ᓂᐅᕙᐅᓐᓛᒥᐅᑦ ᓄᑖᕈᕆᐊᖅᓯᓂᕐᖓᑕ ᓄᕙᓐᓇᕐᔪᐊᒧᑦ ᒪᑐᐃᑉᐸᒍᓐᓂᕐᒧᑦ 

ᐸᕐᓇᐅᑎᖏᓐᓂ. ᓇᓗᓇᐃᖅᓯᓯᒪᓪᓗᑎᒃ ᑲᐱᔭᐅᒌᖅᓯᒪᔪᑦ ᒪᕐᕈᐊᑎ, ᑕᐃᒃᑯᐊ ᒪᕐᕉᓐᓂᒃ ᐱᓇᓱᐊᕈᓰᓐᓂᒃ 

ᐃᓄᑑᑯᕕᒻᒦᒋᐊᖃᖃᑦᑕᔾᔮᕈᓐᓃᕐᖓᑕᒎᖅ. ᐊᒻᒪ ᓇᓗᓇᐃᖅᓯᓚᐅᕐᒥᔪᐃᑦ ᓱᕈᓯᓛᑦ 12-ᕈᖅᓯᒪᓐᖏᑦᑐᐃᑦ, ᐊᓈᓇᒃᑯᖏᑦ 

ᐊᑖᑕᒃᑯᖏᑦ ᑲᐱᔭᐅᑦᑎᐊᖅᓯᒪᑉᐸᑕ ᑕᐃᒃᑯᐊᑦᑕᐅᖅ ᕿᑐᕐᖓᖏᑦ ᑕᐃᒫᔅᓴᐃᓇᑦᑕᐅᖅ ᒪᕐᕉᓐᓂᒃ ᐱᓇᓱᐊᕈᓰᓐᓂᒃ 

ᐃᓄᑑᒋᐊᖃᕈᓐᓃᕋᔭᕐᒥᔪᑦ. ᒥᓂᔅᑐ ᐊᐱᕆᒍᒪᓕᖅᑲᕋ, ᑖᓐᓇ ᐃᓱᒪᒋᔭᐅᓯᒪᕚ ᐃᓱᒪᔅᓴᔅᓯᐅᕈᑎᐅᓯᒪᕙ ᓄᕙᓪᓇᕐᔪᐊᓕᕆᔨᔅᓯᓐᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑐ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒫᑦᑎᐊᖅ. ᑕᒪᓐᓇᓪᓗᐊᓪᓚᕆᑯᓗᒃ, ᕿᒥᕐᕈᐊᖅᑲᕗᑦ.  



ᕿᑎᖅᑰ, ᔫᓂ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓕ ᑭᓇᑐᐃᓐᓇᖅ, ᐅᕙᖓᓗ ᐊᐅᓪᓚᕐᓂᕈᒪ ᕗᐃᓂᐱᐊᒡᒧᑦ, ᐃᓄᑑᒋᐊᖃᕈᓐᓃᖅᑎᓪᓗᑕ ᐊᒻᒪ ᐃᕐᖑᑕᒡᒋᕐᓂᕈᒪ 

ᒪᕐᕉᓂᓪᓘᓐᓃᑦ 12-ᕈᖅᓯᒪᓐᖏᑑᓂᒃ ᑲᐱᔭᐅᓯᒪᓐᖏᑦᑑᓐᓂᒃ, ᐃᓄᑑᕆᐊᖃᕋᔭᕆᕕᑕᑦᑕᐅᖅ ᒪᕐᕉᓐᓂᒃ ᐱᓇᓱᐊᕈᓰᓐᓂᒃ 

ᕗᐃᓂᐱᐊᒡᒥ, ᒫᓐᓇ ᑕᐃᒫᒃ ᐊᑦᑕᓇᕈᓐᓃᖅᓯᐊᕆᓗᒍ ᐅᕝᕙᓘᓐᓃᑦ ᐊᖏᕐᕋᐅᑎᑦᑎᐊᒻᒪᕆᑉᐸᕗᑦ ᐊᖏᕐᕋᖔᑦᑎᓐᓂ 

ᐃᓄᑑᑎᓛᕐᓗᑎᒍᑦ, ᐅᐊᑦᑎᔭᐅᓗᑎᒃ. 

 

ᑕᒪᔾᔭ ᐃᓱᒪᔅᓴᖅᓯᐅᑎᒋᒋᐊᓕᕗᑦ. ᒫᓐᓇ ᑖᓐᓇ ᑕᑯᓐᓈᖅᑐᒍ, ᐃᕐᖑᑕᒪ ᓇᓕᐊᑐᐃᓐᓇᖅ ᑲᖏᖅᓯᓂᕐᒨᓂᖅᑲᑦ 

ᓄᕙᓐᓇᕐᔪᐊᓕᒥᓂᐅᓗᓂ ᐃᓄᑑᒋᐊᖃᓐᖏᑦᑐᒥᓂᐅᓗᓂ, ᓯᐊᒻᒪᑦᑐᐊᓘᒐᔭᕐᒥᔪᖅᑕᐅᖅ ᑲᖏᖅᓯᓂᕐᒧᑦ, ᑕᒪᔾᔭ ᐃᓱᒪᒋᒋᐊᖃᕋᑦᑎᒍ 

ᑕᒪᒃᑯᐊ. 

 

ᐱᓪᓚᕆᐊᓘᒍᓐᓇᕐᖓᑦ ᑖᓐᓇ ᐱᓪᓚᕆᐊᓘᒻᒪᓂᓛ ᓄᕙᓐᓇᕐᔪᐊᖅ. ᓱᕈᓯᓛᓂᑦᑕᐅᖅ ᐊᑦᑐᐃᖃᑦᑕᕐᖓᑦ ᑭᒃᑯᓕᒫᓂᒃ. 

ᐊᑦᑕᓚᖅᑐᐊᓘᒻᒪᑦ. ᑕᒪᒃᑯᐊ ᐅᖃᐅᓯᕆᖃᑦᑕᖅᑕᕋᓗᐊᕗᑦ, ᐅᖃᐅᓯᕆᕋᑖᖅᑕᑎᑦ. ᐅᖃᖅᓯᒪᔪᖅᑕᖃᓐᖏᒻᒪᑦ ᓱᕈᓯᓛᑦ 5, 6, 7-

ᓂᒃ ᐊᕐᕌᒍᓖᑦ ᓄᕙᓐᓇᕐᔪᐊᖅᑖᔾᔮᓐᖏᒻᒪᑕᒍᖅ, ᖃᓪᓗᓈᓃᓚᐅᕋᓗᐊᕐᓗᑎᒃ, ᐊᖏᕐᕋᖅᑲᑕᓗ ᓯᐊᒻᒪᐃᔮᓐᖏᑦᑐᐃᒡᒎᖅ. 

ᑕᐃᒪᐃᓪᓚᕆᒍᓐᓇᖅᑐᖅ, ᓯᐊᒻᒪᐃᒍᓐᓇᕐᒥᔪᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐹ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑐ ᖁᔭᓐᓇᒦᒃ ᑭᐅᒐᕕᑦ. ᒥᓂᔅᑕ ᐊᖏᖃᑎᒋᔭᕋ, ᐄ, 

ᐅᐱᓐᓇᕋᓂᐅᒐᓗᐊᖅ ᒪᒃᑯᑦᑐᐃᑦ ᓱᕈᓰᓪᓗ ᐊᑦᑕᓇᖅᑐᒦᖏᓂᖅᓴᐅᒻᒪᑕ ᓄᕙᓐᓇᕐᔪᐊᑖᕐᓂᕐᒦᒃ. ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ 

ᒪᒃᑯᑦᑐᐃᑦ ᐊᐅᓪᓚᑲᑕᖃᑦᑕᒥᒻᒪᑕᑦᑕᖅ ᐃᓄᑑᒋᐊᖃᖅᐸᑭᓪᓗᑎᒃ ᒪᕐᕉᓐᓄᑦ ᐱᓇᓱᐊᕈᓰᓐᓄᑦ. 

ᐱᔭᕆᐊᑐᔪᖅᓯᐅᕆᐊᖃᓪᓚᕆᓐᖏᒃᑲᓗᐊᖅᑐᑎᒃ ᐱᔭᕆᐊᑐᔪᖅᓯᐅᖃᑦᑕᕐᖓᑕ, ᐊᔅᓱᐊᓗᒃ ᑖᓐᓇ ᐃᓱᒫᓗᒋᔭᐅᓕᖅᓯᒪᒻᒪᑦ. 

 

ᐅᖃᖅᑏ, ᑭᖑᓪᓕᖅᐹᖅ ᐊᐱᖅᑯᑎᒋᒐ, ᒫᓐᓇ ᐱᓇᓱᐊᕈᓯᐅᓚᖅᑐᒥ ᒥᓂᔅᑐ ᐅᖃᓚᐅᕐᖓᑦ, ᑖᓐᓇ 

ᐃᓱᒪᒃᓴᖅᓯᐅᕈᑎᒋᔭᐅᓂᕋᖅᑐᓂᐅᒃ ᐅᖃᓚᐅᕐᖓᑦ. 

 

ᑕᐃᒪ ᖃᐅᔨᒋᐊᕆᐊᓖᒡᒎᖅ ᖃᑦᑎᒻᒪᕇᒃᑭᐊᖅ ᖃᐅᔨᒋᐊᖅᑕᐅᖅᑳᕆᐊᖃᕐᖓᑕ ᐃᓱᒪᑖᓚᐅᖏᓐᓂᖏᓐᓂᒃ, ᓄᕙᓐᓇᕐᔪᐊᒧᑦ 

ᐃᓄᑑᒋᐊᖃᕐᓃᑦ ᐲᔭᖅᑕᐅᓚᐅᖏᓐᓂᖏᓐᓂ ᖃᐅᔨᓴᖅᑕᐅᖅᑳᕆᐊᓖᑦ. ᐅᓪᓗᒥᓕ ᒪᓕᒐᓕᐅᕐᕕᒃ, ᓄᓇᕗᒻᒥᐅᑕᐃᓪᓗ 

ᑐᓴᐅᒪᓐᖏᒻᒪᑕ ᑭᓱᓂᒃ ᖃᐅᔨᓴᖅᑳᕆᐊᖃᕐᓂᒻᒪᒐᔅᓯ. ᑕᓐᓇ ᐱᔾᔪᑎᖃᓗᐊᕐᒥᔪᖅ ᓄᓇᕘᑉ ᒐᕙᖓ ᓱᓕ ᓴᖅᑭᑦᓯᓚᐅᖏᒻᒪᑦ 

ᒪᑐᐃᖅᓯᑲᓐᓂᐸᓪᓕᐊᓂᕐᒧᑦ ᐸᕐᓇᐅᑎᒥᒃ. 

 

ᒥᓂᔅᑐᓕ ᐊᐱᕆᒍᒪᓕᖅᑲᕋ, ᖃᖓ ᓂᕆᐅᒍᓐᓇᖅᑭᑕ ᓄᓇᕘ ᒐᕙᒪᖓ ᒪᓕᒐᓕᐅᕐᕕᒻᒧᑦ ᓴᖅᑭᔅᓯᓛᕐᓗᓂ ᐸᕐᓇᐅᑎᓪᓚᕆᓐᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑐᖓᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, ᖁᔭᒋᔭᔪᔭᕋ ᐊᐱᖅᑯᑎᖓ. ᐊᒻᒪ ᒪᓕᒐᓕᐅᖅᑎᐅᖃᑎᒐ ᑖᓐᓇ ᖃᐅᔨᒪᒻᒪᑦ, 

ᑕᒪᒃᑯᐊᓂ ᖃᐅᔨᓴᕆᐊᓕᓐᓂᒃ, ᖃᐅᔨᓴᕆᐊᖃᖃᑦᑕᕐᓂᕋᓚᐅᕋᒪ ᑎᑎᐊᕐᔪᖃᑦᑕᕐᓗᒋᑦ.  

 

ᐅᖃᖅᑎ, ᑭᐅᓂᐊᖅᑲᕋ ᑕᐃᓐᓇ ᑭᖑᓪᓕᖅ ᐊᐱᖅᑯᓯᕆᖅᑲᐅᔭᖓ ᑕᐃᒫᔅᓴᐃᓐᓇᖅ ᑭᐅᖅᑲᐅᒐᒃᑯᑦ ᓯᕗᓪᓕᖅ ᐊᐱᖅᑯᑎᖓᓐᓂᒃ. 

ᐅᖃᖅᑎ, ᑕᐃᒃᑯᐊ ᑐᓴᕈᑏᑦ ᐱᓯᒪᓕᕈᑦᑎᒍ ᑎᑎᕋᖅᓯᒪᔪᑦ ᐅᖃᐅᕆᑦᑎᐊᓛᖅᑕᒃᑲ ᑭᒃᑯᑐᐃᓐᓇᕐᓂᒃ ᓇᒦᓕᕐᒪᖔᑕ ᒪᕐᕉᓐᓄᒃ 

ᐱᓇᓱᐊᕈᓰᕐᓄᒃ ᐊᓃᑦᑕᐃᓕᒪᓂᕐᒧᑦ. ᐅᖃᖅᑎ, ᖁᔭᓐᓇᒦᒃ ᖁᔭᓐᓇᒦᓪᓗ ᑕᐃᓐᓇ ᐊᐱᕆᔪᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᒥᔅ ᐊᕐᓇᒃᑲᖅ. 

 

ᐊᐱᖅᑯᑦ 1351 - 5(2): ᓄᕙᕐᔪᐊᕐᓇᖅᑕᖃᖅᑎᓪᓗᒍ ᐃᑲᔫᑎᑦ ᐃᓕᓐᓂᐊᖅᑎᓄᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓐᓄᓴᒃᑯᑦ.  

 

ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ.  

 



ᕿᑎᖅᑰ, ᔫᓂ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐅᕙᖓ ᓂᕈᐊᖅᑕᐅᓯᒪᕕᖓᓂ ᒥᓂᔅᑐ ᓂᕈᐊᖅᑕᐅᓯᒪᕕᖓᑕ ᓴᓂᑦᑎᐊᖓᓂ. 

ᓂᕈᐊᖅᑎᒋᔭᖃᖅᓯᒪᒻᒥᒐᒪ ᕿᑐᕐᖓᓕᓐᓂᑦ ᐅᐃᕖᒃᑯᑦ ᐃᓕᓴᕕᖓᓅᓲᒥᑦ ᐊᒻᒪᓗ ᐊᓯᖏᑦᑕᐅ ᐊᓯᖏᓐᓄᑦ ᐃᓕᓴᔭᖅᑐᓲᖑᓪᓗᑎᒃ 

ᐃᓄᑦᑎᑐᑦ, ᖃᓪᓗᓈᑎᑐᓪᓗ ᐃᓕᓴᑎᑕᐅᓲᖑᓪᓗᑎᒃ ᐱᒋᐊᓕᕋᑖᖅᑐᖅᓯᐅᑎᓂᒃ, ᐱᒋᐊᓕᕋᑖᕐᓂᖏᓐᓂᒃ.  

 

ᐃᓱᒫᓗᕝᕕᐅᓯᒪᒐᒪ ᐊᔾᔨᒌᓐᖏᒻᒪᑕᒎᖅ ᖁᑦᑎᓕᕇᓐᓂᖏᑦ ᐃᑲᔫᖅᓯᐅᔾᔪᑎᐅᖃᑦᑕᖅᑐᐃᑦ ᐃᓕᓐᓂᐊᖅᑎᓄᑦ 

ᓄᕙᓐᓇᕐᔪᐊᑕᖃᖅᑎᓪᓗᒍ. ᖃᓪᓗᓈᑎᑐᑦ ᐃᓕᓴᑉᐸᑕ, ᐃᓄᑦᑎᑐᑦ ᐃᓕᓴᑉᐸᑕ, ᐅᐃᕖᑎᑐᓪᓘᓐᓃᑦ ᐃᓕᓴᑉᐸᑕ 

ᐊᔾᔨᒌᑎᑕᐅᖏᒻᒪᑕᒎᖅ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐱᓕᕆᕕᖓ ᖃᐅᔨᒪᑦᑎᐊᕋᓱᑉᐸᒻᒪᖔᖅ ᑕᒪᒃᑯᐊ ᐃᓕᓐᓂᐊᕈᑎᔅᓴᐃᑦ ᓄᐊᑕᐅᓯᒪᔪᑦ 

ᐊᓯᖏᓪᓗ ᐊᑐᐃᓐᓇᐅᑎᑕᐅᔪᑦ ᐃᓕᓐᓂᐊᖅᑎᓄᑦ ᐊᖏᕐᕋᒥ ᐊᑐᖅᑕᐅᖃᑦᑕᕐᓂᐊᕐᖓᑕ ᐊᔾᔨᒌᒃᑲᓗᐊᕐᒪᖔᑕ 

ᐅᖃᐅᓯᓕᒫᕌᓗᐃᑦ ᑖᒃᑯᐊ ᐃᓱᒪᒋᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᐅᖃᖅᑎ, 

ᓇᓕᐊᓐᓂᑐᐃᓐᓇᖅ ᐅᖃᐅᓯᖃᕋᓗᐊᖅᑎᓪᓗᒋᑦ ᓱᕈᓰᑦ, ᓱᕈᓯᕐᓄᑦ ᐃᓕᓐᓂᐊᕈᑎᐅᔪᑦ ᐃᓕᓴᕖᑦ ᐃᓕᓐᓂᐊᖅᑕᐅᓂᐊᖅᑐᓂᒃ 

ᑲᑎᑎᕆᖃᑦᑕᖅᑐᐃᑦ. ᓇᓕᐊᓐᓂᑐᐃᓐᓈᕋᓗᐊᖅᑲᑕ ᖁᑦᑎᓐᓂᓕᒻᒥᒃ. ᑕᐃᒃᑯᐊ ᑐᓂᔭᐅᒍᓐᓇᕆᐊᖃᖃᑦᑕᕐᖓᑕ 

ᐃᓕᓐᓂᐊᖅᑎᓄᑦ. ᑕᐃᒃᑯᐊᓗ ᖃᔨᐅᓴᖅᑕᐅᒐᔭᕆᓪᓗᑎᑦ ᐃᓕᑕᐅᓐᓂᕐᒪᖔᑕ ᐱᓕᕆᐊᖅᓴᖅᑖᖑᓯᒪᔪᓂᓛᒃ ᐊᖏᕐᕋᒥ. ᐄ, 

ᖃᓄᐃᑦᑐᑐᐃᓐᓇᕐᒥᒃ ᐅᖃᐅᓯᕐᒥᑦ ᐊᑐᕋᓗᐊᖅᑲᑕ ᑖᒃᑯᓂᖓᔅᓴᐃᓐᓇᖅ ᐃᓕᓐᓂᐊᕈᑎᓂᒃ ᐊᑐᖃᑦᑕᖅᑐᒍᑦ. 

ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᑐᐃᓐᓇᕈᖅᑎᑕᐅᖃᑦᑕᖅᑐᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖃᐅᔨᒃᑲᖅᑕᐅᓯᒪᒐᒪ ᐃᓕᓐᓂᐊᖅᑏᑦ ᐃᓕᓴᔪᑦ ᐃᓄᑦᑎᑐᑦ 

ᒥᑭᔫᑕᐅᓂᖅᐹᖏᓐᓃᑦᑐᐃᑦ ᒥᑭᓂᖅᐹᖏᓐᓂᒃ ᐊᖏᕐᕋᐅᔾᔨᖃᑦᑕᖅᑐᑦ ᐅᐃᕖᑎᑐᑦ ᖃᓪᓗᓈᑎᑐᓪᓗ ᐃᓕᓴᔪᐃᑦ ᐊᖏᓂᖅᓴᓂᒃ 

ᐱᕙᑦᑐᑎᒃ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᔅᓱᒥᖓ ᖃᐅᔨᓴᖅᑲᖅᑕᐅᓯᒪᒻᒪᖔᖅ? ᖃᐅᔨᒃᑲᖅᑕᐅᓯᒪᓐᖏᑉᐸᑦ ᓇᒧᑦ 

ᐊᖏᔪᖅᑳᕆᔭᐅᔪᐃᑦ ᐅᖄᓚᒋᐊᖃᖅᑲᑦ ᐃᓱᒫᓘᑎᒥᓂᒃ ᐅᖃᐅᓯᖃᕐᓂᐊᕐᖓᑕ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑖᓐᓇ ᐃᓱᒫᓘᑎᑦ ᐅᕙᓐᓄᑦ ᐅᖃᐅᓯᐅᓚᐅᓐᖏᑦᑐᖅ 

ᒫᓐᓇ ᖃᐅᔨᑕᐃᓐᓇᖅᑕᕋ ᒪᓕᒐᓕᐅᖅᑎᐅᑉ ᐅᖃᐅᓯᕆᒻᒪᒍ ᐅᕙᓂ. ᐅᖃᖃᑎᒋᒃᑲᓐᓂᕈᒪᓂᐊᖅᑕᕋ ᑖᓐᓇ ᐃᔅᓯᕙᓂᑦᑕ 

ᐊᑯᓐᓂᖓᓂ.  

 

ᑖᓐᓇᓕ ᐅᖃᐅᓯᕆᓗᒍ ᐊᓈᓇᒃᑯᒋᔭᐅᔪᐃᑦ ᐊᑖᑕᒃᑯᒋᔭᐅᔪᐃᑦ ᐃᓕᓴᐃᔨᖏᓐᓂᒃ ᐅᖃᖃᑎᖃᖃᑦᑕᖁᔭᒃᑲ, ᐃᓕᓴᕕᐅᓪᓘᓐᓃᑦ 

ᐊᖏᔪᖅᑳᖏᓐᓂ ᖃᐅᔨᒐᓱᓪᓗᑎᒃ ᑕᒪᒃᑯᐊ ᐱᓕᕆᐊᔅᓴᑦᑖᖏᑦ ᓇᓕᐊᓐᓂᑐᐃᓐᓇᖅ ᖁᑦᑎᓐᓂᓕᒻᒦᑦᑐᖁᑎᖃᕈᑎᒃ, 

ᑕᐃᒃᑯᓂᖓᐅᒐᓗᐊᕐᒪᖔᖅ ᐃᓕᓐᓂᐊᕈᑎᒋᒋᐊᓕᖏᓐᓂ ᐱᑎᑕᐅᕙᒃᑲᓗᐊᕐᒪᖔᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ, ᑐᒡᓕᐊᓂᒃ ᐊᒻᒪ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅ ᒥᓂᔅᑑᑉ ᑭᐅᒻᒫᖓ. ᐄ, ᓂᕈᐊᖅᑎᒋᓯᒪᔭᒃᑲ ᑖᔅᓱᒥᖓ 

ᐅᖃᐅᑎᓂᐊᓕᖅᑲᒃᑲ.  

 

ᑕᐃᓐᓇ ᓂᕈᐊᖅᑎᒋᓯᒪᔭᕋ ᐅᖃᐅᔾᔨᓚᐅᕐᖓᑦ ᕿᑐᕐᖓᖓᒎᖅ ᐃᓄᑦᑎᑐᑦ ᐃᓕᓴᔪᓃᖃᑕᐅᔪᖅ ᖃᕋᓴᐅᔭᒃᑯᑦ ᐃᑭᐊᖅᓯᕕᒃᑯᑦ 

ᖃᐅᔨᒪᖃᑎᖃᕈᓐᓇᓚᐅᖅᓯᒪᓐᖏᑦᑐᖅ ᐃᓕᓴᐃᔨᒥᓂᒃ ᐃᐊᔅᐱᓗ ᖃᕋᓴᐅᔭᒃᑯᑦ ᐃᓕᓐᓂᐊᕈᑎᓂᒃ ᐱᑎᑕᐅᓚᐅᖅᓯᒪᒻᒥᒐᓂ 

ᓄᕙᔾᓇᔾᔪᐊᖅᑕᖃᖅᑎᓪᓗᒍ ᐊᓯᖏᓐᓄᑦ ᐃᓕᓐᓂᐊᖅᑎᓄᑦ ᐊᑐᐃᓐᓇᐅᑎᑕᐅᔮᕋᓗᐊᖅᑎᓪᓗᒋᑦ ᐊᔾᔨᒌᑎᑕᐅᓐᖏᑦᑑᔮᕐᖓᑕ 

ᐃᓕᓐᓂᐊᖅᑏᑦ ᐅᖃᐅᓯᖏᑦ ᒪᓕᑦᑐᒋᑦ.  

 

ᒥᓂᔅᑕ ᐊᖏᕈᓐᓇᖅᑲ ᐃᖅᑲᓇᐃᔭᖅᑎᒥᓂᒃ ᐱᓕᕆᖃᑎᖃᕐᓂᐊᕐᓂᕋᕐᓗᓂ ᐃᓕᓴᐃᔨᓕᒫᕌᓗᐃᑦ ᐊᔾᔨᒌᓐᓂᒃ ᐃᓕᓐᓂᐊᕈᑎᓂᒃ 

ᐊᔾᔨᒌᓐᖏᑦᑐᓂᒃ ᐅᖃᐅᓯᓂᒃ ᐃᓕᓴᐃᔩ, ᐊᔾᔨᒌᓐᓂᒃ ᐃᓕᓐᓂᐊᕈᑎᓂᒃ, ᐊᑐᐃᓐᓇᐅᖃᖅᑎᑦᑎᓂᐊᕋᓗᐊᕐᒪᖔᑕ 

ᐃᓕᓐᓂᖅᑎᖏᓐᓄᑦ? ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑐᖓ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓕᔭᕋᖅᑕᐅ ᒪᓕᒐᓕᐅᖅᑎ ᐊᐱᖅᓱᕐᖓᑦ ᑕᐃᒫᒃ ᑖᓐᓇ 

ᖃᐅᔨᒋᐊᒃᑲᓐᓂᕈᒪᓂᐊᕋᒃᑯ ᐊᒻᒪᓗᑦᑕᐅ ᐅᖃᐅᓯᕆᓛᕐᒥᔭᕋ ᐃᓛᒃ ᑲᑎᒪᖃᑎᖃᖃᑦᑕᕋᑦᑕ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂ. ᖃᓄᐃᑦᑐᑐᐃᓐᓇᕐᓂᑦ ᐃᓱᒫᓗᓇᖅᓯᔪᖃᓕᕋᐃᒻᒪᑦ ᐃᓛᒃ ᑲᑎᒪᔾᔪᑎᖃᕆᐊᖃᕋᐃᒐᑦᑕ ᓄᕙᓐᓇᕐᔪᐊᖅᑕᖃᖅᑎᓪᓗᒍ. 

ᑖᓐᓇ ᑲᑎᒪᓕᕈᑦᑕ ᐅᖃᐅᓯᕆᓛᖅᑲᕗᑦ.  

 

ᑕᐃᒪᐃᑦᑐᑦᑕᖃᓪᓚᕆᑉᐸᒻᒪᖔᑦ ᐃᓕᓐᓂᐊᕈᑎᔅᓴᐃᑦ ᑕᐃᒃᑯᐊ ᐊᖏᕐᕋᐅᔾᔭᐅᖃᑦᑕᖅᑐᐃᑦ ᐱᓪᓗᒋᑦ ᐊᒻᒪᓗ ᐃᑦᐲᑦ ᑕᐃᓐᓇ 

ᐃᓕᓐᓂᐊᕋᔅᓴᖅ ᐃᓕᓐᓂᐊᕈᑎᐅᒻᒪᑦ ᖃᕋᓴᐅᔭᒃᑯᑦ ᐊᑐᖅᑕᐅᒍᓐᓇᖅᑐᖅ ᖁᑦᑎᓐᓂᓕᒫᓄᑦ ᐊᔾᔨᒌᖏᑦᑐᓄᑦ ᑭᓯᐊᓂ ᒫᓐᓇ 

ᐊᑐᖅᑕᐅᑎᓯᒪᔭᕗᑦ ᖁᑦᑎᓂᖅᓴᐅᔪᑦ ᓯᕗᓪᓕᐅᖅᑳᖅᑐᑎᑦ ᖁᑦᑎᓐᓂᓖᑦ 9, 10, 11, 12-ᒥ ᐃᓕᓐᓂᐊᖅᑐᐃᑦ. ᑕᐃᒪᓕ 

ᐊᑦᑎᓂᖅᓴᓂᒃ ᖁᑦᑎᓐᓂᓖᑦ ᒥᑭᔫᑕᐅᓂᖅᐹᓪᓗ ᖁᑦᑎᓐᓂᓖᑦ ᑕᐃᒃᑯᐊ ᒥᑭᔫᑕᐅᓂᖅᐹᓃᑦᑐᑦ ᐊᖏᕐᕋᐅᔾᔭᐅᖃᑦᑕᖅᑐᐃᑦ 

ᐊᑐᖅᑕᕕᔾᔪᐊᕌᓘᖃᑦᑕᖅᑐᐃᑦ ᐊᓃᖅᑐᖃᓕᐊᕆᐊᖃᖅᓯᒪᒍᓐᓃᑎᓪᓗᒍ ᓈᓴᐅᑎᓕᒃ 4-ᒦᑦᑐᖃᖅᑎᓪᓗᒍ ᓄᓇᓕᒻᒥ. ᑕᐃᒫᒃ ᓱᓕ 

ᑕᐃᒪᐃᓘᖏᓐᓇᕐᓂᐊᖅᑐᒍᑦ ᓄᓇᓖᑦ ᖃᓄᐃᑦᑐᒦᓐᓂᖏᑦ ᒪᓕᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕋᕐᔪᐊᒧᓪᓗ, ᒥᔅᑕ ᒪᐃᓐ. 

 

ᐊᐱᖅᑯᑦ 1352 - 5(2): ᐱᓇᓱᐊᒐᐃᑦ ᐱᔨᑦᑎᕈᑏᓪᓗ ᐃᓄᑐᖃᕐᓄᑦ ᐸᖅᑭᔨᓄᓪᓗ (ᒪᐃᓐ) 

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐅᖃᖅᑎᑦᓯᔩ ᐊᐱᖅᑯᑎᒃᕼᐊᖃᑉᑐᖓ ᐋᓐᓂᐊᖅᑕᐃᓕᑎᑦᓯᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᓯᔩ ᖃᐅᔨᒪᓗᑉᑖᕋᑦᑕ ᐃᓐᓇᕆᔭᕗᑦ ᐃᓄᑐᖃᐃᑦ ᐃᑲᔪᖅᑕᐅᒋᐊᖃᕐᓂᖏᑦᑕ ᒥᒃᕼᐋᓄᑦ ᑕᒪᓐᓇ ᐱᕐᔪᐊᖑᒻᒪᑦ 

ᐊᖏᔫᑉᒪᑦ ᖃᐅᔨᒪᓗᑦᑖᕋᑉᑕ.  

 

ᐅᖃᖅᑎᑦᓯᔩ, ᑐᑭᕼᐃᐅᒪᔭᒃᑯᑦ ᑕᒪᒃᑯᐊᑦ ᐊᑦᑑᕼᐃᒃᕖᑦ ᑕᐃᒪᐃᒐᓗᐊᖅᑎᖦᖢᒋᑦ ᐃᓄᑐᖃᕐᓄᑦ ᑐᕌᖓᔪᑦ ᐃᑲᔫᑕᐅᑦᑕᕐᒪᑕ 

ᓄᓇᕗᑦ ᐃᓗᐊᓂᕼᐃᐅᖅᑐᓄᑦ. ᑕᐃᒪᒃᑲᓐᓂᐅᒻᒪᑕ ᕼᐅᓕ ᐃᑲᔫᑎᑦ ᐋᓐᓂᐊᖃᖅᑎᑦᓯᔨᒃᑯᑦ ᐊᐅᓚᑕᖏᑦ. ᖃᑉᓗᓈᑎᑐᑦ 

program and services ᑕᒪᒃᑯᐊ ᕼᐅᕐᓗ ᐋᖅᑭᒃᕼᐃᒪᓂᖏᒃ ᑕᑯᑉᓗᒋᑦ ᐱᓕᕆᖃᑎᒌᑦᑐᖅᑎᑐᑦ ᐋᖅᑭᐅᒪᓂᓗᑦᑑᔭᕐᒪᑕ 

ᑐᑭᕼᐃᐅᒪᔭᒃᑯᑦ.  

 

ᕼᐃᕗᓪᓕᖅᐹᒥᒃ ᐊᐱᖅᑯᑎᒋᕼᐅᐊᖅᖢᒍ ᑕᒪᓐᓇ ᒥᓂᔅᑕᒧᑦ ᐅᑯᐊ ᐃᓄᑐᖃᕐᓄᑦ ᑐᕌᖓᔪᑦ ᐊᑐᐃᓐᓇᐅᕈᖅᑎᑕᐅᓯᒪᔪᑦ 

ᐊᐅᓪᓚᑎᑕᖏᑦ ᐋᓐᓂᐊᖅᑕᐃᓕᑎᑦᓯᔨᒃᑯᑦ ᐃᑲᔫᑏᑦ ᐱᔨᑦᑎᕋᐅᑏᓪᓗ (programs and services) ᐋᖅᑭᒃᕼᐃᒪᓂᖏᑦ 

ᑕᑯᑉᓗᒋᑦ ᖃᓄᖅ ᕼᐅᓇᐅᕙᑦ ᑖᒃᑯᐊ ᐃᑲᔫᑏᑦ ᐱᔨᑦᑎᕋᐅᑏᓪᓗ ᐊᐅᓚᑕᐅᔪᑦ ᐋᓐᓂᐊᖅᑕᐃᓕᑎᑦᓯᔨᒃᑯᓐᓄᑦ ᐃᓄᑐᖃᕐᓄᑦ 

ᑐᕌᖓᔪᑦ ᕼᐅᓇᐅᕙᑦ? ᒪ’ᓇ ᐅᖃᖅᑎᑦᓯᔩᑦ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑎᑦᓯᔩ ᖁᔭᓐᓇᒦᒃ. ᑕᒪᒃᑯᐊ ᐃᓄᑐᖃᖅᐴᓚᔭᕌᖓᑦ ᑐᑭᓯᐅᒪᔪᖓ ᐃᓄᖕᓂᒃ ᐃᓄᐃᑦ 

ᐃᓄᑐᖃᕐᓂᖅ ᐃᓄᑐᖃᖁᑎᑉᑎᓐᓂᒃ ᐃᓄᒃᑎᒍᑦ ᐅᖃᐅᓯᕆᖕᒪᒋᑦ.  

 

ᑖᒃᑯᐊ ᐃᓄᐃᑦ ᑕᒡᕙᓂ ᐃᓄᑐᖃᖅᐳᑦ ᓄᓇᕗᒻᒥ ᑕᐃᒫᒃ ᐊᒥᓱᓂᒃ ᐃᑲᔫᑎᒃᓴᖃᓲᖑᖕᒪᑕ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐊᒥᓲᖕᒪᑕ 

ᑲᒪᒋᖃᑦᑕᖅᑕᖏᑦ ᑖᒃᑯᐊ ᒥᐊᓂᕆᔭᐅᑦᓯᐊᕆᐊᖃᕐᓂᖏᑦ ᐋᓐᓂᐊᖅᑎᓪᓗᒋᑦ ᐋᓐᓂᐊᕐᕕᖕᓄᑦ ᐃᓛᒃ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ ᐊᒻᒪ ᑕᒪᒃᑯᐊᑦᑕᐅᖅ ᐊᖏᕐᕋᖅᓯᒪᓗᑎᒃ ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᑦ 

ᖃᓄᐃᓐᖏᒃᑲᓗᐊᕐᒪᖔᑕ ᐋᓐᓂᐊᕐᕕᖕᓄᑦ ᐅᕐᓂᒍᑎᔪᓐᓇᖏᓐᓂᖏᑦ ᐊᒻᒪ ᐃᖢᐊᖅᓴᐅᑎᖏᑦ ᓈᒻᒪᒋᐊᖃᕐᓂᖏᑦ.  

 

ᑖᒃᑯᐊᑦᑕᐅᖅ ᐊᒥᓲᖕᒪᑕ ᑕᒡᕙᓂ ᒐᕙᒪᒃᑯᓐᓂ ᐊᐅᓚᑕᐅᖃᑦᑕᖅᑐᑦ ᐃᓄᑐᖃᐃᑦ ᐱᔾᔪᑎᒋᓪᓗᒋᑦ ᐃᑲᔫᑎᒋᔭᐅᖃᑦᑕᑉᑐᑦ ᑖᒃᑯᐊ 

ᑕᕝᕙ ᒫᓐᓇ ᑲᑎᑉᐸᓪᓕᐊᔭᕗᑦ ᐊᑐᐃᓐᓇᕈᑦᓯᐊᕈᓐᓇᖁᓪᓗᒋᑦ ᑕᒪᕐᒥᓗᒃᑖᖅ ᐃᓄᑐᖃᓐᖑᖅᐸᓪᓕᐊᔪᓄᑦ ᐃᓄᑐᖃᐅᔪᓄᑦ 

ᓇᓗᓇᐃᖅᓯᒪᑦᑎᐊᕐᓂᐊᕐᒪᑕ ᑕᒪᕐᒥᓗᒃᑖᑦᓯᐊᖅ ᒐᕙᒪᒃᑯᓐᓂ ᓱᓇᐅᖕᒪᖔᑕ ᐊᒻᒪ ᖃᓄᖅ ᐊᑐᖅᑕᐅᔪᓐᓇᕋᔭᕐᒪᖔᑕ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᒪᐃᓐ. 

ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒍᑦ) ᐅᖃᖅᑎ, ᐊᐱᖅᑯᒻᒧᑦ, ᐊᐃᑉᐹ ᑖᒃᑯᐊ ᐃᓚᒌᑦ ᐃᒻᒪᖃ ᐃᑲᔪᕐᓗᐊᖅᑐᓂᒃ ᐃᓚᓐᓇᕆᔭᒥᓂᒃ 

ᐃᓐᓇᐅᑉᐸᑦ.  

 

ᐅᖃᖅᑎ, ᑐᓴᖅᑎᑕᐅᓯᒪᒐᒪ ᓂᕈᐊᖅᑎᖁᑎᒋᔭᒻᓂᑦ ᐃᓚᖏᑦ ᐃᓚᒌᖑᔪᑦ ᐊᑦᓱᕈᖅᐸᒻᒪᑕ ᐊᑮᑦᑐᕈᑎᖏᑦ ᐱᓪᓗᒋᑦ 

ᐸᖅᑭᔭᕆᐊᖃᓕᕌᖓᒥ ᐃᓚᓐᓇᕆᔭᒥᓂᒃ ᐃᖅᑲᓇᐃᔮᒥᓂᒃ ᐃᓚᖏᑦ ᓄᖅᑲᕆᐊᖃᖃᑦᑕᑲᖅᓯᒪᓪᓗᑎᒃ ᐸᖅᑭᒍᒪᒧᑦ ᐃᓐᓇᕐᒥᓂᒃ. 

ᑐᑭᓯᒍᒪᕗᖓ ᖃᓄᕐᓕ ᐃᑲᔫᑎᖃᕈᓐᓇᖅᐸ ᑮᓇᐅᔭᑎᒍᑦ ᐋᓐᓂᐊᖅᑐᓕᕆᔨᒃᑯᑦ ᐊᑖᒍᑦ ᐃᑲᔪᖅᑕᐅᖁᑉᓗᒋᑦ ᑕᒪᒃᑯᐊ 

ᐸᐃᕆᑦᓯᓗᐊᖅᑕᖅᐸᑦᑐᑦ ᐃᓚᒋᔭᐅᔪᑦ ᐃᓐᓇᕐᓄᑦ ᐃᓐᓇᐃᒥᓂᒃ ᑲᒪᒋᐊᖃᓯᕙᑦᑎᓪᓗᒋᑦ. ᐄ, ᒐᕙᒪᒃᑯᓐᓂ ᐃᑲᔫᑏᑦ ᐱᒻᒥᔫᒐᓗᐊᑦ 

ᖃᐅᔨᒪᑉᓗᒍ. 35-ᓄᑦ ᐱᓇᓱᐊᕈᓯᓄᑦ ᑕᖅᑭᑦ ᐊᕐᕕᓂᓕᓐᓄᑦ ᑐᕌᖓᓲᖑᒻᒪᑕ ᑭᓯᐊᓂ ᑮᓇᐅᔭᑦ. ᐋᓐᓂᐊᖅᑐᓕᕆᔨᒃᑯᓪᓕ 

ᐱᓕᕆᐊᔅᓴᖃᖅᐸᑦ ᐃᑲᔪᖅᑎᐅᒍᑎᐅᒍᓐᓇᖅᑐᓂᒃ ᑮᓇᐅᔭᑎᒍᑦ ᑕᒪᒃᑯᓇᓐᖓᑦ ᐃᑲᔪᖅᑐᐃᓪᓗᐊᖃᑦᑕᖅᑐᓂᒃ ᐃᓚᓐᓇᕆᔭᒥᓂᒃ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎ. ᖁᕕᐊᒋᑉᓗᒍ ᐊᐱᖅᑯᑎᐅᔪᖅ ᓄᓇᓖᑦ ᐱᔨᑦᑎᕋᐅᑎᐅᖃᑦᑕᖅᑐᑦ ᐃᓐᓇᕐᓄᑦ 

ᐱᑕᖃᐅᕐᓂᖓ ᖃᐅᔨᒪᑉᓗᒍ ᐱᓕᕆᖃᑎᒌᑦᓯᐊᖃᑦᑕᖅᑕᕗᑦ ᑖᒃᑯᐊ ᐃᓄᓕᕆᔨᒃᑯᑦ ᑕᒪᑐᒧᖓ ᐱᔨᑦᓯᕋᐅᑎᐅᔪᒧᑦ 

ᑭᑐᓪᓚᑦᑖᖑᖕᒪᖔᑕᓕ ᒪᑯᐊ ᓲᕐᓗ ᐊᑭᓕᖅᑕᐅᔭᕆᐊᖃᕐᒪᖔᑕ ᑕᒪᒃᑯᐊ ᐸᖅᑭᑦᓯᒋᐊᖅᑐᑦ ᐱᓪᓗᒋᑦ ᐊᖏᕐᕋᒥᓂᒃ ᐊᑦᓱᐊᓗᒃ 

ᑕᑯᒋᐊᒃᑲᓐᓂᕈᒥᓇᖅᑐᑦ ᐃᓱᒪᒋᓪᓗᒍ ᐊᒻᒪ ᐄ, ᐅᖃᕋᑉᑯ ᐊᒃᓱᐊᓗᖏᓛᖅ ᑐᑭᓯᒃᑲᓐᓂᕈᒪᖕᒥᔪᖓᑦᑕᐅᖅ ᑕᒪᑐᒪᓐᖓᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪ’ᓇ ᒥᓂᔅᑐ. (ᑐᓵᔨᑎᒍᑦ) ᑖᒃᑯᐊ ᐃᓐᓇᐃᑦ ᐊᖏᕐᕋᖅᓯᒪᐃᓐᓇᖁᑉᓗᒋᑦ ᓄᓇᓕᖕᒦᓴᐃᓐᓇᖁᓪᓗᒋᑦ 

ᐊᑯᓂᐅᓂᖅᐹᖅ. ᐃᓛᓐᓂᒃᑯᑦ ᐅᖃᐅᑎᔭᐅᓯᒪᒻᒥᒐᒪ ᑖᒃᑯᐊ ᐃᓚᒌᑦ ᐃᓐᓇᐃᑉᓘᓐᓃᑦ ᑭᓯᒥ ᑭᓐᖑᖃᑦᑕᕐᒥᖕᒪᑕ ᐃᒡᓗᖏᑦᑕ ᒥᒃᓵᓄᑦ 

ᐃᒻᒪᖃ ᐋᖅᑭᒋᐊᕆᐊᓖᑦ ᐊᓇᕐᕕᖕᒥᓂᒃ ᓂᕐᕈᕕᖕᒥ ᐊᑦᑕᕐᓇᓐᖏᓐᓂᖅᓴᐅᖁᑉᓗᒋᑦ ᐊᖏᕐᕋᕆᑦᓯᐊᕐᓂᐊᕐᒪᔾᔪᒃ ᐊᑯᓂᐅᓂᖅᓴᕐᓗ 

ᐊᖏᕐᕋᕆᔪᓐᓇᕐᓂᐊᕐᒪᔾᔪᒃ.  

 

ᐅᖃᖅᑏ, ᑖᓐᓇ ᑭᖑᓪᓕᖅᐹᖑᔪᕐᓕ ᒥᓂᔅᑐ ᐊᐱᖅᑯᑎᓐᓂ. ᐊᖏᕐᕋᒥ ᐋᖅᑭᒋᐊᕆᒃᑲᓂᕐᓂᖅ ᒥᓂᔅᑕᐅᔪᖅ ᖃᐅᔨᒪᕚ 

ᐱᓕᕆᐊᒃᓴᖃᖅᐸᓘᓐᓃᑦ ᐱᔨᑦᑎᕋᐅᑎᓂᓪᓘᓐᓃᑦ ᐃᑲᔪᖅᑕᐅᖁᓪᓗᒋᑦ ᐃᓚᒌᑦ ᐃᓐᓇᐃᓪᓘᓐᓃᑦ ᓇᖕᒥᓂᖅ ᑖᒃᑯᐊ ᐊᖏᕐᕋᕆᔭᖏᑦ 

ᓇᐅᒃᑯᑦ ᐋᖅᑭᒋᐊᖅᑕᐅᑲᓐᓂᖁᑉᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᕕᐊᒋᒐᓗᐊᖅᑕᒃᑲ ᐊᐱᖅᑯᑎᖓ ᑲᑎᒪᔨᐅᖃᑎᒪ 

ᐅᖃᖃᑎᒌᒃᑲᓐᓂᕈᓐᓇᖅᖢᑕ ᖃᓄᖅ ᐱᒻᒪᕆᐅᑎᒋᒻᒪᖔᒋᑦ. ᐃᓐᓇᕗᑦ ᐸᖅᑭᒋᐊᖃᕐᓂᖅᑎᓐᓂᒃ ᐊᖏᕐᕋᒥ.  

 

ᐱᓕᕆᐊᒃᓴᖃᖅᑑᒐᓗᐊᖅ ᒐᕙᒪᒃᑯᓐᓂ ᓄᓇᓖᑦ ᓄᓇᓕᖕᓄᑦ ᐃᓱᒪᖅᓲᑎᒋᔪᓐᓇᖅᓱᓂ ᐃᒻᒪᖄ ᐃᒡᓗᓕᕆᔨᖁᑎᒥᑕ ᓄᓇᓕᖕᒥᓂᒃ 

ᐃᓐᓇᕐᓄᑦ ᑐᕌᖓᔪᑦ ᒪᑯᐊ ᖃᐅᒻᒪᖅᑯᑎᖏᑦ ᓲᕐᓗ ᐊᒻᒪᓗ ᐃᓱᐊᕐᓂᖅᓴᐅᑎᒋᐊᖅᓯᒪᔪᓂᒃ ᐃᓐᓇᕐᓄᑦ. ᑕᕝᕘᓇᐅᒐᓗᐊᖅ.  

 

ᐅᖃᖅᑎ, ᐃᓐᓇᖅᑕᖃᐅᖅᐸᑦ ᓄᓇᕗᒻᒥ ᐃᓱᒪᒍᑎᒃ ᑕᒪᒃᑯᐊ ᐊᖏᕐᕋᒥ ᑭᓐᖑᖅᑕᐅᖏᑦ ᓲᕐᓗ ᐊᖏᕐᕕᒃᓯᐊᕆᓂᖅᓴᐅᒍᑎᒃ 

ᖃᐅᒻᒪᖅᑯᑎᑦᓯᐊᕆᓐᓂᖅᓴᐅᒍᑎᒃ ᐃᑭᑦᑕᐅᑎᖏᓐᓄᑦ ᐱᐅᓂᖅᓴᐅᓗᑎᒃ ᐃᓐᓇᕐᓄᑦ ᐊᑲᐅᓂᖅᓴᐅᓗᑎᒃ ᒪᑯᐊᓪᓘᓐᓃᑦ 

ᒪᑐᐃᕈᑎᕈᓗᐃᓪᓘᓐᓃᑦ. 

 

ᐄ, ᐊᖏᕐᕋᓅᖃᑦᑕᕋᓗᐊᕐᒥᔪᒍᑦᑕᐅᖅ ᖃᐅᔨᓴᕐᓗᒋᑦ ᐃᓪᓗᖏᑦ ᑕᒪᒃᑯᐊ ᐃᓪᓗᐃᑦ ᐃᓐᓇᕐᓄᑦ ᐃᖢᐊᕐᓂᖅᓴᐅᖁᑉᓗᒋᑦ 

ᖃᐅᔨᒪᒐᓗᐊᖅᑐᒍᑦ ᐃᓐᓇᖅᐳᑦ ᐃᓚᖏᑦ ᐊᔪᖏᓂᖅᓴᐅᓲᖑᖓᓗᐊᑦ ᐊᓯᖏᑕ ᓴᓂᐊᓂᒃ. ᑭᓯᐊᓂ ᖃᐅᔨᒋᐊᒃᑲᓐᓂᖁᒥᓇᖅᑐᖅ 

ᖃᓄᖅ ᓇᐅᒃᑯᑦ ᐋᖅᑭᒋᐊᖅᓯᒪᒃᑲᓐᓂᕈᓐᓇᕐᒪᖔᑖ ᐱᒋᐊᕐᓂᖓᓂᒃ, ᑕᐃᒪᐃᑦᓱᓐᓇᖅᒍᑦ. ᖁᔭᓐᓇᒦᒃ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᓇᑦᓯᖅ. 

 

ᐊᐱᖅᑯᑦ 1353 - 5(2): ᐃᒡᓗᖃᖅᑐᓄᑦ ᐱᓇᓱᐊᒐᐃᑦ (ᓇᑦᓯᖅ) 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑰᖅᐸᒃᑲ ᓇᐅᔮᕐᒥᐅᑕᐃᓪᓗ ᓴᓪᓕᕐᒥᐅᑕᐃᓪᓗ. ᐅᓪᓗᒥ ᐅᖃᖅᑏ, ᑖᔅᓱᖓ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᖓᓄ ᐊᐱᖅᑯᑎᒃᓴᖄᕐᔪᒃᑲᒪ ᑕᒪᓐᓇ ᓇᖕᒥᓂᖃᖅᑎᐅᓂᐅᑉ ᓴᓇᔭᐅᖃᑦᑕᕐᓂᖏᑦ ᐃᒡᓗᖏᑕ ᒥᒃᓵᓄᑦ. 

 

ᑕᐃᒪ (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᒻᒪᑦ ᐊᔭᐅᖅᑐᐃᓪᓚᕆᒃᑲ ᓇᒻᒥᓂᖅ ᐊᖏᕐᕋᖃᕐᓂᕐᒥᒃ ᓄᓇᓕᓐᓂ ᒥᑭᓲᑕᐅᓂᖅᓴᓂᒃ. 

ᒫᓐᓇᓵᕐᓘᓐᓃᑦ ᐃᓱᒫᓗᒍᑎᓂᒃ ᑐᓴᖅᑎᑕᐅᓯᒪᓕᕋᒪ ᓂᕈᐊᖅᑎᖁᑎᒋᔭᒪ ᐊᑯᐅᕙᒻᒪᑦ ᕿᒥᕐᕈᔭᐅᓂᖓ ᐊᖏᖅᑕᐅᓕᑕᐃᓐᓇᖏᓪᓗ 

ᐊᑐᖅᑕᐅᒋᐊᖃᖅᐸᑦᑐᐃᑦ. ᕿᒥᕐᕈᔭᐅᓂᖏᑦ ᐊᑯᓂᐅᕙᒻᒪᑕ ᐊᖏᖅᑕᐅᓇᓱᓐᓂᖏᓪᓗ ᑲᒪᒋᔭᐅᓂᖏᑦ.  

 

ᑖᒃᑯᐊ ᑐᒃᓯᕋᖅᓯᒪᓕᕌᖓᑕᓘᓐᓃᑦ ᑕᑕᑎᕆᐊᓕᓐᓂᒃ ᐃᓚᖓᓘᓐᓃᑦ ᐊᖏᖅᑕᐅᔪᔪᖅ ᐊᖏᕐᕋᒥ ᐱᐅᓯᒋᐊᕈᑎᒃᓴᒧᑦ ᑭᓯᐊᓂᓕ 

ᐱᐊᓂᒃᑕᐅᓯᒪᖏᑦᑐᓪᓘᓐᓃᑦ. ᒥᓂᔅᑕ ᐅᖃᐅᑎᔪᓐᓇᖅᐹᑎᒍᑦ ᑭᓱ ᐱᔾᔪᑎᑕᐅᓪᓗᑎᒃ ᑭᖑᕙᕆᐊᕈᑕᐅᓗᐊᖅᐸᒻᒪᖔᑕ ᐅᕝᕙᓗ 

ᐊᑯᓂᐅᒍᑕᐅᓗᐊᖅᐸᒻᒪᖔᑕ ᖃᓄᕐᓗ ᖃᓄᖅᑑᕈᑕᐅᓯᒪᒻᒪᖔᑕᓘᓐᓃᑦ ᐃᓪᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᑖᔅᓱᒥᖓ ᐊᐱᖅᑯᑎᖃᕐᖓᑦ ᒪᓕᒐᓕᐅᖅᑎᐅᖃᑎᒐ. ᑕᐃᒃᑯᐊ 

ᓇᒻᒥᓂᖁᑎᓖᑦ ᐃᑲᔪᖅᑕᐅᒍᒪᑎᓪᓗᒋᑦ ᓴᓇᔭᐅᓂᒋᐊᕐᓂᒃᑯᑦ, ᑕᐃᒃᑯᐊ ᐊᔾᔨᒌᖏᑦᑑᑕᓂᒃ ᐊᓪᓚᕝᕕᖃᖅᐸᒻᒪᑕ ᐊᕕᑦᑐᖅᓯᒪᔪᓂ 

ᑕᒫᓂ ᓄᓇᕘᒥ. ᑭᓯᐊᓂ ᑕᐃᒃᑯᐊ ᐊᑲᐅᓐᖏᓕᐅᕈᑎᐅᓂᖅᐹᖑᖃᑦᑕᖅᑐᖅ ᐊᕐᕌᒎᑉ ᐃᓗᐊᓂ ᑮᓇᐅᔭᐃᑦ ᐊᑐᖅᑕᒥᓂᐅᑎᓪᓗᒋᑦ 

ᐊᒻᒪᓗ ᓴᓇᔨᔅᓴᖃᑦᑎᐊᖏᓐᓂᕐᒧᑦ ᑕᕝᕙ ᑖᒃᑯᐊ ᐊᑲᐅᓐᖏᓕᐅᕈᑎᐅᓗᐊᖃᑦᑕᖅᑐᐃᑦ. ᑭᓯᐊᓂ ᕿᒥᕐᕈᔭᐅᓂᖏᑦ 

ᖃᐅᔨᒋᐊᑦᑎᐊᑲᓐᓂᕈᓐᓇᖅᑕᕋ ᑕᐃᒃᑯᐊ ᐊᑕᐅᓐᖏᓕᐅᕈᑎᖃᖅᓯᒪᔪᑦ ᑐᓴᖅᓯᒪᖏᓐᓇᒪ ᒫᓐᓇᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ. ᑕᐃᒪ ᑖᓐᓇ ᑕᒪᓐᓇ ᓄᕙᒡᓇᕐᔪᐊᖅ ᑕᒫᓃᓕᖅᑎᓪᓗᒍ ᓯᓚᕐᔪᐊᕐᒥ ᑕᒪᒃᑯᐊ 

ᕿᔪᐃᑦ ᓴᓇᔾᔪᑎᒃᓴᐅᓇᔭᖅᑐᐃᑦ ᐊᑭᑦᑐᖅᐸᓪᓕᐊᔪᖕᒪᕆᐊᓘᓂᕋᖅᑕᐅᖕᒪᑦ. ᐃᓛᒃ, ᐊᑭᑦᑐᖅᓯᒪᔪᐊᓘᓕᕐᒪᑕᐃᓛᒃ ᐊᒻᒪ 

ᐊᕐᕌᓂᐅᓚᐅᖅᑐᐃᑦ ᐊᖏᖅᑕᐅᓚᐅᖅᑐᐃᑦ ᐃᓪᓗᒥ ᓴᓇᔭᐅᔾᔪᑎᒃᓴᖏᓐᓂᒃ. ᑕᐃᒃᑯᐊᖃᐃ ᐊᑭᑦᑐᕆᐊᕐᓂᕆᔭᖓ ᐅᖃᖅᑏ, 

ᐃᓱᒪᒋᔭᐅᑦᓯᐊᕐᓂᐊᕆᕙ ᑕᒪᒃᑯᐊ ᓴᓇᔭᐅᔭᕆᐊᖃᖅᑐᐃᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓄᓇᕘᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᔪᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᑐᔅᓯᕋᕈᑎᐅᖃᑦᑕᖅᑐᐃᑦ ᑕᑯᓐᓇᖅᑐᒋᑦ ᑕᒪᔅᓱᒥᖓ 

ᑕᑯᓐᓇᖏᑦᑑᔾᔮᖏᒻᒥᔪᑦ ᐃᓪᓗᓕᕆᔨᕐᔪᐊᒃᑯᑦ. ᐱᓗᐊᖅᑐᒥ ᑐᑭᓯᐅᒪᑦᑎᐊᖅᑕᖓ ᐊᔾᔨᒌᖏᑦᑑᑕᐅᒻᒪᑕ ᑐᔅᓯᕋᐅᑎᐅᖃᑦᑕᖅᑐᐃᑦ 

ᑐᐊᕕᕐᓇᖅᑐᓕᕆᓂᒃᑯᑦ ᓴᓇᔭᐅᒋᐊᕆᐊᖃᖅᑲᑦ ᐅᕝᕙᓗ ᐃᓚᒋᐊᕈᒪᓐᓂᖅᑲᑕ. ᐅᕝᕙᓗ ᐅᖅᑰᓴᐅᒻᒥᒃ ᐊᑲᐅᓈᖏᑦᑐᖃᓂᖅᐸᑦ 

ᐸᕐᓈᕆᔭᐅᕙᓪᓕᐊᓯᒪᔪᒃᑯᑦ ᑖᒃᑯᐊ ᐊᔾᔨᒌᓐᖏᑦᑑᑕᐅᖃᑦᑕᕐᖓᑕ ᓇᓗᓇᖏᑦᑐᖅ ᑕᒪᒃᑯᐊ ᐃᓚᓕᐅᑎᓯᒪᓂᐊᕐᒥᔪᐃᑦ 

ᑐᔅᓯᕋᐅᑎᐅᔪᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᒃ. ᐊᑉᐹᓂᒃ ᐊᒻᒪ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ, ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᖅᐸᕋ ᒥᓂᔅᑕ ᑭᐅᖕᒪᖓ. ᑕᐃᒪᐃᓛᒃ ᑕᒫᓂ ᓴᓪᓕᓂᑦ ᕿᔪᓕᕆᓂᕐᒧᑦ 

ᖕᒻᒥᓂᖃᖅᑐᖃᕐᒪᑦ ᑕᒪᒃᑯᓂᖓ ᓵᑦᑐᑲᔭᓐᖑᐊᖑᓂᕋᖅᑕᐅᔪᓂᒃ plywood-ᖑᓂᕋᖅᑕᕗᑦ ᐃᓄᒃᑎᑐᑦ ᑕᒫᓂ. ᓵᑦᑐᐃᑦ ᑕᐃᒃᑯᐊ 

ᕿᔪᐃᑦ ᐊᒻᒪ 2X4-ᖃᐅᓕᖅᑐᑕᓗ ᓂᐅᕕᐊᒃᓴᖃᐅᖃᑦᑕᕐᒪ ᑕᒫᓂ ᓇᖕᒥᓂᖃᖅᑐᖅ ᓇᖕᒥᓂᖃᖅᑐᖏᓛᒃ.  

 

ᑕᐃᒪᓕ ᑕᒫᓂ ᓴᓪᓕᓂᑦ ᓴᓇᔭᐅᔭᕆᐊᖅᑐᓂᒃ ᖃᐅᔨᒪᔭᖃᕋᒪ ᐊᒻᒪ ᐅᖃᖅᑲᐅᒐᒪ ᑕᐃᒪ ᐊᕐᕌᓂᑐᑦ ᐊᑮᑦ ᐊᔾᔨᒋᔪᓐᓃᕐᒪᔾᔪᒃ. 

ᑕᐃᓐᓇ ᑕᒫᓂ ᓴᓪᓕᓂᑦ ᑕᒪᒃᑯᓂᖓ ᕿᔪᐊᕐᔪᓐᓂ ᓂᐅᕕᐊᒃᓴᖃᖃᑦᑕᖅᑐᑦ ᓈᒻᒪᖅᑰᔨᒪᑦᑕ ᓴᓇᔭᐅᔭᕆᐊᖃᓂᖅᑐᖅ ᑕᐃᓐᓇ ᑕᒫᓂ 

ᓇᖕᒥᓂᖃᖅᑐᖅ.  

 

ᑲᔪᓯᒋᐊᑦᑎᐊᖁᒐᓗᐊᕋᑦᑎᒍ ᐅᖃᖅᑏ, ᑕᒪᔅᓱᒧᖓᖃᐃ ᐃᑲᔪᕆᐊᕈᓐᓇᕋᔭᖅᑐᖅ ᒥᓂᔅᑕ, ᑕᐃᓐᓇ ᑮᓇᐅᔭᖅ 

ᓴᓂᕐᕙᖅᓯᒪᓚᐅᖅᓯᒪᔭᖓ ᐊᕐᕌᓂ ᑖᔅᓱᒧᖓ ᓇᖕᒥᓂᖃᖅᑎᐅᔪᒧᑦ. ᐱᒋᐊᑦᓯᐊᕐᓗᓂ ᒫᓐᓇᐅᔪᖅ ᐊᐅᔭᖅ ᐊᐅᔭᐅᓚᖓᔪᑦ 

ᐱᓂᐊᓗᑕᐅᔾᔮᖏᒃᑲᓗᐊᖅᐸᖃᐃ ᑕᒪᓐᓇ ᕿᔫᑉ ᐊᑭᑦᑐᕐᓂᕆᔭᖓ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᔅ ᓇᑲᓱᒃ, ᐃᒡᓗᓕᕆᔨᒃᑯᓐᓄᑦ. 

 



ᕿᑎᖅᑰ, ᔫᓂ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᒪᔅᓱᒥᖓ ᐊᐱᖅᑯᑎᖃᕐᒪᖓᑦ. ᐊᒻᒪᓗ ᑐᓴᕈᒥᓇᖅᑐᒥ ᑖᕙᓂ 

ᑕᐃᒪᐃᑦᑐᓂᒃ ᐊᑐᐃᓐᓇᖃᕆᐊᖏᑦᑕ ᓄᓇᓖᑦ ᑕᐃᒪᐃᑦᑐᖃᖅᑐᐃᓐᓇᐅᔪᓐᓇᖏᒻᒪᑕ.  

 

ᑕᐃᒃᑯᐊ ᑐᑭᓯᑦᑎᐊᓚᐅᕐᓗᒋᑦ ᖃᓄᐃᑦᑐᒧᑦ ᑐᔅᓯᕋᐅᑎᓕᐅᖅᓯᒪᓐᓂᒪᖔᑕ ᑐᑭᓯᑦᑎᐊᕈᒃᑭᑦ ᖃᐅᔨᒋᐊᖅᑕᒃᑲᕈᓐᓇᑕ. ᑕᒃᑯᐊᓗ 

ᑭᕙᓪᓕᕐᒥ ᑐᔅᓯᕋᐅᑏᑦ ᐊᔾᔨᒋᖏᑦᑑᑏᑦ ᐅᖃᐅᓯᕆᕋᑖᕋᒃᑭᑦ ᑐᐊᕕᕐᓇᖅᑐᒃᑯᑦ ᐃᓚᒋᐊᖅᑕᐅᓂᒃᑯᑦ.  

 

ᑭᕙᓪᓕᕐᒥ ᑕᑯᓪᓗᒍ 267 ᑐᔅᓯᕋᖅᓯᒪᓚᐅᖅᑐᐃᑦ. ᓱᓕᐅᓪᓗᒥᒧᑦ ᑕᑯᓐᓇᖅᑐᒍ, 227 ᐱᔭᕇᖅᑕᐅᓯᒪᖏᒻᒪᑕ ᓱᓕ ᕿᒥᕐᕈᔭᐅᓂᖏᑦ. 

ᑕᐃᒃᑯᐊ ᑐᑭᓯᑦᑎᐊᓚᐅᕐᓗᒋᑦ ᑭᐅᑦᑎᐊᕈᓐᓇᓂᖅᓴᐅᒐᔭᖅᑐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᔾᔨᕈᓱᖕᓂᐊᖅᐳᑦ ᐊᐱᖅᓱᕐᓇᖅ ᐃᓱᓕᒻᒪᑦ. ᒥᔅ ᐊᕐᓇᒃᑲᖅ. 

 

ᐱᒋᐊᖅᑎᑕᖅ 116 - 5(2): ᐊᐱᖅᓱᕐᓇᐅᔫᑉ ᐃᓚᔭᐅᓂᖓ (ᐊᕐᓇᒃᑲᖅ)  

 

ᐊᕐᓇᒃᑲᖅ (ᑐᓵᔨᑎᒍᑦ): ᒪᓕᓪᓗᒍ ᒪᓕᒐᕗᑦ 39(7), ᐱᒋᐊᖅᑎᑦᓯᕗᖓ, ᐊᐃᑉᐱᖅᑕᐅᓪᓗᖓ ᐃᖃᓗᐃᑦ-ᒪᓂᕋᔭᐅᑉ 

ᒪᓕᒐᓕᐅᖅᑎᐊᓄᑦ, ᑕᒪᓐᓇ ᐊᐱᖅᓱᕐᓂᐅᔪᖅ ᐊᐃᒍᔭᐅᒃᑲᓐᓂᖁᑉᓗᒍ. ᖁᔭᓐᓇᒦᒃ. 

 

ᐅᖃᖅᑎ: ᑖᓐᓇ ᐱᒋᐊᖅᑎᑕᐅᔪᖅ ᓈᒻᒪᖕᒪᑦ. ᐊᐃᕙᐅᑕᐅᒍᓐᓇᕋᓂ. ᓈᒻᒪᒃᓴᖅᑐᓕᒫᑦ. ᐊᑭᕋᖅᑐᖅᑐᑦ. ᑲᔪᓯᕗᑦ ᐊᐱᖅᓱᕐᓂᖅ 

ᐃᓚᒋᐊᖅᑕᐅᒃᑲᓐᓂᖅᐳᑦ 30-ᒥᓂᒃᑲᓐᓂᕐᒥᒃ. 

 

ᖁᔭᓐᓇᒦᒃ. ᓇᓗᓇᐃᔭᕈᒪᑐᐃᓐᓇᖅᖢᖓ ᒪᕐᕉᖕᓂᒃ ᓱᓕ ᐊᑎᖃᕋᒪ ᑖᒃᑯᐊ ᐱᐊᓂᓚᐅᖅᑎᓪᓗᒋᑦ ᑲᔪᓯᓂᐊᕋᑦᑕ ᐊᓯᖏᓐᓄᑦ. 

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ ᐋᖁᐊᖅ. 

 

ᐊᐱᖅᑯᑦ 1354 - 5(2): ᑐᖁᖓᔪᒃᑯᕖᑦ ᓄᓇᓕᓐᓂ (ᐋᖁᐊᖅ) 

 

ᐋᖁᐊᖅ: ᖁᐊᓇᖅᑯᑎᓪᓗ ᐅᖃᖅᑎᑦᑎᔩ. ᐅᑯᐊ ᐊᐱᖅᑯᑎᒋᓂᐊᖅᓯᒪᔭᒃᑲᑦ ᑐᖁᖓᔪᓕᕆᓂᕐᒧᑦ ᐃᓕᖓᖕᒪᑦ.  

 

ᐊᐱᖅᑯᑎᒌᓐᓇᕋᑉᑭᓪᓗ ᑖᒻᓇ ᐃᓄᑐᖃᕗᑦ ᐃᓄᑐᖃᒋᓕᖅᑕᕗᑦ ᐊᒻᒪᓗ ᐃᓄᑐᖃᐃ ᑕᒃᑯᐃᓕᖅᑕᕗᑦ ᐊᖏᔪᖅᑳᕋᓗᐊᖏᑦ. 

ᑲᒪᒋᑦᓯᐊᖃᑦᑕᕋᓗᐊᕐᒪᑕ ᐃᓄᒍᐃᖅᑐᖃᕌᖓᑦ, ᐃᔪᕋᖅᑎᐊᖅᓱᑎᒡᓗ ᐱᖃᑦᑕᕐᒪᑕ.  

 

ᐅᓪᓗᒥᑐᑦ ᐃᓕᖓᖏᒻᒪᑕ ᐅᕙᓗᓃᑦ ᖁᔭᒋᓐᓂᖅᓴᐅᖃᑎᒃ ᑲᒪᒋᖃᑦᑕᓕᕐᒪᑕ ᐃᓅᒍᐃᖅᑐᖃᕌᖓᑦ. ᐃᒡᓗᒥᒃ ᐊᑐᖅᓯᒪᔪᒧᑦ 

ᑕᑯᕋᓐᓃᖅᑐᒧᑦ ᐃᓚᐃᑦ ᐃᓕᔭᐅᓯᓐᓇᐱᖃᑦᑕᕐᒪᑕ. ᑖᑉᓱᒧᖓ ᐊᐱᖅᑯᑎᖃᕐᓂᐊᖅᓯᒪᔪᖓ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᔅᓯᖅᑐᓕᕆᔨᒃᑯᑦ ᐊᐱᖅᑯᑎᒋᔭᕋ. ᓄᓇᓕᓐᓂ ᑐᖁᖓᔪᒃᑯᕕᐅᔪᓂᒃ. 

ᐅᖃᖅᑏ, ᑖᓐᓇ ᑕᓪᓕᒪᒋᓕᖅᐹ ᐅᖃᐅᓯᕆᓯᒪᓕᖅᑕᓐᓂ ᒪᓕᒐᓕᐅᕐᕕᒻᒥ.  

 

ᐊᒻᒪ ᐅᖃᐅᓯᕇᓐᓇᕐᓂᐊᖅᐸᕋ ᑕᒪᓐᓇ ᐊᖅᑭᑦᑕᐅᓚᐅᖏᓐᓂᖓᓄᑦ ᓄᓇᓕᕗᑦ ᓈᒻᒪᑦᑐᓂᒃ ᑐᖁᖓᔪᒃᑯᕕᖃᑦᓯᐊᕆᖃᕋᓗᐊᕐᖓᑕ 

ᐅᖃᖅᑏ. 

 

ᐅᖃᖅᑏ, ᑭᖑᓪᓕᖅᐹᒥᒃ ᐅᖃᐅᓯᕆᒐᒃᑯ ᒥᓂᔅᑕ ᐅᖃᔪᒻᒪᑦ, ᐅᖃᕈᓐᓇᖏᒻᒪᒎᖅ ᓄᑖᒥᒃ ᑐᓴᕋᒃᓴᒥᒃ, ᖃᓄᖅ ᐱᕙᓪᓕᐊᓯᒪᓕᕐᒪᖔᑖ 

ᑖᒃᑯᐊ ᒐᕙᒪᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᓴᖅᑭᑕᐅᓚᐅᖅᓯᒪᔪᓂᒃ ᖃᓄᖅᑑᖁᓪᓗᒋᑦ ᑖᒃᑯᐊ ᑕᒪᒃᑯᐊ ᓄᓇᓖᑦ ᑐᖑᖓᔪᖃᕐᕖᑦ 

ᒥᔅᓵᓄᑦ. 

 

ᐅᖃᖅᑏ, ᒥᓂᔅᑕ ᑖᓐᓇ ᐅᖃᕈᓐᓇᖅᐸ ᖃᓄᖅ ᐱᕙᓪᓕᐊᓯᒪᑎᒋᒻᒪᖔᑕ ᑖᒃᑯᐊ ᑲᑎᒪᔨᐊᓛᑦ ᐱᓕᕆᔪᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪᓗ ᒐᕙᒪᒃᑯᑦ ᐱᔨᑦᓯᕋᖅᑎᖏᓐᓄᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑖᒃᑯᐊ, ᑖᒃᑯᐊ ᓄᓇᓕᓐᓄᑦ ᑭᑐ 

ᑲᔪᓰᓐᓇᕈᓐᓇᖅᑐᑦ ᓄᓇᓖᑦ ᕼᐋᒻᒪᓚᒃᑯᖏᑦ ᒐᕙᒪᒃᑯᓐᓂ ᑐᒃᓯᕋᕈᓐᓇᓲᖑᔪᑦ ᓄᓇᓕᓐᓂ ᒐᕙᒪᒃᑯᓂ ᐱᔨᔅᓯᖅᑐᓕᕆᔨᒃᑯᓐᓂ 

ᑮᓇᐅᔭᕈᑎᒃᓴᓄᑦ, ᑐᖁᖓᔪᒃᑯᕕᓐᓄᑦ ᐊᒻᒪ ᐃᓗᕕᕐᓄᑦ. ᑕᐃᒫᒃ ᓄᓇᓕᓐᓄᑦ ᑎᑎᕋᖅᓯᒪᓕᖅᐳᒍᑦ ᐅᖅᓱᖅᑑᒧᑦ ᑲᑎᒪᖃᑎᖃᕈᒪᑉᓗᑕ 

ᐋᖅᑮᖃᑎᒋᓪᓚᑦᑖᕈᒪᓪᓗᑎᒍ. ᑖᒃᑯᐊ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᔅᓯᖅᑐᓕᕆᔨᒃᑯᑦ ᐃᑲᔪᖅᓱᐃᖁᑉᓗᒋᑦ ᑐᖁᖓᔪᒃᑯᕕᖓᓂ 

ᐅᖅᓱᖅᑑᒥ. 

ᑐᒃᓯᕋᐅᑏᑦ ᐃᓕᑕᕆᔭᐅᓯᒪᕗᑦ ᓄᓇᓖᑦ ᕼᐋᒻᒪᓚᖏᓐᓄᑦ, ᓄᓇᓖᑦ ᕼᐋᒻᒪᓚᒃᑯᖏᑦ ᑐᓂᓯᒐᒥᒃ ᐊᑭᑐᔫᑎᓄᑦ ᒥᑭᔫᑎᓄᑦ 

ᑐᑦᓯᕋᖅᓯᒪᓂᖓ. ᑕᐃᒪ ᑐᖁᖓᔪᒃᑯᕕᓕᕆᔩᑦ ᑕᕝᕙᖔᕋᔭᖅᑐᑦ ᑕᒪᒃᑯᓄᖔᖓᔪᑦ. ᐅᖅᓱᖅᑑᒥ ᖃᐃᑦᓯᓯᒪᔪᖃᕋᓂ ᑐᑦᓯᕋᐅᑎᒥᒃ. 

 

ᐅᖃᕈᓐᓇᕋᓗᐊᖅᑐᖓ ᐅᖅᓱᖅᑑᒥ ᑕᒪᒃᑯᐊ ᓄᓇᓕᓐᓄᑦ ᑭᑐᓄᑦ ᑲᔪᓰᓐᓇᖁᓐᓇᖅᑐᓄᑦ ᓯᕗᓪᓕᐅᔾᔭᐅᓂ 7-ᒥ 

ᐅᖃᐅᓯᖃᖅᓯᒪᓗᑎᒃ. ᑖᒃᑯᐊ ᓄᓇᓕᓐᓂᓪᓗ ᒐᕙᒪᒃᑯᓂᓪᓗ ᐱᔨᔅᓯᖅᑐᓕᕆᔨᒃᑯᑦ ᑭᓯᐊᓂ ᑭᐅᔭᐅᒃᑲᓐᓂᖅᓯᒪᖏᓚᑦ ᓄᓇᓕᒻᒥᒃ.  

 

ᑖᒃᑯᐊ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᔅᓯᖅᑐᓕᕆᔨᒃᑯᑦ ᐱᓕᕆᖃᑎᖃᑦᑎᐊᕈᒪᑐᐃᓐᓇᖅᑐᑦ ᕼᐋᒻᒪᓚᐅᒃᑯᖏᓐᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᐋᕐᑯᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᓲᕐᓗᓕ ᐃᓛᒃ ᐊᐱᖅᑯᑎᒋᓂᐊᕋᓗᐊᖅᑕᕋ ᑕᐃᓐᓇ ᑭᐅᓵᕐᒪᒍ ᖃᓄᐊᓗᑭᐊᖅ. 

ᐅᓇ ᑭᖑᓪᓕᖅᐹᕆᓕᕐᓗᒍ.  

 

ᒥᓂᔅᑕ ᖃᐅᔨᒪᔪᖅ ᑕᐃᓐᓇ ᓯᕗᓂᐊᓂ ᒥᓂᔅᑕᕆᓚᐅᖅᓯᒪᔪᖅ ᐅᖃᐅᑎᓚᐅᖅᓯᒪᖕᒪᖓ “ᐊᖏᖅᓯᒪᑦᑎᐊᖅᑐᕉᖅ ᓄᓇᓕᖕᓂ 

ᐃᑲᔪᕈᒪᓪᓗᓂ ᑮᓇᐅᔭᖅᑐᕈᑎᓂᒃ ᐋᖅᑭᒋᐊᖅᓯᖁᓪᓗᒋᑦ ᐃᒡᓗᒥ ᐊᑐᖅᑕᐅᖏᑦᑐᒥᒃ. ᑐᖁᖓᔪᒃᑯᕕᐅᓂᐊᕐᓗᓂ ᐊᒻᒪᓗ 

ᐳᓛᕆᐊᕐᕕᖃᕐᓗᓂ ᑮᓇᐅᔭᖅᑐᕈᑎᑦ ᒥᑭᔪᓂ ᓴᓂᕐᕙᐃᓗᓂ ᑎᑭᓪᓗᒍ $250,000-ᓄᑦ” ᑕᕝᕗᖓ ᑎᑭᓪᓗᒍ. 

 

ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᓇᓕᐊᒃ ᓄᓇᕗᒻᒥ ᓄᓇᓖᑦ ᑮᓇᐅᔭᓂᒃ ᑐᒃᓯᕋᖅᓯᒪᓕᕐᒪᖔᖏᑦ ᐱᓕᕆᕕᐊᓂ? 

ᐊᑕᒪᓐᓇ ᐊᐱᖅᑯᑎᒋᕙᕋ ᓄᓇᓕᓕᒫᑦ ᑭᒡᒐᖅᑐᖅᖢᒋᑦ. ᓄᓇᓕᓕᒫᑦ ᑐᖁᖓᔪᒃᑯᕕᖃᖅᑐᐃᓐᓇᐅᔭᕆᐊᖃᕋᓱᒋᒐᒃᑭᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. ᐊᑐᖅᖢᒋᑦ 

ᑕᐃᒃᑯᐊ ᑮᓇᐅᔭᑦ ᐃᒡᓗᓄᑦ ᐃᓚᖏᑦ ᑖᒃᑯᓇᖓᑦ 24-ᓂᒃ ᓄᓇᓖᑦ ᑮᓇᐅᔭᓂᒃ ᑐᒃᓯᕋᖅᓯᒪᔪᑦ ᑕᐃᒃᑯᐊ ᓄᓇᓖᑦ ᑖᒃᑯᓄᖓ 

ᑮᓇᐅᔭᓂᒃ ᐱᓇᓱᒃᑐᑦ ᐃᑉᐱᐊᕐᔪᒃ, ᖃᒪᓂᑦᑐᐊᖅ, ᐃᖃᓗᒃᑑᑦᑎᐊᖅ, ᑲᖏᖅᖢᒑᐱᒃ, ᑰᒑᕐᔪᒃ, ᖃᐅᓱᐃᑦᑐᖅ, ᓴᓂᑭᓗᐊᖅ ᐊᒻᒪᓗ 

ᓴᓂᕋᔭᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ, ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᓴᖃᕈᓐᓃᕋᒪ. 

 

ᐅᖃᖅᑎ: ᒪᒥᐊᓇᖅ. ᑐᑭᓯᑦᓯᐊᖅᑲᐅᓐᖏᓐᓇᒪ. ᒪᒥᐊᓇᖅ. ᑲᔪᓯᓗᑕ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, 

ᒥᔅᑕ ᐲᑐᓴᓐ. 

 

ᐊᐱᖅᑯᑦ 1355 - 5(2): ᑐᑦᑐᓕᕆᓂᖅ (ᐲᑐᓴᓐ) 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓐᓄᓴᒃᑯᑦ ᐃᓘᓐᓇᓯ, ᖁᕐᓗᖅᑑᒥᐅᓪᓗ.  

 

ᐅᓇ ᐊᐱᖅᑯᑎᒋᔪᒪᔭᕋ ᐊᕙᑎᓕᕆᔨᒃᑯᑦ ᒥᓂᔅᑐᖓᓄᑦ. ᐅᖃᖅᑏ, ᐱᔾᔪᑎᓕᒃ ᐅᑯᐊ ᑐᒃᑐᑦ ᐊᐅᓚᑕᐅᓂᖏᓐᓄᑦ. 

 

ᒥᓂᔅᑕ ᖃᐅᔨᒪᔪᒃᓴᐅᕗᖅ, ᐊᒻᒪᓗ ᐊᑕᐅᓯᐊᖏᖦᖢᒍ ᐊᐱᖅᑯᑎᒋᓯᒪᔭᕋ ᑕᒪᓐᓇ ᓂᓪᓕᐅᑎᒋᓂᐊᖅᑕᕋ. ᑕᐃᔅᓱᒪᓂ 

ᐱᓕᕆᕕᖏᓂᒃᑯᐊ ᑳᓐᑐᕌᒃᓴᓂᒃ ᑕᖅᑲᐅᓐᖓᐃᓚᐅᖅᓯᒪᔪᑦ, ᑐᒃᑐᓄᑦ ᑐᕌᖓᔪᓂᒃ. ᑖᓐᓇ ᑳᓐᑐᕌᒃ ᐱᒋᐊᖅᑐᖅᓴᒫᖑᓚᐅᖅᑐᖅ 

ᐄᑉᐳᓘᒥ ᐊᒻᒪᓗ ᐅᖃᖅᓯᒪᓪᓗᑎᒃ ᑕᐃᒃᑯᐊ ᐊᖑᓇᓱᒃᑐᓕᕆᔨᒃᑯᓐᓃᓐᖔᖅᑐᒥᒃ ᓇᐅᑦᑎᖅᓱᑦᑎᒥᒃ ᐱᖃᑎᖃᕆᐊᖃᕐᓂᐊᖅᑐᖅ. 

 

ᑖᓐᓇ ᒥᓂᔅᑕᕆᔭᐅᔪᖅ ᐅᒡᓗᒥ ᓇᓗᓇᐃᖅᓯᔪᓐᓇᖅᐹ, ᖃᓄᐃᓕᖓᓕᕐᒪᖔᑦ ᑕᒪᓐᓇ ᐱᓕᐊᖑᓂᐊᓚᐅᖅᓯᒪᔪᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓴᕕᑲᑖᖅ. 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᖃᐅᔨᓴᕌᓂᓚᐅᖅᑐᒍᑦ. ᑕᐃᒃᑯᐊᓗ ᖃᐅᔨᔭᖏᑦ 

ᕿᒥᕐᕈᓇᓕᖅᑕᕗᑦ ᒫᓐᓇ. ᑕᐃᑲᓂ ᑐᒃᑐᓂᒃ ᖃᐅᔨᓴᐃᓂᐅᓚᐅᖅᑐᖅ. ᐅᖃᓕᓛᕈᓐᓇᖅᓯᓚᐅᓐᖏᑕᕋᓗᐊᕋ, ᑭᓯᐊᖃᓂ ᐄ, 

ᐱᔭᕇᖅᑕᐅᓯᒪᓕᖅᑐᖅ. ᓇᓕᖅᑰᑕᖅᑕᐅᓯᒪᔪᑦ ᐊᕐᕌᓂ ᐅᓄᖅᑐᑎᒋᓯᒪᓂᕋᖅᑕᐅᓚᐅᖅᑐᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᖕᒪᑦ. ᐅᖃᖅᑏ, ᓱᓖᓛᒃ 

ᐃᓱᒫᓘᑎᒋᓯᒪᔭᕋ, ᑕᐃᒃᑯᐊ ᐸᕝᕕᓴᒃᑕᐅᓗᐊᖃᑦᑕᕐᒪᑕ ᑐᒃᑐᑦ ᖁᖓᓯᕈᖅᑕᐅᓯᒪᑎᓪᓗᒋᑦ ᑕᑯᓚᐅᕋᒃᑭᑦ ᖁᓕᒧᒎᓕᕐᒧᑦ 

ᒪᓕᑦᑕᐅᔪᐊᓗᖕᓂᒃ ᑕᑯᓐᓇᖃᑦᑕᓚᐅᕐᒪᖓ. ᐊᓯᐊᒍᖔᖅ, ᑕᐃᒪᓐᓇ ᖃᐅᔨᓴᖅᑕᐅᖃᑦᑕᕈᓐᓇᕆᐊᓖᑦ.  

 

ᖃᒪᓂᑦᑐᐊᕐᒥᐅᑦ ᐃᖅᑲᐅᒪᔪᒃᓴᐅᕗᑦ, ᑕᒪᑐᒥᖓ ᓂᓪᓕᐅᑎᖃᓚᐅᖅᓯᒪᔪᑦ ᓄᓇᒥᑕ ᖃᓂᒋᔮᓂ ᖃᐅᔨᓴᖅᑕᐅᑎᓪᓗᒋᑦ 

ᑐᒃᑐᑦ.ᐊᐱᕆᔪᒪᔭᕋᐅᓇ ᒥᓂᔅᑕᕆᔭᐅᔪᖅ, ᖃᓄᖅᑑᕈᑎᒋᔭᐅᓯᒪᓕᕐᒪᖔᑦ ᑕᒪᓐᓇ ᖃᐅᔨᓴᐅᓂᐅᕙᒃᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᕙᑎᓕᕆᔨᒃᑯᑦ ᒫᓐᓇ ᐊᑐᖅᑕᒥᒃ ᑐᒃᑐᓂᒃ 

ᖁᖓᓯᕈᖅᓯᓕᓂᐊᑦᑎᒡᓗᒋᑦ ᐸᕝᕕᓴᖏᓐᓂᖅᐹᑦ, ᓯᓂᒃᑎᑕᐅᖃᑦᑕᓐᖏᒻᒪᑕ ᑐᒃᑐᑦ. ᑕᕝᕙ ᓂᕈᐊᕋᒥᒃ ᑐᒃᑐᒥᒃ ᐊᑕᐅᓯᕐᒥᒃ, 

ᑯᑭᕆᐊᖅᑕᐅᖦᖤᖅᐳᖅ ᑲᐴᑎᓕᖕᒥ, ᐃᔨᖏᒃ ᒪᑐᔭᐅᒐᒥᒃ ᑕᐃᒪ ᖁᖓᓯᒥᐅᑕᒥᑦ ᐃᓪᓕᕆᔭᐅᓪᓗᓂ. ᑕᐃᒪᐃᖃᑦᑕᖅᓯᒪᔪᖓ 

ᖁᖓᓱᕈᓕᖅᓰᖃᑦᑕᖅᑐᖓ ᑐᒃᑐᓂᒃ. ᑕᐃᒪ, ᒪᓕᒃᑕᐃᑦ ᐱᔪᓐᓇᓐᖏᒃᑯᔅᓯ ᖃᑦᓯ ᒥᓂᑦᒥᒃ ᐅᖓᑕᐅᔾᔨᒍᕕᑦ ᓄᖅᑲᐅᑎᒋᔭᐅᕗᖅ. 

ᑕᐃᒃᑯᐊ ᐊᕐᕌᒎᓐᓄᑦ ᒪᕐᕈᓐᓄᑦ ᖁᖓᓯᕈᓕᖅᑕᐅᓯᒪᖃᑦᑕᖅᑐᑦ, ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᐲᑐᓴᓐ.  

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑕᓐᓇ ᒥᓂᔅᑐᕆᔭᐅᔪᖅ ᑭᐅᔪᓐᓇᕐᒪᑦ. ᐊᓯᖏᓐᓂᒃ ᐃᓱᒻᒥᐅᑎᒃᓴᓂᒃ 

ᐱᑕᖃᕋᓗᐊᖅᑐᖓ, ᐅᖃᓪᓚᖃᑎᒋᖔᕐᓂᐊᓕᖅᐸᑎᑦ ᐊᓯᐊᓄᑦ ᓅᓐᓂᐊᓕᕋᒪ. 

 

ᒥᓂᔅᑕᕆᔭᐅᔪᑦᖑᓇ ᖁᕐᓗᖅᑑᒥ ᐊᖑᓇᓱᑦᑐᓕᕆᔨᒃᑯᑦ ᑎᒥᖁᑎᖏᓐᓂᒃ ᕿᑎᕐᒥᐅᓪᓗ ᐆᒪᔪᓕᕆᔨᖏᓐᓂᒃ, ᑕᒪᑐᒥᖓ 

ᐅᖃᐅᓯᖃᖅᓯᒪᓕᕐᒪᖔᑦ ᐊᐱᕆᔪᒪᔭᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᒪᑐᐃᖓᑦᑎᐊᖅᑐᒍᑦ ᖃᓄᖅᑑᕈᑎᒃᓴᓄᑦ ᑐᒃᑑᒐᓗᐊᖅᐸᑕ, 

ᓇᓅᒐᓗᐊᖅᐸᑕᓗ ᖃᖓᓕᒫᖅᑎᐊᖅ ᒪᑐᐃᖓᔪᒍᑦ. ᖃᓄᖅᑑᕈᑎᒃᓴᖃᕈᔅᓯ ᖁᕐᓗᒃᑑᑉ ᐊᕕᒃᑐᖅᓯᒪᔪᓪᓘᓐᓃᑦ ᐆᒪᔪᓕᕆᓕᒃᑯᑦ 

ᑎᒥᐅᖁᑎᖏᑦ, ᐃᖅᑲᓇᐃᔭᖃᑎᒋᔪᓐᓇᖅᑕᕗᑦ ᐃᑲᔫᑕᐅᒃᑲᓐᓂᕈᓐᓇᕐᒪᑕ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐆᒃᑐᒃᑲᓐᓂᕐᓂᐊᕋᑦᑕ ᐅᑯᓄᖓ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᖃᒪᓂᖅ. 

 

ᐊᐱᖅᑯᑦ 1356 - 5(2): ᖃᓄᐃᓕᖓᓂᖓ ᓂᖓᖅᑕᐅᓯᒪᔪᓄᑦ ᕿᒫᕕᒃ ᒥᑦᑎᒪᑕᓕᒻᒥ (ᖃᒪᓂᖅ) 

 

ᖃᒪᓂᖅ: ᑐᓴᖅᓴᐅᓕᖅᐳᖔ? (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐᐅᓇ ᐃᓄᓕᕆᔨᒃᑯᑦ ᒥᓂᔅᑕᖓᓄᑦ ᑐᕌᖅᑎᑦᑐᒪᔭ. 

 

ᐅᖃᖅᑏ, ᒫᑦᓯᒥ 2021-2022 ᐊᑐᕈᒫᕐᓂᐊᖅᑐᑦ ᐊᖏᖅᑕᐅᓚᐅᖅᓯᒪᔪᑦ, ᐸᕐᓇᐅᑎᖏᓪᓗ ᐃᓄᓕᕆᓕᒃᑯᓐᓄᑦ. ᐃᓚᖃᖅᖢᑎᒃ 

ᑮᓇᐅᔭᖃᖅᑎᑕᐅᓪᓗᑎᒃ ᓂᖓᕐᓂᖅ ᑕᒪᓐᓇ ᑲᒪᒋᔭᐅᒍᓐᓇᕐᓂᐊᕐᒪᑦ.  

 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ, ᖃᓄᐃᑦᑐᓂᒃ ᐱᒋᐊᖅᑎᑦᑎᓯᒪᖔᖏᑦ ᓂᖓᕐᓂᖅ ᐱᔾᔪᑎᒋᓪᓗᒍ ᓄᓇᕗᒻᒥ, ᓄᓇᕗᓕᒫᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪᓗ ᖁᔭᓐᓇᒦᒃ ᑐᓴᑦᑕᓯᓐᓇᓕᕋᒃᑯ ᐊᐱᖅᓲᑎᖓ.  

 



ᕿᑎᖅᑰ, ᔫᓂ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓄᓕᕆᔨᒃᑯᑦ ᐃᖅᑲᓇᐃ.ᖃᑎᖃᖃᑦᑕᖅᑐᑦ ᓂᖓᕐᓂᖅ ᐱᓕᕆᐊᖑᓂᐊᕐᒪᑦ, ᐊᖅᑯᑎᒋᓪᓗᒋᑦ ᑕᐃᒃᑯᐊ 

ᓄᓇᓕᖕᓂ ᐃᑲᔪᖅᑎᒋᔭᐅᖃᑦᑕᖅᑐᑦ. ᐊᒻᒪᓗ ᑮᓇᐅᔭᖃᖅᑎᑦᑎᖃᑦᑕᖅᖢᑎᒃ ᕿᒫᕕᒻᒥ. ᑖᒃᑯᐊ ᑮᓇᐅᔭᑦ ᐃᑲᔫᑕᐅᒃᑲᓐᓂᕈᓐᓇᖅᑐᑦ 

ᓄᓇᓕᖕᓄᑦ. ᓄᑖᓂᒡᓗ ᑮᓇᐅᔭᓂᒃ ᐱᑕᖃᓕᕌᖓᑦ ᐅᓄᒃᑲᓐᓂᖅᑐᓂᒃ ᑮᓇᐅᔭᓂᒃ ᓴᓂᕐᕙᐃᖃᑦᑕᖅᑐᒍᑦ, ᒪᑯᓄᖓ ᕿᒫᕝᕕᖕᓄᑦ 

ᐊᑐᖅᑕᐅᔪᒃᓴᐅᑕᐅᔪᓂᒃ. ᐄ, ᓄᓇᓕᖕᓂ, ᓄᓇᓕᖕᓄᑦ ᐊᐅᓚᑕᐅᔪᓂᒃ ᐃᑲᔪᖅᓱᒡᓚᕆᖃᑦᑕᖅᑐᒍᑦ ᐃᓚᒋᔭᐅᖃᑕᐅᓪᓗᓂ 

ᓂᖓᕐᓂᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ, ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᖕᒪᑦ. ᐃᓚᖓᑦ 

ᐱᒋᐊᖅᑎᑕᐅᓚᐅᖅᑐᖅ 2020-2021-ᒥ ᑮᓇᐅᔭᖃᖅᑎᑕᐅᔪᖅ, ᓄᑖᓂᒃ ᕿᒫᕕᖕᓂ ᒪᑐᐃᖅᓯᓗᑎᒃ ᐅᖅᓱᖅᑑᖅ, ᐸᖕᓂᖅᑑᖅ, 

ᖃᒪᓂᑦᑐᐊᖅ. ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ, ᖃᓄᐃᓕᖓᓕᕐᒪᖔᑦ ᕿᒫᕕᖕᒥ ᒪᑐᐃᖅᓯᓂᐊᕐᓂᖅ ᒥᑦᑎᒪᑕᓕᖕᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᕆᔭᐅᔪᖅ ᐃᓄᓕᕆᔨᒃᑯᓐᓄᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. ᑕᐃᒃᑯᐊ 

ᑎᓴᒪᑦ ᐊᑯᓂ ᐅᑕᖅᑭᓯᒪᓕᕐᒪᑕ.  

 

ᑕᐃᒪᐃᒃᑲᓗᐊᖅᑎᓪᓗᒍ, ᑮᓇᐅᔭᓪᓗ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᑦ ᓄᓇᕗᑦ ᑐᓐᖓᕕᒃᑯᓐᓄᖔᖅ ᑐᓐᓂᖅᑯᑕᐅᓚᐅᕐᒪᑕ. 

ᑭᓯᐊᓂ ᕼᐊᒻᓚᒃᑯᓐᓂᑦ ᐊᖏᕈᑎᓂᒃ ᐊᑎᓕᐅᖃᑎᖃᕈᒪᔪᒍᑦ, ᒥᑦᑎᒪᑕᓕᖕᒥ ᕿᒫᕕᐅᓂᐊᖅᑐᒧᑦ ᐊᑐᖅᑐᒃᓴᒥᒃ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ, ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐱᓕᕆᐊᖑᓂᐊᖅᑲᒻᒥᓚᐅᖅᓯᒪᖏᒃᑲᓗᐊᖅᖢᓂ ᐱᓕᕆᐊᖑᖏᔅᓲᔭᕐᓂᐊᓂᖅᓱᓂ 

ᓲᖃᐃᒻᒪ ᓄᕙᒡᔪᐊᕐᓇᖅ-19 ᑕᒪᒃᑯᓂᖓ ᐱᓕᕆᐊᖑᓂᐊᖅᑑᒐᓗᐊᓂᒃ ᓱᒃᑲᐃᓪᓕᑎᑦᑎᓯᒪᖕᒪᑦ. ᖃᖓᑭᐊᕐᖓᐃᑦ 

ᖃᐅᔨᒋᐊᒐᓱᕈᓐᓇᓂᐊᖅᐸ, ᑕᐃᒃᑯᓂᐊ ᑮᓇᐅᔭᐃᑦ ᐊᑐᖅᑕᐅᔭᕆᐊᓖᑦ ᖃᖓ ᑐᓂᔭᐅᓂᐊᕐᒪᖔᑕ ᑐᓐᖓᕕᒃᑯᓐᓂᑦ ᓄᓇᕗᑦ 

ᒐᕙᒃᑯᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᓴᕐᓂᕈᔪᒻᒪᕆᖃᑦᑕᓕᖅᑐᕐᖏᓐᓇ. (ᑐᓵᔨᑎᒎᓕᖅᑐᖅ) ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑭᐅᔪᐊᐱᐅᑦᑕᑐᐃᓐᓇ ᐃᓘᓐᓇᖓ ᑐᓴᕋᒃᑯ ᐊᐱᖅᓲᑎᖓ.  

 

>>ᐃᒡᓚᖅᑐᑦ 

 

ᒪᒥᐊᓇᖅ ᐊᐱᕆᒃᑲᓐᓂᕈᓐᓇᕈᕕᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᖃᒪᓂᖅ, ᐊᐱᕆᒃᑲᓐᓂᕈᓐᓇᕈᕕᑦ ᑭᖑᓪᓕᖅᐹᖅᓱᓕᕐᓗᑎᑦ, ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᖓ ᒥᓂᔅᑕᕆᔭᐅᔪᖅ ᐅᖃᒡᓚᖃᑎᖃᕐᓂᐊᖅᐸᑦ ᓄᓇᕗᑦ ᑐᓐᖓᕕᒃᑯᓐᓂᑦ, ᑕᐃᒃᑯᐊ 

ᕿᒫᕖᑦ ᓴᓇᔭᐅᓯᒋᐊᕈᓐᓇᕐᓂᐊᒪᑕ, ᑕᐃᒃᑯᐊ ᑕᐃᔭᐅᓚᐅᖅᑐᑦ ᓄᓇᓖᑦ.  

 

ᖃᖓ ᑕᐃᒪ ᒐᕙᒪᒃᑯᑦ ᐅᖃᓪᓚᖃᑎᖃᕐᓂᐊᖅᐸᑦ ᑐᓐᖓᕕᒃᑯᑦ ᐃᖅᑲᓇᐃᔭᖅᑎᖏᓐᓂᒃ, ᑮᓇᐅᔭᑦ ᓄᓇᕗᑦ ᒐᕙᒪᒃᑯᓐᓄᑦ 

ᑐᓐᓂᖅᑯᑎᒋᔭᐅᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᑲᓇᑕᐅᑉ ᒐᕙᒪᒃᑯᖏᓐᓂᖔᖅᑐᑦ ᑕᐃᒃᑯᐊ ᑐᓐᖓᕕᒃᑯᓐᓅᕐᒪᑕ, ᓱᓕ ᐋᖅᑭᐊᓂᒃᓯᒪᓐᖏᑕᕗᑦ. ᖃᓄᖅ, ᖃᖓᓗ.  

 



ᕿᑎᖅᑰ, ᔫᓂ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔪᓐᓇᔾᔮᖅᑰᖏᑕᕗᑦ. ᐅᕝᕙᓘᓐᓂᑦ ᑐᓐᖓᕕᒃᑯᓐᓄᑦ ᓴᓇᔭᐅᓂᐊᖅᐳᑦ, ᑐᑭᓯᑦᑎᐊᕈᒪ ᑖᓐᓇ ᒪᓕᒐᓕᐅᖅᑎ ᑐᓴᖅᑎᓐᓂᐊᖅᑕᕗᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᕿᔪᒃᑖᖅ. 

 

ᐊᐱᖅᑯᑦ 1357 - 5(2): ᖃᓄᐃᓕᖓᓂᖓ ᕿᑭᖅᑕᕐᔪᐊᑉ ᐋᓐᓂᐊᕕᖓᑕ ᑭᖑᕝᕕᖅᑕᐅᓂᖓ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑐᖓᓄᑦ. 

 

ᐅᖃᖅᑎᑦᑎᔩ, ᐅᓇ ᒪᓕᒐᓕᐅᕐᕕᒃ ᐃᔅᓯᕙᓂᖃᖅᑎᓪᓗᒍ, ᐊᖏᖅᑕᐅᑎᑦᑎᒐᓱᐊᖅᑎᓪᓗᒋᑦ ᑖᔅᓱᒪ ᐱᓕᕆᕕᐅᑉ 2021-2022 

ᐊᑭᑐᔫᑎᔅᓴᖏᓐᓄᑦ ᒥᒃᓴᐅᓴᒃᓯᒪᔪᑦ. ᑐᑭᓯᓇᖅᓯᑎᑕᐅᓚᐅᖅᓯᒪᔪᒻᒪᑦ ᒪᓕᒐᓕᐅᖅᑎᓄᑦ. ᑕᐃᓐᓇ ᕿᑭᖅᑕᕐᔪᐊᒥ ᐋᓐᓂᐊᕕᔅᓴᖅ 

ᑭᖑᓪᓕᐅᓚᓕᕐᖓᒡᒎᖅ ᐱᓕᕆᐊᖑᓛᖅᑐᓄᑦ ᑎᑎᕋᖅᑕᐅᓯᒪᔪᓂ. ᒥᓂᔅᑕ ᓇᓗᓇᐃᖅᓯᔪᓐᓇᖅᑲᖃᐃ, ᐅᓪᓗᒥ ᖃᓄᐃᓕᖓᓕᕐᒪᖔᖅ 

ᕿᑭᖅᑕᕐᔪᐊᒥ ᐋᓐᓂᐊᕕᓕᐅᕈᑎᒃᓴᐅᔪᖅ, ᐃᒫᖃᐃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓂᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐋᓐᓂᐊᕐᕕᖕᒥᓪᓘᕝᕙ ᐅᖃᐅᓯᖃᕐᒪᖔᑦ, ᐃᓐᓇᓯᕝᕕᖕᒥᓘᕝᕙ 

ᐅᖃᐅᓯᖃᕐᒪᖔᑦ ᐃᒻᒪᖃ ᑐᑭᓯᑦᓯᐊᕈᓐᓇᕈᒪ. ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐃᒻᒪᖄ ᓇᓗᓇᐃᔭᑦᑎᐊᒃᑲᓐᓂᕈᕕᑦ, ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᓯᖃᖅᑐᖓ, ᕿᑭᖅᑕᕐᔪᐊᒥ ᐋᓐᓂᕕᒻᒥ ᓴᓇᓂᒃᓴᐅᔪᒥᒃ. ᐋᓐᓂᐊᕕᓕᐅᓂᖅᓴᖅ 

ᕿᑭᖅᑕᕐᔪᐊᒥ, ᐸᕐᓇᑕᐅᓯᒪᓚᐅᖅᓯᒪᒻᒪᑦ ᑖᓐᓇ ᐋᓐᓂᐊᕕᒻᒥ ᓴᓇᓂᒃᓴᐅᔪᖅ ᕿᑭᖅᑕᕐᔪᐊᒥ. ᐱᑐᖃᐅᓗᐊᓕᕐᓂᖓ ᐋᓐᓂᐊᕕᐅᑉ 

ᕿᑭᖅᑕᕐᔪᐊᒦᑦᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓂᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᓯᔩ, ᑖᒻᓇ ᓵᓐᓃᖏᒻᒪᑦ. ᐊᐱᖅᑯᑎᐊ ᑎᒍᓂᐊᖅᐸᕋ, 

ᑭᐅᔾᔪᑎᒃᓴᖃᓕᕈᒪ ᑭᐅᔪᓐᓇᕐᓂᐊᕐᓗᒍ, ᐅᖃᖃᑎᒋᔭᕆᐊᖃᕋᒃᑯ ᑖᒻᓇ ᓄᓇᓕᓐᓄᑦ ᐱᔨᑦᓯᕋᖅᑎᓄᑦ. ᑖᒻᓇ ᑐᓴᖅᓵᓕᔾᔪᑎᑎᒍᑦ 

ᑎᒍᓂᐊᖅᑕᕋᓗᐊᕋ. ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᓴᖅᑎᑎᔾᔪᑎᒍᑦ ᑐᓂᓯᑐᐃᓐᓇᖅᑰᕐᒪᑦ. ᑲᔪᓯᓗᑕ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ 

ᐊᐃᕕᓕᖕᒧᑦ, ᒥᔅᑕ ᓇᑦᓯᖅ. 

 

ᐊᐱᖅᑯᑦ 1358 - 5(2): ᑐᓴᒐᒃᓴᖅ ᖃᖓᑕᓲᒃᑯᕖᑦ ᑭᖑᕝᕕᖅᑕᐅᓂᖏᑦ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ ᐅᖃᖅᑎ. ᐃᓕᓴᕆᒃᑲᓐᓂᕈᓐᓇᕋᕕᓐᖓ ᖁᔭᓐᓇᒦᖅᐸᒋᑦ. ᑕᐃᒪ ᑖᓐᓇ ᐃᖏᕐᕋᔪᓕᕆᔨᒃᑯᑦ ᒥᓂᔅᑐᖓ 

ᐊᐱᖅᓱᒐᓛᒍᒪᒋᓪᓗᒍ.  

 

ᑕᐃᒪ ᓇᐅᔮᓄᓪᓗ ᑕᐃᒃᑯᓄᖓᓗ ᐃᒡᓗᓕᒑᕐᔪᕐᒥᐅᑕᓄᑦ ᓄᓇᓖᑦ ᖃᔅᓯᐅᓚᐅᖅᑐᑭᐊᖏᒃᑯᐊ 7-ᕙᓪᓚᐃᔪᑦ, ᐅᑕᖅᑭᕕᒃᓴᒥᒃ 

ᐸᕐᓇᒍᑕᐅᖏᓐᓇᓯᒪᒐᓗᐊᕐᒪᑕ ᐅᑭᐅᑦ ᐊᒥᓲᓕᖅᑐᑦ ᑕᐃᓐᓇ ᑳᓐᑐᓛᔅᓴᖅ ᓴᖅᑭᑕᐅᓚᐅᖅᓯᒪᖕᒪᑦ ᐅᑭᐅᖅ 

ᐅᓂᒃᑳᒐᓛᒍᓐᓇᖅᐸᖅᑲᐃ ᑕᕝᕗᖓ ᐃᒡᓗᒧᑦ ᖃᓄᐃᓕᖓᓕᕐᒪᖔᑦ ᑕᐃᓐᓇ ᐊᑭᑦᑐᕋᐅᑎᓂᐅᓚᐅᖅᑐᖅ ᓴᖅᑭᓚᐅᖅᓯᒪᔪᖅ ᑕᒡᕙᓂ 

ᒪᒃᐱᕋᑖᖅᑎᓪᓗᑕ ᐅᑭᐅᒥ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᖃᖅᑎᑦᑎᔩ, ᑕᐃᒃᑯᐊ ᑕᓪᓕᒪᐃᑦ ᒥᑦᑕᕐᕕᒻᒨᕋᓱᓐᓂᐊᖅᑐᐃᑦ 

ᖃᐅᑉᐸᑦ ᒪᑐᕕᔅᓴᖃᖅᑐᑦ ᑖᒃᑯᓄᖓ ᑭᕙᓪᓕᕐᒨᖓᔪᐃᑦ ᑕᐃᒃᑯᐊ ᐱᖓᓱᐃᑦ ᑲᑎᓐᖓᑎᑕᐅᓪᓗᑎᒃ ᐊᑭᑦᑐᕋᐅᑎᔭᐅᒻᒪᑕ ᒫᓐᓇ. 

ᖃᐅᑉᐸᑦ ᒪᑐᕕᔅᓴᖓ ᐋᖅᑭᒃᓯᒪᓪᓗᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᓇᑦᓯᖅ. 



ᕿᑎᖅᑰ, ᔫᓂ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᑦᓯᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᓱᓇᐅᕝᕙ ᐱᖓᓱᑦ ᑕᐃᒃᑯᐊᖏᓛᖅ ᖃᐅᔨᒪᔭᕗᑦ ᐱᖓᓱᐃᑦ ᐊᑕᐅᓯᕐᒨᖓᑎᑕᐅᓪᓗᑎᒃ, 

ᑕᐃᒃᑯᐊᓕ ᐊᐃᑉᐸᖏᒃ ᒪᕐᕉᒃ ᐃᓛᒃᑰᖓᑎᑕᐅᕚᒃ ᐅᕝᕙ ᑕᐃᒃᑯᐊ ᐊᑕᐅᓯᕐᒦᑎᑕᐅᒃᑲᓐᓂᖅᐸᑦ ᒪᕐᕈᐃᓕᖓᓪᓗᑎᒃ ᑕᒪᓐᓇ 

ᐊᑭᑦᑐᕋᐅᑎᓂᒃ ᑖᒃᑯᓄᖓ ᐅᑕᖅᑭᕕᒃᓴᒧᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, ᑖᒃᑯᐊ ᐊᕕᑦᑐᓕᓚᐅᕐᒪᑕ ᐱᖓᓱᐃᓕᖓᓪᓗᑎᒃ, ᕿᑎᕐᒥᐅᒦᑦᑐᖅ 

ᐊᑕᐅᓯᐅᓪᓗ ᑕᐃᓐᓇ ᖁᕐᓗᖅᑑᒨᖅᑐᖅ ᑖᒃᑯᐊ ᐱᖓᓱᑦ ᓇᐅᔮᑦ, ᑎᑭᕋᕐᔪᐊᖅ ᐊᒻᒪᓗ ᐃᒡᓗᓕᒑᕐᔪᒃ. ᒪᒥᐊᓇᖅ. ᑖᒃᑯᐊᖑᓪᓗᑎᒃ 

ᐊᑕᐅᓯᕈᖅᑎᑕᐅᓪᓗᓂ ᐊᒻᒪᓗ ᑕᐃᓐᓇ ᑭᒻᒥᕈᒻᒨᖓᔪᖅ ᓱᓕ ᒫᓐᓇ ᓴᖅᑭᑕᐅᓚᐅᕐᓇᓂ ᑕᐃᒪᓐᓇ ᑖᒃᑯᐊ ᑕᐃᒪᓐᓇ 

ᐊᕕᑦᑐᖅᓯᒪᓪᓗᑎᒍ ᐊᑭᑦᑐᕋᐅᑎᓂᕐᒧᑦ ᐱᒋᐊᖅᑎᓯᒪᓕᖅᑕᕗᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᑭᖑᓪᓕᖅᐹᕆᓕᕐᓗᒍᓗ ᐊᐱᖅᑯᖕᓄᑦ ᐃᓚᒋᐋᕈᑏᑦ. ᒥᔅᑕ ᓇᑦᓯᖅ. 

 

ᓇᑦᓯᖅ: ᐄ, ᖁᔭᓐᓇᒦᒃ ᑕᐃᒪᓕ ᐊᐱᕆᓱᖓᓕᕈᒪᓕᖅᑕᕋ ᐅᖃᖅᑎ, ᑖᒃᑯᐊ ᐱᖓᓱᐃᑦ ᓇᐅᔮᓪᓗ, ᐃᒡᓗᓕᒑᕐᔪᓪᓗ, ᑎᑭᕋᕐᔪᐊᕐᓗ 

ᐊᑕᐅᓯᕐᒦᑦᑎᑕᐅᖕᒪᑕ ᓱᓇᑭᐊᖅ ᐱᔾᔪᑕᐅᓪᓗᓂ ᐊᑕᐅᓯᕐᒦᑎᑕᐅᕙᑦ ᑖᓐᓇ ᐊᑭᑦᑐᕋᐅᑎᓂᒃ ᐊᑕᐅᑎᒃᑰᖅᑕᐅᓪᓗᑎᒃ 

ᐊᑕᐅᓯᕐᒧᑦ ᑳᓐᑐᓛᒃᒧᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐋᖅᑭᒋᐊᕌᕐᔪᒍᒪᓪᓗ ᑕᐃᓐᓇ ᖃᐅᑉᐸᑦ 

ᒪᑐᓂᐊᕐᓂᕋᖅᑕᐅᔭᕋ ᑭᖑᕙᕆᐊᖅᑕᐅᕌᕐᔪᒻᒪᑦ ᔫᓐ 10-ᒥᖔᖅ ᒪᑐᕕᔅᓴᐅᑎᖃᖅᑐᖅ ᑖᒃᑯᐊ ᐊᐱᖅᓱᕈᑕᐅᖃᑦᑕᕐᓂᑯᖏᓐᓄᑦ 

ᐃᓚᒋᐊᕌᕐᔪᒻᒪᑦ ᐅᓪᓗᖁᑎᖏᓐᓄᑦ.  

 

ᑖᒃᑯᐊ ᐱᖓᓲᓪᓗᑎᒃ ᑲᑎᑎᑕᐅᓯᒪᔪᑦ ᖃᓄᖅ ᐊᑭᑭᓐᓂᖅᓴᐅᒋᐊᔅᓴᖓᓂᒃ ᓂᕆᐅᒋᓪᓗᑎᒍ ᑖᒃᑯᐊ ᐊᔾᔨᒌᐸᓗᒻᒪᑕ ᐊᒻᒪᓗ 

ᑭᕙᓪᓕᕐᒦᓪᓗᑎᑦ ᑖᒃᑯᐊ ᐊᑭᑦᑐᕋᐅᑕᐅᓗᑎᒃ ᑕᐃᒪᓐᓇ ᐋᖅᑭᒃᓱᖅᑎᐊᖅᓯᒪᒍᓐᓇᖅᑐᒥ ᓂᕆᐅᒋᔭᖃᖅᓱᑕ ᑕᐃᒪᓐᓇ ᑖᒃᑯᐊ 

ᐊᑭᑦᑐᕋᐅᑎᒋᓯᒪᔭᕗᑦ ᑖᒃᑯᓄᖓ ᒥᑦᑕᕐᕕᔅᓴᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᑲᔪᓯᓗᑕ. ᓈᓴᐅᑎᓕᒃ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᓈᓴᐅᑎᓕᒃ 8. 

ᐅᑎᖅᑎᕈᑏᑦ ᑎᑎᖅᑲᒃᑯᑦ ᐊᐱᖅᑯᑎᕕᓃᑦ. ᓈᓴᐅᑎᓕᒃ 9. ᑭᐅᔾᔪᑏᑦ ᒪᒃᐱᓕᓵᖅᑎᓪᓗᒍ ᐅᖃᐅᓯᕕᓃᑦ. 10. ᐊᑎᓕᐅᖅᓯᒪᔪᑦ. 

ᑭᐅᔾᔪᑎᒃᓴᐃᑦ ᐊᑎᓕᐅᖅᓯᒪᔪᓄᑦ. (ᑐᓵᔨᑎᒍᑦ) ᐅᓂᒃᑳᓕᐊᒥᓃᑦ ᑲᑎᒪᔨᕋᓛᖑᐃᓐᓇᖅᑐᓄᑦ ᑲᑎᒪᔨᕋᓛᖑᑲᐃᓐᓇᑐᓄᓪᓗ 

ᒪᓕᒐᒃᓴᐃᑦ ᐱᓪᓗᒋᑦ ᐊᓯᖏᓪᓗ. ᑎᑎᖅᑲᓂ ᓴᖅᑭᖅᓯᓂᖅ. ᒥᓂᔅᑕᕆᔭᐅᔪᑦ ᓄᓇᓕᓐᓄᑦ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᓪᓗ, ᒥᔅ 

ᐃᖃᓪᓗᐊᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 393 - 5(2): ᓄᓇᕗᑦ ᒐᕙᒪᒃᑯᑦ ᖃᕋᓴᐅᔭᑎᒍᑦ ᖁᐱᕐᕆᓯᒪᓂᕆᓚᐅᖅᑕᖓᓄᑦ ᐅᓂᒃᑳᖅ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ ᒪᓕᒐᓕᐅᕐᕕᒻᒧᑦ ᓴᖅᑭᖅᓰᒋᐊᔅᓴᖅ ᔪᓚᐃ 

14, 2020-ᓕᓴᕐᓂᒃ ᓄᓇᕗᑦ ᒐᕙᒪᖓᑕ ᖃᕋᓴᐅᔭᖏᑦ ᖁᐱᕐᕆᓯᒪᓂᕆᓚᐅᖅᓯᒪᔭᖓᓂᒃ ᐅᓂᒃᑳᓕᐊᒥᓃᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᓂᒃ ᓴᖅᑭᖅᓯᓂᖅ. ᖃᐅᔨᒃᑲᐃᔾᔪᑎᑦ ᐱᖁᔨᕗᖔᕈᑎᑕᖃᕐᓂᐊᕐᒪᑦ. ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᑕᖃᕐᓂᐊᕐᒪᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓂᒃ ᒪᓕᒐᒃᓴᑦ. ᐱᖁᔨᕗᖔᕈᑏᑦ. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 19. ᐃᓱᒪᒃᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᓂᕐᒥ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 65, 70 ᑎᑎᕋᖅᑕᐅᓕᖅᑭᔅᓯᒪᓪᓗᒍ ᐊᒻᒪᓗ ᒪᓕᒐᒃᓴᖅ 72. ᒥᔅ ᐊᕐᓇᒃᑲᖅ ᐃᒃᓯᕙᐅᑕᐅᓗᓂ.  

 

ᐊᒻᒪᓗ ᐱᔪᓐᓇᐅᑎᑖᕆᓯᒪᔭᕋ ᒪᓕᑦᑐᒍ ᐱᖁᔨᕗᖔᕈᑎᑎᒍᑦ 114-5(2) ᑲᑎᒪᔩᑦ ᑲᑎᒪᐃᓐᓇᕐᓂᐊᖅᐳᑦ ᐱᕙᓪᓕᐊᓂᕆᓯᒪᔭᒥᓂᒃ 

ᐅᓂᒃᑳᕈᒪᓕᕋᓱᖕᓂᖏᓐᓂᒃ.  

 

ᑲᑎᒪᑐᐃᓐᓇᕐᓂᕐᒨᕆᐊᓚᐅᓐᖏᓐᓂᑦᑎᓐᓂ 20 ᒥᓂᑦᓯᒥᒃ ᓄᖅᑲᖓᑲᐃᓐᓇᕐᓂᐊᕐᒥᔪᒍᑦ.  

 



ᕿᑎᖅᑰ, ᔫᓂ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:32ᒧᐊᖅᑎᓪᓗᒍ ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:59ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐊᕐᓇᒃᑲᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ ᐃᓄᓕᒫᑦ. ᑐᓐᖓᓱᒋᔅᓯ ᐅᑎᖅᑐᑦ ᐊᒻᒪ ᑐᓐᖓᓱᒋᔅᓯ ᑕᑯᓐᓇᓕᑕᐃᓐᓇᖅᑐᑦ. 

ᑲᑎᒪᓂᖅ ᐱᒋᐊᖁᓕᖅᑕᕋ ᑲᑎᒪᑐᐃᓐᓇᕐᓂᕐᒥ. ᐅᑯᓂᖓ ᐱᓕᕆᐊᒃᓴᖃᖅᑐᒍᑦ, ᒪᓕᒐᒃᓴᖅ 65, 70 ᐊᒻᒪ 72. ᑲᑎᒪᔩᑦ ᓱᒍᒪᕙᑦ? ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑲᔪᓯᒋᐊᕈᒪᔪᒍᑦ ᓈᓴᐅᑎᖏᑎᒍᑦ ᕿᒥᕐᕈᓗᒋᑦ ᒪᓕᒐᒃᓴᑦ 70 ᐊᒻᒪ 72 ᐊᒻᒪᓗ 

ᒪᓕᒃᑐᕈᓘᔭᐃᑦ ᑎᑎᖅᑲᐃᑦ ᑖᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᒪᓕᒐᒃᓴᖅ 70 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑎᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 1, 

2021-2022 - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᐊᐱᕆᒍᒪᔭᕋ ᒥᓂᔅᑕ ᕼᐃᒃᔅ ᐱᓕᕆᔨᖁᑎᖃᖅᑮᑦ ᐃᕝᕕᑦ 

ᓴᓂᐊᓃᖁᓂᐊᖅᑕᕐᓂᒃ ᑕᕝᕙᓂ ᐅᖃᕆᐊᖅᑐᕐᕕᖕᒥ?  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑲᑕ, ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. ᑲᑎᒪᔩᑦ ᐊᖏᖅᑳᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ ᓵᖓᓃᖃᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑐᑦ. ᑎᑎᕋᖅᑕᐅᔪᓐᓇᕐᓂᐊᕐᖓᑦ ᒥᓂᔅᑕ ᕼᐃᒃᔅ. ᓇᓗᓇᐃᖅᑐᑲᐃᓐᓇᒃᑭᑦ ᑭᒃᑯᑦ 

ᐅᕙᓃᖃᑎᒋᓂᐊᕐᒪᖔᖅᐱᒌᑦ ᐱᓕᕆᔨᑎᑦ ᐊᒻᒪ ᒪᑐᐃᖅᓯᒍᑎᓅᖅᑕᐅᑎᒋᔪᓐᓇᓂᐊᖅᑐᓂᒃ? ᐅᐊᑦᑎᐊᕈᐊᐃᑦ. ᒪᒥᐊᓇᖅ 70-ᒥ 

ᐱᓕᕆᐊᖃᕐᓂᐊᖅᑐᒍᑦ. ᐅᖃᑲᒻᒪᕋᑖᕋᒪ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓴᐅᒥᓐᓂᑦ ᑲᐅᕈ ᓰᓖ, ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᒥᓂᔅᑕᐅᑉ ᑐᖏᓕᖓ. ᐊᒻᒪ ᓴᐅᒥᓐᓂ ᔭᑉ ᓴᐅᓐ, ᑮᓇᐅᔭᓕᕆᔨᒃᑯᑦ ᐊᖏᔪᖅᑳᖓ ᐃᓛᒃ ᒥᓂᔅᑕᐅᑉ ᑐᖏᓕᖓ. ᐊᒻᒪ ᓯᑏᑉ ᒫᓐᓯᐅᓪ 

ᒪᓕᒐᓕᕆᔨᒃᑯᓐᓃᓐᖔᕐᒥᔪᖅ ᒥᓂᔅᑕᐅᑉ ᑐᖏᓕᖓ, ᐊᒻᒪᓗ ᑳᓖᓐ ᓯᑖᒃᑭ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᐅᑉ ᑐᖏᓕᖓ 

ᐊᒻᒪᑦᑕᐅᖅ ᔨᒥ ᐅᓈᓕᒃ ᒥᓂᔅᑕᐅᑉ ᑐᖏᓕᕆᒻᒥᔭᖓ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ.  

 

ᐅᖃᖅᑳᕈᒪᔪᖓ ᐊᑕᐅᓯᕐᒥᒃ ᐊᔪᐃᓐᓇᕆᐊᒃᑲᓂᕐᓗᖓ ᑲᑎᒪᔩᑦ ᐃᓱᒪᒃᓴᖅᓯᐅᕈᑎᖃᕈᓐᓇᕐᒪᖔᑕ ᐃᑉᐸᔅᓴᖅ 

ᐱᖁᔨᕗᖔᕈᑎᓕᐊᕆᓚᐅᖅᑕᖓᓂ ᓱᕋᒍᑎᒥᒃ ᐱᖁᔨᕗᖔᕈᑎᓕᐅᒃᑲᓂᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕼᐃᒃᔅ. ᑲᔪᓯᒋᐊᓐᖑᓱᑉᐳᒍᑦ ᒪᓕᒐᒃᓴᖅ 70-ᒧᑦ ᑕᑯᒋᐊᖅᓯᐅ, ᒪᓕᒐᒃᓴᖅ 70 ᑕᑯᒋᐊᖅᓯᐅ.  

 

ᒪᓕᒐᒃᓴᖅ 70. ᒪᒥᐊᓇᖅ, ᒥᔅᑕ ᒪᐃᓐ ᑕᑯᕋᑖᓐᖏᓇᒃᑭᑦ.  

 

ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᒥᓂᔅᑕᐅᑉ ᐅᖃᐅᓯᕆᕋᑖᖅᑕᖓ ᓂᓪᓕᕐᕕᒋᓗᒍ ᑐᑭᓯᒐᓱᐊᑐᐃᓐᓇᖅᑐᖓ ᒥᓂᔅᑐ ᖃᓄᖅ 

ᓱᖁᔨᒻᒪᖔᖅ, ᓱᖁᔨᒐᓱᐊᕐᒪᖔᖅ? ᐃᑉᐸᔅᓴᖅ ᐊᖏᖃᑎᒌᓚᐅᓐᖏᓇᑦᑕ ᐊᑐᐊᒐᕐᒥᒃ ᐱᔾᔪᑎᖃᖅᑐᑕ. ᒥᓂᔅᑕ 

ᓇᓗᓇᐃᖅᓯᒋᐊᕈᓐᓇᖅᑲ ᖃᓄᖅ ᓴᖅᑭᖅᓯᒍᒪᒻᒪᖔᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓇᐃᓈᕐᓗᒍ ᖃᐅᔨᒪᔪᖓᐃᓛᖅ ᐅᖃᖃᑎᖃᖃᑦᑕᖅᓯᒪᒐᒪ 

ᖃᑦᑎᓂᒃᑭᐊᖅ ᐱᖁᔨᕗᖔᕈᑎᐅᓚᐅᖅᑐᖅ ᑕᐃᓐᓇ ᑲᔪᓯᑎᑕᐅᓚᐅᖅᑐᖅ ᐱᓪᓗᒍ ᐃᓱᒫᓗᒋᔭᐅᓪᓚᕆᓕᕐᖓᑦ 

ᑮᓇᐅᔾᔭᔅᓴᓗᐊᓐᖏᑦᑐᓄᑦ ᐊᒻᒪ ᕿᑐᕐᖓᓕᓐᓄᑦ ᐅᐃᖃᓐᖏᑦᑐᓄᑦ ᓄᓕᐊᖃᓐᖏᑦᑐᓄᓪᓗ.  

ᐊᕐᕌᒍᒥᖃᐃ ᑭᖑᕙᕆᐊᓐᖑᓱᒻᒪᑦ ᖃᐅᔨᒪᓇᓐᖏᒻᒪᑦ ᒐᕙᒪᒃᑰᓛᖅᑐᐃᑦ ᖃᓄᐃᓕᖓᓛᕐᒪᖔᑕ ᐊᔾᔨᖏᓐᓂᒃ ᐊᑭᓖᒍᑕᐅᓂᐊᖅᑐᓂᒃ 

ᒐᕙᒪᒃᑯᑦ ᐊᑭᓖᒍᓐᓇᖃᑦᑕᕐᓂᐊᕐᖓᑕ ᓂᕈᐊᖅᑎᒋᓯᒪᔭᖅᓯᑦᑕᐅ ᐃᓱᒫᓘᑎᖃᖅᐸᓪᓚᐃᒻᒥᔪᑦ ᑭᖑᕙᖅᑎᑕᐅᓂᖓᓄᑦ ᑖᔅᓱᒪ. 

ᑕᖅᑭᒻᒥᑦ ᑭᖑᕙᕋᐃᒻᒪᑕ ᑕᐃᒪᓕ ᑕᖅᑭᒻᒥ ᓄᐊᑦᑎᖐᓐᓇᖅᑐᖃᖅᑯᖅ ᐃᓪᓗᑖᕈᑎᔅᓴᒥᒃ. ᐊᑐᐊᒐᐅᑉ ᐃᓗᓕᖏᓐᓂᒃ 

ᑕᑯᑎᑦᑎᔪᓐᓇᖏᓐᓇᑦᑕ ᓴᖅᑭᓚᐅᓐᖏᓐᓂᖓᓂᒃ.  

 

ᐃᒪᐃᖁᔨᔪᖓᓕ ᑲᑎᒪᔨᓂᒃ ᐱᖁᔨᕗᖔᕈᑎᓕᐅᕈᓐᓇᕈᔅᓯ ᒫᓐᓇ ᑮᓇᐅᔭᑦ ᐅᑎᖅᑎᑕᐅᓗᑎᒃ ᑕᕝᕗᖓ ᒐᕙᒪᒧᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕼᐃᒃᔅ. ᑲᑎᒪᔩᓄᑯᐊ ᑕᐃᒪᐃᖁᔨᓚᐅᕐᖓᑕ ᑭᖑᓪᓕᖅᐹᖓᓂ 

ᐊᖏᖅᑕᐅᓂᖓᓅᕋᓱᒃᑲᑦᑕ.  

 

ᒪᓕᒐᒃᓴᖅ 70 ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎ ᐊᐅᓚᑦᑎᓂᕐᒧᑦ ᐋᖅᑭᐅᒪᑦᑐᓂᕐᒧᓪᓗ ᒪᓕᒐᖅ 1– 2021-2022-ᒧᑦ ᑎᑎᕋᖅᓯᒪᓂᖓ 

1, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓᓅᕈᔅᓯ ᒪᑉᐱᒐᕐᒥ 2-ᒦᑦᑐᒧᑦ. ᐅᐃᒍᖓ ᑮᓇᐅᔭᓂᒃ ᐃᓚᒋᐊᕈᑏᑦ ᑮᓇᐅᔭᓕᕆᔾᔪᑏᑦ 

ᐊᕐᕌᒍᖓᓄᑦ ᐃᓱᓕᕝᕕᓕᒻᒧᑦ ᒫᔾᔨ 31, 2022, ᑲᑎᓪᓗᒋᑦ ᑮᓇᐅᔭᐃᑦ ᐃᓚᒋᐊᕈᑎᐅᒍᒪᔪᑦ $27,210,000 ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5 ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑭᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6 ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑭᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):ᑎᑎᕋᖅᓯᒪᓂᖓ 7 ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ, ᐊᖏᖅᐱᓯᐅᒃ ᒪᓕᒐᒃᓴᖅ 70? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᕈᓐᓇᖅᑐᑦ? ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᖏᖃᑎᒋᔭᕋ ᒪᓕᒐᒃᓴᖅ ᐊᖅᑭᒋᐊᖅᑕᐅᓯᒪᑎᓪᓗᒍ ᐊᒻᒪ 

ᑎᑎᕋᖅᑕᓕᖅᑭᓯᒪᑎᓪᓗᒍ. ᐊᒻᒪᑦᑕᐅᖅ ᐅᖃᐅᓯᖃᕈᒪᔪᖓ ᒥᓂᔅᑕᐅᑉ ᑐᔅᓯᕌᕆᕋᑖᖅᑕᖓᓂ. ᓄᑖᒥᒃ 

ᐱᖁᔨᕗᖔᕈᑎᓕᐅᖁᔨᕋᑖᕐᖓᑦ ᐋᖅᑭᒋᐊᖅᑕᐅᒃᑲᓐᓂᕐᒥᓗᓂᒎᖅ ᒪᓕᒐᒃᓴᖅ.  

 

ᓇᓗᓇᐃᖅᓯᒌᓚᐅᕋᒪ ᑕᐃᒪᐃᑦᑐᓂᒃ ᐊᖏᕐᕋᑖᕋᓱᑦᑐᓄᑦ ᐃᑲᔫᑏᑦ ᐊᑑᑎᖃᓪᓚᕆᑦᑑᒐᓗᐊᑦ. ᑖᓐᓇ ᐅᓪᓗᒥ 

ᔭᒐᖁᓇᓐᖏᑦᑑᒐᓗᐊᖏᓛᖅ ᐱᓕᕆᔾᔪᑎᐅᖃᑦᑕᖅᑐᖅ. ᒐᕙᒪᒃᑯᑦ ᑲᔪᖏᖅᓴᓪᓚᕆᑉᐸᒃᑲ ᐅᑎᒃᑲᓐᓂᖁᓪᓗᒋᑦ. ᑖᓐᓇ ᐊᑐᐊᒐᖓ 

ᐱᔭᕇᖅᑕᐅᓯᒪᓕᖅᑲᑦ ᐊᒻᒪᓗ ᓇᓗᓇᐃᖅᑕᐅᑦᑎᐊᕈᓐᓇᓕᖅᑲᑦ ᐱᓕᕆᓂᔅᓴᓕᒫᖑᒐᔭᖅᑐᖅ. ᓄᖅᑲᖓᔾᔪᑎᔅᓴᖃᓐᖏᒻᒪᑕ ᒐᕙᒪᒃᑯᑦ 

ᑭᖑᓪᓕᕐᒥ ᐃᔅᓯᕙᓂᖃᓕᕈᑦᑕ ᓴᖅᑭᓯᒃᑲᓐᓂᕈᓐᓇᕋᔭᕐᖓᑕ. ᐅᖃᕈᒪᑐᐃᓐᓇᖅᑐᖓᓕ ᑕᐃᒫᒃ ᒪᓕᒐᒃᓴᖅ ᑕᐃᒪᐃᓕᖓᓗᒍ 

ᐊᖏᖃᑎᒋᔭᕋ.  

 

ᓄᑖᕐᒥᓪᓗ ᒪᓕᒐᔅᓴᕐᒥᒃ ᓂᕆᐅᑦᑎᐊᑐᐃᓐᓇᓛᓕᖅᑯᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᐃᒃᓯᕙᐅᑕᖅ. ᑲᑎᒪᓂᐅᑉ ᑲᑎᒪᖃᑦᑕᕐᓂᐅᑉ ᒪᓕᒐᖃᖅᑐᔅᓴᐅᒻᒪᑦ ᖃᓄᑐᐃᓐᓇᑦᑎᐊ 

ᑲᑎᒪᓲᖑᒐᑦᑕ. ᐱᔭᕇᖅᑐᑦ ᐊᓂᒍᖅᑎᑕᐅᔪᑦ ᐅᑎᖅᑎᑲᓐᓂᕋᔅᓴᐅᖏᒻᒪᑕ ᐱᔭᕇᖅᓯᒪᒻᒪᓪᓕ ᑕᐃᓐᓇ ᑲᔪᓯᔭᕇᓚᐅᕐᖓᑦ 

ᐊᓂᒍᖅᓯᒪᓕᕐᖓᓪᓕ ᐊᓯᐊᓂ ᓴᖅᑭᑦᑎᔪᒪᔪᖃᕐᓂᖅᑲᑦ ᒫᓐᓇᐅᖏᑦᑐᖅ ᑭᓯᐊᓂ ᑖᔅᓱᒥᖓ ᑐᕌᖓᔪᒥᒃ ᓴᖅᑭᑦᑎᔪᒪᔪᖃᖅᑲᓂᕐᓂᖅᑲᑦ 

ᐄ, ᒪᑐᐃᖓᔪᒫᕐᒥᔪᖅ ᖃᖓᑭᐊᖅ. ᑕᐃᓐᓇᓕ ᐱᖁᔨᕗᖔᕈᑕᐅᓚᐅᖅᑐᖅ ᑲᔪᓯᔭᕇᓚᐅᕐᖓᑦ ᐅᑎᕐᕕᒋᔪᓐᓇᖏᑦᑕᕗᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕿᔪᒃᑖᖅ. ᑖᒃᑯᐊ ᒐᕙᒪᒃᑯᑦ ᐅᓪᓗᑦ 7 ᓄᑖᒥᒃ ᓴᖅᑮᒍᓐᓇᕈᑎᒃ ᐃᓱᒪᖅᓱᖅᐸᓪᓚᐃᔪᑦ? 

ᑕᐃᑲᓂ ᐅᖃᐅᓯᖃᕈᓐᓇᕋᔭᖅᐳᒍᑦ.  

 

ᓅᑐᐃᓐᓇᕐᓗᑕ. ᐊᖏᖅᐱᓰ ᑖᓐᓇ ᒪᓕᒐᒃᓴᖅ 70 ᐱᖓᔪᐊᓐᓂ ᐅᖃᓕᒫᖅᑕᐅᓕᖁᑉᓗᒍ? ᐃᓵᑦᑐᖃᖅᐸ? ᑳᑎ (ᑐᓵᔨᑎᒎᓐᖏᑦᑐᖅ) 

ᒥᔅ ᑕᐅᑐᓐᖏ, ᒥᔅ ᑕᐅᑐᓐᖏ ᑐᓴᖅᓴᐅᖏᓐᓇᕕᑦ, ᒥᔅ ᑕᐅᑐᓐᖏ ᑐᓴᖅᓴᐅᖏᓐᓇᕕᑦ.  

 

>>ᐸᑦᑕᒃᑐᑦ 

  

ᓂᐱᖃᕈᓐᓃᖅᑎᓯᒪᒻᒪᖅᑲᐃ? ᐃᑯᒪᕗᖔ? ᑐᓴᖅᓴᐅᕋᑖᖏᓐᓇᕕᑦ ᒥᔅ ᑕᐅᑐᓐᖏ. ᓱᓕ ᑐᓴᖅᓴᐅᓐᖏᑦᑐᑎᑦ.  

 

ᑕᐅᑐᓐᖏ (ᑐᓵᔨᑎᒍᑦ): ᑐᓴᖅᓴᐅᓕᖅᑯᖓ? 

 

ᐃᒃᓯᕙᐅᑕᖅ: ᑐᓴᖅᓴᐅᓕᖅᑐᑎᑦ. ᒥᔅ ᑕᐅᑐᓐᖏ ᑐᓴᖅᓴᐅᓐᖏᑦᑐᑎᑦ. ᐊᑏ ᒥᔅᑕᐅᑐᓐᖏ. 

 

ᑕᐅᑐᓐᖏ: ᑕᐃᒫ? ᑐᓵᓕᖅᐱᓐᖓ? (ᑐᓵᔨᑎᒍᑦ) ᖁᔭᓐᓇᒦᒃ. ᑐᓴᖅᑎᑕᐅᕋᑖᕋᒪ ᑕᕝᕙᓐᖓᑦ ᓂᐱᖃᕈᓐᓃᖅᑕᖅᑰᕋᒪ. ᑐᓵᒍᕕᓐᖓ 

ᐊᖏᕐᓗᑎᑦ.  

 

ᒪᓕᒐᔅᓴᖅ 70 ᐃᓛᒃ ᑲᔪᓯᓚᐅᓐᖏᓐᓂᖓᓂ ᐅᖃᖃᑎᒋᔭᐅᓯᒪᓐᖏᑎᓪᓗᑕ ᑕᑯᓯᒪᓐᖏᑎᓪᓗᑕ ᒐᕙᒪᒃᑯᑦ 

ᑕᐃᒪᐃᓪᓗᐊᕋᓗᐊᖅᑎᓪᓗᒋᑦ ᑐᓴᖅᑎᑕᐅᓚᐅᖅᓱᑕ ᑐᓐᖓᕕᒃᑯᒡᒎᖅ ᐅᖃᖃᑎᒋᔭᒥᓂᖏᑦ. ᐄᖑᑉᐸᑦ ᑖᑉᑯᐊ ᐊᔾᔨᖓᓐᓂ 

ᑐᓂᓯᔪᒫᕐᓂᐊᖅᐸᑦ ᐊᑭᖓᓂ?  

 

ᑕᐃᒪᐃᓐᓂᐊᖅᐸᑦ ᒐᕙᒪᒃᑯᑦ ᐱᓕᕆᖃᑎᖃᕆᐊᖃᓲᖑᒻᒪᑕ ᑐᓐᖓᕕᒃᑯᓐᓂ ᑕᕝᕙ ᐊᔾᔨᖓᓂᑦᑕᐅ ᐊᑭᓖᒍᒫᕐᓂᐊᖅᓯᒪᒻᒪᑕ ᑖᓐᓇᓕ 

ᐅᖃᐅᓯᔅᓴᕋ ᑕᕝᕗᖓ. ᐄ, ᐊᖏᖃᑎᒋᓪᓗᒍ ᐸᐅᓗᓯ ᑲᔪᓯᒌᓚᐅᕋᑉᑎᒃᑯ ᐊᖏᖃᑎᒋᑉᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑯᒪᕗᖓ? ᑐᓴᖅᓴᐅᕗᖓ? ᐊᖏᖅᐱᓰ ᑖᓐᓇ ᐅᖃᒫᖅᑕᐅᖁᓪᓗᒍ ᐱᖓᔪᐊᓐᓂ? 

ᑭᖑᓪᓕᖅᐹᖅᓯᐅᒻᒥᒃ ᒥᓂᔅᑐ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐃᑦᑖᖑᒐᓗᐊᖅ ᑖᒻᓇ ᑕᕝᕙᓂ ᐊᖏᖅᓯᒪᒻᒪᑕ ᐊᑐᐊᒐᐃᑦ ᓱᓕ 

ᓴᓇᔭᐅᓚᐅᖅᑎᓐᓇᒋᑦ ᐊᖏᖅᑲᑦᑕᖅᓯᒪᒻᒪᑕ ᑮᓇᐅᔭᖅᓲᑎᔅᓴᓂᒃ. ᐊᕙᑎᓕᕆᔨᒃᑯᓐᓂ. ᐊᐃᑦᑖᖑᒐᓗᐊᖅ. ᓄᓇᕗᒻᒥᐅᑦ ᐊᒥᓱᑦ 

ᐃᖅᑲᓇᐃᔭᖅᑏᓪᓗ ᒐᕙᒪᒃᑯᓐᓂ ᐊᐃᑦᑖᕈᓱᓐᓂᐊᕐᒥᔪᑦ. ᖁᔭᓈᕐᓂᐊᓕᖅᐸᕋ. ᖁᔭᓐᓇᒦᑐᐃᓐᓇᓕᖅᐸᕋ ᐊᓯᖏᓐᓂᑦᑕᐅᖅ 

ᐃᓗᓕᖏᓐᓃᖅᑐᓂ ᐃᑲᔪᖅᓱᐃᔪᓐᓇᓚᐅᕋᔅᓯ ᑕᕝᕗᖓᑐᐃᓐᓇᓕᕐᓚᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ. ᐃᖅᑲᐃᑎᑲᐃᓐᓇᕐᓗᑎᑦ ᐅᑎᕈᓐᓇᕋᔅᓯ ᓄᑖᕐᒥᒃ ᒪᓕᒐᒃᓴᒥᒃ ᓄᐃᑦᓯᒍᒪᓐᓂᕈᔅᓯ.  

 

ᒪᓕᒐᒃᓴᖅ 72 ᕿᒥᕐᕈᓂᐊᓕᕐᒥᒐᑦᑎᒍ. ᑲᔪᓯᒋᐊᕈᓐᓇᕈᕕᑦ ᒪᑐᐃᕈᑎᖕᓂᒃ ᒥᓂᔅᑕ.  

 

ᒪᓕᒐᒃᓴᖅ 72 - ᑮᓇᐅᔭᐃᑦ ᐊᑐᖅᑐᒃᓴᐅᑲᐃᓐᓇᖅᑐᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2022-2023 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᒪᓕᒐᓕᐅᖅᑏᓪᓗ.  

 

ᐅᓪᓗᒥ ᓴᖅᑭᑦᑎᕗᖓ ᑖᓐᓇ ᒪᓕᒐᒃᓴᖅ 72 ᐃᓚᒋᐊᕈᑎᐅᓚᐅᑲᓐᓂᐊᖅᑐᒧᑦ 2022-2023 ᐊᕐᕌᒍᒥ.  

 

ᑕᕝᕘᓇ ᐃᓚᒋᐊᒃᑲᓐᓂᖁᔨᕗᑦ 40-ᒥᓕᐊᓐᓂᒃ ᐅᖓᑎᑦᓯᐊᖓᓂ ᐊᕐᕌᒎᓛᖅᑐᒧᑦ ᑕᐃᒪᐃᑉᑯᑦᑕ ᐃᓱᒪᒋᐊᒃᑲᓐᓂᕋᑦᑕ ᓯᕗᒧᑦ 

ᖃᓄᖅ ᐃᓱᐊᓛᒥᑦ ᐃᓛᒃ ᑭᖑᓪᓕᕐᒥ ᒪᓕᒐᓕᐅᖅᑎᐅᓕᓛᖅᑐᑦ ᓂᕈᐊᕐᓂᖃᓚᐅᖅᑎᓪᓗᒍ ᐊᑐᑎᔅᓴᖏᓐᓄᑦ.  

 

ᐊᒻᒪ ᓂᕈᐊᕐᓂᖃᓚᐅᖅᑎᓪᓗᑕ ᐊᔾᔨᒋᔾᔮᖏᒻᒪᒍ ᐅᑭᐊᔅᓵᖅ ᐃᓚᒋᔭᐅᖃᑦᑕᕆᐊᖃᓛᕐᒥᒻᒪᑕ ᓂᕈᐊᕆᐊᖃᓛᖅᑐᑎᓪᓗ 

ᓯᕗᓕᖅᓯᑦᓴᒥ ᓄᑖᑦ ᑖᒃᑯᐊ ᒐᕙᒪᒃᑯᑦ ᐊᒻᒪᓗ ᐱᓕᕆᐊᒃᓴᕆᓂᐊᖅᑕᒥᓂᒃ ᓯᕗᓂᒃᓴᒧᑦ ᑭᓱᓂᓪᓗ ᐱᒋᐊᕈᑎᒃᓴᒃᑦ ᒐᕙᒪᐅᓂᐊᖅᑐᓂᒃ. 

ᐊᕐᕌᒎᓛᖅᑐᒧᑦ ᐊᑭᑐᔫᑎᓂᒃ ᐃᓱᒪᒃᓴᖅᓯᐅᓛᓐᖏᑦᑐᒍᑦ ᑭᓯᐊᓂᓕ ᐃᓱᒪᒋᔭᐅᖁᖔᓛᖅᑕᕗᑦ ᐅᑭᐅᒃᑯᖔᖅ ᒥᔅᓴᐅᓴᖅᑕᐅᓯᒪᔪᖅ 

ᐊᑭᑐᔫᑎᓄᑦ ᑕᒪᓐᓇ ᑕᐃᒪᓐᓇ ᐃᓕᖅᑯᓯᐅᒐᓱᔅᓯᒪᒻᒪᑦ ᓂᕈᐊᕐᓂᖃᓚᐅᖅᑎᓪᓗᒍ.  

 

ᒫᓐᓇ ᐱᕕᖃᕐᓂᕗᑦ 2022-2023 ᐃᓚᒋᐊᕈᑎᒃᓴᒥᒃ ᐊᑕᐅᓯᕐᒥᓪᓘᓐᓃᑦ ᐃᓚᒋᐊᔾᔮᖏᑦᑐᑦ ᒫᔾᔨ 2022-ᖑᕋᓱᓐᓂᖓᓐᓄᑦ ᐱᓇᓱᕈᓰᑦ 

ᖃᑦᓯᒐᓛᑦ ᐊᓂᒍᓚᐅᓐᖏᓐᓂᖓᓐᓂ ᑭᖑᓪᓕᖅᐹᒥ ᑮᓇᐅᔭᓂᒃ ᐊᕐᕌᒍᖓᓂ. ᑖᓐᓇ ᐊᑦᑐᐃᓂᖃᕐᓂᐊᕐᒪᑦ ᐊᖏᑐᔫᑎᓂᒃ 

ᐱᓗᐊᖅᑐᒥᒃ ᑕᒪᒃᑯᓄᖓ ᐊᑯᓂ ᐸᕐᓇᐅᑕᐅᔭᕆᐊᓕᓐᓄᑦ ᑲᒃᑯᐊ ᐱᑕᖃᓐᖏᒃᑲᓗᐊᖅᑎᓪᓗᒋᑦ ᑮᓇᐅᔭᖅᑐᕈᑎᑦᓴᑦ ᐊᑭᑐᔫᑎᓄᑦ 

ᑕᒪᒃᑯᐊ ᓯᕗᒧᐊᕈᑎᐅᒍᓐᓇᒥᒻᒪᑕ ᐊᓯᐊᒍᑦ ᐊᖏᖅᑕᐅᒍᑎᒃ.  

 

ᑖᒃᑯᐊ ᐊᖏᕐᓗᑎᒃ ᓅᕖᑉᐱᕆᒥ ᐊᖏᖅᑕᐅᒍᑎᑦ ᐃᓚᒋᐊᕈᑏᑦ ᐄᐱᕆᒥ ᐊᑐᐃᓐᓇᐅᓕᕋᔭᕐᓗᑎᓪᓗ ᐱᔭᑦᓴᖃᕈᓘᔭᕖᓐᖓᓛᓕᖅᑐᑦ 

ᑕᒪᒃᑯᐊ ᐅᐸᓗᖓᐃᕆᐊᖃᖅᓱᑎᑦ ᒪᓂᒪᑎᑦᓯᓗᑎᓪᓗ ᐊᑭᑦᑐᕋᐅᑎᔅᓴᐅᔪᓂᒃ ᑭᓱᑦᑕᓄᑦ ᓱᓇᒃᑯᑖᔅᓴᓄᑦ, ᓴᓇᔨᑦᓴᓄᓪᓗ. ᐊᒻᒪᓗ 

ᓯᕗᓂᐊᓂ ᐊᑭᓖᓵᓲᖑᔪᒍᑦ ᓴᓇᓯᒋᐊᓚᐅᓐᖏᑎᓪᓗᒍ ᐊᐅᔭᒃᑯᑦ.  

 

ᑕᐃᒪᐃᒋᐊᖃᓪᓚᕆᓲᖑᔪᑦ ᑭᑐᑦ ᓯᕗᒧᑉᐸᓪᓕᐊᖏᓐᓇᖁᓪᓗᒋᑦ. ᑭᖑᓕᕐᒥᑦ ᐊᑐᐃᓐᓇᐅᓛᖏᒻᒪᑕ ᒐᕙᒪᐅᓛᖅᑐᑦ ᑭᖑᓪᓕᕐᒥ 

ᒫᔾᔨᕈᕋᓱᓐᓂᖓᓄ ᐊᓐᓇᐃᓂᐊᖅᑐᒍᑦ ᐊᖏᔪᒥᒃ ᒫᓐᓇ ᓂᕈᐊᕐᓂᐅᑉ ᓯᕗᓂᐊᓂ ᐃᓚᒋᐊᖅᓯᖏᒃᑯᑦᑕ. ᓯᕗᒧᐊᓐᓂᐊᖏᑐᐊᕈᑦᑕ 

ᑭᖑᕙᕆᐊᕆᑐᐃᓐᓇᕆᐊᖃᖅᑐᒍᑦ.  

 

ᖃᓄᐃᓘᕐᓗᑕᓘᓐᓃᑦ ᐊᕐᕌᒎᓛᖅᑐᒥᑦ ᐸᕐᓇᐅᑎᑦᓯᐊᕙᐅᓪᓗᐊᖅᑑᒐᓗᐊᕐᒥᒃ. ᑕᕝᕙᓴᐃᓐᓇᖅᑕᐅᖅ. ᐄ, ᑭᖑᓪᓕᕐᒥ ᒐᕙᒪᐅᓛᖅᑐᑦ 

ᑭᐅᔪᔅᓴᐅᑕᐅᓛᕐᒪᑕ ᖃᓄᖅ ᐊᑐᖅᑕᐅᓛᕐᓂᖏᓐᓂᒃ 2022-2023-ᒥ ᑮᓇᐅᔭᑦ ᐊᑐᐃᓐᓇᐅᔪᓂᒃ. ᐊᕗᖓᒃᑲᓐᓂ 

ᐊᑐᒃᑲᓐᓂᕈᒪᓐᖏᓂᑦᑎᓐᓄᑦ ᑕᒪᒃᑯᐊ ᐃᓱᒪᓕᐅᕈᑎᐅᒋᐊᖃᕐᓂᐊᖅᑐᑦ ᓯᕗᓂᒃᓴᑎᓐᓂ ᑐᓂᒋᐊᖃᓛᖅᑕᕗᑦ ᒐᕙᒪᓄᑦ.  

 

ᑖᒃᑯᐊ ᐊᑑᑎᖃᕋᔭᖅᑐᓂᑦ ᑭᓯᐊᓂ ᑮᓇᐅᔾᔭᔅᓵᓕᕈᑎᖃᕐᕕᐅᔪᑦ ᐊᑑᑎᖃᕐᓂᐊᖅᑐᑦ $40-ᒥᓕᐊᓐ 9-ᖑᔪᓂᒃ ᐊᑭᑐᔫᑎᓂᒃ 

ᐱᓕᕆᐊᔅᓴᐅᔪᓂᒃ ᐊᖏᖁᔨᔪᒍᑦ ᑖᒃᑯᐊ ᐊᕐᕕᓂᓖᑦ ᓄᓇᖅᑳᕈᑎᓄᑦ ᐱᔪᑦ ᖃᐅᔨᒪᒐᔅᓯ ᐱᒋᐊᓕᕋᑦᑕ ᑲᑎᒪᔩᑦ ᑕᒪᒃᑯᐊ 

ᐊᑲᐃᓪᓕᐅᕈᑎᒋᖃᑦᑕᔪᒐᑦᑎᒍ 2018-ᒥ ᓄᓇᒃᑰᕈᑎᑦ ᑎᑭᓵᖑᕙᑦᑐᓂᒃ 2018-2019-ᒥ ᑐᑦᓯᕋᐅᑎᑦ ᕿᒥᕐᕈᓚᐅᓐᖏᑎᓪᓗᑎᒍ.  

 

ᑐᑭᓯᑎᓯᒪᓕᖅᐳᒍᑦ ᐃᒪᐃᒍᑕᐅᔪᒥᑦ ᑕᒪᒃᑯᐊ ᐅᓪᓗᒥ ᐊᖏᖅᑕᐅᒍᑎᒃ ᒪᓕᒐᓕᐅᕐᕕᒻᒥ ᐱᓕᕆᕝᕕᕗᑦ ᑎᑭᓴᐃᓵᓕᕈᓐᓇᖃᑦᑕᖁᓗᒋᑦ 

ᓄᓇᒃᑰᕈᑎᓂᒃ ᑭᑐᑦ ᐃᓂᓛᖑᑦᓯᐊᕐᓗᑎᒃ ᐆᑦᑑᑎᒋᓗᒍ $1 ᒥᓕᐊᓐᓂᒃ ᑐᒃᓯᕋᕋᑦᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᑦᓯᖅᑐᓕᕆᔨᒃᑯᓐᓄᑦ ᑮᓇᐅᔭᖃᖅᑎᑦᓯᖁᓪᓗᒋᑦ ᑕᒪᒃᑯᐊ ᑭᖑᕝᕕᕆᐊᓖᑦ ᖃᑦᑎᕆᓯᐅᑏᑦ. 

 

ᑮᓇᐅᔭᓂᓪᓗ ᕿᓂᕆᕗᒍᑦ ᐱᕙᓪᓕᐊᕈᑎᒃᓴᓄᑦ ᐃᖏᕐᕋᔪᓕᕆᔨᒃᑯᓄᓪᓗ ᐃᖅᑲᖅᑐᐃᔪᓕᕆᔨᒃᑯᓐᓄᑦ ᐊᓯᖏᓐᓄᓪᓗ, ᓄᓇᒃᑰᕈᑎᓄᓪᓗ 

ᐱᔭᕆᐊᓕᖏᓐᓄᑦ. ᐊᒻᒪᓗ ᐃᓚᒋᐊᒃᑲᓐᓂᖁᔨᒻᒥᔪᒍᑦ ᐱᓕᐅᔪᓂ ᐊᖏᔫᑎᓂᒃ ᐱᓕᕆᐊᒃᓴᓄᑦ.  

 

ᓯᕗᓪᓕᖅ $3.963-ᒥᓕᐊᓐᓂᒃ ᐃᖅᑲᓇᐃᔭᑐᐃᕕᓕᕆᔨᒃᑯᓐᓄᑦ, ᑮᓇᐅᔭᖃᖅᑎᑕᐅᖁᓪᓗᒋᑦ ᐃᓚᕗᑦ ᓴᓇᔭᐅᒋᐊᒃᑲᓐᓂᕐᕕᑦᓴᖓ 

ᖁᕐᓗᖅᑑᒥ. ᑖᓐᓇ ᓄᑖᖑᕆᐊᖅᑕᐅᓛᕐᒪ ᐃᒡᓗ ᐊᒻᒪᓗ ᑭᑐ ᐃᒥᕐᒧᑦ ᐊᑲᐅᓐᖏᕈᑕᐅᕙᑦᑐᑦ ᑭᓈᓗᒋᐊᓄᓪᓗ ᐊᒻᒪᓗ ᑖᓐᓇ ᐃᒡᓗ 

ᐃᑯᒻᒪᖅᑯᑎᖃᑦᓯᐊᖁᓪᓗᒍ ᐊᕐᕌᒍᑕᒫᑦ ᐃᑲᕐᕋᑦ 24-ᓂᒃ ᖃᐅᑕᒫᑦ. ᑖᓐᓇᓗ ᓯᕗᓂᐊᓂᒃ ᐱᑦᓵᓕᑉᐸᑦ ᑐᓂᔭᐅᓵᓕᕈᓐᓇᓛᕐᖓᑦ 

ᓴᓇᔭᔅᓴᓄᑦ ᑎᑭᓴᐃᔪᓐᓇᓛᕐᒪᑕ ᓴᓇᒋᐊᓕᓐᓂᒃ.  

 

$1.32-ᒥᓕᐊᓐᓂᓪᓗ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᑯᓂ ᑕᐃᑲᓂ ᐃᓐᓇᒃᑯᕕᒻᒧᑦ ᐊᖏᖅᑕᐅᓯᒪᖁᑉᓗᒍ ᒫᓐᓇᐅᔪᖅ ᐅᑭᐊᒃ 2021-ᒥ 

ᐊᑐᐃᓐᓇᐅᓛᕐᒪᑕ, ᐅᐱᕐᖔᖅ 2022-ᒥ ᐱᓐᖏᖔᕐᓗᓂ. ᐊᕐᕌᒍᓕᒫᒥᒃ ᑭᖑᕙᕆᐊᖅᑕᐅᒐᔭᕐᒪᑦ $27.95-ᒥᓕᐊᓐᓂᒃ 

ᑐᒃᓯᕋᒃᑲᓐᓂᓗᑎᒃ ᐋᓐᓂᐊᑐᓕᕆᔨᒃᑯᓐᓄᑦ ᑭᕙᓪᓕᕐᒥ ᐃᓐᓇᕐᓄᑦ ᐃᓐᓇᒃᑯᕕᖓᓐᓄᑦ ᑲᖏᖅᖠᓂᕐᒥ. 

 

ᖃᐅᔨᒪᒐᑉᓯ ᐊᑕᐅᓯᐅᖏᑦᑐᖅ ᑎᑎᕋᐅᑎᖃᖅᐸᓚᐅᖅᐳᒍᑦ ᒫᓐᓇᓵᖑᔪᑦ. ᐃᓕᑕᕆᔪᒪᓪᓗᒍ ᑲᑎᒪᔨᕋᓛᑦ ᐃᑲᔪᕈᓐᓇᓚᐅᕋᑉᓯ. 

ᐱᓪᓗᐊᑕᕆᔭᐅᕗᑦ ᓄᕙᒡᔪᐊᕐᓇᖅ ᐊᑭᑦᑐᕆᐊᕈᑕᐅᓯᒪᒻᒪᑦ ᐃᓪᓗᒃᓴᓂᒃ ᐊᒻᒪᓗ ᓇᓗᓇᖅᓯᑲᓐᓂᕈᑕᐅᑉᓗᓂ ᓴᓇᔨᐅᕙᑦᑐᓄᑦ 

ᐊᑭᑦᑐᕆᐊᕈᑕᐅᓪᓗᓂ ᓴᓇᓂᒥᐅᑕᒧᑦ. 

 

ᑕᐃᒪᐃᓐᓂᖓᓄᑦ ᓴᓇᒋᐊᓖᑦ ᐃᓐᓇᒃᑯᕕᒻᒧᑦ ᑲᖏᖅᓯᓂᕐᒥ ᐊᖏᓂᖅᓴᐅᔪᖅ ᓂᕆᐅᒋᓚᐅᖏᑕᕋᓗᐊᕗᑦ, ᓄᓇᕗᑦ ᒐᕙᒪᒃᑯᑦ 2022-

2023 ᑮᓇᐅᔭᖃᒃᑲᓐᓂᕆᐊᖃᕐᓂᐊᑐᑦ ᓯᕗᒧᐊᖅᑕᐅᖁᓪᓗᒍ. ᑖᓐᓇ ᓯᕗᒧᐊᓂᐊᖁᓪᓗᒍ ᐃᓄᖕᓄᑦ ᐱᒻᒪᕆᐅᒻᒪᑦ ᐊᓯᖏᓐᓄᓪᓗ 

ᓄᓇᕗᒻᒥᐅᓄᑦ ᐱᐅᓂᖅᓴᓂᒃ ᓄᓇᕗᒻᒥ ᐃᓐᓇᑯᕕᖃᖁᔨᔪᓄᑦ.  

 

ᐃᓱᒪᒋᒐᓗᐊᖅᓱᒍ ᐊᑭᖏᑦ ᐊᖏᔪᑲᓪᓚᐅᒻᒪᑦ ᑕᒪᓐᓇ ᐃᓗᖏᖅᓱᕐᓂᖅ ᓄᓇᕗᒻᒦᖁᓪᓗᒋᑦ ᐃᓐᓇᖅᐳᑦ ᑖᓐᓇ ᐃᓐᓇᖅᐳᑦ ᑖᓐᓇ ᐃᒡᓗ 

ᓴᓇᒍᑉᑎᒍ ᓇᒻᒪᒃᑐᖅ ᑲᖏᖅᓯᓂᕐᒥᒃ. 

 

ᐃᒃᓯᕙᐅᑖᖅ, ᐅᓇ ᐅᕗᑎᒍᓇ ᑖᒃᑯᐊ ᐊᑑᑎᖃᕈᒫᕐᓂᐊᖅᓯᒪᔪᑦ ᑭᖑᓪᓕᕐᒥ ᒐᕙᒪᐅᓛᖅᑐᑦ ᐅᐸᓗᖓᐃᖅᓯᒪᑦᓯᐊᖁᓛᖁᓪᓗᒋᑦ 

ᐊᕐᕌᒎᓛᖅᑐᓂ ᐊᑭᑐᔫᑎᓄᑦ ᐱᔭᕆᐊᓕᓐᓂᒃ. ᑖᒃᑯᐊ ᒪᑐᐃᕈᑎᒃᑲ ᒪᑐᐃᖅᐸᕋ ᐊᐱᖅᑯᑎᓐᓄ ᐅᖃᐅᓯᒃᓴᓄᓪᓘᓐᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᐅᖃᐅᓯᒃᓴᖃᖅᐸᑦ ᑲᑎᒪᔩᑦ. ᐊᔪᓯᓚᐅᖏᓂᑦᑎᓐᓂ ᒪᓕᒐᔅᓴᒧᑦ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᒥᒃ ᒥᓂᔅᑕᐅ ᒪᑐᐃᕈᑖᓄᑦ ᐅᕙᖓᑦᑕᐅᖅ ᐃᓱᒪᒋᑦᓯᐊᕐᒥᔭᕋ ᑖᓐᓇ 

ᐃᓱᒪᒃᓴᖅᓯᕈᑎᒋᔭᕗᑦ ᒪᓕᒐᒃᓴᖅ ᐊᕗᖓᐅᔾᔨᒃᑲᓐᓂᓛᖁᑉᓗᒍ ᒐᕙᒪᐅᓛᖅᑐᓄᑦ ᑭᖑᓪᓕᕐᒥᓪᓗ ᓂᕈᐊᖅᑕᐅᓛᖅᑐᑦ 

ᒐᕙᒪᐅᓛᖅᑐᓄᑦ, ᐅᖃᕈᓐᓇᕆᐊᖃᕐᒥᒻᒪᑕᑦᑕᐅᖅ ᓯᕗᓂᒃᓴᒧᑦ ᐊᑭᑐᔫᑎᓄᑦ ᑐᕌᖓᔪᓂᒃ. 

 

ᑖᓐᓇ ᒪᓕᒐᒃᓴᖅ ᐅᕙᖓᓕ ᐃᓱᒪᒋᒐᒃᑯ ᑖᓐᓇ ᒪᓕᒐᒃᓴᖅ ᐊᔾᔨᒋᑦᓯᐊᖏᑦᑕᖓᒍᑦ, ᑕᐃᒫᒃ ᕿᒥᕐᕈᒑᖓᒪ ᐃᓚᒋᐊᕈᑎᑦᓴᓄᑦ. 

ᖁᕕᐊᓱᒃᑲᓗᐊᖅᑐᖓ ᒪᓕᒐᒃᓴᒥᒃ ᑮᓇᐅᔭᒥᒃ ᐱᑕᖃᒃᑲᓐᓂᖏᒻᒪᑦ ᑲᓇᓐᓇᒥ ᓱᒃᑲᔪᒃᑯᑦ ᖃᕆᑕᐅᔭᒃᑯᑦ ᐅᐃᔭᑦᓴᐅᒐᔭᖅᑐᒥᒃ. ᑖᓐᓇ 

ᐃᓱᒫᓘᑕᐅᓯᒪᒻᒥᒪᑦ ᐃᓪᓗᒥ ᐅᖃᐅᑕᐅᖃᑦᑕᕐᓂᖓ, ᐊᒻᒪᓗ ᖃᓄᖅ ᑖᓐᓇ ᖃᓄᐃᓂᕆᔭᖓ ᐃᖏᕐᕋᐸᓪᓕᐊᓂᖓ ᑭᑐᓪᓗ 

ᐊᓯᔾᔩᓇᖅᓱᑎᒃ. 

 

ᐊᒻᒪᓗ ᖃᕆᑕᐅᔭᖅᓯᐅᑏᑦ ᐱᐅᓯᕙᓪᓕᐊᖏᓐᓇᖅᓱᑎᒃ ᓱᒃᑲᓕᕙᓪᓕᐊᖏᓐᓇᖅᓱᑎᒃ ᐊᓯᓂᐊᓕ ᐊᖅᑯᑎᖃᕈᓐᓇᖅᑐᑕ, 

ᐊᖏᖅᑕᐅᖁᒃᑲᓐᓂᖏᑦᑕ ᐃᓚᒋᐊᖅᓯᑲᓐᓂᖁᔨᖏᒻᒪᑕ ᑕᒪᑐᒧᖓ ᖁᕕᐊᒋᔭᕋ. ᑭᓯᐊᓂᓪᓕᑦᑕᐅᖅ ᐅᖃᕈᒪᕗᖓ ᓱᓕ 

ᐃᓱᒫᓘᑎᖃᐃᓐᓇᕋᒪ ᐸᕐᓇᓐᓂᐅᕙᑦᑐᒥᒃ ᐊᑯᓂᒃᑯᑦ ᐃᓐᓇᒃᑯᕕᐅᔪᓂᒃ ᐸᐃᕆᕕᔨᐅᔪᓂᒃ ᐅᖃᐅᓯᕆᕈᓘᔭᖃᑦᑕᖅᓯᒪᔭᕋ 

ᓯᕗᓂᑦᑎᓐᓂᒃ, ᐅᖃᒃᑲᓐᓂᕈᒪᖏᖦᖢᒋᑦ. 

 

ᐅᑉᐱᕆᖕᒪᕆᒃᑲᒃᑯ ᑖᒃᑯᐊ ᐱᒻᒪᕆᐊᓘᒻᒪᑕ ᐃᒡᓗᐃᑦ ᐱᔭᕆᐊᖃᓪᓚᕆᒃᓱᑎᓕᓗ ᐊᒻᒪ ᐱᐅᓛᒥᒃ ᐸᕐᓇᐅᑎᖃᕆᐊᖃᑉᑕ 

ᑲᔪᓯᑦᓯᐊᕐᓂᖅᓴᒧᑦ ᐊᕐᕌᒍᒐᔭᓐᓄᑦ ᐊᒡᒋᖅᑐᓂᒃ ᐃᓐᓇᑦᑎᓐᓄᑦ. ᐅᖃᐅᓯᕆᒃᑲᓐᓂᐊᑐᔅᓴᕆᓛᕋᓗᐊᖅᑕᕗᑦ ᒪᓕᒐᒃᓴᒦᑦᑐᑦ ᑭᓯᐊᓂ 

ᑖᒃᑯᐊ ᐅᖃᐅᓯᒃᓴᑐᐃᓐᓇᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᒪᐃᓐ. ᐊᑎᖁᑎᖃᕈᓐᓃᕋᒪ ᑲᔪᓯᓂᐊᖅᑐᒍ. (ᑐᓵᔨᑎᒎᓕᖅᑐᖅ) ᑮᓇᐅᔭᖅᑐᕈᑎᒃᓴ ᒪᒃᐱᒐᖅ 4. 

ᒪᓕᒐᖅ 2022-2023 ᐃᖅᑲᖅᑐᐃᔪᓕᕆᔨᒃᑯᑦ $4,103,000.00, ᐊᖏᖅᐱᓰ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᒥᒃ ᐅᖃᕈᒪᑐᐃᓐᓇᖅᑐᖓ ᑕᐃᒫ ᑖᓐᓇ ᐃᑲᔪᖅᑐᐃᒍᑎ ᑎᑎᖃᖅᓯᒪᔪᐃᑦ 

ᑕᒪᑐᒧᖓ ᐱᓕᕆᐊᒃᓴᒧᑦ. ᖁᕕᐊᒋᔭᒃᑲ ᑕᒪᒃᑯᐊ ᑐᓴᕋᒃᓴᖃᕈᓘᔭᖅᓯᒪᓗᑎᒃ ᑲᒪᑎᔨᕋᓛᓅᑕᒥᓂ ᐊᒻᒪᓗ ᐱᓕᕆᕝᕕᓯ ᐅᓂᒃᑳᓂᑦ 

ᕿᒥᕐᕈᓂᖃᖅᑐᒥᓂᐅᓪᓗᑎᒃ ᑐᑭᓯᔭᒥᓂᒃ. ᑕᐃᒪᐃᑦᑐᓂᒃ ᑕᑯᒐᔪᐃᑦᑑᒐᑦᑕ ᑐᓴᖅᑕᐅᔪᑦ ᐊᑑᑎᖃᑦᑎᐊᒻᒪᐳᑦ ᒥᑭᔫᔮᕋᓗᐊᑐᓂ 

ᐱᓕᕆᐊᒃᓴᖅ. ᒪᑉᐱᖓᓂ 5, ᖃᓪᓗᓈᑎᑐᑦ ᑎᑎᖅᑲᖁᑎᖏᓐᓂᒃ ᐱᓪᓗᐊᑕᖏᓐᓄᑦ.  

 



ᕿᑎᖅᑰ, ᔫᓂ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐅᖃᖅᓯᒪᖕᒪᑦ ᐅᓪᓗᑦᓯᐅᑎᖏᑦ ᒪᓕᑦᑐᒋᑦ ᓴᓇᒪᓂᖓ ᒐᕙᒪᒃᑯᑦ ᐃᓛᒃ, ᓴᓇᓂᒃᓴᐅᓂᒃᓴᖓᓄᑦ ᔫᓂ 2022-2023-ᒨᖓᔪᖅ 

ᑖᒃᑯᐊ ᐃᓱᒪᒋᖃᓯᐅᑎᔭᐅᓯᒪᕚᑦ ᐊᑭᑦᑐᐸᓪᓕᐊᓂᖏᓐᓂᒃ? ᑖᒃᑯᐊᓂᖓ ᐊᑭᑐᔫᑎᓄᑦ ᑐᕌᖓᔪᓇᐸᓗᓐᓂᒃ. ᐅᓪᓗᖓ 

ᖃᓄᑎᒌᕋᔭᕐᓂᖓ ᑮᓇᐅᔾᔭᐅᑏᓪᓗ ᐋᖅᑭᒋᐊᖅᓯᒪᕚᑦ ᐃᓱᒪᒋᑦᑎᐊᕐᓗᒋᑦ ᐊᑭᑦᑐᐸᓪᓕᐊᓂᖏᑦ ᑕᒪᒃᑯᐊ ᑕᒪᑐᒧᖓ ᐱᓗᐊᖅᑐᑦ 

ᐊᑭᑐᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᖓᒃᑰᓂᕐᒥᓂᒃ ᐊᒃᑐᖅᑕᐅᒐᔭᖏᑦᑐᑦ 

ᑮᓇᐅᔭᖅᑐᕈᑎᒃᓴᓂᒃ ᒥᔅᑕ ᒫᓐᓯᐊᓪ ᑭᐅᑦᑎᐊᕈᓐᓇᖅᓂᖅᓴᐅᖂᖅᑐᖅ ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᕋᑖᕐᒪᑦ ᖃᖓᒃᑰᓂᐊᕐᒪᖔᑦ ᐊᓯᔾᔨᖅᓯᒪᖏᑦᑐᖅ ᑖᓐᓇ 

ᑐᐊᕕᕐᓇᕆᒐᑦᑎᒍ ᓯᕗᒧᐊᒍᑎᒋᔪᒪᒐᑦᑎᒍ. ᑕᐃᔅᓱᒥᖓ ᐱᖃᓯᐅᑎᓪᓗᒋᑦ ᐊᑭᑐᔪᖅᑐᖅᖢᒍ ᖁᓪᓗᖅᑑᒥᑦ ᐃᒡᓗᕐᔪᐊᖅ 

ᐱᑕᖃᕆᐊᖃᓪᓚᒃᑖᕐᒪᑦ ᑖᓐᓇ ᓯᕗᒧᐊᒍᑎᒋᒋᐊᖃᕋᑦᑎᒍᑦ. 

 

ᑮᓇᐅᔭᖏᓐᓄᓪᓕ ᑖᒃᑯᐊ ᒥᒃᓴᐅᓴᒃᓯᒪᔪᑦ ᐱᐅᓛᖑᐃᓐᓇᖅᑐᖅ ᐸᕐᓇᒃᓯᒪᔭᕗᑦ ᒪᓕᒃᑐᒋᑦ, ᓄᓇᓕᓐᓂ ᒐᕙᓚᒃᑯᓐᓂᓪᓗ ᐱᔨᑦᑎᖅᑎᒃᑯᑦ 

ᐃᓱᒋᖃᓯᐅᑎᕗᑦ ᐊᓯᔾᔨᖅᐸᓪᓕᐊᓂᖏᑦ ᑮᓇᐅᔭᖅᑐᕈᑎᒃᓴᑦ ᐃᓱᒪᒌᓐᓇᕋᑦᑎᒍ ᑖᓐᓇ ᓄᑖᖑᖅᑎᑦᑎᒋᐊᕈᑎᒋᔪᓐᓇᒪᕆᒃᑲᑦᑎᒍ 

ᑖᒃᑯᐊ ᑮᓇᐅᔭᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᔅᑕ ᒫᓐᓯᐊᓪ (ᑐᓵᔨᑎᒎᓕᖅᑐᖅ) ᑭᐅᓪᓕᖅᐹᖅ ᐊᐱᖅᑯᑎᒐ ᑖᔅᓱᒧᖓ ᐱᓕᕆᐊᒃᓴᒧᑦ. D-ᒥ 

ᒥᒃᓴᐅᓴᒃᓯᒪᖕᒪᑦ ᒪᑉᐱᒐᖅ 4-ᒥ ᐅᖃᖅᓯᒪᖕᒪᑦ 20-30%-ᒧᑦ ᓇᓕᐊᓐᓄᑐᐃᓐᓇᖅ ᐊᓯᔾᔨᕈᓐᓇᕐᒪᑦ ᑮᓇᐅᔭᖅᑐᕐᓂᖓ $4.56-ᒥᓕᐊᓐ 

ᖃᓄᑎᒋ ᑕᕝᕙᖓᑦ ᓇᓪᓕᐅᒃᑯᒫᖑᕙᑦ? ᐅᕝᕙᓘᓐᓃᑦ ᓇᓪᓕᐊᒃᑯᒫᖅᑖᖅᐸᑦ ᑕᕝᕙᓂ $4.5 ᐃᓗᐊᓂ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒥᔅᓴᐅᓴᔅᓯᒪᔪᑦ 3.9 ᑮᓇᐅᔭᑦ ᕿᒥᕐᕈᓇᓱᑦᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᒥᓂᔅᑕ. ᐅᖃᐅᓯᖃᖅᑲᐅᔪᖓ ᐊᕐᕌᒍᓂ ᐊᓂᒍᖅᓯᒪᔪᓂᒃ $3.96-ᒥᓕᐊᓐᓂᒃ 

ᑖᓐᓇᐅᑉᐸᑦ ᑲᑎᓐᓂᕆᑉᐸᐅᒃ ᑮᓇᐅᔭᖅᑐᕐᓂᖅ ᖃᔅᓯᓂᒃ ᑕᕝᕙᓐᖓᑦ ᓇᓪᓕᐅᒃᑯᒫᖑᕙᑦ 3.9 ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᒃᓯᕋᖅᑕᕗᑦ 3.9 ᐲᕐᓗᒋᑦ ᑖᓐᓇᓗ ᐊᒥᐊᒃᑯᖏᓪᓕ 

ᓇᓪᓕᐅᒃᑯᒫᖑᒐᔭᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒪᓕ $560,000 ᓇᓪᓕᐅᒃᑯᒫᖅ ᓴᓂᕐᕙᒃᓯᒪᔪᖅ? ᐅᖃᓕᒫᑦᑎᐊᓐᖏᓚᒃᑲᓗᑭᐊᖅ 

ᒪᒥᐊᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒫᓂ 10%-ᕈᔪᐊᓃᑦᑐᖅ ᑮᓇᐅᔭᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᑕᐃᒫᖅᑮᑦ ᒥᔅᑕ ᒪᐃᓐ? ᑭᓇᓗ. ᐊᑎᖁᑎᖃᕈᓐᓃᕋᑦᑕ. ᑖᓐᓇ ᐅᖃᒃᑲᓐᓂᓕᕐᓚᒍᐊᐃ. ᒪᓕᒐᓕᕆᔨᒃᑯᑦ ᑲᑎᓪᓗᒋᑦ 

$4,233,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 5. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᐱᓕᕆᕝᕕᐅᑉ ᑲᑎᓐᓂᖓ. $31,582,000. ᒥᔅᑕ ᐋᖁᐊᖅ.  

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 020 - 5(2): ᐲᖅᑕᐅᓂᖓ $2,132,000 ᒪᓕᒐᒃᓴᖅ 72-ᒥᑦ, ᑮᓇᐅᔭᐃᑦ 

ᐊᑐᖅᑐᒃᓴᐅᑲᐃᓐᓇᖅᑐᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2022-2023 (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᒋᐊᖅᑎᑦᑎᕗᖓ ᑖᓐᓇ $2,132,000 ᐲᖅᑕᐅᖁᓪᓗᒍ 

ᑮᓇᐅᔭᖅᑐᕈᑕᐅᔪᒪᔪᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ, ᐃᖃᓗᒃᑑᑦᑎᐊᖅ ᑕᐃᔅᓱᒪᓂ ᑐᒡᓕᐊᓂᒃ ᓴᓇᔭᐅᔾᔪᑎᓂᒃ, ᒪᓕᒐᒃᓴᖅ 

72, ᑮᓇᐅᔭᖅᑐᕈᑎᒃᓴᓂᒃ ᐊᑭᑐᔪᓄᑦ ᒪᓕᒐᖅ 2022-2023. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᐋᖁᐊᖅ. (ᑐᓵᔨᑎᒍᑦ) ᐱᖁᔨᕗᖔᕈᑦ ᓈᒻᒪᖕᒪᑦ. 20 ᒥᓂᑦᓯᒥᒃ ᓄᖅᑲᖓᑲᐃᓐᓇᕐᓗᑕ ᑖᓐᓇ 

ᐊᐃᕙᔾᔪᑎᒋᓚᐅᓐᖏᓐᓂᑦᑎᓐᓂ ᐱᖁᔨᕗᖔᖅ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 16:28ᒧᐊᖅᑎᓪᓗᒍ ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 16:52ᒥ 

 

ᐃᒃᓯᕙᐅᑕᖅ: ᐱᒋᐊᕈᓐᓇᖅᓯᑕᐃᓐᓇᖅᑯᒍᑦ. (ᑐᓵᔨᑎᒎᓕᖅᑐᖅ) ᑲᑎᒪᓂᖅ ᒪᑐᐃᒃᑲᓂᖅᑲᕋ. ᑕᐃᒪ ᐱᖁᔨᕗᖔᕈᑦ ᐊᔾᔨᖏᑦ 

ᒪᓕᒐᓕᐅᖅᑎᓕᒫᓄᑦ ᑐᓂᔭᐅᔪᑦ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᒋᐊᖅᑎᑦᑎᔪᖅ ᐅᖃᐅᓯᔅᓴᖃᖅᐹ ᐱᖁᔨᕗᖔᕈᒻᒧᑦ? ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᒃᐱᒋᐊᖓ ᑖᓐᓇ $2-ᒥᓕᐊᓐ ᐱᐅᓂᖅᓴᒃᑯᑦ ᐊᑐᖅᑕᐅᔪᓐᓇᕐᒪᑦ. 

ᐸᕐᓇᐅᑎᑕᖃᖅᑐᔅᓴᐅᕗᖅ ᐃᒡᓗᕐᔪᐊᓕᐅᕆᐊ ᐃᖃᓗᒃᑑᑦᑎᐊᒥ $27-ᒥᓕᐊᓐᑐᕋᔭᖅᑐᒥ. ᑐᒃᓯᕋᖅᓯᖃᑦᑕᖅᓯᒪᔪᖓ ᐱᐅᓂᖅᓴᒥᒃ 

ᐃᒡᓗᕐᔪᐊᒥ ᐅᖅᓱᖅᑑᒧᑦ ᐊᕐᕌᒍᓯᒪᔪᓂᒃ ᒥᓂᔅᑕ ᖃᐅᔨᒪᒻᒪᑕ. ᐱᐅᔪᒥᒃ ᐃᒡᓗᔪᐊᖅᑕᖃᖅᐸᒌᕐᒪᑦ ᒥᑭᓗᐊᓕᖅᑐᓂᓗ 

ᐊᑕᖏᕈᓐᓇᓐᖏᒻᒪᑕ ᑕᐃᑯᓐᖑᕈᒪᔫᒐᓗᐊᑦ.  

 

ᑐᑭᓕᐅᑎᒃᑲᓂᕐᓗᒍ ᑖᓐᓇ ᐃᓐᓇᖅ ᑕᓗᕐᔪᐊᒥ ᐅᐃᓂᐸᐃᒡᒦᑦᑐᖅ ᐊᖏᕐᕋᕈᒪᒐᓗᐊᕐᒪᑦ ᐅᖅᓱᖅᑑᒥᖔᕈᒪᒐᔭᕋᓗᐊᕐᒪᑦ ᑕᕝᕙᓂ 

ᐃᒡᓗᕐᔪᐊᒥ. ᒪᓕᒐᓕᐅᖅᑎᐅᓪᓗᑕ ᒐᕙᒪᒃᑯᓪᓗ ᐃᓐᓇᕐᓂ ᓄᓇᕗᒻᒦᖏᓐᓇᖁᔨᖃᑦᑕᕋᓗᐊᕐᒪᑕ ᖃᓂᓐᓂᖅᓴᐅᓗᑎᑦ ᐊᖏᕐᕋᒥᓂ.  

 

ᑖᓐᓇ ᓄᒃᑎᑦᑎᕆᑕᐃᒪᓇᓱᒃᑲᓗᐊᕋᑦᑕ ᐃᓄᓐᓂᒃ. ᖃᓄᖅᑐᖅ ᐸᕐᓇᐅᑎᓯᔅᓴᖃᓐᖏᒻᒪᑦ ᐃᓐᓇᒃᑯᕕᔅᓴᓄᑦ. ᐅᖃᖅᓯᒪᓪᓗᑎᒃ 

ᐅᖅᓱᖅᑑᒥ ᒪᑐᐃᖓᑐᐃᓐᓇᓂᐊᕐᓂᕋᕐᓗᒍ. ᓄᓇᓕᕋᓛᖑᓂᖅᓴᐅᔪᑦ ᖃᓄᖅᑑᖅᓯᒪᔪᖃᓐᖏᑎᐊᒻᒪᕆᒻᒪᑦ. ᐅᖅᓱᖅᑑᒥ ᐃᒡᓗᔪᐊᖅ 

ᐃᓐᓄᖃᑦᑕᕐᒪᑦ ᖁᕐᓗᖅᑑᒥᓪᓘᓐᓃᑦ ᑕᐃᑲᓃᖏᓪᓗᓂ ᑲᖏᖅᓯᓂᕐᒥᓘᓐᓃᑦ ᑕᐃᑲᓃᑦᑐᖃᖅᑐᖅ ᑕᕝᕙᓃᑦᑐᓂᒃ.  

 

9-ᖏᓐᓇᕐᓂᒃ ᐃᓪᓕᖃᕐᒪᑦ ᑖᓐᓇ ᐃᒡᓗᕐᔪᐊᖅ. ᑕᐃᒪ ᐊᖏᓪᓕᒋᐊᕐᓂᐊᕐᓂᕈᑦᑎᒍ ᑕᐃᒫᒃ ᐃᓂᒋᔭᐅᔪᓐᓇᕐᓗᑎᑦ ᕿᑎᕐᒥᐅᑦ 

ᐊᑯᓐᓂᖓᓃᒃᑲᑦᑕ ᕿᑎᕐᒥᐅᑦ.  

 

ᓄᓇᓕᓐᓂ ᒪᕐᕉᓐᓂᒃ ᐊᕙᑎᑦᑎᓐᓂ ᑰᒑᕐᔪᒃ ᐊᒻᒪᓗ ᑕᓗᕐᔪᐊᖅ, ᐃᖃᓗᑦᑑᑦᑎᐊᕐᓗ ᖁᓪᓗᖅᑑᓪᓗ. ᖃᐅᔨᒪᔪᖓ ᒐᕙᒪᒃᑯᑦ 

ᐅᖃᕐᓂᐊᖅᑐᑦ ᑖᓐᓇ ᐃᑲᕐᕋᑐᐃᓐᓇᒻᒪ ᐅᐸᒐᒃᓴᐅᒻᒪᑦ ᐃᖃᓗᑦᑑᑦᑎᐊᖅ ᐅᖃᐅᑎᔪᓐᓇᖅᑕᒃᑲᓪᓕ ᖃᓂᒻᒥᒻᒪᑦ 

ᐃᑲᕐᕋᑐᐃᓐᓇᐅᒥᒻᒪᑦ ᐅᖅᓱᖅᑑᒥ ᑕᐃᒪ ᓄᑦᑎᖅᑕᐅᔪᓐᓇᕐᒪᑕ ᑕᕝᕗᖓ.  

 

ᑖᓐᓇ ᐱᖁᔨᕗᖔᕈᑦ ᐃᒋᖅᑲᐅᔪᖅ ᐱᐅᓂᖅᓴᒥᑦ ᐃᓪᓗᕐᔪᐊᖅᑖᕈᒪᒐᒪ. ᐱᐅᓯᕚᓪᓕᕐᓗᑎᒃ ᒫᓐᓇ ᐱᑕᖃᖅᐸᐲᖅᑐᓂ ᐃᓪᓗᕐᔪᐊᑉ 

ᑮᓇᐅᔭᖅᑐᖏᓐᓂᖅᓴᐅᓂᐊᖅᑐᓂᓗ ᑕᐃᒫᒃ. $30--ᒥᓕᐊᕌᑐᐃᓐᓇᕆᐊᖃᕐᒪᑦ ᐱᓯᒋᐊᕈᑎᓂᒃ ᑖᒃᑯᐊᓗ $40-ᒥᐊᒃᑲᓐᓃᑦ 

ᐊᑐᕈᒪᖅᑲᐅᔭᑎᑦ, ᐊᑐᖅᑕᐅᔪᓐᓇᕐᒪᑕ ᓄᓇᕗᓕᒫᒥ ᓄᓇᓕᕋᓛᖑᓂᖅᓴᓂᑦ ᐃᓐᓇᐃᑦ ᐸᖅᑭᔭᐅᕝᕕᒋᔪᓐᓇᖅᑕᖏᓐᓂ ᑖᓐᓇ 

ᐱᒋᐊᕈᑎᒋᓗᒍ.  

 

ᑖᓐᓇ ᐱᔾᔪᑎᒋᓪᓗᒍ ᑕᕝᕙ ᑖᓐᓇ ᓴᖅᑭᖅᑕᐅᕙᕋ ᐱᖁᔨᕗᖔᕈᑦ ᐱᐅᓂᖅᓴᒥᑦ ᐊᑐᖅᑕᐅᔪᓐᓇᖅᑐᕆᒐᒃᑯ. ᑕᐃᒃᑯᐊ 

ᐱᐅᓯᕚᓪᓕᖅᑎᓐᓇᓱᒋᑦ ᐱᑕᖃᕐᕙᒌᖅᑐᑦ ᑕᕝᕙᓂ ᐅᖅᓱᖅᑑᒥ. ᐃᖃᓗᑦᑑᑦᑎᐊᕐᒥ ᓱᓕ ᐱᑕᖃᓐᖏᒻᒪᑦ. ᑭᖑᓪᓕᖅᐹᓗ ᐹᓗ 

ᐅᖃᐅᓯᕋ ᑎᑎᕋᐅᓴᖅᑕᐅᓯᒪᓂᖓ ᐃᓪᓗᕐᔪᐊᖅ ᑎᑎᕋᐅᔭᖅᑕᐅᔭᕆᐊᑐᒐᔭᓐᖏᒻᒪᑦ ᐅᒥᐊᕐᔪᐊᒧᑦ ᐊᖑᒻᒪᑎᓇᓱᒃ ᑕᐃᒪᐃᒻᒪᑦ 

ᐱᔾᔪᑎᒃᓴᖃᖅᑰᔨᓐᖏᒻᒪᑦ ᑖᓐᓇ ᐋᖅᑭᒍᑎᒋᔪᓐᓇᕋᑦᑎᒍ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᐱᖁᔨᕗᖔᕈᒧᑦ. ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᖃᓗᑦᑑᑦᑎᐊᒥ ᓯᕕᑐᔪᒥ ᐸᖅᑭᔭᐅᕐᕕᒃ 

ᐊᖏᖅᑕᐅᓚᐅᖅᓯᒪᖕᒪᑦ ᐸᕐᓇᒃᑕᐅᔪᖅ 2018-2019 ᐸᕐᓇᒃᑕᐅᕙᓪᓕᐊᔪᖅ ᐊᑭᑐᔪᓂᒃ ᐸᕐᓇᐅᓯᐅᐸᓪᓕᐊᔪᑦ 

ᑮᓇᐅᔭᖅᑐᕐᓂᕆᓂᐊᖅᑕᖏᓐᓂ $70-ᒥᓕᐊᑦ ᐅᖓᑎᑦᑎᐊᖓᓂ ᑖᒃᑯᐊ ᒥᒃᓴᐅᓴᒃᓯᒪᔪᑦ ᒪᓕᒃᖢᒋᑦ.  

 

ᐊᑯᓐᓂᖓᒍᑦ $2.132-ᒥᓕᐊᑦ ᐱᔪᓐᓇᐅᑕᐅᒐᔭᕐᒪᑦ ᐃᓪᓗᓂᒃ ᓇᑉᐸᖅᑎᕆᔾᔪᑎᒧᑦ. ᑳᓐᑐᓛᒥᓪᓗ ᐊᓐᖑᑎᓗᓂ 2020-2023 

ᐅᒥᐊᕐᔪᐊᖃᕐᓂᕐᓗ ᑎᑎᕋᐅᔭᖅᑕᐅᓂᖓ 2020 ᓅᕖᑉᐱᕆᒥ 2021-ᒥᖔᖅ ᑳᓐᑐᓛᑦ ᑮᖑᓂᖓᓪᓗ ᑭᖑᕙᕆᐊᕋᔭᕐᖓᓪᓗ 

ᓇᑉᐸᖅᑎᔾᔭᐅᔾᔪᑎᖓᓪᓗ ᑳᓐᑐᓛᒥᑦ.  

 

ᑖᓐᓇ ᐲᕐᓂᕈᑎᑦ 2023 ᐅᒥᐊᕐᔪᐊᖅ ᑖᒃᑯᓄᖓ ᐃᒡᓗᑦᓴᓄᑦ ᐅᓗᕆᐊᓇᖅᑐᒦᓪᓗᑎᑦ ᑭᖑᕙᕆᐊᕈᑕᐅᓂᐊᖅᑐᓂᓪᓗ 

ᓇᖅᐸᖅᑎᑦᑕᐅᓗᓂ. ᐊᕐᕌᒍᒧᑦ ᐊᑕᐅᓯᕐᒧᑦ ᑭᖑᕙᕆᐊᕋᔭᕐᒪᑦ. ᑖᓐᓇ ᑭᖑᕙᕆᐊᕐᓗᓂ ᐃᓐᓇᐃᑦ ᐸᖅᑭᑕᐅᔾᔪᑎᔅᓴᖏᓐᓂᒃ 

ᓄᓇᕗᒻᒥ ᕿᑎᕐᒥᐅᓄᑦ ᐃᓐᓇᓐᓄᑦ ᑭᖑᕙᕆᐊᖅᑐᑎᓪᓗ ᐅᑎᖅᑎᑕᐅᓂᖏᑦ ᕿᑎᕐᒥᐅᑦ ᐃᓐᓇᐃᑦ ᐸᖅᑭᔭᐅᔪᑦ ᓄᓇᕗᒻᒥ.  

 

ᐊᒻᒪᓗ ᑐᑭᓯᔭᕋᓗᐊᕋ ᒥᔅᑕ ᐋᖁᐊᖅ ᐅᖃᐅᓯᖏᑦ ᐃᓐᓇᕐᒧᑦ ᐸᖅᑭᔭᐅᕐᕕᒻᒧᑦ ᐅᖅᓱᖅᑑᒥ ᑭᓯᐊᓂ ᐃᖃᓗᑦᑑᑦᑎᐊᕐᒥ 

ᐃᓐᓇᒃᑯᕕᖃᕐᒥᒐᑦᑕ ᐃᓂᖃᖅᑐᑦ ᑕᐃᑲᓂ ᐋᓐᓂᐊᕕᖓᓃᑦᑐᓂᑦ ᐅᖃᐅᑎᔪᓐᓇᖅᓱᑎᓗ 8-ᓂᒃ ᐃᓪᓕᖅᑕᖃᕐᒪᑦ ᑕᐃᑲᓂ ᐅᓪᓗᒥ 

ᐅᑕᖅᑭᔪᓪᓗ ᐊᒥᓲᓗᑎᒃ ᐱᖃᓯᐅᑎᓪᓗᒋᑦ ᓄᓇᓕᓕᒫᖏᑦ ᕿᑎᕐᒥᐅᓂᑦ. ᒪᓕᒐᓕᐅᖅᑏᑦ ᑕᕝᕙᓂ ᐃᓪᓗᕐᔪᐊᒥ ᐅᖃᐅᓯᖃᖃᑦᑕᕐᒪᑕ 

ᐃᖅᑲᓇᐃᔭᕐᓇᒥ ᐱᓕᒻᒪᒃᓴᐃᓇᕐᒥᓪᓗ ᐃᓄᓐᓂᑦ ᓄᓇᕗᒻᒥ.  

 

ᐄ, ᑖᓐᓇ ᐱᕕᖃᕋᓗᐊᕋᑦᑕ ᑖᓐᓇ ᐱᓕᒻᒪᒃᓴᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᓪᓗ ᕿᑎᕐᒥᐅᓄᑦ ᓄᓇᖃᖅᑐᓄᑦ. 

ᑭᖑᕙᕆᐊᖅᑕᐅᖁᖏᓪᓗᒍ ᓄᓇᕗᒻᒥ ᐃᖅᑲᓇᐃᔭᓕᖁᓪᓗᒋᑦ ᓇᖕᒥᓂᖅ ᒪᑭᒪᔪᓐᓇᖁᓪᓗᒋᑦ, ᐱᓗᐊᖅᑐᒥᒃ ᑖᓐᓇ 

ᓄᕙᒡᓇᕐᔪᐊᖅᑕᖃᖅᑎᓪᓗᒍ ᐅᓄᖅᑐᓂᒃ ᐃᓄᖁᑎᖃᕋᑦᑕ. 

 

ᒪᒥᐊᓇᖅ ᐃᑉᐱᓐᓇᖅᑐᖕᒪᕆᐅᖕᒪᑦ, ᐃᓄᓐᓂᒃ ᐅᓄᖅᑐᖅᑕᖃᕐᒪᑦ ᑐᕚᖃᖅᑐᓂᒃ ᒐᕙᒪᒃᑯᓐᓄᑦ ᓂᕿᖃᕈᑎᒃᓴᓂ, ᑕᐃᒫᒃ 

ᓂᕿᑭᒃᓴᕐᓂᖏᑎᒍᑦ ᐃᒃᓯᕙᐅᑖᖅ, ᐅᒡᒍᐊᖅᑐᖕᒪᕆᐅᒐᒪ ᒪᓕᒐᓕᐅᖅᑎᐅᖃᒪ ᕿᑎᕐᒥᐅᑕᐅᓪᓗᓂ ᑖᔅᓱᒥᖓ ᐱᖁᔨᕗᖔᕐᓂᖓᓄᑦ.  

 

ᑕᐃᒪᓕ ᑎᓕᒋᐊᖅᐸᒃᑲ ᐱᖁᔨᕗᖔᕈᒻᒥᒃ ᐱᖅᑎᑕᐅ ᑖᒃᑯᐊ ᓇᓪᓕᒋᔭᕗᑦ ᐃᓐᓇᐃᑦ ᑖᔅᓱᒥᖓ ᐃᓪᓗᕐᔪᐊᕐᒥᒃ ᐋᓐᓂᕈᑕᐅᓂᐊᕐᒪᑦ 

ᖃᓄᑐᐃᓐᓇ ᑭᖑᕙᕆᐊᖅᐸᑦ. ᐅᕙᓐᓄᑦ ᐋᓐᓂᕈᑎᐅᓪᓗᓂ ᐅᕙᓃᑦᑐᓕᒫᓄᑦ, ᐸᖅᑭᓂᕐᒥᒃ ᐃᓐᓇᕐᓄᑦ ᐅᖃᐅᓯᖃᖃᑎ. 

ᒪᓕᒐᓕᐅᖅᑎᓂᓪᓗ ᑭᖑᕙᕆᐊᖅᑕᐅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᖃᓪᓗᐊᖅ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᓵᖓᓐᓃᖃᑦᑕᖅᓯᒪᒐᒪ 

ᑖᒃᑯᓂᖓᔅᓴᐃᓐᓇᖅ ᓵᖓᓐᓅᕈᓐᓇᓚᐅᖅᓯᒪᖏᑦᑐᖓᓘᓐᓃᑦ ᑕᒪᒃᑯᐊ ᐃᓱᒫᓘᑎᒋᔭᐅᔪᑦ ᐅᖃᐅᓯᕆᔪᓐᓇᕐᒪᑕ. ᒪᒥᐊᓇᖅ ᐋᖅᓯᑦ 

ᐱᖁᔨᕗᖔᖅᑕᖃᓕᕐᒥᖕᒪᑦ ᒪᓕᒐᓕᐅᖅᑎᓃᖔᖅᑐᒥᒃ ᑐᕌᖅᑕᕗᑦ ᑖᓐᓇᐅᒐᓗᐊᕐᒥᑎᓪᓗᒍ. 

 

ᐃᓐᓇᕐᓄᑦ ᑐᕌᖓᔪᓂᒡᓗ ᑮᓇᐅᔭᓂᒃ ᑐᕌᖅᑕᕗᑦ ᐃᒪᐃᓕᖓᖕᒪᑦ, ᐊᖏᖅᓯᒪᔪᐃᓐᓇᐅᕗᒍᑦ ᓯᕗᓪᓕᐅᑎᓯᒪᔭᕗᑦ ᐃᓐᓇᐃᑦ 

ᐅᑉᐱᕆᓗᒋᑦ ᓈᓚᓪᓗᒋᑦ, ᐱᖅᑯᓯᑐᖃᖏᑦ ᓈᓪᓗᒋᑦ, ᑭᓐᖒᒪᔭᖏᓪᓗᑕ ᑕᒪᒃᑯᐊ. ᑕᒪᓐᓇ ᐅᖃᐅᓯᖃᖃᑦᑕᖅᓯᒪᔪᒍᑦ ᐃᓐᓇᐃᑦ 

ᐊᖏᕐᕋᐅᑎᔪᒪᓪᓗᑎᒃᑯᑦ ᑕᐃᒪᓐᓇ ᑐᕌᒐᖃᖅᑐᐃᓐᓇᐅᒐᑦᑕ. ᐃᓚᖏᓪᓗ ᑕᒪᓐᓇ ᐃᓐᓇᕐᓄᑦ ᑐᑭᒧᐊᕈᑎᒃᓴᓂᒃ 

ᓂᓪᓕᐅᑎᖃᐃᓐᓇᖃᑦᑕᕐᒪᑕ.  

 

ᑖᒃᑯᐊ ᑖᓐᓇᓴᐃᓐᓇᐅᖏᒻᒪᑦ, ᑕᐃᒪᐃᒃᑑᖕᒪᑦ ᐅᖃᐅᓯᕆᕙᕗᑦ. ᑕᐃᒪ ᑕᐃᒪᓐᓇ ᐃᓐᓇᕐᓄᑦ ᑐᑭᒧᐊᕈᑎᒋᓇᔭᖅᐸᖓ ᑕᐃᓐᓇ 

ᓴᓇᔭᐅᓐᓂᖅᐸᑦ. ᐃᓐᓇᕐᓄᑦ ᑐᑭᒧᐊᕈᑎᓂᒃ ᐱᑕᖃᓐᖏᒃᑲᓗᐊᖅᑎᓪᓗᒍ ᐃᓐᓇᖅᐳᑦ ᐊᖏᕐᕋᐅᑎᔪᓐᓇᖅᐸᕗᑦ. ᓴᓇᒍᑦᑕ ᐊᑯᓂ 

ᓇᔪᖅᑕᐅᖃᑦᑕᕐᓂᐊᖅᑐᓂᒃ ᐸᖅᑭᕕᖕᓂ, ᖃᕋᓴᐅᔭᐃᑦ ᖁᐱᕐᕆᓚᐅᖅᑎᓪᓗᒋᑦ ᓄᕙᒡᔪᐊᕐᓇᕐᓗ ᑖᓐᓇᐅᑎᓪᓗᒍ 

ᐃᓱᒪᒋᒃᑲᓐᓂᕆᐊᖃᖅᐸᕗᑦ ᑕᐃᒃᑯᐊ ᐃᓐᓇᖅᐳᑦ ᖁᕕᐊᓱᒃᑑᖕᒪᑦ ᑖᓐᓇ ᑲᖏᖅᖠᓂᕐᒥ ᓴᓇᔭᐅᓂᐊᖅᑐᖅ ᐊᖏᖅᑕᐅᓯᒪᓕᕐᒪᑦ. 

 

ᑭᓯᐊᓂ ᖃᐅᔨᒪᔪᒍᑦ ᐅᓄᒃᑲᓐᓂᖅᑐᓂᒃ ᐱᑕᖃᕆᐊᓕᒃ ᐊᒻᒪᓗ ᑕᒪᓐᓇ ᐱᕙᓪᓕᐊᑎᓐᓇᓱᒃᑕᕗᑦ. ᒪᑐᐃᕈᑎᑦᑎᓐᓂ 

ᐊᑭᑐᔪᖅᑐᕈᑎᒃᓴᐃᑦ ᐃᓚᖏᑦ ᐊᖏᖅᑕᐅᖅᑳᕆᐊᓖᑦ ᓂᕈᐊᕐᓇᖅ ᑎᑭᓚᐅᖅᑎᓐᓇᒍ ᓴᓇᔭᐅᓂᐊᕐᓂᖓ 

ᐳᕙᓗᖓᐃᔭᕈᓐᓇᕐᓂᐊᕋᑦᑎᒃᑯᑦ ᐅᐱᕐᖔᕐᒧᑦ 2022-ᒧ. 

ᑮᓇᐅᔭᑦ ᐸᕐᓇᐅᓂᕐᒧᑦ ᐊᑐᖅᑐᒃᓴᐃᑦ ᑖᓐᓇ ᐃᓚᒋᔭᐅᖃᑕᐅᕗᖅ ᒫᓐᓇ ᐊᖏᖅᑕᐅᔭᕆᐊᕆ ᑲᔪᓯᔪᓐᓇᕐᓂᐊᖅᐸᑦ. ᐊᕐᕌᒍᒥ 

ᔭᒐᐃᔪᒪᖏᑦᑐᒍᑦ ᐊᒻᒪᓗ ᐊᑯᓐᓂᖅᓱᖅᑐᓂᒃ ᑮᓇᐅᔭᓂᒃ ᑐᒃᓯᕋᖅᑐᒍᑦ ᐃᖃᓗᒃᑑᑦᑎᐊᕐᒥ ᓴᓇᒍᓐᓇᕐᓂᐊᕋᑦᑕ, 

ᐃᓱᒪᓕᐅᕈᑎᒋᔭᐅᓂᐊᕐᒪᑦ ᑕᐃᒃᑯᓄᖓ ᒪᓕᒐᓕᐅᖅᑎᓄᑦ ᐃᖏᓛᖅᑐᓄᑦ. 

 

ᒫᓐᓇ ᑕᕝᕙ ᑮᓇᐅᔭᓂᒃ ᐋᖅᑭᒃᓯᓇᓱᒃᐳᒍᑦ ᐃᓱᒪᓕᐅᕈᓐᓇᕐᓂᐊᕋᑦᑕ ᐊᓯᖏᓐᓄᑦ ᓴᓇᔭᐅᓂᐊᖅᑐᓄᑦ. ᐊᒻᒪᓗ ᐃᒃᓯᕙᐅᑖᖅ, 

ᑕᒪᓐᓇ ᐱᓕᕆᐊᕆᒍᑦᑎᒃᑯᑦ ᒐᕙᒪᐅᓂᐊᖅᑐᑦ ᒫᔅᓯ 2022-ᖑᓕᖅᐸᑦ ᐃᓱᒪᒃᓴᖅᓯᐅᕈᑎᒋᔭᐅᖃᓯᐅᔾᔭᐅᓂᐊᖅᐳᑦ 

ᐃᓚᒋᔭᐅᖃᑕᐅᓗᓂ 2022-2023 ᐊᑭᑐᔪᖅᑐᕈᑎᒃᓴᓕᕆᓕᖅᐸᑦ.  

 

ᐊᔭᐅᖅᑐᐃᕗᖓ ᑖᓐᓇ ᐱᖁᔨᔪᖔᕈᑦ ᐊᑭᕋᖅᑐᖅᑕᐅᖁᓪᓗᒍ ᐊᖏᖅᑕᐅᑉᐸᑦ ᐊᑭᕋᖅᑐᖅᑐᒍᑦ ᐃᓐᓇᕐᓂᒃ. ᑕᐃᒪᑐᖅ ᑕᒪᓐᓇ 

ᐱᕐᔪᐊᖑᔪᖅ ᑮᓇᐅᔭᖅ ᐊᖏᖅᓯᒪᔪᐃᓐᓇᐅᓚᐅᕋᑦᑕ ᑐᕌᖅᑕᕗᒃᑯᑦ ᐱᔭᒃᓴᖅᑖᖅᑎᑕᐅᓯᒪᒐᑦᑕ ᐊᒻᒪᓗ ᓇᖏᖅᓯᖃᑦᑕᕐᓗᑕ 

ᓂᕈᐊᖁᔨᓂᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕐᒧᑦ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒻᓇ ᐱᒋᐊᖅᑎᑕᐅᓯᒪᔪᖅ ᒪᓕᒐᓕᖅᑎᐅᑉ ᐅᖅᓱᖅᑑᒦᖔᖅᑐᖅ ᐱᒋᐊᖅᑎᑕᖓ, 

ᐃᑲᔪᖅᑐᖅᐸᕋ. ᐆᒥᖓ ᐱᔾᔪᑎᖃᖅᓱᖓ ᐃᑲᔪᖅᑐᖅᐸᕋ, ᑖᒻᓇ ᓄᕙᖕᓇᕐᔪᐊᖅ ᐅᑉᓗᒥᒧᑦ ᐱᔾᔪᑕᐅᓯᒪᑎᓪᓗᒍ ᑮᓇᐅᔭᖅᑐᓗᐊᖅᑐᖅ 

ᖃᐅᔨᒪᒐᑉᑕ ᑕᒪᑉᑕ.  

 

ᒐᕙᒪᒋᔭᖅᐳᑦ ᑮᓇᐅᔭᒥᒃ ᐃᓱᒫᓗᒃᑐᑦ ᑮᓇᐅᔭᖅᑐᓪᓗᐊᖅᑕᐃᓕᒻᒪᑕ ᓄᓇᑉᑎᓐᓂᒃ ᐅᕙᒍᑉᓗ. ᑮᓇᐅᔭᓂᒃ ᓱᑲᓂᑐᐃᓐᓇᖅᑐᒍᑦ 

ᐱᖁᑎᓂᒃ ᐊᑭᑐᔪᖅᑑᑎᓂᒃ ᑐᓴᕌᖓᑉᑕ, ᐃᓗᐊᖅᓴᐃᔨᒃᓴᓂᒡᓗ ᑕᐃᒃᑯᓂᖓ ᐱᖁᑎᓂᒃ.  

 

ᐃᒃᓯᕙᐅᑖᖅ, ᑖᒻᓇ ᐃᓐᓇᑐᖃᖃᕐᕕᒃᓴᖅ ᐅᒥᑐᐃᓐᓇ ᐃᑲᔪᖅᑐᑦᑎᐊᖅᑕᑉᑯ ᐊᑭᕋᖅᑐᖏᑕᖅᑯᑦ ᓄᓇᑉᑎᓐᓂ, ᓄᓇᕘᑦᑕ ᐃᓗᐊᓂ. 

ᐆᒥᖓ ᐃᑲᔪᖅᑑᑎᖃᖅᐳᒍᑦ, ᑖᒻᓇ ᐅᖅᓱᖅᑑᒥ ᑕᐃᑲᓂ ᐃᓐᓇᑐᖃᖃᕐᕕᒃ ᐸᕐᓇᒋᐊᖃᕐᖏᑦᑐᖅ. ᐅᕝᕙ ᐸᕐᓇᑦᑎᐊᓯᒪᔪᖅ 

ᓇᑉᐸᖅᑖᖅᓯᒪᔪᖅ, ᐃᓛᒃᑐᖅᓯᓐᓇᕆᐊᓕᒃ ᑕᐃᒃᑯᓂᖓ ᑕᐃᒃᑯᓂᖓ ᐃᒡᓕᖅᑕᖃᖅᑐᓂᒃ. ᐃᒡᓕᖅᑕᖃᖅᑐᐃᓐᓇᐃᑦ ᐊᑭᑐᔫᑎᓪᓗᒋᑦ, 

ᑕᐃᒻᓇ ᑮᓇᐅᔭᖅ ᐃᑲᔪᕈᑎᒋᓪᓗᐊᕈᓐᓃ’ᒪ ᑕᐃᑯᖓ ᐅᖅᓱᖅᑑᑉ ᐃᓐᓇᑐᖃᖃᕐᕕᐊᓄᑦ. 

 

ᑕᐃᒪᓐᓇ ᑐᓴᐅᒪᓐᓇᖅᑎᓪᓗᒍ ᓄᓇᑦᑕ ᐊᓯᐊᓃᖔᖅᑐᒥᒃ ᖁᔭᓕᔭᐅᓯᒪᔪᖅ ᐅᖅᓱᖅᑑᖅ ᐃᓐᓇᑐᖃᖃᕐᕕᐊ, ᑐᓴᐅᒪᓐᓇᖅᑐᖅ ᑖᓐᓇ 

ᐅᑉᐱᕆᓪᓗᒍᓗ. ᐃᓪᓗᐊᖅᓯᒋᐊᕈᑎᒃᓵ ᐱᔭᕆᐊᑐᔫᖏᑦᑑᐸᓗᒻᒪᑦ ᑕᐃᒃᑯᐊ ᐊᐅᓪᓚᐅᒪᔪᑦ ᑕᐅᓇ ᐋᑐᕚᒥ ᓇᒥᑐᐃᓐᓇᖅ 

ᑕᐃᒃᑯᓄᖓ ᐃᓅᓯᕐᒥᒃᑯᑦ ᐃᖢᐊᓐᖏᓕᐅᕈᑎᖃᖅᑐᓄᑦ. ᐃᓪᓗᐊᖅᓯᒋᐊᕈᑎᒃᓵ ᐱᔭᕆᐊᑐᔫᕆᖏᓪᓗᒍ, ᐃᓱᒪᓇᖅᑰᕐᒪᑦ. 

 

ᐃᒃᓯᕙᐅᑖᖅ, ᑖᒻᓇ ᐃᑲᔪᖅᑑᑎᒋᕙᕋ ᖃᑯᒍ ᑖᒻᓇ ᐊᓂᒍᖅᓯᒪᔫᒥᓕᖅᐸᑦ ᓄᕙᒡᓇᕐᔪᐊᖅ ᐱᔾᔪᑕᐅᔪᖅ ᓯᓚᕐᔪᐊᕐᒥᐅᓂᒃ, ᐅᕙᒍᓪᓗ 

ᐱᔾᔪᑎᒋᓪᓗᒍ. ᐃᖢᐊᖅᑐᒥᒃ ᐃᖢᐊᖅᔫᒥᔪᒥᒃ ᐊᑐᕈᓐᓇᕋᔭᕈᒫᖅᑐᒃᓴᐅᕗᒍᑦ ᖃᑯᒍᑭᐊᖅ, ᐊᕐᕌᒍᓪᓘᓐᓃᑦ ᐃᓱᒪᓐᓇᖅᑐᖅ 

ᓂᕆᐅᓐᓇᕋᔭᖅᑐᖅ. 

 

ᑖᓐᓇ ᐱᔾᔪᑎᒋᓪᓗᒍ ᐃᑲᔪᖅᑑᑎᒋᕙᕋ ᐃᒃᓯᕙᐅᑕᓖᒃ, ᐅᖅᓱᖅᑑᖅ ᒪᓕᒐᓕᐅᖅᑎᖓᑕ ᐱᒋᐊᖅᑎᑕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒎᓕᖅᑐᖅ) ᐱᖁᔨᕗᖔᕐᒧᑦ, ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᓐᓇᕐᓂᒃ ᐸᖅᑭᕕᒻᒥᒃ ᐊᑭᕋᖅᑐᖏᑦᑐᒍᑦ ᐊᑭᕋᖅᑐᖏᑦᑐᒍᓪᓗ ᓄᓇᕗᒻᒧᑦ 

ᐅᑎᖅᑎᓂᐊᕐᓂᕐᒥᒃ. ᓄᓇᕗᑦ ᓴᖅᑭᑕᐅᑎᓪᓗᒍ ᑕᑯᓐᓇᖑᐊᓚᐅᖅᓯᒪᔪᒍᑦ ᓄᓇᕗᒻᒥᐅᓕᒫᑦᑎᐊᖅ ᐃᑲᔫᓯᐊᖅᑖᖁᓪᓗᒋᑦ 

ᒐᕙᒪᒃᑯᓐᓂᖔᖅᑐᓂᒃ.  

 

ᐅᓪᓗᒥᒧᑦ ᑎᑭᖦᖢᒍ ᓄᓇᓖᑦ ᐱᖃᖏᑦᑐᑦ ᓱᓇᖃᖏᑦᑐᑦ ᓱᓕ ᓱᓇᖃᖏᑦᑐᑦ. ᒥᔅᑕ ᐋᖁᐊᖑᓇ ᐃᓐᓇᕐᓂᒃ 

ᐊᖏᕐᕋᖁᔨᖏᑦᑑᖏᑦᑐᖅ, ᐅᖃᖅᑐᖅ ᑕᐃᒃᑯᐊ ᒐᕙᒪᒃᑯᑦ ᐃᓱᒪᖃᕐᔫᒥᔭᕆᐊᖃᓕᖅᑐᑦ ᐃᓕᓴᖅᓯᓗᑎᒡᓗ ᓄᓇᓕᕋᓛᖑᓂᖅᓴᐅᒧᓂᒃ.  

 

ᐃᒃᓯᕙᐅᑖᖅ, ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓚᒋᔭᐅᖃᑕᐅᓚᐅᖅᓯᒪᒐᒪ ᐅᑲᓕᖅ ᓯᕗᒃᑲᖅᑎᐅᑎᓪᓗᒍ, ᐊᒃᓱᕈᑦᑎᐊᖅᖢᖓ 

ᐃᑲᔪᖅᓱᓚᐅᖅᓯᒪᔪᖓ ᑕᐃᓐᓇ ᑲᖏᖅᖢᒑᐱᖕᒥ ᓴᓇᔭᐅᖁᓪᓗᒍ ᐊᒻᒪᓗ ᑖᒃᑯᐊ ᑲᑎᒪᔨᐅᖃᑎᒃᑲ ᐊᖏᖃᑎᒋᐊᖃᓕᓚᐅᖅᓯᒪᔪᑦ. 

 

ᑲᖏᖅᖢᒑᐱᖕᒥᐅᑦ ᐃᑲᔪᖅᑐᕐᔪᐊᖕᒪᕆᐊᓗᐃᑦ ᑕᐃᓐᓇ ᐃᓕᓐᓂᐊᕐᕕᒃ ᓴᓇᔭᐅᑎᓪᓗᒍ, ᑕᐃᒪᓐᓇᑐᐃᓐᓇ. ᐅᑲᓕᖅ 

ᓯᕗᑲᑦᑕᖅᑎᒋᑎᓪᓗᑎᒃᑯᑦ ᐊᒻᒪᓗ ᒪᓕᒐᓕᕆᔨᒃᑯᓪᓗ ᒥᓂᔅᑕᐅᑎᓪᓗᒍ ᑕᐃᒪᐃᖃᑦᑕᓚᐅᕐᒥᔪᒍᑦ. 

 



ᕿᑎᖅᑰ, ᔫᓂ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᕋᕐᕕᖃᖅᑐᒍᑦ ᑕᒫᓂ ᓴᓪᓕᕐᒥ ᐊᒻᒪᓗ ᐃᖅᑲᓗᓇᐃᔭᖅᑐᖃᐅᓕᖅᖢᓂ ᑕᐃᑲᓂ ᑎᑎᕋᕐᕕᕋᑦᑕ ᑭᒃᑯᑐᐃᓐᓇᐃᑦ 

ᐱᔪᓐᓇᐅᑎᖏᑦᑕ ᑲᒪᑎᔨᖏᓐᓅᖓᔪᓂᒃ. ᑕᐃᒪᓐᓇ ᒐᕙᒪᐅᓪᓗᑕ ᑕᒃᑯᓇᕆᐊᖃᖅᑐᒍᑦ, ᑐᕌᖅᑕᕗᑦ ᐄ’, ᑕᐃᒪᐃᓕᖓᖕᒪᑦ. 

ᓄᓇᓕᕋᓛᓪᓗ ᑕᒪᒃᑯᐊ ᐃᓚᐅᓂᖅᓴᐅᓗᑎᒃ. 

 

ᑕᐃᒪᐃᒃᑑᑎᓪᓗᒍ ᑖᓐᓇ ᐱᖁᔨᕗᖔᕈᑦ ᐃᑲᔪᖅᓱᖅᑕᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕐᒧᑦ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᓇ ᐱᖁᔨᕗᖔᕈᑦ ᓵᑦᑎᓐᓃᑦᑐᖅ ᐅᖃᐅᓯᕆᔭᐅᖕᒪᑦ, ᑖᒃᑯᐊ ᒪᓕᒐᓕᐅᕐᕖᑦ 

ᑕᐃᒪᓐᓇ ᐃᖅᑲᓇᐃᔮᖅᑖᖅᑎᑕᐅᓯᒪᖕᒪᑕ ᐃᓱᒪᖅᓱᕐᓗᑎᒃ ᐃᓱᒻᒥᐅᑎᒃᓴᖅᓯᐅᖃᑦᑕᕐᓗᑎᒃ ᐅᖃᓪᓚᒍᓐᓇᕐᓗᑎᒡᓗ.  

 

ᓯᕗᓪᓕᖅᐹᒥᖃᐃ ᐊᐃᑦᑖᕈᓱᒃᑐᓄᑦ ᒪᓕᒐᓕᐅᖅᑎᑐᐃᓐᓇᐅᓪᓗᑕ ᑕᕝᕗᖓ ᐃᓕᔭᐅᒐᑦᑕ. ᐅᖃᐅᓯᕆᔭᕆᐊᖃᓕᖅᖢᑎᒃᑯᓪᓗ 

ᑕᒪᒃᑯᐊ ᐋᖅᑭᒃᑕᐅᓯᒪᔪᑦ. ᒐᕙᒪᒃᑯᑦ ᐸᕐᓇᐃᑦᑎᐊᖃᑦᑕᖏᓗᐊᕐᓂᑯᒧᑦ ᐅᓪᓗᒥᒧᑦ ᑎᑭᖦᖢᒍ ᐃᓐᓇᐃᑦ ᐸᖅᑭᕕᖏᑦ ᐱᓪᓗᒋᑦ 

ᓇᓗᓇᕈᓐᓃᖅᐳᑦ, ᐊᖅᑭᒃᑎᐊᖅᑕᐅᓯᒪᖏᓗᐊᕐᒪᑦ. ᒪᒥᐊᓇᖅᑐᖅ, ᓱᓕ ᐅᓪᓗᒥᒧᑦ ᑎᑭᖦᖢᒍ. 

 

ᐅᑯᐊ ᒐᕙᒪᒃᑯᑦ ᐃᓕᓴᖅᓯᓯᒪᖏᑐᑦ ᓱᓕ ᒪᓕᒐᓕᐅᖅᑏᑦ ᐱᔪᒪᖏᓐᓂᒃ, ᐸᕐᓈᕆᔭᐅᓯᒪᔪᑦ ᐸᕐᓈᓯᒪᓂᕋᐃᕗᖓ 

ᑕᖅᑲᒃᑯᓄᖓᖅᑕᐅᓯᒪᖏᓚᑦ ᖃᓄᐃᑦᑐᑐᐃᓐᓇᐃᑦ ᑎᑎᖅᑲᑦ ᖃᓄᖅ ᓇᒦᓂᐊᕐᒪᖔᓪᓗ ᑕᐃᒃᑯᐊ ᐸᖅᑭᔭᐅᔭᕆᐊᓖᑦ ᐃᓐᓇᐃᑦ, 

ᖃᔅᓯᑦ ᐊᕐᕌᒍᑕᒫᑦ ᑕᐃᒪᐃᑦᑐᓄᑦ ᐸᖅᑭᕕᖕᒧᐊᕐᓂᐊᕐᒪᖔᖏᑦ. ᑕᑯᔪᒪᔪᒍᑦ ᑕᐃᓐᓇ ᐊᑐᕈᒪᒍᓐᓃᕋᑦᑎᒃᑯᑦ ᐋᑐᕚᒥ ᐃᓐᓇᒃᑯᕕᑦ 

ᐊᑐᖅᑕᐅᖃᑦᑕᖅᑐᖅ. 

 

ᑕᐃᒪᓐᓇ ᐃᓐᓇᐃᑦ ᐅᑭᐅᖅᑕᖅᑐᒦᑦᑎᓐᓇᓱᑐᐃᓐᓇᖏᑦᑕᕗᑦ, ᐃᓐᓇᐃᑦ ᓄᓇᓕᖕᓃᖁᔭᕗᑦ ᐅᑭᐅᖅᑕᖅᑐᒥᑐᐃᓐᓇᖏᑦᑐᖅ. 

ᓄᓇᓕᖕᓃᖁᔭᕗᑦ ᓇᓕᐊᓐᓅᕋᓗᐊᖅᐸᑦ ᖃᓄᐃᒃᓴᖏᑦᑐᖓ ᑎᑭᕋᕐᔪᐊᕐᒧᑦ, ᓴᓪᓕᕐᒧᑦ, ᑰᒑᕐᔪᖕᒧᑦ, ᖁᓪᓗᖅᑑᒧᑦ, ᕿᑭᖅᑕᕐᔪᐊᖅ, 

ᓴᓂᑭᓗᐊᖅ. ᑕᐃᒪᓐᓇ ᒐᕙᒪᐅᓪᓗᑕ ᖃᓄᑐᐃᓐᓇᑦᑎᐊᖅ ᖃᓄᖅᑑᕆᐊᖃᖅᑐᒍᑦ ᐃᓐᓇᐃᑦ ᓄᓇᓕᓐᓃᖏᓐᓇᕈᓐᓇᕐᓂᐊᕐᒪᑕ.  

 

ᐊᒻᒪᓗ ᓇᒧᖓᖅᑕᐅᒐᓗᐊᖅᐸᑦ ᐋᑐᕚᒧᑦ, ᑲᖏᖅᖠᓂᕐᒧᑦ, ᐃᖃᓗᖕᓄᑦ, ᐃᖃᓗᒃᑑᑦᑎᐊᕐᒧᓪᓘᓐᓃᑦ ᑖᓐᓇ 

ᑭᖑᓪᓕᖅᐸᐅᑎᑦᑎᐊᕐᓗᒍ ᑭᓯᐊᓂ ᑕᐃᒪᐃᑦᑐᓄᐊᖅᑕᐅᖃᑦᑕᕆᐊᓖᑦ.  

 

ᐃᒃᓯᕙᐅᑖᖅ, ᑐᑭᓯᐅᒪᓂᕋ ᒪᓕᒃᖢᒍ ᒫᓐᓇ ᒐᕙᒪᒃᑯᑦ ᐸᕐᓇᐅᑎᖏᑦ ᑕᑯᓪᓗᒋᑦ 6-ᖑᓚᐅᖅᐳᑦ ᓄᓇᓖᑦ, ᐃᓐᓇᒃᑯᕕᖃᖅᑐᒃᓴᐃᑦ. 

19-ᖑᔪᑦ ᓱᓕ ᓄᓇᓕᖕᓂ ᓄᓇᓖᑦ ᓄᓇᕗᑦ ᐃᓗᐊᓃᑦᑐᑦ. ᐊᐱᕆᕙᕋ ᖃᓄᐃᑦᑐᑦ ᐱᔨᑦᑎᕈᑏᑦ ᐱᓕᕆᐊᖑᖅᑎᑕᐅᓯᒪᔪᑦ 

ᑐᕌᖓᑎᑕᐅᕙᑦ ᐃᓐᓇᕐᓄᑦ ᑕᐃᒃᑯᓄᖓ ᐃᓐᓇᒃᑯᕕᖃᖏᑦᑐᓄᑦ ᐊᑐᓕᖅᑎᑕᐅᔪᒃᓴᓂᒃ? 

 

ᓇᓗᓇᐃᖅᑐᖅ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐅᖃᖅᑲᐅᖕᒪᑦ ᑐᑭᒧᐊᕈᑎᖃᕆᐊᖃᓐᖏᑦᑐᖅ ᐃᓱᒪᓕᐅᕐᓂᐊᕈᑦᑕ ᓇᒦᓐᓂᐊᕐᒪᖔᑦ.  

 

ᒐᕙᒪᒃᑯᑦ ᐅᓂᒃᑳᓕᐊᕆᓯᒪᔭᖏᑦ ᑕᑯᑐᐃᓐᓇᕐᓗᒋᑦ ᐅᑯᐊ ᐊᐃᐳᕈᓪ 2015-ᒥ ᑎᑎᕋᖅᑕᐅᓚᐅᖅᑐᖅ ᖃᐅᔨᓴᖅᑕᐅᔭᕆᐊᓕᒃ. ᐄ, 

ᑐᑭᒧᐊᕈᑎᖃᕆᐊᓕᒃ ᐊᒻᒪᓗ ᒪᒥᐊᓇᖅᑐᖅ ᓱᓕ ᑕᒪᓐᓇ ᓴᖅᑭᑕᐅᓚᐅᓐᖏᒻᒪᑦ. ᑕᐃᒪ ᓲᕐᓗᓕ ᑭᑭᑦᑎᕗᖅ ᐊᓪᓗᖅᑕᕋᒥ 

ᒥᓯᑦᑕᐅᓪᓗᓂ ᐃᓚᖓ ᐃᓱᐊᓕᐅᕋᓱᓕᖅᐳᑦ ᓇᓂ ᐃᒡᓗᓕᐅᕐᓂᐊᕐᒪᖔᖅ.  

 

ᐃᒃᓯᕙᐅᑖᖅ, ᓄᓇᕗᒻᒥ ᑕᑯᔪᒪᔪᖓ ᐃᓐᓇᕐᓄᑦ ᑐᕌᖓᔪᓂᒃ ᐃᓐᓇᐃᑦ ᐸᖅᑭᕕᖏᓐᓂ ᑭᓯᐊᓂ ᐃᓱᒪᖅᓱᕐᓂᕈᒪ ᑕᑯᔪᒪᔪᖓ ᐅᕙᒍᑦ 

ᒪᓕᒐᓕᐅᖅᑎᐅᓪᓗᑕ ᐸᖅᑭᔭᐅᔭᕆᐊᖃᕐᓂᕐᒧᑦ ᐱᔪᓐᓇᐅᑎᖃᖅᑐᐃᓐᓇᐅᕗᑦ ᐃᓐᓇᐃᑦ ᐊᒻᒪᓗ ᐃᓐᓇᐃᑦ ᐱᔪᓐᓇᐅᑎᖃᖅᑯᑦ 

ᐱᔨᑦᑎᕈᑎᓂᒃ ᐊᑐᐃᓐᓇᖃᕐᕕᐅᓗᑎᒃ ᑖᓐᓇ ᑐᓐᖓᕕᒋᓗᒍ ᐋᖅᑭᓱᐃᕙᓪᓕᐊᔪᓐᓇᖅᑐᓃᓕᕐᓗᑎᒃ.  

 

ᐃᒃᓯᕙᐅᑖᖅ, ᐊᕐᕕᐊᓂ ᐄ, ᐃᓐᓇᒃᑯᕕᑦᑕᓕᒃ ᐱᑕᖃᓕᕇᖅᑐᖅ. ᒪᒥᐊᓇᖅᑐᖅ ᑭᒡᒐᑐᖅᑕᕋᑦᑕᐅᖅ ᑎᑭᕋᕐᔪᐊᖅ 

ᐃᓐᓇᒃᑯᕕᖃᓐᖏᑦᑐᖅ. ᑕᐃᒪ ᐱᓗᐊᓕᕋᔭᖅᐳᖓ ᑎᑭᕋᕐᔪᐊᖅ ᐃᓐᓇᒃᑯᕕᑦᑖᕐᕕᒻᒥᒃ ᓴᓇᕕᐅᓗᓂ ᐃᓱᒪᐃᕈᑎᓕᖅᑐᒍᑦ 

ᐊᑐᖅᑕᐅᔪᔅᓴᓂᒃ. ᐄ, ᑕᐃᒪᓐᓇ ᐅᖃᕈᓐᓇᖅᑐᖓ ᑭᒡᒐᑐᖅᖢᒋᑦ ᐃᓐᓇᐃᑦ ᓄᓇᑦᑎᓃᑦᑐᑦ ᑭᐅᔭᐅᑦᑎᐊᕈᒪᔪᖓ ᖃᓄᐃᑦᑐᓂᒃ 

ᐱᓕᕆᐊᖑᖅᑎᑕᐅᓯᒪᔪᓂᒃ ᐱᔨᑦᑎᕈᑎᓂᓪᓗ ᐊᑐᐃᓐᓇᖅᑕᖃᖅᐸ ᐃᓐᓇᕐᓄᑦ?  

 

ᐃᖅᑲᐅᒪᒋᐊᖃᖅᑐᒍᑦ ᒐᕙᒪᒃᑯᑦ ᒫᓐᓇ ᐸᕐᓇᐅᑎᖓ ᑲᔪᓯᑉᐸᑦ ᐃᓐᓇᑐᖃᐃᑦ ᓱᓕ ᐊᐅᓪᓚᖅᑎᑕᐅᖃᑦᑕᐃᓇᕐᓂᐊᖅᑐᑦ. 

ᐊᖏᕐᕋᒥᓂᒃ ᕿᒪᐃᑎᑕᐅᓐᖏᓇᓂᐊᖅᑐᐃᑦ ᓱᓕ. ᑕᐃᒃᑯᐊᓗ ᐃᓱᓕᑦᑎᕙᓪᓕᐊᖅᑐᑦ ᐃᓅᓯᖏᓐᓂ ᐊᖏᕋᔅᓴᐅᓐᖏᒻᒪᕆᑦᑐᖅ 

ᒫᓐᓇ. ᖃᓄᓕᒫᖅ ᐱᒋᐊᖃᖅᑐᒍᑦ ᐃᓐᓇᑐᖃᐃᑦ ᐊᐅᓪᓚᖅᑎᑕᐅᖃᑦᑕᓐᖏᑦᑎᐊᕐᓗᑎᑦ ᓄᓇᕗᒻᒥ.  

 



ᕿᑎᖅᑰ, ᔫᓂ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᐅᒃᐱᒋᔭᖃᖅᑐᖓᐃᓛᖅ ᐅᓇ ᐱᖁᔨᕗᖔᕈᑎ ᑲᔪᓯᑎᑕᐅᑉᐸᑦ ᒐᕙᒪᒃᑯᑦ ᐅᓪᓗᒥ ᐸᕐᓇᓐᓂᕆᔭᖓᓂᒃ 

ᓈᒻᒪᓴᓐᖏᓐᓂᐅᔪᖅ. ᑲᖏᖅᓯᓂᕐᒥ ᑕᐃᓐᓇ ᐃᓐᓇᒃᑯᕕᔅᓴᖅ ᑲᔪᓯᓂᐅᓴᔪᖅ. ᑕᕝᕗᖓ ᐃᓱᓕᓕᕐᓗᖓᐃ, ᐃᒃᓯᕙᐅᑖᖅ.  

 

ᐸᕐᓇᑕᐅᓂᖓ ᐅᓪᓗᒥ ᒐᕙᒪᒃᑯᑦ ᐸᕐᓇᓯᒪᔭᖓᐃᓛᒃ ᐃᓚᑰᒻᒪᑦ. ᖃᐅᔨᒋᐊᖅᑐᖃᕆᐊᓕᒃ ᖃᓄᖅ ᐃᓐᓇᑐᖃᐃᑦ ᐃᓱᒪᖃᕐᒪᖔᑕ 

ᑕᒪᑐᒥᖓ. ᖃᑦᑎᓂ ᐃᓐᓇᑐᖃᕐᓂ ᐃᓐᓇᒻᒪᕆᓐᓂᒃ ᐊᐱᕆᓯᒪᕕᓯ ᐱᖓᓱᓄᑦ ᓄᓇᕗᑦ ᐊᕕᒃᑐᖅᓯᒪᓂᖓᓂ ᓴᖅᑭᕋᓱᑦᑕᓯᓐᓂ? 

ᖃᑦᑎᓂ ᓄᓇᓕᓐᓂ? ᖃᑦᑎᓂ ᕼᐋᒻᓚᐃᑦ ᑲᑎᒪᔨᖏᓐᓂ ᐊᐱᕆᓯᒪᕕᓯ? ᓇᐅᖏᓐᓇ ᑲᑐᔾᔨᖃᑎᒌᓐᓂᖅ?  

 

ᒫᓐᓇᓕ ᐸᕐᓇᑕᐅᓯᒪᓂᖓ ᑕᑯᓐᓈᖅᑐᒍ ᓄᓇᕗᑦ ᒐᕙᒪᖓ ᐊᑭᓕᖅᓱᐃᓂᐊᖅᑐᖅ ᐊᑭᑐᔪᖅᑐᕈᑎᔅᓴᓕᒫᖏᓐᓂᒃ 

ᐊᐅᓚᒍᑎᔅᓴᓕᒫᖏᓐᓂᓪᓗ ᐋᖅᑭᐅᒪᒍᑎᔅᓴᓕᒫᖏᓐᓂᓪᓗ ᑖᒃᑯᐊ ᐃᓐᓇᒃᑯᕖᑦ. ᑲᑐᔾᔨᖃᑎᖃᓐᖏᓪᓚᕆᑉᐱᓯ ᐅᕙᖓᓕ 

ᑐᓴᐅᒪᔭᖓᓂᒃ? ᑖᓐᓇᑲᓐᓂᐅᒋᕗᖅ ᑕᕝᕙ ᐊᒥᒐᖅᓯᓂᕆᔭᖓ.  

 

ᐊᒻᒪ ᑭᖑᓪᓕᖅᐹᕆᓗᒍ, ᐃᒃᓯᕙᐅᑖᖅ, ᐊᒥᒐᖅᓯᒻᒥᔪᑦᑕᐅᖅ ᐊᒥᓲᓂᖅᓴᐃᑦ ᐊᖏᕋᐃᒻᒪᑕ ᑲᔪᓯᓲᖑᒐᑦᑕ ᒐᕙᒪᐅᓪᓗᑕ. 

ᐋᖅᑭᑦᑕᐅᔪᖅᑕᖃᓚᐅᖅᓯᒪᔪᖅ ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ ᑕᐃᒪᐃᒍᓐᓇᕐᖓᑕᐃᓛᒃ ᓴᓇᒍᒪᓪᓗᑎ ᐱᖓᓱᐃᓂ ᓄᓇᕗᑦ 

ᐊᕕᒃᑐᖅᓯᒪᓂᖏᑕ ᐊᕕᒃᑐᖅᓯᒪᓂᖏᓐᓂ ᐃᓐᓇᒃᑯᕕᓐᓂ. ᑖᓐᓇᓗ ᐋᖅᑭᑦᑕᒥᓂᐅᔪᖅ ᐊᐃᕙᔾᔪᑕᐅᖃᑦᑕᖅᓯᒪᔪᖅ. ᓱᓕ ᐅᓪᓗᒥ 

ᓇᓗᓇᐃᖅᓯᓯᕕᐅᓚᐅᓐᖏᓚᒍᑦ ᓯᕗᓕᖅᑏᑦ ᑲᑎᒪᔨᕋᓛᖏᑦ ᒪᑐᐃᖓᒻᒪᖔᑕ ᐸᕐᓇᐅᑎᖏᑦ ᐊᓯᔾᔨᖅᑕᐅᒍᓐᓇᓂᕐᒧᑦ.  

 

ᑕᕝᕗᖓ ᐃᓱᓕᓕᕐᓚᖓᐃ, ᐃᒃᓯᕙᐳᑖᖅ, ᐅᖃᐅᓯᔅᓴᓐᓂ. ᐅᖃᑐᐃᓐᓇᕐᓗᖓ ᐃᓐᓇᑐᖃᕐᒥ ᑐᓴᓚᐅᖅᑕᓐᓂ, (ᑐᓵᔨᑎᒎᕈᓐᓃᖅᑐᖅ) 

ᐃᓄᑐᖃᕐᒧᑦ ᐅᖃᐅᔾᔭᐅᓚᐅᖅᓯᒪᒐᒪ ᐳᐃᒍᓐᖏᓇᒃᑯ ᓱᓕ ᑕᒪᓐᓇ, ᐊᒃᑑᓂᕐᒥᓄᒎᖅ ᑎᑭᑦᑕᕌᖓᒥ ᐃᓚᖏᑦ ᓄᑕᕋᐅᓂᕐᒥᓄᑦ 

ᐅᑎᖅᐸᓪᓕᐊᓕᓱᕐᒪᑕ ᐃᒻᒪᖃ Dementia ᐃᓱᒪᒋᓪᓗᒍ, ᐃᓱᒪᒃᑯᑦ ᐊᔪᕈᑎᑖᖅᐸᓪᓕᐊᓂᖅ, ᓄᑕᕋᐅᓂᕐᒥᓄᒎᖅ 

ᐅᑎᖅᐸᓪᓕᐊᓕᓱᕐᒪᑕ. ᑕᒪᒃᑯᐊᑐᖅ ᐃᓄᑐᖃᐃᑦ ᐃᓐᓇᕆᔭᐅᔪᑦ ᓄᑕᖅᑲᑎᑐᑦ ᑕᐅᑐᖅᑕᐅᖁᓐᖏᒃᑲᓗᐊᖅᑐᒋᑦ ᑭᓯᐊᓂ ᑕᒪᓐᓇ 

ᐳᐃᒍᖅᓯᒪᓐᖏᓇᒃᑯ ᓄᑕᕋᕆᔭᑦᑎᓐᓂ ᐊᐅᓚᑦᑎᑎᑕᕆᐊᖃᓐᖏᖅᑰᕋᓗᐊᕋᑦᑕᑦᑕᐅᖅ ᓄᓇᕗᑦ ᓯᓚᑖᓄᑦ ᐊᒻᒪ ᓄᓇᒋᔭᖏᑕ 

ᓯᓚᑖᓄᑦ.  

 

ᑕᒪᓐᓇ ᐳᐃᒍᓱᐃᖅᓯᒪᖃᑦᑕᕋᒃᑯ ᐅᖃᐅᓯᖅ, ᐅᖃᖅᑎᑦᑎᔩ, ᐅᖃᐅᓯᕆᕙᕋ. ᐃᑲᔪᖅᑐᕐᓂᐊᒐᕋ, ᐃᒃᓯᕙᐅᑖᖅ, ᑕᒪᓐᓇ ᓅᑕᐅᓯᒪᔪᖅ. 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᖅᑐᖓ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒪᐃᓐ ᐅᓪᓛᒃᑯᑲᓪᓚᖅᑲᐅᖕᒪᑦ ᐃᓄᑐᖃᐃᒡᒎᖅ ᖃᓪᓗᓈᑦ ᓄᓇᖓᓐᓂᒃ 

ᓄᓇᕗᒻᒧᑦ ᐅᑎᕆᐊᖃᓕᕋᓗᐊᕐᒪᑕ. ᐅᒃᐱᒋᑦᑎᐊᖅᑲᐅᔭᕋ.  

 

ᐃᓄᑐᖃᖁᑎᕗᑦ ᐅᕙᒍᑦ ᐃᓅᔪᒍᑦ ᐅᕙᓂ ᐃᓄᐃᓐᓇᑦᑎᐊᑲᓴᐅᒐᑦᑕ ᒐᕙᒪᒦᑦᑐᑎᒍᑦ ᐃᓄᐃᓐᓇᑦᑎᐊᒻᒪᕆᐅᔪᒍᑦ. 

ᐃᓄᑐᖃᖁᑎᑦᑎᓐᓂ ᐅᖃᐅᓯᖃᖅᑐᒍᑦ ᖃᐅᔨᒪᑦᑎᐊᖅᑐᒍᑦ ᖃᓄᖅ ᐊᒃᓱᕈᖅᑎᒋᒻᒪᖔᑕ ᓄᓇᕗᒻᒧᑦ ᐅᑎᖅᓱᕐᓂᕆᔭᖏᓐᓂᒃ. 

ᐃᓅᓐᖏᑦᑐᓄᑦ ᐅᖃᐅᔾᔭᐅᓐᖏᒃᑲᓗᐊᕈᑦᑕ ᐃᓄᑐᖃᕗᑦ ᖃᓄᖅ ᐊᐅᓚᑦᑕᕆᐊᖃᕐᒪᖔᑦᑎᒍ ᓈᒻᒪᒥᐊᖅᑑᒐᓗᐊᖅ. ᐃᓅᔪᒍᑦ, 

ᐃᓄᑐᖃᖁᑎᕗᑦ ᐊᖏᕐᕋᖁᓕᖅᑕᕗᑦ ᖃᓪᓗᓈᑦ ᓄᓇᖓᓐᓂᒃ. ᐅᑯᐊ ᐃᓄᐃᑦ ᐸᕐᓇᑦᑎᐊᑯᓗᑉᐸᑕ 

ᐅᑎᕋᓱᓕᓵᕈᒫᖅᐴᕈᒪᓐᖏᑦᑐᒍᑦ ᒫᓐᓇ ᑐᐊᕕᕆᔭᕗᑦ ᐅᑎᖁᓪᓗᑎᒍ ᓄᓇᕗᒻᒧᑦ.  

 

Priority 1, (ᑐᓵᔨᑎᒎᓕᖅᑐᖅ) ᐃᓐᓇᑐᖃᖁᑎᕗᑦ ᐅᑎᖅᑎᓚᐅᕐᓚᕗᑦ ᓄᓇᕗᒻᒧᑦ. ᓯᕗᓪᓕᐅᑎᓪᓗᒍ ᑖᓐᓇ. ᑕᕝᕙ 

ᓯᕗᓪᓕᐅᑎᑕᕗᑦ. ᐃᓐᓇᒃᑯᕕᖃᕈᒪᕕᑖ ᓄᓇᓕᓕᒫᕌᓗᓐᓂᒃ ᐄᖑᒐᓗᐊᖅ ᐊᔅᓱᐊᓗᒃ ᐃᑲᔪᖅᓯᖅᑕᕋ. ᑕᐃᒫᑦᑕᐅᖅ 

ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᒐᑦᑕ ᐊᓈᓇᒃᑯᕗᑦ ᐊᑖᑕᒃᑯᕗᑦ ᐊᖏᕐᕋᖁᔨᖃᑦᑕᓚᐅᖅᓯᒪᒻᒥᔪᑦ ᐊᒻᒪ ᖁᑦᑎᓂᖅᓴᒧᑦ 

ᐃᓕᓴᔭᖅᑐᖅᑎᑕᐅᒐᑦᑕ ᖃᓂᓐᓂᓵᕐᔫᓕᓚᐅᖅᓯᒪᔪᖅ ᐊᖏᕐᕋᒧᑦ. ᐱᐅᓚᐅᖅᓯᒪᔪᖅ ᑖᓐᓇ ᐋᖅᑭᑦᑕᐅᔪᖅ. ᖁᑦᑎᓂᖅᓴᒥ 

ᐃᓕᓴᒍᓐᓇᓕᓚᐅᖅᓯᒪᔪᒍᑦ ᓄᓇᕗᑦ ᐃᓗᐊᓂ.  

 

ᑕᐃᒪᓕ ᐊᕕᒃᑐᖅᓯᒪᓂᖏᓐᓂ ᖁᑦᑎᓂᖅᓴᒥ ᐃᓕᓴᕕᑕᖃᑦᑕᓕᔪᕗᖅ. ᖁᑦᑎᓂᖅᓴᒥ ᐃᓕᓴᕕᑦᑕᖃᓕᖅᑐᖅ ᑎᑭᕋᕐᔪᐊᕐᒥ, 

ᑲᖏᖅᓯᓂᕐᒥ, ᐃᖃᓗᓐᓂ, ᓄᓇᓕᓕᒫᓂ ᖁᕝᕙᓯᓐᓂᓕᓐᓄᑦ 12-ᒧᑦ ᐃᓕᓐᓂᐊᖃᑦᑕᕈᓐᓇᖃᑦᑕᓕᖅᑐᐃᑦ. ᐊᑯᓂᐊᓗᒃ 

ᑕᐃᒪᐃᓕᒐᓱᓐᓂᖅᑳ? ᐄ, ᓱᒃᑲᓕᓂᖅᓴᐅᒍᓐᓇᓂᖅᑳ? ᐄ. ᒫᓐᓇᓕ ᐅᖃᐅᓯᖃᖅᑐᒍᑦ ᐃᓐᓇᑐᖃᕐᓂ ᐊᖏᕐᕋᑎᑦᑎᒍᒪᓪᓗᑕ. 

ᐃᓐᓇᑐᖃᖁᑎᖃᖅᑐᒍᑦ ᑲᖏᖅᓯᓂᕐᒥᐅᑕᕐᓂ ᐋᑐᕚᒥ. ᐱᒡᒐᓇᖅᑐᖅᐹᓘᓚᐅᕐᒥᔪᖅᑕᐅᖅ ᖃᐅᔨᒻᒪᑕ 

ᑭᖑᕙᕆᐊᓂᐊᕆᐊᖃᕐᓂᐊᕋᑦᑎᒍ ᑭᖑᕙᕆᐊᖅᑎᒋᐊᖃᕐᓂᐊᕋᑦᑎᒍ ᐃᓐᓇᒃᑯᕕᔅᓴᖅ ᓄᕙᓐᓇᕐᔪᐊᖅ ᐱᔾᔪᑎᒋᓪᓗᒍ. ᒫᓐᓇᓕ 

ᓂᕆᐅᒐᔅᓴᖃᓕᖅᑐᐃᑦ ᒐᕙᒪᕗᑦ ᐊᔅᓱᕈᖅᓯᒪᕈᓘᔭᕐᖓᑦ. ᑕᒪᒃᑭᐅᓪᓗᑕ ᐊᖏᕐᕋᕈᓐᓇᓛᓕᕐᖓᑕ ᐊᕐᕌᒍᒥ ᑭᖑᕙᒐᓗᐊᕐᓗᑎᑦ 

ᑭᓯᐊᓂ ᐊᖏᕐᕋᕈᓐᓇᖅᓯᒐᔭᖅᑐᑦ ᐊᖏᕐᕋᓪᓚᕆᓐᖏᑕᕋᓗᐊᕐᒥᓄᑦ ᑭᓯᐊᓂ ᓄᓇᕗᒻᒧᑦ.  

 



ᕿᑎᖅᑰ, ᔫᓂ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᑕᕝᕙ ᐱᒻᒪᕆᐊᓘᒻᒪᑦ ᐅᕙᓐᓄᑦ ᐅᕙᑦᑎᓐᓄᓕᒫᖅ ᐱᒻᒪᕆᐅᔭᕆᐊᓕᒃ. ᑕᐃᒫᒃ ᐅᖃᖃᑦᑕᑐᐃᓐᓈᓘᕚᑦᑐᒍᑦ 

ᑲᔾᔪᒻᒪᕆᑉᐸᑦᑐᑕ ᓵᒧᑦ ᐃᓐᓇᑐᖃᕐᓂ ᐊᖏᕐᕋᖁᔨᓪᓗᑕ. ᐊᖏᕐᕋᖁᔨᔫᔮᕈᓐᓃᕐᒥᒐᑦᑕ ᓇᒥᓕᒫᕌᓗᒃ ᑭᓯᐊᓂ ᐃᓐᓇᒃᑯᕕᑦᑖᖅᑲᑕ. 

ᑕᐃᒪᐃᓕᐅᖅᓴᕋᐃᓐᓂᖅᓴᐅᓐᓂᕈᑦᑕ ᐱᐅᒐᔭᖅᑐᒥᓂᐅᒐᓗᐊᖅ ᑕᐃᒃᑯᐊᓗ ᒐᕙᒪᐃᑦ ᓯᕗᓪᓕᐅᓚᐅᖅᓯᒪᔪᐃᑦ ᐊᒃᓱᕈᓐᓂᖅᑲᑕ 

ᐅᕙᒍᑎᑐᑦ ᐊᒃᓱᕈᖅᓯᒪᒐᑦᑕ. ᑎᓴᒪᒋᔭᖓ ᒪᓕᒐᓕᐅᕐᕕᒃ ᐊᒃᓱᕈᕐᓂᖅᓴᐅᔭᕆᐊᓕᒥᓂᐅᒐᓗᐊᖅ. ᐅᕙᓂ ᒪᓕᒐᓕᐅᖅᑎᐅᖃᑕᐅᔪᐃᑦ 

ᐱᓕᕆᒐᓱᐊᕆᐊᓕᒥᓃᑦ ᑕᒪᓐᓇ ᐱᔭᕇᖅᑕᐅᖁᓪᓗᒍ.  

 

ᑕᕝᕗᖓ ᑎᑭᐅᑎᓯᒪᓕᕋᔭᖅᑯᒍᖅᑲᐃ ᓄᓇᕗᑦ ᐊᕕᒃᑐᖅᓯᒪᓂᖏᓐᓂ ᐃᓐᓇᒃᑯᕕᑕᖃᓚᐅᕋᓗᐊᕐᓗᓂ ᓄᓇᓖᑦ ᐊᓯᖏᓐᓄᑦ 

ᓯᐊᒻᒪᖅᑕᐅᒍᓐᓇᖅᓯᓯᒪᒐᓗᐊᕐᖓᑕ. ᒫᓐᓇᓕ ᐃᐊᑦᒪᓐᑕᓐ-ᒥ ᐋᑐᕚᒦᑏᓐᓇᓂᐊᖅᑭᕗᑦ ᖃᓪᓗᓈᓂ ᐃᓐᓇᑐᖃᖁᑎᕗᑦ 

ᓄᓇᓕᓕᒫᕌᓗᓐᓂ ᐃᓐᓇᒃᑯᕕᓐᓄᑦ ᐸᕐᓇᐅᑎᓕᐅᖅᓯᕐᓗᑕ? ᐋᒡᒐᐃ ᑕᐃᒪᐃᒋᐊᖃᓐᖏᑦᑐᑦ ᐃᓐᓇᐃᑦ ᐅᖃᐅᑎᔭᖅᑐᖅᓯᐅᒃ 

ᐋᑐᕚᒧᑦ ᐋᑐᕚᒥᒃᑲᓐᓂᕆᐊᖃᕐᓂᐊᕋᔅᓯ ᐊᑯᓂᒃᑲᓐᓂ ᕿᒥᕐᕈᐊᕋᑦᑕ ᐅᖅᓱᖅᑑᒥ ᑕᐃᓐᓇ ᓴᓇᔭᔅᓴᐅᒻᒪᖔᖅ ᐊᑐᕋᔅᓴᐅᒻᒪᖔᖅ. 

ᐃᒻᒥᓂᒃ ᐅᖃᐅᑎᒋᐊᓕᔅᓯ ᐅᑕᖅᑭᑲᓐᓂᕈᓐᓇᐃᓕᔪᐃᓂᒃᑯᐊ. ᐅᖃᖃᑎᒋᓚᐅᖅᓯᐅᒃ ᐅᖃᖃᑎᒋᖃᑦᑕᕋᒃᑭᑦ.  

 

ᐃᓚᖏᓪᓗ ᐋᑐᕚᒦᒋᐊᓖᑦ. ᐃᓐᓇᑐᖃᖁᑎᒥᓂᒃ ᑲᖏᖅᓯᓂᕐᒨᖁᔨᓪᓚᕆᑦᑐᑦ ᐃᖃᓗᓐᓄᓘᓐᓃᑦ ᐳᓛᕆᐊᕈᓐᓇᕋᔭᕐᖓᑕ. 

ᐅᕝᕙᓘᓐᓃᑦ ᑕᐃᒃᑯᐊ ᐃᓐᓇᒃᑯᕕᒻᒦᑦᑐᐃᑦ ᐃᑦᑐᐊᕋᕈᓐᓇᕋᔭᕐᖓᑕ ᓇᐹᖅᑐᐊᓗᑐᐃᓐᓇᕐᓂᑦ ᑕᑯᖃᑦᑕᖏᓪᓗᑎᒃ 

ᐃᓪᓗᐊᓗᑐᐃᓐᓇᓂᓪᓗ ᓄᓇᒥᓂᒃ ᑕᑯᖃᑦᑕᕈᓐᓇᕋᔭᕐᖓᑦ ᐃᒐᓛᒃᑯᑦ. ᑕᐃᒪᓕ ᐊᓃᖃᑦᑕᕐᓗᑎᑦ ᓄᓂᕙᒋᐊᖃᑦᑕᕐᓗᑎᑦ 

ᐃᖃᓪᓗᐊᖃᑕᐅᖃᑦᑕᕐᓗᑎᒃ ᐋᑐᕙᒥ ᑕᐃᒪᐃᕝᕕᓴᐅᓐᖏᒪᓪᓕ. ᐃᖃᓗᒃᑑᑦᑎᐊᕐᒥ ᑕᐃᒪᐃᓕᐅᕈᓐᓇᕋᔭᖅᑐᐃᑦ ᐃᖃᓗᓐᓂᓗ 

ᐊᒻᒪᑦᑕᐅᖅ ᑎᑭᕋᕐᔪᐊᒻᒥ ᓇᒥᑐᐃᓐᓇᑦᑎᐊᖅ. ᐱᖁᑎᕐᔪᐊᑖᖅᑎᑦᑎᒍᑦᑕ ᑕᐃᒪᐃᒍᓐᓇᕋᔭᖅᑐᖅ.  

 

ᒫᓐᓇ ᐱᑕᖃᕆᐊᖃᓕᕐᖓᑕ ᐃᓪᓗᐃᑦ. ᑐᓵᒋᔅᓯ. ᑕᐃᓐᓇ ᐱᒋᐊᖅᑎᑎᖅᑲᐅᔪᖅ ᐅᖃᖅᑲᐅᒥᒻᒪᑦ ᐃᓪᓗᕈᓯᕐᓂᒡᒎᖅ 

ᐃᓕᓯᒃᑲᓐᓂᑐᐃᓐᓇᖅᑲᑦ ᓈᒻᒪᒃᑲᔭᕐᖓᑦ ᐅᖅᓱᖅᑑᒥ. ᐄᖑᒐᓗᐊᖅ. ᐃᓐᓇᒃᑯᕖᑦ ᐊᓯᐊᓗᒃ ᐱᕙᓪᓕᐊᓯᒪᒻᒪᑕᐃᓛᒃ 

ᓄᕙᓐᓇᕐᔪᐊᑕᖃᖅᑎᓪᓗᒍ ᐱᓕᐅᒥᓯᒪᑦᑎᐊᒻᒪᕆᒻᒪᑦ. ᐊᔾᔨᐅᓐᖏᓪᓚᕆᒋᐊᖃᖅᑐᐃᑦ ᐃᓪᓗᐃᑦ ᓴᓇᔭᐅᓯᒪᓂᖏᑦ. ᒫᓐᓇ ᐃᓪᓗ 

ᒪᓕᒐᖏᓐᓂ ᐊᓯᔾᔩᒋᐊᖃᕋᔭᖅᑐᒍᑦ ᐊᒥᓱᑲᓪᓚᓐᓂᒃ ᓴᓇᔭᐅᒋᐊᕐᓂᐊᖅᑲᑦ. ᐃᒫᖑᓐᖏᒻᒪᑦ ᐱᖓᓱᓂᒃ ᐃᓪᓗᕈᓯᓕᕈᓗᒃ ᑎᓴᒪᓂᒃ 

ᐃᓪᓗᕈᓯᑖᖅᑎᒐᓱᓪᓗᒍ ᑕᐃᒫᒃ ᐱᔭᕆᐊᑭᑦᑎᒋᓐᖏᒻᒪᑦ.  

 

ᐅᓇ ᐱᖁᔨᕗᖔᕈᑎ ᑲᔪᓯᑎᑕᐅᑉᐸᑦ ᕿᑎᕐᒥᐅᓄᑦ ᐃᓐᓇᑐᖃᖏᓐᓄᑦ ᐅᓪᓗᑲᒻᒪᐅᓂᐊᖅᑐᖅ. ᐊᕐᕌᒍᒃᑲᓂᕐᒥᖅᑲᐃ 

ᐅᑕᖅᑭᒋᐊᖃᓛᖅᑐᐃᑦ ᐊᖏᕐᕋᓯᕐᓗᑎᑦ ᐅᕙᓂ ᒪᓕᒐᓕᐅᕐᕕᒻᒥ ᐋᖅᑭᑦᑕᒥᓂᖅ ᐱᔾᔪᑕᐅᓪᓗᓂ. ᐅᖃᖃᑦᑕᖅᑲᐅᒐᔅᓯ 

ᐊᑐᐊᒐᖅᑕᖃᓐᖏᒻᒪᑦ ᑐᑭᒧᐊᒍᑎᔅᓴᖅᑕᖃᓐᖏᒻᒪᓪᓗ, ᐃᒃᓯᕙᐅᑖᖅ, ᐅᕙᓂ ᒪᓕᒐᓕᐅᕐᕕᒻᒥ ᐅᑭᐅᒃᑯᑦ ᑲᑎᒪᑎᓪᓗᑕ 

ᐅᖃᖃᑦᑕᓚᐅᕐᒥᔪᖓ ᐊᑯᓂ ᓯᕗᓂᑦᑎᓐᓄᑦ ᑐᑭᒧᐊᒍᑎᔅᓴᓕᐊᕐᓂᕋᖅᑐᑕ ᐃᓐᓇᑐᖃᕐᓄᑦ ᑐᕌᖓᔪᓂᒃ. ᑕᕝᕙ ᑖᓐᓇ 

ᓴᓇᔭᐅᒐᓱᑉᐳᖅ ᐃᓚᖃᖅᑐᖅ ᐃᓐᓇᒃᑯᕕᔅᓴᓂ.  

 

ᖄᖓᒍᒃᑲᓐᓂᖅ ᐱᑕᖃᒃᑲᓂᖅᑐᒻᒪᕆᐊᓘᒻᒪᑦ ᒥᔅᑕ ᒪᐃᓐ ᐊᖏᖃᑎᒋᔭᕋ ᐃᓐᓇᑐᖃᓕᒫᑦ ᐱᓯᒪᑦᑎᐊᕈᒪᔭᕗᑦ ᐃᓐᓇᑐᖃᓕᒫᕌᓗᐃᓪᓗ 

ᐃᓐᓇᒃᑯᕕᓐᓅᕈᒪᓐᖏᒥᒻᒪᑕ. ᐃᓚᖏᑦᑕᐅᖅ ᐃᓐᓇᕈᑦᑎᐊᓲᕌᓗᐃᑦ ᐊᖏᕐᕋᒥᓂᒃ ᐃᑲᔪᖅᑕᐅᓪᓗᑎᑦ ᒐᕙᒪᑦᑎᓐᓄᑦ. ᒫᓐᓇ 

ᑐᑭᒧᐊᒍᑎᔅᓴᓕᐅᖅᑐᒍᑦ ᓇᓗᓇᐃᖅᓯᓂᐊᖅᑐᓂᒃ ᖃᓄᖅ ᐃᑲᔪᖅᑕᐅᖃᑦᑕᓂᐊᕐᒪᖔᑕ ᖃᓄᕐᓗ ᐱᔨᑦᑎᕋᕋᓱᓐᓂᐊᕐᒪᖔᑦᑎᒍ. 

ᑖᒃᑯᐊ ᑕᕝᕙ ᐊᑐᐃᓐᓇᐅᕗᑦ ᐱᓕᕆᐊᖑᕗᑦ.  

 

ᐅᑭᐅᖅ ᐱᒋᐊᕋᔭᖅᑐᖅ ᑕᐃᓐᓇ ᑐᑭᒧᐊᒍᑎᔅᓴᖅ ᑭᓯᐊᓂ ᐊᑑᑎᖃᓪᓚᕆᒃᑲᔭᖅᑐᖅ ᐅᖃᐅᓯᕐᖓᑦ ᐱᖁᑎᕐᔪᐊᖅᑖᖑᔪᓐᓇᕋᔭᖅᑐᒥ 

ᓄᓇᓕᓐᓂ ᐃᓐᓇᑐᖃᕐᓄᑦ ᑐᕌᖓᔪᓂᒃ. ᐃᓐᓇᒃᑯᕕᑦᑖᕐᓗᑎᓪᓗᖃᐃ ᓄᓇᓕᓕᒫᓂ. ᐄᖑᑐᐃᓐᓇᕆᐊᓕᒃ ᐋᒡᒐᐅᓗᓂᓘᓐᓃᑦ 

ᐊᔾᔨᒋᓐᖏᑕᖓᓂ ᓴᖅᑭᖅᓯᖔᕐᓗᑎᓪᓘᓐᓃᑦ.  

 

ᐅᑯᐊ ᐸᕐᓇᒍᑎᔅᓴᐃᑦ ᐲᖅᑕᐅᑉᐸᑕ ᕿᑎᕐᒥᐅᓂ ᐃᓐᓇᒃᑯᕕᔅᓴᒧᑦ ᑐᕌᖓᔪᑦ ᓯᕗᒧᑦ ᐃᖏᕐᕋᓯᒋᐊᕐᓂᐅᒐᔭᓐᖏᓪᓚᕆᑦᑐᖅ. 

ᐋᕐᓂᖅᓯᓂᐊᖅᑐᑦ ᐃᓐᓇᑐᖃᑦᑎᓐᓂ. ᐃᑲᔪᕐᓂᖃᕐᓂᐊᑐᔅᓴᐅᔫᒐᓗᐊᖅ ᐅᖅᓱᖅᑑᒥ ᐃᓪᓗᖁᑎᐅᔪᓂᒃ. ᐃᓚᖏᑦ ᐃᓐᓇᑐᖃᐃ 

ᑕᐃᑲᓂ ᕿᑎᕐᒥᐅᒨᖃᑦᑕᓛᕐᖓᑕ ᐃᓚᖏᑦᑕᐅᖅ ᑭᕙᓪᓕᕐᒨᖃᑦᑕᕈᓐᓇᕋᔭᕆᓪᓗᑎᑦ. ᑕᐃᓐᓇ ᐅᖅᓱᖅᑑᒥ 

ᐊᑐᖅᑕᐅᒋᐊᖃᓐᖏᓐᓂᖅᓴᐅᓕᕋᔭᖅᑐᖅ ᑲᖏᖅᓯᓂᕐᒦᑦᑐᖅ ᒪᑐᐃᖅᑲᑦ.  

 

ᐊᒻᒪ ᓯᕗᓂᕆᓛᖅᑕᑎᓐᓂ ᕿᒥᕐᕈᒋᐊᒃᑲᓐᓂᕈᓐᓇᓛᖅᑐᒍᑦ ᖃᓄᖅ ᐸᕐᓇᐅᓯᐅᕈᓐᓇᕐᒪᖔᑦᑎᒍᑦ ᑕᐃᒃᑯᐊ ᐱᖁᑎᕐᔪᐊᑦ. ᒫᓐᓇ 

ᐸᕐᓇᐅᑎᖃᓐᖏᑎᐊᖅᑐᒍᑦ ᒪᑐᓯᓂᐊᕐᓂᕋᕐᓗᑕ ᐃᓐᓇᒃᑯᕕᓐᓂ, ᐋᖅᑭᒋᐊᖅᑕᐅᖃᑦᑕᖁᖔᕐᓂᐊᖅᑕᕗᑦ 

ᐊᑐᖅᑕᐅᒍᓐᓇᐃᓇᕐᓂᐊᕐᖓᑕ ᐃᓐᓇᑐᖃᕐᓄᑦ. ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ ᐃᓐᓇᒻᒪᕇᑦ. ᑕᑯᓚᐅᖅᓯᒪᓐᖏᓐᓇᒪ 

ᐃᓐᓇᒃᑯᕕᒻᒦᖔᕈᒪᔪᓂᒃ ᖃᓪᓗᓈᓄᑦ. ᐊᒥᓱᐊᓘᒻᒪᑕᐃᓛᒃ ᐃᓐᓇᑐᖃᐅᓕᖅᑐᐃᑦ ᓄᓇᕗᒻᒥ ᐃᓐᓇᕈᕈᒪᔪᐃᑦ ᓄᓇᕗᒻᒦᖏᓐᓇᕐᓗᑎᑦ. 

ᐋᓐᓂᐊᕕᓕᐊᖅᑕᐃᒪᓲᖑᒻᒥᔪᐃᑦ ᐃᓚᖏᑦ ᐊᐅᓪᓚᖅᑎᑕᐅᑦᑕᖅᐱᐊᕋᒥ ᓄᓇᕗᒻᒦᖏᓐᓇᕈᒪᔪᑦ. ᐅᖃᐅᓯᕆᖅᑲᐅᔭᓯ 

ᐃᑲᔪᖅᓯᑕᐃᓐᓇᑎᐊᒃᑲ. ᑕᐃᒃᑯᐊ ᐃᓐᓇᒃᑯᕖᑦ ᐱᑕᖃᕆᐊᖃᓪᓚᕆᒻᒪᑕ ᒫᓐᓇ ᓴᖅᑭᑦᑕᐅᑎᒋᔭᔅᓴᐅᓐᖏᑦᑐᑦ ᑭᓯᐊᓂ. ᐅᓇ ᑲᔪᓯᑉᐸᑦ 

ᑲᓐᖑᑎᒋᐊᖃᕋᔭᖅᑐᒍᑦ. ᐅᕙᓂ ᐃᑉᐱᒍᓱᑦᑎᐊᕐᓂᕋᖅᑐᐊᓘᓚᐅᕐᓗᑕ ᐃᓐᓇᑐᖃᕐᓂ.  



ᕿᑎᖅᑰ, ᔫᓂ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᕈᓐᓃᖅᑐᖅ) ᐃᒃᐱᐊᖃᑦᑕᖅᑐᐊᓘᔪᒍᑦ ᓵᕗᑦ ᑲᐅᑕᐅᔭᖅᐸᑦ ᓵᓕᖅᖢᒍ ᐃᓄᑐᖃᐃᒡᒎᖅ ᑕᒫᓃᑦᑕᕆᐊᓖᑦ. 

ᐃᓄᑐᖃᕐᓂᒎᖅ ᐃᓄᐃᑦ ᐃᓱᒪᓐᖏᑦᑐᑦ ᒐᕙᒪᒃᑯᑦ. ᐃᓱᒪᔪᒍᑦ. ᑕᕝᕙ ᐸᕐᓇᒍᑎᒧᑦ ᑮᓇᐅᔭᒥᒃ ᑐᒃᓯᕋᓕᖅᐳᒍᑦ ᕿᑎᕐᒥᐅᓂ 

ᐃᓐᓇᐅᓯᕐᕕᔅᓴᖅ ᐸᕐᓇᒃᑕᐅᔪᓐᓇᕐᓂᐊᕐᒪᑦ. ᐋᒡᒐᒎᖅ ᐊᓯᖔᖓᓂᒎᖅ ᐃᓱᒪᓚᐅᖅᑕᒎᖅ. ᓲᕐᓕ ᑲᐅᒃᑐᖅᑐᒍ ᓵᓯ ᐅᖃᓪᓚᖃᑦᑕᖅᐱᓯ 

ᐃᓄᖃᕐᓂ ᐃᑲᔪᕐᓂᕋᖅᑐᓯ? ᐃᓄᑐᖃᕐᓄᑦ ᐃᓐᓇᐅᓯᕐᕕᒻᒥ ᓴᖅᑭᑎᔪᒪᓕᕋᑦᑕ ᐋᒡᒐᒎᖅ. ᒫᓐᓇᐅᓐᖏᑦᑐᕉᖅ. ᐃᓄᑐᖃᐃᑦ ᐅᑕᖅᑭᔪᑦ 

ᐋᓐᓂᐊᕕᓐᓂ ᖃᓪᓗᓈᑦ ᓄᓇᖓᓐᓂ ᐅᑕᖅᑭᔪᑦ ᐅᕙᑦᑎᓐᓂᒃ. ᒐᕙᒪᐅᔪᒍᑦ ᐱᓕᕆᔭᕆᐊᖃᖅᑐᒍᑦ ᑖᓐᓇ ᑮᓇᐅᔭᖅ 

ᑮᓇᐅᔭᑲᓪᓚᐅᓐᖏᑦᑐᖅ ᐸᕐᓇᐃᔾᔪᑕᐅᓂᐊᖅᑐᖅ ᐃᓐᓇᐅᓯᕐᕕᔅᓴᒧᑦ ᕿᑎᕐᒥᐅᓂ.  

 

ᐅᓇᓂᓗᒃᑖᑦ ᐊᑕᐅᑎᒃᑯᑦ ᐃᓐᓇᐅᓯᕐᕕᑦᑖᕐᓂᖅ ᐊᔪᖅᑐᑦ ᒫᓐᓇ ᐊᔪᕐᓇᕐᒪᑦ. ᑖᒃᑯᐊ ᐊᕕᒃᑐᖅᓯᒪᔪᑦ ᐃᓐᓇᐅᓯᕐᕕᑦᑖᓚᐅᖅᑎᓪᓗᒋᑦ 

ᑕᐅᕗᖓ ᐸᕐᓇᒍᓐᓇᖅᑐᑦ ᓄᓇᓖᑦ ᐃᓐᓇᐅᓯᕐᕕᑦᑖᕆᐊᓖᑦ ᐃᓐᓇᐅᓯᕐᕕᑦᑖᖅᐸᓪᓕᐊᔪᓐᓇᖅᑐᑦ. ᐃᓐᓇᐅᓯᕐᕕᖃᖅᑐᑦ 

ᑐᓱᓐᓇᖅᑐᑦ ᒫᓐᓇ. ᒪᑐᔭᐅᔭᕆᐊᔅᓴᖏᓐᓂᓘᓐᓃᑦ ᐃᓱᒪᓐᓇᓐᖏᑦᑐᖅ ᐊᒥᒐᐃᓐᓇᓂᐊᖅᑐᑦ 

ᐃᓐᓇᑐᖃᖃᖅᐸᓪᓕᐊᖏᓐᓇᓂᐊᖅᑐᒍᑦ ᓄᓇᕗᒻᒥ. ᐃᓐᓇᑐᖃᕗᓪᓗ ᐃᓐᓇᐅᓯᕐᕕᓐᓄᐊᒋᐊᖃᓐᖏᑦᑐᑦ ᖃᓄᐃᓐᖏᑦᑐᑦ 

ᐊᐃᓯᒪᓗᑎᒃ ᐃᑲᔪᕆᐊᖃᖅᑕᕗᑦᑕᐅᖅ. ᑕᒪᒃᑯᓂᖓ ᐸᕐᓇᒋᐊᖃᖅᑐᒍᑦ. ᖁᕕᐊᓱᓐᖏᓐᓂᑦᑕᒫᑦ ᒐᕙᒪᐅᓐᖏᓂᖅᓴᐃᑦ 

ᑲᑎᒪᔨᑐᐃᓐᓇᐃᑦ ᖁᕕᐊᓱᓐᖏᒋᐊᓂᑕᒫᑦ ᒪᑐᓯᖃᑦᑕᕐᓂᐊᕈᑦᑕ ᐃᓐᓇᐅᓯᕐᕕᓐᓂ ᓱᓇᒃᑯᕕᒻᒥ, ᓇᒧᐊᑉᐸᓪᓕᐊᓂᐊᖅᐱᑕ? 

 

ᓂᕈᐊᖅᑎᓪᓗᑕ ᓂᑯᕕᖃᑦᑕᓂᐊᕐᒪᑕ ᐃᑲᔪᖅᑐᐃᔪᑦ ᐃᑲᔪᖅᑐᐃᓐᖏᑦᑐᓪᓗ. ᑕᐃᒪᑐᖅ ᐃᓱᒪᔅᓴᖅᓯᐅᖅᓯᒪᑦᑎᐊᓚᐅᕐᓗᓯ ᑖᔅᓱᒥᖓ 

ᐊᑭᕋᖅᑐᕐᓗᓯ ᓅᒃᑎᒋᐊᕐᓂᕐᒥ ᓂᑯᕕᓐᓂᐊᖅᐳᓯ. ᐃᓄᑐᖃᖅᐳᑦ ᐅᑕᖅᑭᔭᕆᐊᖃᕈᓐᓃᕐᒪᑕ ᐅᕙᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ, 

ᓂᑉᓕᖅᑎᓇᒪ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑕᐅᔪᒧᑦ. ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᑕᐅᑦᑎᐊᔾᔮᓐᖏᓚᖓᓗᑭᐊᖅ ᐆᒃᑐᕋᓲᔭᖅᐳᖓ. ᑐᓴᖅᑕᐅᑦᑎᐊᕈᒪ ᑲᔪᓯᔪᓐᓇᖅᐳᖓ, 

ᐃᒃᓯᕙᐅᑖᖅ.  

 

ᑕᐃᒪ ᐊᕐᕌᒎᒃ ᒪᕐᕉᖕᓂᒃ ᒪᓕᒐᓕᐅᖅᑎᐅᓯᒪᓕᕋᒪ ᐃᓇᓐᖏᑦᑐᖓ ᐃᓕᔭᐅᒐᒪ ᑕᕝᕗᖓ ᒪᓕᒐᓕᐅᕐᕕᖕᒧᑦ. ᑕᒪᓐᓇ 

ᐸᕐᓇᒃᑕᐅᕙᓪᓕᐊᓕᖅᑎᓪᓗᒍ ᒥᓂᔅᑕ ᐅᖃᓪᓚᖃᑦᑕᑎᓪᓗᒍ ᐸᕐᓇᐅᑎᖏᓐᓂᒃ ᑕᒪᓐᓇ ᐸᕐᓇᐅᑎᒋᔭᖓ 

ᐋᖅᑭᒋᐊᖁᓇᓱᖃᑦᑕᓚᐅᕋᓗᐊᕐᒥᒐᒃᑯ ᐊᕕᒃᓯᕕᐅᓗᓂ ᕿᑭᖅᑖᓘᑉ ᐅᐊᖕᓇᖓᓂ ᓴᓇᔭᐅᔪᖃᕈᓐᓇᖅᑐᓂᒃ. 

ᐊᖏᖅᑕᐅᔪᓐᓇᓚᐅᓐᖏᓐᓇᒪ ᐃᓱᒪᒃᓴᖅᓯᐅᕈᑕᐅᔪᒻᒪᓐᖏᑦᑐᓂᓪᓗᓐᓃᑦ.  

 

ᐊᒻᒪ ᑕᒪᓐᓇ ᐅᖃᐅᓯᐅᕙᓪᓕᐊᑎᓪᓗᒍ ᖃᒪᓂᑦᑐᐊᕐᒦᑦᑐᖅ ᐃᓐᓇᒃᑯᕕᒃ ᒪᑐᔭᐅᓕᓚᐅᕐᒥᖕᒪᑦ ᑕᐃᒪ ᓂᕆᐅᓇᖅᑰᔨᓕᖅᖢᓂ. 

ᕿᑎᕐᒥᐅᓃᑦᑐᖅ ᑕᐃᓐᓇ ᐅᖅᓱᖅᑑᓃᑦᑐᖅ ᒪᑐᔭᐅᔭᕆᐊᖓᓂᒃ ᓯᕗᓂᒃᓴᑦᑎᓐᓂ ᓂᕆᐅᓇᖅᑰᔨᓕᓚᐅᕐᒥᖕᒪᑦ ᓴᓇᔭᐅᑐᐊᖅᐸᑦ 

ᐃᖃᓗᒃᑑᑦᑎᐊᒦᑦᑐᖅ ᓈᒻᒪᒃᓯᖕᒪᑦ ᐊᓯᖏᓐᓂᒃ ᓴᓇᓐᖏᒃᑲᓗᐊᕈᑦᑕ ᓱᖁᑕᐅᔪᓐᓃᖅᑐᖅ. ᐃᒪᓐᓇ ᓂᕆᐅᓇᖅᑰᔨᓕᓚᐅᕐᒪᑦ 

ᒪᑐᓯᕙᓪᓕᐊᔾᔮᖏᓐᓂᕋᕋᓗᐊᖅᖢᑎᒃ ᒪᑐᔭᐅᕙᓪᓕᐊᓂᐊᖅᑰᔨᒻᒪᑕ ᒫᓐᓇ ᑕᐃᒃᑯᐊ ᐃᓐᓇᒃᑯᕕᐅᔫᒐᓗᐊᑦ.  

 

ᑕᒪᓐᓇ ᓄᓇᕗᑦ ᒐᕙᒪᒃᑯᑐᐊᖏᓐᓂ ᐊᐅᓚᑕᐅᓇᓱᓐᓂᐊᑎᓪᓗᒍ ᓈᒻᒪᓗᐊᓐᖏᒻᒪᐅᒐᓗᐊᖅ. ᑕᐃᓐᓇ ᐃᖃᓗᖕᓂ ᒥᑦᑕᕐᕕᒃ 

ᐅᑕᖅᑭᕕᓕᐊᖑᓯᒪᔪᖅ ᐊᔾᔨᒌᓐᖏᑦᑐᓂᒃ ᐱᓕᕆᖃᑎᒌᑦᑎᓪᓗᒋᑦ ᐋᖅᑭᒃᑕᐅᓯᒪᖕᒪᑦ. ᑕᒪᒃᑯᐊ ᐃᓐᓇᒃᑯᕖᑦ ᑕᐃᒪᓐᓇᑦᑕᐅᖅ 

ᓴᓇᔭᐅᕙᓪᓕᐊᓗᑎᑦ ᐊᓯᖏᓐᓂ ᑎᒥᐅᔪᓂᒃ ᐱᓕᕆᖃᑎᖃᕐᓗᑎᒃ ᑮᓇᐅᔭᖅᑑᑎᖏᓐᓂᓪᓗ ᐊᖏᖃᑎᒌᒃᓯᒪᓗᑎᒃ. ᐅᓄᕐᓂᖅᓴᐃᑦ 

ᓴᓇᐅᔭᔪᓐᓇᕋᓗᐊᕐᒪᑕ ᐃᓐᓇᕐᓄᑦ ᐊᖏᕐᕋᕆᔭᐅᔪᓂᒃ ᑕᒫᓂ ᓄᓇᕗᒻᒥ.  

 

ᑕᐃᒪ ᓂᕈᐊᓕᕈᑦᑕ ᐃᑲᔪᖅᑐᕐᓂᐊᕋᒃᑯ ᑖᓐᓇ ᐱᖁᔨᕗᖔᕈᑎ. ᓄᓇᓕᖕᓂ ᒥᑭᓐᓂᖅᓴᐅᔪᓂᒃ ᐸᕐᓇᐅᑎᓂᒃ ᐱᑕᖃᓐᖏᒻᒪᑦ ᐊᒻᒪ 

ᓇᓗᓇᐃᑦᑎᐊᖅᖢᓂ ᐸᕐᓇᐅᑎᓂᒃ ᐋᖅᑭᓯᔪᖃᓛᕐᒪᖔᑦ ᓯᕗᓂᒃᓴᑦᑎᓐᓂ. ᑖᒃᑯᐊᓕ ᒫᓐᓇ ᒐᕙᒪᒋᔭᕗᑦ ᐸᕐᓇᐅᑎᓂᒃ 

ᓴᖅᑭᑎᔾᔮᓐᖏᑦᑐᑦ ᓇᓗᓇᓐᖏᒻᒪᑦ. ᑕᕝᕗᖓᑐᐊᕐᐅᓐᓃᑦ, ᐃᒃᓯᕙᐅᑖᖅ. ᖁᔭᓐᓇᒦᒃ ᓂᓪᓕᖅᑎᑕᐅᔪᓐᓇᕋᒪ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᐱᒋᐊᖅᑎᑕᐅᔪᒧᑦ. ᐊᑎᖁᑎᖃᕈᓐᓃᕋᒪ. ᐱᒋᐊᖅᑎᑦᑎᔨᐅᔪᖅ ᑭᖑᓪᓕᖅᐹᒥᒃ 

ᓂᓪᓕᕈᒪ? ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔨᕋᓛᖑᑎᓪᓗᑕ ᐅᖃᓐᖏᑦᑐᒍᑦ ᐃᓄᑐᖃᕐᓂᒃ 

ᐃᑲᔪᓐᖏᑦᑐᒍᑦ. ᐃᓱᒪᒌᓐᓇᖅᑕᕗᑦ ᑖᒃᑯᐊ ᐃᓄᑐᖃᕗᑦ ᑕᒫᓃᖁᓪᓗᒋᑦ. ᐅᖃᖅᑎᑕᐅᓪᓗᑕ ᐃᓱᒪᒋᓐᖏᑕᖅᐳᑦ 

ᐅᖃᖅᑐᖃᓕᕌᖓᑦ ᖁᕕᐊᓇᓐᖏᑑᒻᒪᑦ. ᐃᓄᑐᖃᕗᑦ ᐃᑲᔪᐃᓐᓇᖅᑕᕗᑦ ᑕᒫᓂᖁᓪᓗᑎᒍ ᓄᓇᕗᒻᒥ. ᑖᒻᓇ ᐅᖃᐅᓯᕆᔪᒪᑉᓗᒍ 

ᑐᑭᓯᔭᐅᑦᑎᐊᖁᓪᓗᑕ. ᑕᒫᓃᖁᔭᕗᑦ ᐃᑲᔪᖅᑐᖅᑕᕗᑦ ᓇᓪᓕᒋᒐᑦᑎᒍ ᑕᒫᓂᖏᓐᓇᖁᓪᓗᑎᒍ ᓄᓇᕗᒻᒥ. ᐅᖄᓪᓚᑉᐳᖓ.  

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᐊᐃᑦᑖᖑᒐᓗᐊᖅ ᒥᔅ ᐃᖃᓪᓗᐊᖅ ᐅᖃᖅᑲᐅᒻᒪᑦ ᐅᕙᒍᒎᖅ ᐃᓕᓴᐅᑎᖃᖅᐸᓐᖏᓇᑦᑕ 

ᐃᖅᑲᓇᐃᔮᓂᓪᓗ ᓄᓇᕗᒻᒥ ᑕᒪᒃᑯᓇᓐᖓᑦ ᐃᓐᓇᒃᑯᕕᐅᔪᓂᒃ. ᐃᓕᓴᖅᓯᒪᔪᓂᒎᖅ ᐱᑕᖃᐅᓐᖏᓇᑦᑕ 

ᐃᖅᑲᓇᐃᔭᖅᑎᑦᑎᕙᒃᑲᓗᐊᖅᑐᑕ ᑕᕝᕙᓂ ᐃᓐᓇᒃᑯᕕᓐᓂ. ᐅᓄᖅᓯᒋᐊᕐᓂᐊᖅᑐᓂ ᐃᓕᓴᖅᑕᐅᔪᑦ ᐱᕈᖅᐸᓪᓕᐊᑉᐸᑦ ᐃᓐᓇᒃᑯᕕᒃ. 

ᒥᓂᔅᑕ ᕼᐃᒃᔅ ᑕᐃᑲᓃᔅᓯᒪᓪᓗᓂ ᐃᓐᓇᒃᑯᕕᒻᒥ ᐋᓐᓂᐊᖅᑐᓕᕆᔨᐅᑎᓪᓗᒍ ᓯᑕᒫᓂᒃ ᑲᑎᒪᔨᐅᓕᖅᑐᓂᒃ. ᑕᑯᓯᒪᔮ ᖃᐅᔨᒪᔮ 

ᖃᓄᐃᑦᑑᒻᒪᖔᖅ. ᐋᖅᑭᒋᐊᕆᐊᖃᖅᑐᖃᐅᖅᑐᖅ ᑕᑯᑎᖓ ᓇᐅᒃᑯᑦ ᐋᖅᑭᒋᐊᖅᐸᓪᓕᐊᕕᑕ ᑕᒪᒃᑯᓇᓐᖓᑦ 

ᐃᓐᓇᒃᑯᕕᐅᕙᒌᖅᑐᓂᒃ?  

 

(ᑐᓵᔨᑎᒎᕈᓐᓃᖅᑐᖅ) ᐅᖃᕈᒪᑦᑎᐊᖅᑐᖓ ᐅᖃᖅᑎᑕᐅᒻᒥᒐᑦᑕ ᐃᓄᑐᖃᕐᓂ ᑲᒪᓲᓐᖏᑦᑐᒍᑦ. ᐅᖄᓚᑦᑐᖃᖅᑰᕐᒪᑦ. ᑖᒻᓇ 

ᑕᐃᒪᐃᒻᒪᑦ, ᐅᖄᓪᓚᑉᐳᖓ ᐃᓄᑐᖃᕗᑦ ᓇᒡᓕᒋᔭᕗᑦ ᑕᒫᓃᖁᔭᕗᑦ. ᑖᓐᓇ ᐱᒋᐊᖅᑎᑕᕋ ᑕᐃᒪᐃᑎᓪᓗᒍ ᐃᓕᒪᓂᐊᕐᒪᑦ 

ᑕᕝᕙᓃᓕᖅᑯᖓ. ᖁᐊᓇᖅᑯᑎᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᓂᕈᐊᖅᑯᔨᓯᒪᔪᖃᕐᒪᑦ ᐃᓵᓪᓗᑕ. ᐃᓚᖏᑦ ᓴᖅᑭᔭᐅᔪᑎᒎᕐᒪᑕ Zoom-ᑯᑦ ᑕᐃᒃᑯᐊ 

ᐃᓵᒃᐸᓐᓂᐊᖅᐳᑦ ᓂᕈᐊᕌᖓᑦᑕ. ᐊᑎᓯ ᑕᐃᒐᐃᒍᔅᓯᐅᒃ ᐃᓵᒍᓐᓃᐸᓪᓗᓯ. ᑕᕝᕙᓂ ᐃᓪᓗᒦᑦᑐᑦ ᑖᒃᑯᐊ 

ᓇᖏᖅᓯᒋᐊᖃᖅᐸᓂᐊᖅᑐᑦ ᓂᕈᐊᕌᖓᑕ ᐃᔅᓯᕙᑉᐸᓪᓗᑎᑦ ᐊᑎᖅᓯ ᑕᐃᒍᒃᑭᑦ. 

 

ᓈᒻᒪᓴᖅᑐᑦ ᐱᒋᐊᖅᑎᑕᐅᔪᒧᑦ. 

 

ᒥᔅᑕ ᐋᖁᐊᖅ. 

 

ᒥᔅᑕ ᓚᐃᑦᓯᑑᓐ. 

 

ᒥᔅᑕ ᖃᐃᕐᓂᖅ. 

 

ᒥᔅᑕ ᕿᔪᑦᑖᖅ. 

 

ᒥᔅᑕ ᓇᑦᓯᖅ. 

 

ᒥᔅ ᑕᐅᑐᓐᖏ. 

 

ᒥᔅᑕ ᕿᓐᖑᖅ. 

 

ᒥᔅᑕ ᕋᒻᐴᑦ. 

 

ᒥᔅᑕ ᐲᑐᓴᓐ. 

 

ᒥᔅᑕ ᓯᒪᐃᓚᒃ. 

 

ᒥᔅᑕ ᒪᐃᓐ. 

 

ᒥᔅᑕ ᖃᒪᓂᖅ. 

 

ᑕᐃᒃᑯᐊ ᐊᑭᕋᖅᑐᖅᑐᑦ ᐱᒋᐊᖅᑎᑕᐅᔪᒧᑦ.  

 

ᒥᔅᑕ ᕼᐃᒃᔅ. 

 

ᒥᔅᑕ ᑯᓱᒐᖅ. 

 

ᒥᔅ ᐃᖃᓪᓗᐊᖅ. 

 

ᒥᔅᑕ ᐊᕿᐊᕈᖅ. 

 



ᕿᑎᖅᑰ, ᔫᓂ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

39 

ᒥᔅ ᓯᐅᑎᐊᐱᒃ. 

 

ᒥᔅᑕ ᓴᕕᑲᑖᖅ. 

 

ᒥᔅᑕ ᔪᐊᓇᓯ. 

 

ᒥᔅ ᓇᑲᓱᒃ. 

 

ᐱᒋᐊᖅᑎᑕᐅᔪᖅ ᑲᔪᓯᕗᖅ. 12 ᓈᒻᒪᓴᖅᑐᑦ. ᓯᑕᒪᐅᔪᖅᑐᑦ ᐊᑭᕋᖅᑐᖅᑐᑦ. ᑲᔪᓯᑐᐃᓐᓇᓂᐊᖅᐳᒍᑦ. ᐅᑎᕐᓗᑕ 

ᑎᑎᕋᖅᓯᒪᔪᖁᑎᓐᓄᑦ ᑮᓇᐅᔭᖅᓲᑎᓄᑦ ᒪᒃᐱᒐᖓ 5. ᓄᑖᒥᒃ ᓈᓴᐅᑎᒥᒃ ᑕᑯᓂᐊᕋᑦᑕ. ᐋᓐᓂᐊᖅᑐᓕᕆᓂᕐᒧᑦ ᑲᑎᑦᑐᒋᑦ 

ᐱᓕᕆᕝᕕᒧᑦ $29,450,000. ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᐅᑉ ᐊᐃᑉᐹᓄᑦ. ᒪᒃᐱᒐᖓ 6. ᓄᓇᓖᑦ ᒐᕙᒪᒃᑯᓪᓗ ᐱᔨᑦᑎᖅᑐᓕᕆᔨᖏᑦ. $1,300,000. 

ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖓ 7. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ. $3,000,000. ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒫᖅᑮᑦ? ᑖᓐᓇ ᐱᐊᓂᒃᑕᖅᐳᖅ. ᓄᖅᑲᐅᓯᔅᓴᖃᖅᐲᑦ? ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᖅᑎᖁᑎᕗᑦ ᐱᓕᕆᖃᑦᑕᓚᐅᖅᑐᑦ ᑕᑯᔅᓴᐅᒐᑎ 

ᓯᕗᓪᓕᐅᔾᔭᐅᔭᕆᐊᓕᓐᓂᒃ ᐋᖅᑭᓱᐃᓪᓗᑎᑦ ᐃᓗᓕᖏᓐᓂᓪᓗ. ᐱᔭᕆᐊᑐᒻᒪᑦ ᐃᓱᒪᓵᓕᕆᐊᔅᓴᖅ ᖃᓄᕐᓕ ᒐᕙᒪᐅᓛᖅᑐᐃᑦ 

ᐃᓱᒪᓕᐅᓛᕐᒪᖔᑕ ᓯᕗᓪᓕᐅᑕᒥᒃ ᑭᓯᐊᓂ ᐱᓕᕆᐊᔅᓴᓗᒃᑖᑦ ᒪᓕᒐᒃᓴᒦᓚᐅᖅᑐᑦ. ᑕᒪᒃᑯᐊ ᐊᖏᖃᑎᒌᒍᓐᓇᖅᐳᒍᑦ ᐱᔭᕆᐊᖃᕐᒪᑦ 

ᓄᓇᕗᒻᒥ. ᓱᓕᓗ ᓂᓪᓕᕈᓐᓇᐃᓕᒐᒪ ᐅᖃᐅᓯᔅᓴᖃᕈᓐᓃᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. ᑕᕝᕙ ᒪᓕᒐᓕᕆᔩᑦ ᐊᖏᖅᐸᑦ ᐱᐊᓂᒃᑲᑦᒍ ᑮᓇᐅᔭᖅᑑᑎᖏᑦ ᐃᓗᓕᖏᓐᓂᒃ 

ᐃᑲᔪᖅᓱᐃᒍᑎᐅᔪᓂᒃ ᒪᓕᒐᒃᓴᒥ 72? ᒪᓕᒐᓕᕆᔩᑦ ᐊᖏᖅᐸᑦ ᑎᓕᓯᓗᑕ ᑖᓐᓇ ᑎᑎᕋᖅᑕᐅᑲᓐᓂᖁᓪᓗᒍ ᒪᓕᒐᒃᓴᒦᑦᑐᖅ 

$2,132,000?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᓕᓯᕗᑦ ᑎᑎᕋᖅᓯᒪᓗᑎᑦ ᓄᑖᑦ ᑖᒃᑯᐊ ᒪᓕᒐᒃᓴᖅ 72 ᐅᑎᖅᐸᑦ ᑖᒃᑯᐊ ᑲᑎᒪᔨᕋᓛᑦ 

ᐊᑐᓃᑦᑕᓛᕐᒥᔪᑦ ᒪᓕᒐᒃᓴᒥ ᑎᑎᕋᖅᓯᒪᓂᖏᓐᓂ. ᖃᓄᐃᑦᑐᒪᕙᑦ ᑲᑎᒪᔩᑦ? ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᖁᔨᓕᖅᐳᖓ ᐱᕙᓪᓕᐊᓯᒪᓂᕆᔭᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᐱᒋᐊᖅᑎᑦᑎᔪᖃᕐᒪᑦ ᐅᓂᒃᑳᖅᑕᐅᖁᓪᓗᒋᑦ ᐱᕙᓪᓕᐊᓂᖏᑦ 

ᐊᑭᕋᖅᑐᖅᑕᐅᒍᓐᓇᕋᑎᑦ. ᓈᒻᒪᓴᖅᑐᐃᓐᓇᐃᑦ? ᐊᑭᕋᖅᑐᑦᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ. ᐱᕙᓪᓕᐊᓂᖏᓐᓂ 

ᐅᓂᒃᑳᕐᕕᐅᓂᐊᓕᖅᐳᒍᑦ. ᐃᖅᓱᖅᑏ, ᑖᒃᑯᐊ ᐊᐱᖅᓱᖅᑕᐅᔪᑦ ᐊᓂᑎᓚᐅᕐᒥᒃᑭᑦ. ᖁᔭᓐᓇᒦᒃ.  

 

ᐅᖃᖅᑎ: ᐅᓐᓄᓴᒃᑯᑦ. ᑲᔪᓯᓗᑕ. (ᑐᓵᔨᑎᒎᓕᖅᑐᖅ) ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖅ, ᒥᔅ ᐊᕐᓇᒃᑲᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᕋᓛᖁᑎᑎᑦ ᒪᓕᒐᒃᓴᖅ 70 ᐊᒻᒪᓗ 72 ᐃᓱᒪᔅᓴᖅᓯᐅᕈᑎᒋᔭᐅᖅᑲᐅᔪᖅ 

ᐱᕙᓪᓕᐊᓪᓗᑕ ᒪᓕᒐᒃᓴᖅ 70 ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᖅᓯᔪᖅ ᐊᑕᐅᓯᕐᒥᓪᓗ ᐱᖁᔨᕗᖔᓕᐅᖅᑲᐅᓪᓗᑎᑦ. ᑖᓐᓇ 

ᒪᓕᒐᒃᓴᖅ 72 ᑎᑎᕋᖅᑕᐅᑲᓐᓂᓂᐊᖅᑐᖅ ᓈᓴᐅᑎᖏᑎᒎᕈᑕᐅᓚᓐᖏᓐᓂᖓᓂ. ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ 

ᑲᑎᒪᑐᐃᓐᓇᓂᕐᒧᕐ ᐅᓂᒃᑳᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓅᒃᑎᒋᐊᕈᑎᑕᖃᕐᒪᑦ. ᐊᐃᑉᐱᖅᑕᐅᕚ? ᒥᔅᑕ ᖃᒪᓂᖅ. ᓅᑦᑎᒋᐊᕈᑎ ᓈᒻᒪᑦᑎᐊᕐᒪᑦ. (ᑐᓵᔨᑎᒎᓕᖅᑐᖅ) 

ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. (ᑐᓵᔨᑎᒎᕈᓐᓃᖅᑐᖅ) 21. ᐱᖓᔪᐊᓐᓂ ᐅᖃᓕᒫᖅᑕᐅᓃᑦ ᒪᓕᒐᒃᓴᑦ. 

ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ, ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 70 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑎᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᐅᖓ 1, 

2021-2022 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐊᕐᕕᐊᑦ ᓂᒋᐊᓄᑦ, 

ᒪᓕᒐᒃᓴᖅ 70, ᑮᓇᐅᔭᑦ ᐃᓚᒋᐊᕈᑏᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 1, 2021-2022, ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ 

ᒪᓕᒐᒃᓴᖅ 70 ᐊᖏᖅᑕᐅᔪᓐᓇᖅᓯᔪᖅ ᑲᒥᓯᓇᒧᑦ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑦ ᐱᖁᔭᓕᕆᓂᕐᒧᑦ ᑲᑎᓐᓂᐊᖅᑐᑦ 10:30-ᒥ ᐅᓪᓛᒃᑯᑦ.  

 

ᔫᓂ 4-ᒧᑦ ᑲᑎᒪᔾᔪᑎᒃᓴᐃᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 



ᕿᑎᖅᑰ, ᔫᓂ 3, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 65 

• ᒪᓕᒐᒃᓴᖅ 72, ᑎᑎᕋᐅᑕᐅᒃᑲᓐᓂᖅᑐᖅ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐱᔪᓐᓇᕐᓂᖅᑖᖅᑎᑕᐅᓯᒪᓂᓐᓂᒃ 114-5(2) ᓄᖅᑲᖓᓚᐅᑲᖕᓂᐊᖅᐳᒍᑦ ᐅᓪᓗᑐᐃᓐᓇᕐᒥ, 

ᔫᓐ 4, 2-ᒧᐊᖅᐸᑦ ᐅᓐᓄᓴᒃᑯᑦ ᑲᑎᒪᒃᑲᓐᓂᕐᓂᐊᖁᓪᓗᒋᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ.  

 

>>ᓄᖅᑲᖅᑐᑦ 17:50ᒧᐊᖅᑎᓪᓗᒍ 



 

 

 


